
ᒥᓯᓪ ᐋᐳᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐸᑎᑯᓗᒃ ᐊᕐᓇᒃᑲᖅ 
(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 
(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ ᑮᓇᐅᔭᓂᑦ 
ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᓄᑐᖃᓕᕐᓂᕐᒥᒃ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᖦᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

 
  

ᔪᐃᓕ ᖃᐃᕐᓂᖅ 
(ᐊᒥᑦᑐᖅ)  

 
ᒦᓚ ᖃᒥᓐᖑᐊᖅ 
(ᖁᕐᓗᖅᑑᖅ) 

 
ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 
ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ 

 
ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 
ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᓕᒃ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

ᑕᐃᕕᑎ ᖃᒪᓂᖅ 
(ᑐᓄᓂᖅ) 

 
ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 
 

ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 
ᑲᑎᒪᔨᖏᓐᓂᑦ   

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᖄᑕᓂ ᑕᐅᑐᓐᖏ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᓄᕕᐱᕆ 5, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 
ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ ᖃᒥᓐᖑᐊᖅ, 
ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 
ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐅᖃᖅᑎ ᓯᒥᐊᓐ 
ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ 
ᓇᑦᓯᖅ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, 
ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 
ᖄᑕᓂ ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 13:33ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᓯᒥᐅᓐ ᒥᑭᓐᖑᐊᖅ): 
ᑲᑎᒪᒋᐊᓚᐅᖅᑳᖅᑎᓐᓇᑕ ᐊᐱᕆᕙᕋ ᒪᓕᒐᓕᐅᖅᑎ 
ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ, ᑐᒃᓯᐊᕐᓂᒃᑯᑦ 
ᐅᒃᑯᐃᖅᓯᔫᓪᓗᐊᕈᕕᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᑉᓗᑦᑎᐊᖅ ᖃᒪᓂᑦᑐᐊᕐᒥᐅᑕᐃᑦ 
ᓄᓇᕗᑦᒥᐅᑕᐃᑦ. ᐅᑉᓗᒥᐅᑎᓪᓗᒍ ᑲᑎᑳᖓᕝᕕᒃ 5, 
2019. ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᖕᓇᖓᓄᑦ−ᑎᑭᕌᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ. ᒫᓐᓇ, 
ᐅᖃᖅᑎᑦᓯᔩ, ᐊᖏᖅᑕᐅᕈᐊᕋᓗᐊᖅᐳᖓ 
ᒪᓕᒐᓕᐅᖅᑎᓗᒃᑖᓄᑦ ᑲᑎᒪᔾᔪᑎᒃᓴᑉᑎᓐᓄᑦ 19−ᒧᑦ 
ᑲᔪᓯᕈᐊᖅᑐᖓ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ 
ᑲᑎᒪᔾᔪᑎᒃᓴᑉᑎᓐᓄᑦ ᓈᓴᐅᑎᓕᖕᒧᑦ 19−ᒧᑦ 
ᑐᕋᐃᓐᓇᕈᐊᖅᑐᓂ. ᐋᒡᒑᖅᑐᖃᖅᐹ? ᑐᓴᓐᖏᓐᓇᒪ. 
ᑲᔪᓯᒋᐊᕈᑎᑦ. ᑲᔪᓯᓗᑕ. ᓈᓴᐅᑎᓕᒃ 19. 
(ᑐᓵᔨᑎᒍᑦ) ᑲᑎᒪᑐᐃᓐᓇᕐᓂᕐᒧᑦ  

ᐃᓱᒪᒃᓴᖅᓯᐅᕈᑎᖃᕐᓂᖅ ᒪᓕᒐᒃᓴᓂᒃ ᐊᓯᖏᓐᓂᓪᓗ. 
(ᑐᓵᔨᑎᒍᑦ) ᐱᖁᔭᒃᓴᐃᑦ ᓈᓴᐅᑎᓖᑦ 8, 26, 29, 
30, 31, 32, 33 ᐊᒻᒪᓗ 34. 
ᐃᔅᓯᕙᐅᑕᕆᔭᐅᓂᐊᖅᖢᓂ ᒥᔅᑐ ᕋᒻᐴᑦ. 
 
ᑲᑎᒪᑐᐃᓐᓇᕐᓂᖅ ᑲᔪᓯᒋᐊᓚᐅᖅᑳᖅᑎᓐᓇᒍ 10 
ᒥᓂᑦᑯᔅ ᓄᖅᑲᖔᓪᓚᓐᓂᐊᕋᑉᑕ. 
 
ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᐳᖅ 13:37ᒥ 
ᑲᔪᓯᓪᓗᑎᓪᓗ 13:47ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ 
ᒪᓕᒐᓕᐅᖅᑏᑦ. ᑲᑎᒪᓂᖅ ᐱᒋᐊᖁᓕᕆᕙᕋᕋ. 
ᒪᓕᒐᒃᓴᐃᑦ 8, 26, 29, 30, 31, 32, 33 ᐊᒻᒪᓗ 
34. ᖃᓄᐃᓕᖓᔪᒪᓕᖅᐱᓯ ᑲᑎᒪᔨᑦ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑖᒃᑯᐊ ᐊᑭᑐᔫᑎᑦ 
ᐊᑐᖅᑐᖅᕼᐊᑦ ᑮᓇᐅᔭᑦ 2020-21 
ᐋᓐᓂᐊᖅᑕᐃᓕᑎᑦᓯᔨᒃᑯᑦ ᐅᖃᐅᕼᐃᕆᓗᑎᒍᑦ 
ᐱᓕᕆᐊᕆᕼᐅᐊᒐᕗᑦ, ᐊᒻᒪ ᑭᖑᓂᐊᒍᑦ ᒪᓕᒐᒃᕼᐊᑦ 
31, 32 ᐊᒻᒪᓗ 33 ᐱᓕᕆᐊᕆᕼᐅᐊᖅᖢᑎᒍ. ᒪ’ᓇ 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᒪᐃᓐ. 
ᒪᓕᒐᒃᓴᖅ 30 ᐱᒋᐊᕈᑎᒋᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 30 - ᑮᓇᐅᔭᖅᑑᑎᒃᓴᓄᑦ 

(ᐱᖁᑎᔾᔪᐊᑦ) ᒪᓕᒐᖅ 2020 - 2021 - 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᕼᐃᒃᔅ,  

ᑕᑉᐹᓃᖃᑎᖃᕈᒪᕕᑦ? ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᐄ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᕼᐃᒃᔅ, 
ᑲᑎᒪᔩᑦ ᐊᖏᖅᐱᓰ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ 
ᑕᑉᐸᐅᙵᖁᓪᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᖅᓱᖅᑏ, 
ᐅᑯᐊ ᐃᓯᖅᑎᑲᐃᓐᓇᒃᑭᑦ. 
 
ᖁᔭᓐᓇᒦᒃ. ᓂᐱᓕᐅᖅᑕᐅᓯᒪᒐᔅᓯ ᑭᒃᑰᖕᒪᖔᑕ 
ᓇᓗᓇᐃᑲᐃᓐᓇᒃᑭᑦ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓴᐅᒪᓐᓂ ᑐᖏᓕᕋ ᕉᐱ ᐳᕋᐅᓐ, 
ᐊᒻᒪᓗ ᑕᓕᖅᐱᓐᓂ ᑮᓇᐅᔭᓕᕆᔨᒃᑯᑦ 
ᐊᖓᔪᖅᑳᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ 
ᐊᒻᒪᓗ ᑐᙵᓱᒋᑦᑎ. ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓵᑦᑎᓐᓃᓚᐅᖅᓯᒪᔪᑦ 
ᐱᓇᓱᐊᕈᓰᒃ ᒪᕐᕉᓕᖅᑑᒃ. ᑭᖑᕙᕆᐊᖅᑕᐅᓚᐅᕐᒪᑦ 
ᑕᒪᒃᑮᒃ ᒪᑐᐃᖅᓯᔾᔪᑎᖏᑦ ᒥᓂᔅᑐ ᐊᒻᒪᓗ 
ᑲᑎᒪᔨᕋᓛᓃᙳᖅᑐᑦ. ᐱᒋᐊᓚᐅᕐᒪᑕ ᐊᐱᖅᓱᕐᓇᕐᒧᑦ 
ᓄᒃᑎᑲᐅᑎᒋᓂᐊᓕᖅᑐᒍᑦ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ 
ᑕᐃᒪᐃᓕᐅᓚᐅᙱᓐᓂᑦᑎᓐᓂ, ᒪᒃᐱᖅᑐᒐᖅ 
H−3ᒦᑦᑐᒍᑦ. ᑐᑦᑕᕐᕕᒃ, ᐊᒻᒪᓗ ᑲᑎᓕᒫᕐᓗᒋᑦ 
ᑮᓇᐅᔭᖅᑐᕈᑏᑦ $27,500,000. ᐊᐱᖅᑯᑎᒃᓴᑦ? 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᒃᑰᓕᖅᑐᖅ) ᐊᒻᒪᓗ 
ᑐᙵᓱᒋᑦ ᐅᑎᕋᕕᑦ ᐃᖅᑲᓇᐃᔭᑎᑎᓪᓗ.  
 
ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᑭᖑᕙᕆᐊᖅᑕᐅᓚᐅᖅᑎᓪᓗᒋᑦ  

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ 
ᐊᑕᐅᓯᐅᓐᖏᑦᑐᓂᒃ ᐊᐱᖅᑯᑎᖃᓚᐅᕐᒪᑕ ᐊᒻᒪᓗ 
ᑐᑭᓯᐅᒪᓂᕋ ᒪᓕᒃᓗᒍ ᑎᑎᖅᑲᑎᒍᒡᒎᖅ 
ᑭᐅᔾᔮᖏᑦᑐᑦ, ᖃᕆᓴᐅᔭᐃᑦ ᐊᑲᐅᓐᖏᓕᐅᕈᑎᖏᑦ 
ᐱᔾᔪᑎᒋᓪᓗᒋᑦ ᒐᕙᒪᐃᑦ ᐃᓗᐊᓂ. ᑕᐃᒪᐃᑦᑑᖕᒪᑦ 
ᐅᑯᐊ ᐅᖃᐅᓯᕆᓂᐊᖅᐸᒃᑲ ᑭᒡᒐᖅᑐᕐᓗᒋᑦ ᑖᒃᑯᐊ 
ᑲᑎᒪᔨᐅᖃᑎᒃᑲ. 
 
ᓯᕗᓪᓕᖅᐹᖅ ᐊᐱᖅᑯᑕᐅᓚᐅᖅᑐᖅ: ᓄᕕᐱᕆ, 
2017−ᒥᒃ ᐅᑐᐱᕆ 2019−ᒧᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐃᓐᓇᕐᓄᑦ ᐸᕐᕆᕕᖕᓂᒃ. 
ᖃᓄᐃᓕᖓᕙᑦ, ᑭᓱᓪᓗ ᐱᔭᕇᖅᐸᓪᓕᐊᕙᑦ 
ᐅᓪᓗᒥᒧᑦ ᑎᑭᓪᓗᒍ ᓂᕈᐊᕐᓇᐅᓚᐅᖅᑎᓪᓗᒍ 
2017. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᒪᒥᐊᖦᖢᖓ ᑎᑎᖅᑲᑎᒍᑦ 
ᑭᐅᓐᖐᓐᓇᑦᑕ ᖃᕆᓴᐅᔭᐃᑦ ᐊᑲᐅᓐᖏᓕᐅᕈᑎᕗᑦ 
ᐱᔾᔪᑎᒋᓪᓗᒋᑦ ᐊᒻᒪᓗ ᒪᒥᐊᖦᖢᖓ 
ᐱᔭᕇᖅᐸᓪᓕᐊᑦᑎᐊᓕᖅᖢᑎᒃᑯᑦ 
ᓯᖁᒥᑦᑐᐊᓘᓚᐅᕐᒪᑕ ᖃᕆᓴᐅᔭᐃᑦ, 
ᑭᐅᑦᑕᕋᓱᖕᓂᐊᖅᐳᖓ. 
 
ᒪᓕᒐᓕᐅᖅᑏᑦ ᓄᕕᐱᕆ 2017−ᒥ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓄᓇᕗᑦ ᒐᕙᒪᒃᑯᑦ 
ᐃᓐᓇᕐᓄᑦ ᐸᕐᕆᕕᓕᒫᓂᒃ ᐳᓛᕆᐊᓚᐅᖅᓯᒪᔪᑦ 
ᐊᒻᒪᓗ ᐋᑐᐋᒧᑦ ᑕᐃᓐᓇ ᓇᔪᖅᑕᐅᔪᖅ.  
 
ᑎᓯᐱᕆ 2017−ᒥ ᑲᑎᒪᖃᑎᒋᓚᐅᖅᑕᕗᑦ 
ᖁᕐᓗᖅᑑᕐᒥ ᕼᐋᒻᓚᒃᑯᑦ ᑎᑎᕋᖅᑎᖓᑦ.  
 
2018−ᒥ ᔫᓂᐅᓕᖅᑎᓪᓗᒍ B.C.−ᒥᐅᑕᐃᑦ 
ᖃᐅᔨᓴᖅᑎᓚᐅᖅᓯᒪᔭᕗᑦ ᓇᒻᒥᓂᖃᕐᓂᕐᒧᑦ 
ᐊᑐᕈᓐᓇᕋᔭᕐᒪᖔᑕᓗ P3−ᑎᒍᑦ ᐊᑯᓂᐅᔪᒧᑦ 
ᐸᕐᕆᑦᑎᓂᕐᒧᑦ. 

ᓯᑎᐱᕆ 2018−ᒥ ᖃᐅᔨᓴᐃᔪᓐᓇᕐᓂᐊᕐᒪᖔᑕ 
ᐊᒻᒪᓗ ᐃᓐᓇᕐᓂᒃ ᐃᖃᓗᖕᓂ ᐸᕐᕆᕕᒃ ᑕᐃᒃᑯᐊ 
ᐃᖅᑲᓇᐃᔭᖅᑏᑦ ᑲᑎᒪᖃᑎᒋᓚᐅᖅᓯᒪᔭᕗᑦ 
ᖃᐅᔨᒋᐊᖅᑎᒃᑯᓪᓗ ᐊᒻᒪᓗ ᕿᑭᖅᑕᓂ ᐋᓐᓂᐊᕕᖕᒥ 
ᐃᖅᑲᓇᐃᔭᖅᑏᑦ. 
 
ᐅᑐᐱᕆ 2018−ᒥ ᑕᐃᒃᑯᐊ ᖃᐅᔨᒪᔨᑕᕆᔭᕗᑦ 
ᐅᖅᓱᖅᑑᖅ, ᐃᒡᓗᓕᒃ, ᐃᖃᓗᒃᑑᑦᑎᐊᕐᒥᓗ ᐸᕐᕆᔩᑦ 
ᐅᖃᓪᓚᖃᑎᒋᓚᐅᖅᑕᖏᑦ ᐅᖄᓚᐅᑎᒃᑯᓪᓗ 
ᐅᖄᓚᕕᐅᔪᐃᓐᓇᐅᓪᓗᑎᒃ ᐋᓐᓂᐊᕖᑦ ᐊᒻᒪᓗ 
ᓘᒃᑖᖅ ᐱᔨᑦᑎᖅᑎᐅᖃᑦᑕᖅᑐᖅ ᕿᑎᕐᒥᐅᓂ.  
 
ᐅᑐᐱᕆ 2018−ᒥ ᑕᐃᓐᓇ ᖃᐅᔨᒪᔨᑕᕆᔭᕗᑦ 
ᐸᕐᕆᔨᓂᒃ ᒐᕙᒪᖃᕐᕕᖕᓂ ᐊᐱᖅᓱᑲᑕᓚᐅᖅᑐᑦ 
ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 
ᐊᐱᖅᓱᖅᑕᐅᖃᑕᐅᒋᓪᓗᑎᒃ. 
 
ᓄᕕᐱᕆ 2018 ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐅᖃᓪᓚᖃᑎᖃᓚᐅᖅᓯᒪᔪᑦ ᔫᑳᓂᒥ ᐸᕐᕆᕕᖕᒥᒃ. 
 
ᑎᓯᐱᕆ 2018−ᒥ ᑕᐃᒃᑯᐊ ᖃᐅᔨᒪᔨᑕᕆᔭᕗᑦ 
ᐱᔭᕇᖅᓯᓚᐅᖅᓯᒪᔪᑦ ᐋᖅᑭᒃᓱᐃᓪᓗᑎᒡᓗ 
ᐸᕐᓇᐅᑎᓂᒃ.  
 
ᒫᑦᓯ 2019−ᒥ B.C−ᒥ ᖃᐅᔨᒪᔨᑕᕆᔭᕗᑦ 
ᐅᖄᓚᐅᑎᒃᑯᑦ ᑳᓐᑐᕌᒃᑎᒋᔭᐅᔪᓂᒃ 
ᐊᐱᖅᓱᑲᑕᓚᐅᖅᓯᒪᔪᑦ ᐊᒻᒪᓗ ᐸᕐᕆᔨᓂᒃ ᖃᓄᖅ 
ᑕᒪᓐᓇ ᐱᓕᕆᐊᕆᔭᐅᔪᓐᓇᕐᓂᐊᕐᒪᖔᑦ. 
 
ᒫᑦᓯ 2019−ᒥ ᐅᓂᒃᑳᖅ ᐱᔭᕇᖅᑕᐅᓚᐅᖅᑐᑦ. 
 
ᔪᓚᐃ 2019−ᒥ ᓄᓇᕗᑦ ᒐᕙᒪᒃᑯᓐᓂ 
ᑎᓕᓚᐅᖅᓯᒪᕙᕗᑦ ᐋᖅᑭᒃᓱᐃᖁᓪᓗᒋᑦ ᐃᒡᓘᑉ  

ᑕᐅᑦᑐᒋᓂᐊᖅᑕᖓᓂᒃ.  
 
ᓯᑎᐱᕆ 2019−ᒥ ᐅᓂᒃᑳᑦ ᐊᒻᒪᓗ 
ᖃᑦᓯᑐᕋᔭᓐᖑᐊᕐᓂᖏᑦ ᑕᒪᒃᑯᐊ ᑲᒪᒋᓚᐅᖅᓯᒪᔭᕗᑦ  
ᑲᖏᖅᖠᓂᕐᒥ ᓴᓇᔭᐅᓂᐊᖅᑐᖅ ᐱᔾᔪᑎᖏᓪᓗᒍ. 
 
ᐅᑐᐱᕆ 2019−ᒥ ᐊᒻᒪᓗ ᑲᑎᒪᔨᕋᓛᑦ ᓵᖏᓐᓂ 
ᐱᔭᕇᓚᐅᖅᑕᕗᑦ ᐃᓐᓇᕐᓄᑦ ᐸᕐᕆᕖᑦ ᐅᓂᒃᑳᖏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᐅᑯᐊ 
ᐊᐱᖅᑯᑏᑦ ᑭᓯᐊᓂ ᑐᑭᓯᓇᖅᑎᑦᑎᒋᐊᒃᑲᓐᓂᕐᓗᒍ 
ᒥᓂᔅᑕ ᐅᖃᓚᐅᕐᒪᑦ ᑕᐃᓐᓇᒎᖅ ᐊᐅᓚᓂᐊᖅᑕᖓ 
ᐊᑕᐅᓯᐅᖕᒫᑦ ᐱᖓᓱᓄᑦ ᐊᕕᒃᑐᖅᓯᒪᔪᓄᑦ 
ᐊᑐᕐᓂᐊᖅᑐᑦ, ᐅᕝᕙᓘᓐᓃᑦ ᐊᑕᐅᓯᑐᐊᖅ ᑕᐃᓐᓇ 
ᑎᑎᕋᓚᐅᖅᑕᓯ ᑲᖏᖅᖠᓂᕐᒥ 
ᓴᓇᔭᐅᔪᒫᕐᓂᐊᖅᑐᒨᖓᔪᖅ. (ᑐᓵᔨᒃᑯᖏᑦᑐᖅ) ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. 9−ᖑᓚᐅᖅᑐᓂᒃᑯᐊ ᓇᓖᕌᕈᑏᑦ 
ᓂᕈᐊᕐᕕᒋᓚᐅᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᐅᓇ ᐊᐱᖅᑯᑎᒋᓚᐅᕐᒥᔭᕗᑦ ᑎᑎᖅᑲᑎᒍᑦ. ᑕᐃᒃᑯᐊ 
ᒐᕙᒪᐅᙱᑦᑐᑦ ᑎᒦᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  

ᐅᖃᓪᓚᖃᑎᒋᓚᐅᖅᑕᖏᑦ ᐱᔾᔪᑎᒋᓪᓗᒋᑦ ᑕᐃᒃᑯᐊ 
ᐸᖅᑭᕖᑦ ᐃᓐᓇᕐᓄᑦ ᐸᖅᑭᕕᐅᓂᐊᖅᑐᑦ 
ᖃᑦᓯᐅᓚᐅᖅᐸ? (ᑐᓵᔨᑎᒎᕈᓐᓂᖅᑐᖅ) ᒪ’ᓇ, 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᓕᕆᐊᖏᑦᑎᒍᑦ 
ᓇᓗᓇᐃᕐᓂᐊᖅᐸᒃᑲ.  
 
ᐃᒃᓯᕙᐅᑖᖅ, ᑎᓰᕝᕙ 2018-ᒥ ᒥᓂᔅᑕᓄᑦ 
ᑎᓕᔭᐅᓚᐅᖅᓯᒪᔪᖓ ᐋᔩᖃᑎᒋᓗᒋᑦ 
ᖁᕐᓗᖅᑑᕐᒥᐅᑦ ᕼᐊᒻᓚᒃᑯᖏᑦ ᑐᒃᓯᕋᐅᑎᓕᐊᕆᔭᖓᑦ 
ᐅᖃᐅᓯᕆᓂᐊᕐᓗᒍ. ᐊᒻᒪ 
ᐃᓗᓕᑯᓘᔭᖏᓐᓅᕈᒪᙱᓐᓇᒪ. ᐋᔩᖃᑎᒌᖕᓂᖅ 
ᑕᒪᓐᓇ ᓱᓕ ᐊᑐᖅᑕᐅᖕᒪᑦ. ᑎᓰᕝᕙ 2018-ᒥ 
ᓄᓇᕗᑦ ᒐᕙᒪᒃᑯᑦ ᑲᑎᒪᖃᑎᖃᓚᐅᖅᓯᒪᔪᑦ 
ᔭᓗᓇᐃᑉ−ᒥᓗ ᐋᔩᕐᓂᖃᖅᖢᑎᒃ ᔮᓐᓄᐊᕆᒥ 
ᑐᒡᓕᐊᓂ ᐃᐊᑦᒪᓐᑕᓐᒥ ᐋᔩᒃᑲᓐᓂᖅᑕᕆᕗᑦ, ᐊᒻᒪᓗ 
ᐋᑐᕚᒥ ᐊᒻᒪᓗ ᑎᓴᒪᖓᑦ ᓇᓃᓐᓂᐊᕐᒪᖔᑦ 
ᓇᓗᓇᐃᕐᓂᐊᖅᑕᕗᑦ. 
 
ᐅᖃᓪᓚᖃᑎᒌᓚᐅᖅᑐᑎᒍᑦ ᓴᐃᓕᕕᒃᑯᑦ, ᓄᓇᕗᑦ 
ᒐᕙᒪᒃᑯᑦ ᓴᐃᓕᕕᒃᑯᓐᓂᒃ ᑲᑎᒪᖃᑎᖃᓚᐅᖅᓯᒪᔪᑦ 
ᐃᖃᓗᐃᑦ−ᓂᐊᖁᙴ ᒪᓕᒐᓕᐅᖅᑎᖓ 
ᐃᒃᓯᕙᐅᑕᐅᓪᓗᓂ, ᑲᑎᒪᔨᖃᖅᖢᑎᒡᓗ ᕖᕝᕗᐊᕆ 
2016-ᒥᓂᒃ. 
 
ᑕᐃᒪᙵᓂᑦ ᐅᖃᓪᓚᖃᑎᒋᓯᒪᔭᕗᑦ. 
ᓴᓇᔪᒪᓚᐅᖅᓯᒪᔪᓂᒃᑯᐊ ᐃᓐᓇᕐᓄᑦ ᐸᖅᑭᕕᖕᒥᒃ 
ᒪᑯᐊ ᐃᓱᒪᐃᕈᑎᓕᖅᑐᓄᑦ ᐊᑐᖅᑕᐅᓗᑎᒃ  

ᐱᔨᑦᑎᕈᑎᓂᒡᓗ ᐊᑐᐃᓐᓇᖃᕐᓗᑎᒃ ᐃᓄᒃᑎᑐᓪᓗ 
ᐊᒻᒪ ᒐᕙᒪᒃᑯᓐᓂ ᐱᔨᑦᑎᕐᓂᖏᓐᓄᑦ 
ᐊᑭᓕᖅᓱᖅᑕᐅᔪᒪᓚᐅᖅᓯᒪᔪᑦ.  
 
ᓄᓇᕗᑦ ᒐᕙᒪᒃᑯᑦ ᑲᑎᒪᖃᑎᖃᒃᑲᓐᓂᓕᓚᐅᖅᓯᒪᔪᑦ 
2017-ᒥ ᐊᒻᒪᓗ ᐊᐅᔭᐅᓂᖓᓂᒃ 2017. 
ᒐᕙᒪᒃᑯᓪᓗ ᐃᓱᒫᓘᑎᖃᓚᐅᖅᖢᑎᒃ 
ᑳᓐᑐᕌᒃᑦ−ᑕᐅᓚᐅᙱᓐᓂᖏᓐᓂᒃ ᐊᒻᒪᓗ 
ᐃᓗᓕᑯᓘᔭᖏᑦ ᑕᐃᒃᑯᐊ ᐅᖃᐅᓯᕆᓚᐅᖅᓯᒪᔭᒃᑲ.  
 
ᔫᓂ 2017-ᒥ ᐱᓕᕆᐊᕆᓂᐊᖅᑕᖏᑦᑕ 
ᐃᓗᓕᖏᓐᓂᒃ ᖃᐃᑦᑎᓚᐅᖅᓯᒪᔪᑦ ᐸᕐᓇᐅᑎᓂᒡᓗ 
ᑭᓯᐊᓂ ᑕᒡᕙᓂᔅᓴᐃᓐᓇᖅ ᑎᑎᕋᕐᓂᖅ 
ᓴᐃᓕᕕᒃᑯᒡᒎᖅ ᐃᑲᔪᖅᑕᐅᔭᕆᐊᓖᑦ $12.5 
ᒥᓕᐊᓐᓂᒃ ᐊᑐᕆᐊᖃᕋᒥᒃ ᑕᒪᓐᓇ 
ᓯᕗᒧᐊᒃᐸᓪᓕᐊᓂᐊᖅᐸᑦ. ᑕᐃᒪᓐᓇ 
ᐊᑭᖃᔾᔮᙱᓚᐅᖅᑑᒐᓗᐊᖅ 
ᐊᑭᖃᓕᓯᑲᓪᓚᓚᐅᖅᓯᒪᔪᑦ ᐅᓄᑲᓪᓚᒃᑐᓂᒡᓗ 
ᐊᑭᑐᔪᖅᑐᕈᑎᒃᓴᓂᒃ ᑐᒃᓯᕋᖅᖢᑎᒃ.  
 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ 
ᕿᑭᖅᑖᓗᒃ ᑯᐊᐳᕇᓴᓐᑯᑦ 
ᐋᓐᓂᐊᖃᕐᓇᙱᑦᑐᓕᕆᔨᐅᑉ ᒥᓂᔅᑕᖓᓐᓄᑦ 
ᑎᑎᕋᓚᐅᖅᓯᒪᔪᑦ ᓴᓇᔪᒪᓪᓗᑎᒃ ᐃᓄᑐᖃᐃᑦ 
ᐸᖅᑭᕕᖕᒥ ᓄᕖᕝᕙ 2018−ᒥ ᑭᐅᓚᐅᖅᓯᒪᔪᖓ 
ᑎᓰᕝᕙ 10 ᑭᐅᓚᐅᖅᓯᒪᔭᒃᑲ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᐅᑯᐊ ᐊᐱᖅᑯᑏᑦ ᑐᑭᓯᓇᖅᓯᑎᒋᐊᒃᑲᓐᓂᖁᓪᓗᒍ 
ᑖᒃᑯᐊ ᐊᐱᖅᑯᑎᒋᑲᑕᒃᑕᒃᑲ 
ᑎᑎᕋᐅᓯᕆᓚᐅᖅᓯᒪᔭᕋᓗᐊᕗᑦ.  

ᒥᓂᔅᑕ ᓯᕗᓪᓕᕐᒥᒃ ᑭᐅᓪᓗᓂ ᐊᒻᒪᓗ ᑕᐃᒃᑯᐊ 
ᐱᖓᓱᑦ ᖁᕐᓗᖅᑑᖅ ᕼᐊᒻᓚᒃᑯᑦ, ᓴᐃᓕᕕᒃᑯᑦ 
ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, 
ᕿᑭᖅᑖᓗᒃ ᑯᐊᐳᕇᓴᓐ−ᒃᑯᓪᓗ. ᐅᓇᖃᐃ 
ᐊᐱᖅᑯᑎᒋᓗᒍ ᑕᐃᒃᑯᐊ ᐅᓂᒃᑳᓕᐊᕆᓚᐅᖅᑕᑎᑦ 
ᐃᓗᓕᖃᖃᓯᐅᔾᔨᓚᐅᖅᐹᑦ ᓄᓇᕗᒻᒦᙶᖅᑐᓂᒃ 
ᑲᒻᐸᓂᐅᔪᓂᒃ ᑕᐃᓯᖃᓯᐅᔾᔨᓯᒪᓚᐅᖅᐹ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓗᓕᑯᓘᔭᓕᖕᓂᒃ ᐱᓯᒪᙱᑦᑐᖓ 
20−ᐅᓚᐅᕐᒪᑕᐃᒃᑯᐊ ᑎᒦᑦ ᓇᖕᒥᓂᖁᑎᓖᓪᓗ. 
ᐅᖄᓚᕕᐅᓚᐅᖅᓯᒪᔪᑦ 15-ᖑᓪᓗᑎᒡᓗ ᑭᐅᓚᐅᖅᑐᑦ 
ᑕᐃᒃᑯᓄᖓ ᑎᑎᕋᓚᐅᖅᑕᑦᑎᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᒪᐃᓐ. ᐊᑏᓗ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᐅᓇ ᐊᐱᖅᑯᑎᒋᓚᐅᕐᒥᔭᕗᑦ ᑎᑎᖅᑲᑎᒍᑦ, ᑭᓱᒥᒃ 
ᐱᔾᔪᑎᖃᖅᖢᑎᒃ ᖃᓄᐃᖕᒪᑦ ᖃᓄᕐᓗ ᑕᐃᒃᑯᐊ 
ᒫᓐᓇ ᐊᑐᖅᑕᑦ ᐸᖅᑭᕖᑦ ᐃᓐᓇᐃᓪᓗ ᓇᔪᒐᖏᑦ 
ᐃᓚᓕᐅᔾᔭᐅᓯᒪᖕᒪᖔᖏᑦ ᒫᓐᓇ 
ᐊᑭᑐᔪᖅᑐᕈᑎᒃᓴᐃᑦ ᐃᓗᓕᖏᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᑕᐅᓯᐅᙱᑦᑐᓂᒃ 
ᐸᐃᑉᐹᓂᒃ ᕿᒥᕐᕈᓇᓚᐅᖅᑐᒍᑦ ᐱᔾᔪᑎᒋᓪᓗᒋᑦ 
ᒫᓐᓇ ᐊᑐᖅᑕᕗᑦ ᐊᒻᒪᓗ ᑭᙴᒪᔭᕗᑦ 
ᐊᑭᑐᔪᖅᑐᕈᑎᒃᓴᓂᒃ 
ᓇᓗᓇᐃᖅᑕᐅᓯᒪᔪᑐᖃᐃᓂᒃᑯᐊ 
ᐊᑐᕆᐊᖃᓪᓚᕆᖕᒪᑕ ᐅᓄᒃᑲᓐᓂᖅᑐᓂᓪᓗ 
ᐃᒡᓕᖅᑖᕆᐊᖃᖅᖢᑕ ᑕᒫᓂ ᓄᓇᕗᒻᒥ.  

ᖃᓄᐃᓕᐅᕐᓂᐊᕐᒪᖔᑦᑎᒃᑯᓪᓗ ᑕᐃᒃᑯᐊ ᒫᓐᓇ 
ᐊᑐᖅᑐᑦ. ᐅᓪᓗᒥ ᑖᓐᓇ ᐃᓱᒪᓕᐅᕈᑎᒋᔾᔮᙱᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᐅᓇᓗ ᐊᐱᖅᑯᑎᒋᒃᑲᓐᓂᓚᐅᕐᒥᔭᒃᑲ. ᐃᓐᓇᐃᑦ 
ᐸᖅᑭᕕᖏᓐᓄᑦ ᑐᑭᒧᐊᕈᑏᑦ ᖃᓄᐃᓕᖓᕙᓪᓕ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓐᓇᕐᓄᑦ ᑐᑭᒧᐊᕈᑏᑦ 
ᐋᖅᑭᒃᓱᕐᓂᐊᕈᑎᒃᑯᑦ ᐅᓄᖅᑐᑦ ᐱᓕᕆᕝᕖᑦ 
ᐊᑐᕆᐊᖃᕐᓂᐊᖅᑕᕗᑦ ᐊᒻᒪᓗ ᐊᑐᕈᒫᕐᓂᐊᖅᑐᑦ 
ᑕᒪᒃᑯᐊ ᐊᖅᑯᓵᕆᐊᖃᖅᖢᑎᒃᑯᑦ ᐊᐅᓚᔾᔪᑏᓪᓗ 
ᒪᑭᒪᐅᑏᓪᓗ. ᑕᐃᒃᑯᐊ ᐸᖅᑭᕕᖕᓄᑦ ᑐᕌᖓᔪᑦ 
ᐃᓚᐃᓐᓇᒍᓗᒋᖕᒪᒍ ᐃᓐᓇᐃᑦ ᐸᖅᑭᕕᖏᑦ 
ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᑖᓐᓇ ᐃᓚᒋᐊᒃᑲᓐᓂᑐᐃᓐᓇᕐᓗᒍ. ᖃᓄᖅ ᑕᐃᒪ 
ᑕᐃᒃᑯᐊ ᑐᑭᒧᐊᕈᑏᑦ ᖃᖓ ᑎᑎᕋᖅᑕᐅᒋᐊᓛᖅᐸᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑮᓇᐅᔭᖅᑖᕈᑦᑕ ᐊᕐᕌᒍᓪᓗᐊᖃᐃ  

ᑲᒪᒋᓇᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᒐᕙᒪᒃᑯᑦ ᑕᒪᑐᒥᖓ ᐱᒋᐊᕐᓂᐊᖅᐹ? ᒥᓂᔅᑕ 
ᐅᖃᖅᑲᐅᖕᒪᑦ ᐅᖃᓵᕐᒪᑦ ᐊᕐᕌᒍᓪᓗᐊᕉᖅ 
ᐱᓕᕆᐊᕆᓂᐊᖅᑕᖓᑦ ᐊᒻᒪᓗ ᒐᕙᒪᒃᑯᑦ 
ᐱᓕᕆᕝᑯᖏᓐᓂᒃ ᐃᖅᑲᓇᐃᔭᖃᑎᖃᕆᐊᖃᖅᖢᑎᒃ. 
ᖃᓄᖅ ᑕᒪᓐᓇ ᐱᒋᐊᕐᓂᐊᖅᐱᓯᐅᒃ? ᐱᒋᐊᕈᒪᔭᓰ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᑎᒃ ᑖᓐᓇ 
ᐊᐱᖅᑯᑎᒋᒐᖕᓂ. ᒫᓐᓇ ᐃᓐᓇᕐᓄᑦ ᑲᒪᔨᐅᓪᓗᖓ 
ᓯᕗᓪᓕᖅᐹᒥᒃ ᒪᓕᒐᖏᓐᓂᒃ ᐱᔭᒃᓴᖏᓐᓂᒡᓗ 
ᐋᖅᑭᒃᓯᔭᕆᐊᖃᕐᓂᐊᖅᑐᒍᑦ ᑐᑭᒧᐊᑦᑎᒋᓗᒋᑦ 
ᒐᕙᒪᒃᑯᑦ ᐱᓕᕆᕝᕕᖏᑦ ᑎᒥᙳᖅᑎᑕᐅᔪᓪᓗ. 
ᑕᐃᓐᓇᐅᓕᖅᐸᑦ ᑕᐃᓐᓇ ᐊᑐᓕᖅᐸᑦ ᑐᑭᒧᐊᕈᑎᓂᒃ 
ᐋᖅᑭᒃᓯᕙᓪᓕᐊᓂᐊᖅᑐᒍᑦ ᐊᕐᕌᒎᓪᓗᐊᖑᓂᐊᖅᑐᖅ. 
ᒪᓕᒐᖏᑦ ᐱᔭᒃᓴᖏᒡᓗ ᑕᐃᒪᐃᓕᖓᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᑕᕝᕙ ᐊᐱᖅᑯᑎᒃᓴᒃᑲ ᑭᒡᒐᖅᑐᖅᖢᒋᑦ 
ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ. ᑕᒡᕗᖓ  

ᓄᖅᑲᑲᐃᓐᓇᕐᓗᖓ ᐊᓯᒃᑲ ᓂᓪᓕᕐᕕᖃᖁᒐᒃᑭᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᔾᔨᒌᙱᒐᓇᒃᑐᓂᒃ ᑕᐃᒪ 
ᐊᐱᖅᓱᑲᑕᖕᓂᐊᖅᑐᒃᓴᐅᒐᑦᑕ 
ᐊᐱᖅᓱᑲᑕᖕᓂᐊᕐᒥᔪᖓ ᑕᐃᒪᓐᓇᒃᓴᐃᓐᓇᖅ. 
ᑕᐃᒪᐃᓛᒃ ᑐᑭᓯᓇᖅᓯᖕᒪᑦ ᐊᕗᖓ ᐅᖓᓯᒃᑐᒧᑦ 
ᑕᐅᑐᒐᓱᖕᓂᕐᒥᒃ. ᐊᑯᓂᐅᔪᒧᑦ ᐸᕐᓇᐅᑎᖃᕐᓗᑕ. 
ᐱᑕᖃᙱᒻᒪᑦ. ᑕᒪᒃᑯᐊ ᐃᓐᓇᖁᑎᕗᑦ 
ᐱᔾᔪᑎᒋᓪᓗᒋᑦ ᐱᑕᖃᙱᒻᒪᑦ.  
ᐅᖃᐅᓯᑐᐃᓐᓇᒃᑯᑦ ᑕᒪᓐᓇ ᑐᓴᖅᓯᒪᑐᐃᓐᓇᖅᑕᕗᑦ 
ᑎᑎᕋᖅᓯᒪᔪᒃᑯᑦ ᐱᑕᖃᙱᒻᒪᑦ.  
 
ᑕᐃᒪ ᐅᑭᐅᒃ ᒪᕐᕉᓕᕐᒪᑎᒃ ᑕᕝᕙᓃᓕᖅᖢᑕ 
ᓂᕈᐊᖅᑕᐅᓚᐅᖅᑎᓪᓗᑕ ᑕᐃᑲᓂ 
ᐱᒋᐊᓕᓵᖅᖢᑕᐃᓛᒃ ᑕᐃᒫᒃ ᐅᖃᓚᐅᖅᓯᒪᒐᑦᑕ. ᐄ’, 
ᐃᓐᓇᖁᑎᕗᑦ ᐊᖏᕐᕋᐅᔾᔭᕆᐊᖃᖅᑐᐃᑦ 
ᐅᖃᖅᓯᒫᓂᓚᐅᕋᑦᑕ ᐅᑭᐅᒃ ᒪᕐᕉᓕᖅᑑᒃ. 
ᑕᐃᒪ ᖃᐅᔨᒫᓂᒃᑲᑦᑕ. ᐅᖃᓵᕐᒪᑦ ᑖᓐᓇ ᒥᓂᔅᑕ 
ᑖᓐᓇᒎᖅ ᐋᖅᑭᒃᓱᕋᓱᒡᓗᒍ ᐃᒻᒪᖄ ᐅᑭᐅᖅ 
ᐊᑕᐅᓯᖅ ᐅᖓᑎᐊᕐᔪᖓᓗ ᐅᖓᑎᖓᓄᓪᓘᓐᓃᑦ 
ᑖᒃᑯᐊ ᖃᐅᔨᓴᕈᑏᑦ ᓴᖅᑭᓐᓇᓱᖕᓂᐊᕈᑦᑎᒍᑦ 
ᑕᐃᒪᓐᓇ ᐊᑯᓂᐅᑎᒋᔫᓂᐊᕐᒥᖕᒪᑦ.  
 
ᑕᐃᒪ ᐅᖃᖅᑲᐅᑎᓪᓗᖓ ᐅᑭᐅᒃ ᒪᕐᕉᒃ 
ᐱᐊᓂᖅᓯᒪᓕᕐᒪᑎᒃ. ᑕᐃᑲᙵᑲᐅᑎᒋ 
ᐱᒋᐊᓚᐅᕐᓂᕈᓂ ᐃᒻᒪᖄ ᖃᓄᖅ 
ᓯᕗᕙᐹᓪᓕᖅᓯᒪᓪᓚᕆᒃᓯᒪᓕᕋᔭᖅᑐᖅ ᒫᓐᓇᒧᑦ 
ᑎᑭᖦᖢᒍ, ᓲᕐᓗ ᐱᒋᐊᓕᓵᖅᑐᑎᑐᑦ ᑕᒪᓐᓇ 
ᑕᐃᒪᓐᓇᐃᖅᑰᔨᖕᒪᑦ. 
ᓱᖕᒪᒃᑭᐊᖅ ᒫᓐᓇᑯᓘᓕᑕᐃᓐᓇᖅᑐᖅ ᑕᒪᓐᓇ. ᓲᕐᓗ 
ᐅᖃᓵᕐᒪᑦ ᖃᐅᔨᓴᕈᑎᒡᒎᖅ ᑕᐃᒪᑲᓪᓚᐅᖕᒪᑕ ᑕᐃᒪ 
ᑖᓐᓇ ᖃᓄᖅ ᐋᖅᑭᒃᓯᒪᓂᐊᕐᓂᖓᓂᒃ, ᓱᖕᒪᑦ 
ᒫᓐᓇᑲᐅᑎᒋ ᐃᓛᒃ ᒫᓐᓇᑕᐃᓐᓇᖅ, ᑕᒪᑐᒥᖓ 
ᐃᓱᒪᖦᖤᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᓪᓗᒍᓕ ᓯᕕᑐᔪᒥᒃ 
ᐸᕐᓇᐅᑎᖃᖅᑐᒍᑦ. ᒫᓐᓇᓕ ᐱᓪᓗᒍ ᐃᓐᓇᐃᑦ 
ᒥᒃᓵᓄᑦ ᐸᕐᓇᐅᖕᒥᑦ ᐅᖃᖅᑲᐅᒐᒪ ᑖᓐᓇ  

ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓘᖓᖕᒪᑦ. ᑖᓐᓇ 
ᖃᐅᔨᒋᐊᒃᑲᓐᓂᕋᓱᐊᕐᓗᒍ ᒪᓕᒐᓕᕆᓕᕈᑦᑕ 
ᐱᓕᕆᐊᕆᓕᕋᑖᖅᑕᓐᓄᑦ ᐃᓐᓇᐃᑦ ᒥᒃᓵᓄᑦ. ᑕᐃᒪ 
ᒪᓕᒐᓕᐅᖅᑎ ᖃᐅᔨᒪᖕᒪᑦ ᓯᕕᑐᔪᒥᒃ ᐸᖅᑭᔭᐅᕕᖕᒥ 
ᐃᒡᓕᖃᕆᐊᖃᕐᓂᖅ ᐊᑯᓂᐊᓗᒃ 
ᓇᓗᓇᐃᖅᑕᐅᓯᒪᓕᕐᒪᑦ ᐊᒻᒪᓗ 
ᐱᔭᕆᑐᔪᒻᒪᕆᐅᒐᔭᖅᖢᓂ. ᖄᒃᑲᓐᓂᐊᒍᑦ 
ᐅᖃᐅᓯᕆᖅᑲᐅᔭᒪ ᐊᒻᒪᓗ ᐱᓕᕆᔾᔪᑎᒃᓴᐃᑦ 
ᐊᑐᖅᑕᐅᓯᒪᔪᒻᒪᕆᐅᓕᖅᑐᑦ ᑖᓐᓇ 
ᓯᕗᒧᐊᕆᐊᖅᑎᒃᑲᓐᓂᕐᓗᒍ. ᓯᕕᑐᔪᒥᒡᓕ 
ᐃᒡᓕᖁᑎᖃᖅᑖᕆᐊᒃᓴᖅ ᐸᕐᓇᐅᑎᖃᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᖃᐅᔨᒪᖕᒥᒐᑦᑕ ᐅᓂᒃᑳᓕᐊᖅᓯᒪᔪᒥᒃ 2015-ᖑᑎᓪᓗᒍ. 
ᑕᒪᒃᑯᐊ ᐃᓐᓇᖁᑎᕗᑦ ᐱᔾᔪᑕᐅᓪᓗᑎᒃ ᑕᐃᒪ 
ᑎᑎᕋᖅᓯᒪᔪᖅᑕᖃᕐᒪᑦ ᐅᓂᒃᑳᖑᓂᕋᖅᑕᐅᔪᖅ. ᑕᐃᑲᓂ 
ᑕᐃᒪ ᐅᖃᓕᒫᖅᖢᒍ ᑕᐃᒃᑯᐊ ᐃᒪᓐᓇᐃᑦᑐᒥᒃ 
ᓴᖅᑭᑦᑎᒋᐊᖃᕋᔭᖅᑑᒐᓗᐊᑦ ᒐᕙᒪᒃᑯᑦ. ᐅᖃᖅᓯᒪᖕᒪᑕ 
ᐊᑐᓕᖁᔭᐅᓯᒪᔪᑕᖃᐅᖅᖢᓂ. ᑕᐃᑲᓂ 2015-ᒥ 
ᐅᓂᒃᑳᖅᓯᒪᔪᒥᒃ ᐅᓂᒃᑳᖅᓯᒪᔭᒃᓴᕆᒋᕙᐅᒃᑕᐅᖅ. 
ᑕᒪᒃᑯᐊ ᒪᓕᒃᑕᐅᓯᒪᖅᑰᔨᔪᑦ ᒪᓕᒃᑕᐅᓯᒪᙱᒻᒪᑕ 
ᑕᐃᑲᓂ ᑎᑎᖅᑐᖅᓯᒫᓂᒃᑑᒐᓗᐊᑦ, 2015! 
2019−ᒦᓕᕋᑦᑕ ᖃᐅᔨᒪᓂᐊᖅᐳᒍᑦ. ᑕᐃᒃᑯᐊ 
ᓱᖕᒪᓪᓕᑭᐊᖅ ᐃᓛᒃ ᖃᓄᖅᑑᕈᑕᐅᓯᒪᖅᑰᔨᙱᒻᒪᑕ 
ᖃᓄᖅᑑᕈᑕᐅᓯᒪᙱᑦᑎᐊᖅᐹᑦ ᑕᐃᑲᓂ 
ᐅᓂᒃᑳᖅᓯᒪᖕᒪᑦ ᐅᓂᒃᑳᕐᒥᒃ 2015-ᒥ? ᑖᔅᓱᒥᖓ 
ᐊᐱᖅᑯᑎᖃᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᖏᖃᑎᒋᙱᓐᓇᒃᑯᑦ ᒪᓕᒐᓕᐅᖅᑎ. 
ᑕᐃᓐᓇ ᐅᓂᒃᑳᓕᐅᖅᑕᐅᓚᐅᖅᑎᓪᓗᒍ 
ᐋᔩᖃᑎᖃᓕᓚᐅᕋᑦᑕ ᖁᕐᓗᖅᑐᕐᒥ ᐱᓕᕆᐊᖑᔪᒥᒃ, 
ᐊᒻᒪᓗ ᓴᐃᓕᕕᖕᒥ ᐱᓕᕆᐊᖑᔪᓂᒃ. 
ᐱᓕᕆᓂᖅᑕᖃᓚᐅᖅᑐᓂ ᑕᐃᒃᑯᐊᑎᒎᓇ 
ᐋᔩᖃᑎᒌᖕᓂᒃᑯᑦ ᓯᕗᒧᐊᒃᐸᓪᓕᐊᖁᓪᓗᒍ 
ᓯᕕᑐᔪᒃᑯᑦ ᐸᖅᑭᒃᓯᓂᒃᑯᑦ ᐊᑐᐃᓐᓇᖃᕐᓂᕐᒧᑦ 
ᓄᓇᕗᒻᒥ.  
 
ᒪᓐᓇᓕ ᐱᓪᓗᒍ ᑕᐃᑲᓂ ᐅᓂᒃᑳᑦ ᐃᓗᓕᖏᓐᓂᒃ 
ᐊᑐᓕᖁᔭᐅᔪᖅ ᒪᓕᒃᑕᐅᓚᐅᕐᒪᖔᑕ ᑖᒃᑯᓘᓐᓃᑦ 
ᑕᐃᒪ ᒪᓕᒐᓕᐅᖅᑎ ᐅᓂᒃᑳᕈᓘᔮᓗᖕᓂᒃ  

ᓴᐅᔭᐅᓯᒪᒐᑦᑕ ᐊᔾᔨᒌᙱᑦᑐᓂᒃ. ᑕᐃᓐᓇᓗ ᐅᓂᒃᑳᖅ 
ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓᑦ ᑕᐃᒃᑯᐊ 
ᐊᑐᕐᓗᒋᑦ ᑐᓴᐅᒪᔾᔪᑎᒃᓴᑦ ᓯᕕᑐᔪᒃᑯᑦ ᐸᖅᑭᒃᓯᓂᕐᒧᑦ 
ᐸᕐᓇᐅᓯᐅᖅᐸᓪᓕᐊᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᑦᓱᒧᖓᑦᓴᐃᓐᓇᖅ 2015-ᒥ ᐅᓂᒃᑳᓕᐊᖅᓯᒪᔪᒥᒃ 
ᑎᑎᕋᖅᓯᒪᔪᖅᑕᖃᕐᒥᖕᒪᑦ. ᑕᐃᒪᓐᓇ ᑕᒪᒃᑯᐊ ᓄᑖᑦ 
ᐋᓐᓂᐊᕐᕖᑦ ᓴᓇᔭᐅᓂᐊᖅᑐᐃᑦ. ᐃᓐᓇᕐᓄᑦ 
ᑐᕌᖓᔪᒥᒃ ᐃᒡᓕᖅᑕᖃᕆᐊᖃᕐᓂᖓᓂᒃ ᑕᒪᒃᑯᐊ 
ᓄᑖᖑᓂᐊᖅᑐᐃᑦ ᐋᓐᓂᐊᕐᕕᒃᓴᐃᑦ, ᐋᓐᓂᐊᕐᕖᑦ. 
2015-ᒥ ᑖᓐᓇ ᑎᑎᕋᖅᑕᐅᓯᒪᓚᐅᕐᒥᖕᒪᑦ. ᒫᓐᓇᒧᑦ 
ᑎᑭᖦᖢᒍ ᖃᓄᐃᓕᖓᕙᓪᓕ ᑕᒪᒃᑯᐊ ᓄᑖᓐ 
ᖃᔅᓯᐊᕐᔫᖅᑰᓕᕐᒪᑕ ᐋᓐᓂᐊᕖᑦ ᓴᓇᔭᐅᓯᒪᔪᐃᑦ. 
ᓴᓇᔭᐅᕙᓪᓕᐊᔪᓪᓗ ᖃᓄᐃᓕᖓᓕᖅᐸᓪᓕᑭᐊᖅ? 
ᑖᓐᓇ ᓲᕐᓗ ᐃᒪᓐᓇᐃᓕᐅᕈᔅᓯ ᐊᑐᓕᑯᔭᐅᓂᖅ 
ᐃᒪᓐᓇᐃᓕᐅᕈᔅᓯ ᐊᑲᐅᑦᑎᐊᕋᔭᖅᐳᖅ ᐃᓛᒃ 
ᐃᓐᓇᕐᓄᑦ ᑐᕌᖓᔪᒥᒃ ᐃᒡᓕᖅᑕᖃᐅᕐᓗᑎᒡᓗ. 
ᖃᓄᐃᓕᖓᓕᖅᐸᓕ ᑖᓐᓇ ᒫᓐᓇᒧᑦ ᑎᑭᖦᖢᒍ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᖅᑲᐅᒐᒪ ᑕᐃᒪ ᑕᒪᑐᒪ ᒥᒃᓵᓄᑦ 
ᐅᓂᒃᑳᖅᑕᖃᐅᕐᒪᑦ ᓄᐊᑦᑎᕕᒋᓯᒪᔪᓂᒃ ᑖᓐᓇ 
ᐊᑐᓕᖁᔭᐅᓚᐅᖅᐳᖅ. ᑖᓐᓇ ᐃᒪᓐᓇ ᐋᓐᓂᐊᕕᖕᒥ 
ᐃᒡᓕᖃᖅᑎᓪᓗᒋᑦ ᐃᒪᓐᓇ ᐅᓪᓗᓕᒫᖅ 
ᐅᓐᓄᐊᓕᒫᖅ ᐸᖅᑭᔭᐅᖏᓪᓗᓂ ᐱᖓᓱᓄᑦ 
ᑎᓴᒪᓄᓪᓗ ᑮᓇᐅᔭᖅᑐᓗᐊᕋᔭᕐᒪᑦ, 
ᐃᓕᓴᕆᓯᒪᒐᑦᑎᒍᑦ ᐊᕐᕌᒍᒐᓴᖕᓄᑦ. ᓄᓇᕗᒻᒥ 
ᐃᒡᓕᕐᓂᒃ ᐃᓕᓯᒃᑲᓐᓂᖅ ᐃᒪᓐᓇ ᐃᒪᓐᓇ 
ᖃᔅᓰᓐᓇᑯᓘᓈᖅᑎᕐᓗᒋᑦ ᐄ, ᑕᐃᒪᓕ 
ᐃᓐᓇᓕᕆᕝᕕᖕᒥ ᒥᑭᔪᒥᒃ ᓄᓇᓕᓕᒫᑦ $400 
ᒥᓕᐊᓐ – $500 ᐊᒻᒪᓗ $100 ᒥᓕᐊᓐ ᐊᕐᕌᒍᑕᒫᑦ 
ᒪᑭᒪᔾᔪᑎᖏᓐᓄᑦ. ᐋ, ᑕᐃᒪᓐᓇ ᐱᒻᒪᕆᐅᓂᖓ  

ᐃᓐᓇᕐᓂᒃ ᐊᖏᕐᕋᐅᔾᔨᔭᕆᐊᖃᕐᓂᖅ ᐊᒻᒪᓗ 
ᑮᓇᐅᔭᖅᑐᓗᐊᙱᑦᑐᒃᑯᑦᑕᐅᖅ 
ᑲᒪᒋᔭᕆᐊᖃᕐᒥᒐᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ 
ᖃᐅᔨᖃᑦᑕᕋᑦᑕ ᖃᐅᔨᓯᒪᓪᓗᑕᓗ ᑕᒪᒃᑯᐊ ᓲᕐᓗ ᒪᑯᐊ 
ᐃᓕᓐᓂᐊᕐᕕᒃᓴᐃᑦ ᓄᑖᑦ ᓴᓇᔭᐅᓕᕌᖓᒥᒃ 
ᐸᐃᕆᕕᖃᖅᐸᒃᖢᑎᒃ ᐃᒪᓐᓇᐃᖃᑦᑕᕐᒪᑕ.  
ᑖᓐᓇ ᓲᕐᓗ ᑕᐅᑐᙳᐊᖅᖢᒍ, ᐃᒻᒪᖄ ᐃᒡᓗᕈᓯᖅ 
ᐊᑕᐅᓯᖅ, ᒪᕐᕉᒡᓘᓐᓃᑦ ᐃᒪᓐᓇ 
ᑕᐅᑐᙳᐊᓐᓇᖅᑰᔨᓚᐅᕋᓗᐊᕐᒪᑦ ᑕᒪᒃᑯᐊ ᐋᓐᓂᐊᕐᕖᑦ 
ᓄᑖᑦ ᓴᓇᔭᐅᕙᓪᓕᐊᔪᑦ. ᐃᒪᓐᓇ ᐊᑭᑐᕐᔪᐊᕌᓘᓂᕐᒥᒃ 
ᑕᐅᑐᙳᐊᕐᓇᖅᑰᔨᙱᑦᑑᒐᓗᐊᖅ, ᐃᓐᓇᖁᑎᕗᑦ 
ᐱᔾᔪᑎᒋᓪᓗᒋᑦ. ᑕᐃᒪᓕ ᐳᓚᕋᓐᓂᖅ, 
ᐳᓚᕋᖃᑦᑕᖅᓯᒪᓂᕋᖅᑲᐅᖕᒥᖕᒪᑦ ᑕᐃᑲᙵᑦ ᓄᕙᒻᐸ 
2017-ᒥ, ᒫᓐᓇᒧᑦ ᑎᑭᖦᖢᒍ ᓇᒧᕈᓘᔭᖅ 
ᐳᓚᕋᖃᑦᑕᖅᓯᒪᓂᕋᕋᓗᐊᕐᒪᑦ. ᑕᑉᐱᑲᓂ ᐃᒡᓗᓕᖕᒥ 
ᑕᐅᑐᓗᐊᖅᖢᖓ ᑕᑉᐱᖕᓇ ᐊᔭᒃᑯᕕᒃ ᓲᕐᓗ 
Continuing Care Centre ᐳᓚᕋᓚᐅᕐᒪᒡᒎᖅ. 
ᓄᑖᕐᒥᒃ ᐳᓚᕋᓚᐅᖅᑎᓪᓗᑎᑦ ᓄᑖᕐᒥᒃ ᓲᕐᓗ 
ᐃᓱᒪᒃᓴᖅᓯᐅᕈᑎᖃᓕᓚᐅᖅᐲᑦ ᑕᑉᐱᒃᓱᒪ ᐃᒡᓗᓕᖕᒥ 
ᑖᓐᓇ Continuing Care Centre ᐊᔪᖅᑐᓄᑦ, 
ᐊᔪᓕᖃᑦᑕᖅᑐᓄᑦ ᑐᑦᑕᕐᕕᐅᔪᖅ. ᓄᑖᓂᒃ 
ᐃᓱᒪᒃᓴᖅᓯᐅᕈᑎᒃᓴᓂᒃ ᓴᖅᑭᑦᑎᓚᐅᖅᐲᑦ 
ᐳᓚᕌᓂᓚᐅᖅᑎᓪᓗᑎᑦ? ᑭᓱᒥᒃ ᓴᖅᑭᑦᑐᖃᓚᐅᖅᐸ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᐃᓄᒃᑑᓕᖅᑕᒃᑲ) ᑖᒃᑯᐊ 
ᑕᑯᓇᓕᓵᖅᖢᑎᒍᑦ ᐊᑯᓂᐅᔪᒥᒃ ᐸᖅᑭᔭᐅᕝᕕᒋᔭᐅᓲᑦ 
ᐃᓂᖏᑦ ᖃᔅᓯᒐᓚᖕᓂᒃ ᐊᒃᑐᐃᔭᖃᕈᑎᖃᓲᑦ, ᓲᕐᓗ 
ᐱᑐᐃᓐᓇᐅᙱᑦᑐᑯᓘᓂᕋᕐᓗᒍ ᐃᒡᓗᕈᓯᑐᐃᓐᓇᕐᒥᒃ 
ᐃᒡᓕᖃᖅᑐᒥᒃ ᐊᑐᐃᓐᓇᐅᑎᑦᑎᓂᕐᒥᒃ ᐊᒻᒪᓗ 
ᑲᑕᒃᑕᐃᓕᔨᖃᑐᐃᓐᓇᕐᓗᑎᒃ ᐋᓐᓂᖅᑐᖃᖁᓇᒍ. 
ᒪᓕᒃᖢᒍ ᖃᓄᑎᒋ ᐱᔨᑦᑎᖅᑕᐅᓂᕆᔭᐅᓲᖑᓂᖏᓐᓄᑦ 
ᐊᔾᔨᒌᖏᑦᑑᑎᓂᒃ ᖃᓕᕇᒃᑐᓂᒃ 
ᐱᓕᒻᒪᒃᓴᐃᔭᕆᐊᖃᕋᔭᖅᑐᒍᑦ ᐊᒻᒪᓗ 
ᐸᖅᑭᔨᒋᔭᐅᓂᖏᓐᓄᑦ ᐱᓯᒪᔭᐅᔭᕆᐊᖃᕋᔭᕐᒪᑕ 
ᑕᒪᒃᑯᓄᖓ. ᐃᓚᖓᓗ ᑖᓐᓇ ᓴᖅᑭᓯᒪᔪᖅ 
ᑐᓴᕋᓱᐊᖅᑎᓪᓗᑕ, ᐱᑕᖃᕆᐊᖃᕐᓂᖅ 
ᑭᐱᙳᐃᔭᐅᑎᓂᒃ ᑕᑯᒃᓴᐅᑎᑕᐅᔪᓂᒃ ᐊᒻᒪᓗ 
ᐃᓐᓇᑐᖃᐃᓪᓗ ᐊᓃᕋᔭᒃᑎᑕᐅᓗᑎᒃ ᓄᓇᓕᖓᓂᒃ 
ᖃᓄᐃᓕᐅᖅᑐᖃᓕᕌᖓᑦ. ᑖᓐᓇ ᐃᓚᒋᔭᐅᓚᐅᖅᑐᖅ 
ᐃᓐᓇᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ 
ᐅᖃᓪᓚᖃᑦᑕᖅᑎᓪᓗᑎᑦ ᑕᒪᒃᑯᐊ ᐃᓐᓇᐃᑦ 
ᐱᔾᔪᑎᒋᓪᓗᒋᑦ ᐅᖃᖃᑦᑕᖅᓯᒪᒐᕕᑦ ᑕᒪᒃᑯᐊ 
ᓴᖅᑭᔮᕌᓂᒃᑐᑦ ᐊᐅᓛᓂᒃᑐᑦ, ᐊᐅᓛᓂᒃᑐᐃᑦ ᓲᕐᓗ 
ᐃᒡᓗᓕᖕᒥᓗ, ᐅᖅᓱᖅᑑᕐᒥᓗ ᐊᓯᖏᓐᓂᒡᓗ 
ᐊᕐᕕᐊᓂ ᑕᒪᔾᔭᒐᓇᐅᖕᒪᑕ ᓴᖅᑭᔮᕌᓂᒃᑐᐃᑦ. 
ᐅᖃᖅᓯᒪᖃᑦᑕᕋᓗᐊᖅᑎᓪᓗᑎᑦ ᑕᒪᒃᑯᐊᒎᖅ 
ᐱᑕᖃᐃᓐᓇᕆᐊᖃᖅᑐᐃᑦ, 
ᐊᑐᐃᓐᓇᕆᐊᖃᕐᓂᐊᖅᑐᑦ. ᓱᓕ ᑕᐃᒪᓐᓇ 
ᐃᓱᒪᖃᕋᓗᐊᖅᐲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐅᖃᖃᑦᑕᖅᓯᒪᔪᖓ ᑕᖅᑲᒃᑯᓄᖓ 
ᑖᒃᑯᐊ ᒐᕙᒪᒃᑯᓐᓂ ᒪᑐᔭᐅᔭᕆᐊᒃᓴᖅ 
ᐸᕐᓇᒃᑕᐅᓯᒪᙱᑦᑎᐊᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᐅᖃᓕᒫᖅᐸᖕᒥᒐᑦᑕᐃᓛᒃ ᑎᑎᕋᖅᑕᐅᔪᓂᒃ ᒥᓂᔅᑐᒧᑦ 
ᐅᕙᑦᑎᓐᓄᑦ ᒪᓕᒐᓕᐅᖅᑎᓄᑦ, ᑎᑎᕋᖃᑦᑕᕐᒪᑦ, ᐃᓛᒃ 
ᑎᑎᖅᑲᑦ ᐅᖃᓕᒫᖃᑦᑕᕋᑦᑎᒍᑦ ᓲᖃᐃᒻᒪ. ᑖᓐᓇ 
ᑭᓯᐊᓂ ᐅᖃᖃᑦᑕᖅᓯᒪᔭᖓ ᑎᑎᕋᖅᓯᒪᓪᓗᓂᐅᒡᓗ 
ᑕᒪᒃᑯᐊᒎᖅ ᐊᑑᑎᖃᕈᓐᓃᓛᖅᑐᑦ ᒪᑯᓂᖓ ᓄᑖᓂᒃ 
ᓴᖅᑭᑦᑎᓂᐊᕈᑦᑕ, ᐊᑑᑎᖃᕈᓐᓃᑐᐃᓐᓇᕆᐊᖃᖅᑐᒡᒎᖅ. 
Redundant ᓲᕐᓗ ᑖᓐᓇ ᐅᖃᐅᓯᖅ ᑎᑎᖅᑲᒃᑯᑦ 
ᑕᑯᖃᑦᑕᖅᓯᒪᒐᑦᑎᒍᑦ. ᑕᐃᒫᒃ ᑐᑭᓯᓇᖅᑰᔨᖕᒪᑦ. 
ᑕᒪᒃᑯᐊ ᓴᓇᔭᐅᓂᐊᖅᐸᑕ ᓴᓇᔭᐅᖦᖤᖅᐸᑕ 
ᐊᑑᑎᖃᕈᓐᓃᖅᐸᑕ ᐊᑑᑎᖃᕈᓐᓃᕋᔭᖅᑐᒡᒎᖅ. 
ᑕᐃᒪᓐᓇ ᓱᓖ ᑕᒪᓐᓇ ᑕᐅᑐᒃᐱᐅᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᔭᐅᑖᖅ. ᐋᐋ, ᑕᐃᒪ ᓯᕗᓂᒃᓴᒥ 
ᐋᖅᑭᒃᑐᖃᕋᔭᕐᒪᖔᑦ ᐅᖃᐅᓯᕆᔪᓐᓇᖏᑕᐃᑦ ᑖᓐᓇ  



ᐊᐃᑉᐱᖅ, ᓄᕕᐱᕆ 5, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ ᐱᔭᕆᐊᖃᖅᑕᕗᑦ ᑖᓐᓇ ᐊᓪᓗᕋᕐᓂᕐᒧᑦ 
ᓯᕗᓪᓕᖅᐹᑐᐃᓐᓇᐅᖕᒪᑦ. ᓯᕗᓂᒃᓴᒥᓕ 
ᒐᕙᒪᐅᓛᖅᑐᓄᑦ ᐃᓱᒪᒋᔭᐅᔭᕆᐊᓕᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ 
ᒐᕙᒪᐃᑦ ᐃᓱᒪᓕᐅᖅᐸᖕᒪᑕ ᑕᐅᕗᖓ ᐅᖓᓯᒃᑐᒧᑦ 
ᑕᐅᑐᒃᖢᒋᑦ ᑕᐃᒪᓐᓇᐃᖏᓐᓇᖅᐸᖕᒪᑕ ᑕᒪᓐᓇ 
ᐃᓕᖅᑯᓯᐅᖕᒪᑦ.  
 
ᑕᐃᒪᐃᓛᒃ ᑕᒡᕙᓂ ᑎᑎᕋᖅᓯᒪᔪᓂᒃ ᓲᕐᓗ ᐅᑭᐅᓄᑦ 
ᑕᓪᓕᒪᓄᑦ, ᐅᑭᐅᓄᑦ ᖁᓕᓄᑦ ᐃᒪᓐᓇ 
ᐋᖅᑭᒃᓯᒪᔪᒥᒃ ᓴᖅᑭᑦᑎᕙᒃᑲᑦᑕ ᒪᓕᒐᓕᐅᕐᕕᑦᑎᓐᓂ. 
ᒥᓂᔅᑕᐃᓪᓗ ᓴᖅᑭᑦᑎᕙᖕᒥᖕᒪᑕ ᑕᐃᒪᓐᓇ. ᑖᓐᓇ 
ᑭᐅᔭᕋᓗᐊᖓ ᐅᒃᐱᕆᓗᐊᙱᑕᕋ. 
 
ᑭᓯᐊᓂ ᐆᒧᖓ ᓴᖑᓂᐊᕐᒥᒐᒪ. ᑕᐃᒪ 
ᐅᖃᖃᑦᑕᖅᓯᒪᑦᑎᐊᖅᑎᓪᓗᒍᑦᑕᐅᖅ ᑕᒪᒃᑯᐊᒎᖅ 
ᓴᓇᖃᑎᖃᕐᓂᖅ Partnership ᑕᒪᓐᓇ ᑕᒪᒃᑯᓄᖓ 
ᓴᓇᖃᑎᖃᕈᒪᓯᒪᑦᑎᐊᕋᓗᐊᕐᒪᒡᒎᖅ ᑭᓯᐊᓂ 
ᑕᑯᓪᓗᑕ ᑖᓐᓇ ᓲᕐᓗ ᓴᖅᑭᑕᐅᔪᒪᓯᒪᖅᑰᔨᔪᖅ ᓲᕐᓗ 
ᐃᓄᑑᓪᓗᑎᒃ ᓴᖅᑭᑎᑦᑎᓇᓱᖅᑰᔨᖕᒪᑕ, ᐃᓛᒃ 
ᓴᖅᑭᑎᑦᑎᓇᓱᖕᒪᑕ ᐃᓄᑑᓪᓗᑎᒃ. ᒪᔾᔭᒪᑯᐊ 
ᑎᒥᐅᔪᐃᑦ ᑕᒫᓂ ᓄᓇᕗᑦᒥᐅᑕᐃᑦ ᑕᐃᒪᐅᑎᓪᓗᒋᑦ. 
 
ᖃᓄᖅ ᑕᒪᓐᓇ ᑐᑭᓯᑦᑎᐊᕈᒪᕗᖓᓖᓛᒃ 
partnership ᖃᓄᕐᓕ ᑕᒪᓐᓇ ᑐᑭᓯᐅᒪᖕᒪᒍ? 
ᓴᓇᓂᐊᖅᑎᓪᓗᒋᑦ ᐊᑭᑐᔫᑎᓂᒃ ᓴᓇᖃᑎᖃᓪᓗᓂ 
ᑕᐃᒪᓐᓇᐃᑦᑐᒧᑦ ᑖᓐᓇ ᑐᕌᖓᖕᒪᑦ...ᒪᒥᐊᓇᖅ. 
ᑕᒪᓐᓇ ᖃᓄᖅ ᑐᑭᓯᐅᒪᖕᒪᒍ partnership? ᓲᕐᓗ  

ᐊᑭᑐᔫᑎᓂᒃ ᓴᓇᓂᐊᖅᑎᓪᓗᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᑐᐃᖓᔪᒍᑦ ᑲᑐᔾᔨᖃᑎᖃᕈᓐᓇᕐᓂᕐᒧᑦ 
ᑕᒪᓐᓇ ᖃᐅᔨᒋᐊᖅᓯᒪᔭᕗᑦ ᑲᓇᑕᓕᒫᒥ ᑎᒥᐅᔪᓂᒃ 
ᖃᐅᔨᒪᔮᓗᖕᓂᒃ ᐊᖏᖃᑎᖃᕋᓱᐊᕐᒥᔪᒍᑦ 
ᖁᕐᓗᖅᑑᕐᓗ ᑲᑐᔾᔨᖃᑎᒋᒐᓱᒃᑐᒍᑦ, ᑲᖏᖅᖠᓂᕐᒥ 
ᐃᓐᓇᑐᖃᒃᑯᕕᒃ ᒥᑭᓗᐊᕐᓂᐊᖅᑐᒋᔭᐅᔪᖕᒪᑦ. 
ᐊᖏᔫᙱᑦᑐᖅ ᑖᓐᓇ ᐱᖃᑕᐅᕕᐅᒍᒪᓚᐅᙱᒻᒪᑦ, 
ᓱᓕ ᑖᓐᓇ ᓇᓖᕌᕋᒃᓴᐅᔪᖅ ᐱᖓᓱᓂᒃ ᐊᕐᕕᓂᓕᓄᑦ 
ᑕᖅᑭᓄᑦ ᓱᓕ ᐸᕐᓇᖕᓂᐊᕋᑦᑕ. 
ᐊᖏᖃᑎᖃᕋᓱᖕᓂᐊᕋᑦᑕ ᑕᐃᒃᑯᐊ ᖁᕐᓗᖅᑑᑎᑐᑦ 
ᑕᐃᒫᒃ ᑲᑐᔾᔨᖃᑎᖃᕈᓐᓇᐃᓐᓇᕐᓂᐊᖅᑐᒍᑦ 
ᐊᑐᐃᓐᓇᕈᕋᐃᒃᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ 
ᐅᖃᖅᓯᒪᖃᑦᑕᖅᑎᓪᓗᒍ ᑕᒪᒃᑯᐊ ᓴᖅᑭᔮᕌᓂᒃᑐᑦ 
ᐃᓐᓇᕐᓄᑦ ᑲᒪᒋᔭᐅᑦᑎᐊᕆᐊᖃᕐᓂᖏᓐᓂᒃ 
ᐃᒡᓗᕐᔪᐊᖑᔪᐃᑦ. ᑕᒪᒃᑯᐊᒎᖅ ᓱᓕ 
ᐱᑕᖃᐃᓐᓇᕐᓂᐊᕐᒪᑕ. ᐅᖃᖅᓯᒪᓪᓗᓂᓗ 
ᑐᓴᓚᐅᖅᖢᑎᒍᓪᓗ ᑖᔅᓱᒥᖓ ᐅᖃᖅᑎᓪᓗᒍ. ᓱᓕ 
ᑕᐃᒪᓐᓇᐃᓕᖓᑦᑎᐊᕋᓗᐊᖅᐹ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄᓪᓚᕆᒃ, ᐊᒡᓛᑦ ᒫᓐᓇᕈᓘᓚᐅᖅᑐᖅ 
ᖃᕆᓴᐅᔭᕐᓄᑦ ᓄᑭᓪᓚᐅᑎᓂᒃ ᑲᔪᖅᑎᕐᓂᐊᕐᓗᒋᑦ 
ᑕᐃᒃᑯᓄᖓ ᐋᓐᓂᐊᕕᓕᐊᖅᑐᖅᓯᐅᑎᓄᑦ  

ᑲᓱᕈᓐᓇᕐᓂᐊᕐᖓᑕ. ᐋᖅᑭᑦᑎᔪᖃᓚᐅᖅᑐᖅ 
ᐃᒡᓗᓕᕆᔨᕐᔪᐊᒃᑯᑎᒍᓪᓗ ᓴᓇᒋᐊᒃᓴᐅᓂᐊᕐᓗᓂ 
ᐊᕐᕕᐋᕐᒥ ᐃᒡᓗᖓ. ᑖᓐᓇ ᐱᓕᕆᐊᕆᓪᓚᕆᔅᓯᒪᒐᒃᑯ 
ᐊᑯᓂᐅᓗᐊᓕᖅᑐᖅ ᑕᕝᕙᓂ ᐃᓯᖃᑦᑕᖅᓯᒪᔭᕋ 
ᐊᑕᐅᓯᐊᕐᓇᒍ. ᒥᓂᔅᑐᒋᔭᐅᔪᕐᓗ 
ᐃᒡᓗᓕᕆᔨᕐᔪᐊᒃᑯᓐᓄᑦ ᑕᐃᑯᙵᖃᑎᒋᔪᒻᒥᔭᕋ 
ᐃᓕᓴᕆᓪᓗᑎᒍᓪᓗ ᑖᓐᓇ 
ᐊᑲᐅᓯᒋᐊᖅᑕᐅᔭᕆᐊᖃᓪᓚᕆᒻᒪᑦ, ᐃᓛᒃ 
ᐃᓅᕕᒋᒋᐊᖓ ᐊᑲᐅᓯᒋᐊᖅᑕᐅᒋᐊᖃᕐᖓᑦ. 
ᓂᖅᑎᐅᕝᕕᖓᓗ ᐊᒻᒪᓗ 
ᑕᑯᒥᓇᖅᓯᒋᐊᖅᑕᐅᒋᐊᖃᖅᑐᓂ ᓱᓕ ᑮᓇᐅᔭᓂᒃ 
ᐃᓕᐅᖅᑲᐃᖃᑦᑕᖅᑐᒍᑦ ᑕᐃᒪᐃᑦᑐᓂᒃ 
ᐃᓐᓇᑐᖃᒃᑯᕕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᐃᓛᒃ 
ᓇᓗᓇᐃᒃᑲᓐᓂᕈᒪᑐᐃᓐᓇᓵᕋᑦᑎᒍᑦ. ᐃᓛᒃ 
ᓇᓗᓇᐃᒃᑲᓐᓂᕈᒪᓵᕋᒃᑯᓕ ᖃᓄᖅ ᑕᒪᓐᓇ 
ᑐᑭᓯᐅᒪᓂᖅ. ᐃᓛᒃ ᐅᖃᖃᑦᑕᖅᓯᒪᔭᖓ 
ᑐᑭᓯᑦᑎᐊᕐᓇᖅᓯᒪᖕᒪᖔᑦ, ᑕᒪᒃᑯᐊ ᓴᖅᑭᔮᕌᓂᒃᑐᐃᑦ 
ᑲᔪᓯᑦᑎᐊᕆᐊᖃᕐᓂᖏᓐᓂ., ᐃᓛᒃ 
ᐅᒃᐱᕆᑦᑎᐊᖅᖢᓂᒋᓪᓗ ᑲᔪᓯᑦᑎᐊᕐᓂᐊᕐᓂᖏᓐᓂᒃ. 
ᓲᖃᐃᒻᒪ ᐱᑕᖄᓂᒃᑲᓪᓗᐊᕐᒪᑦ ᓄᓇᑦᑎᓐᓂ ᐃᓛᒃ 
ᓇᓂᑐᐃᓐᓇᖅ ᓄᓇᒐᓇᑦᑎᓐᓂ. 
ᑕᐃᒪᓐᓇᐃᑦᑐᖅᑕᖃᐅᕐᒪᑦ ᑕᒪᒃᑯᐊ ᑕᕝᕙ 
ᑲᔪᓯᑦᑎᐊᕆᐊᖃᕐᒪᑕ ᑖᒃᑯᐊ 
ᐋᖅᑭᒃᓱᕆᐊᖃᕐᓂᖏᓐᓂᒡᓗ 
ᖃᓄᐃᓕᐅᒃᑲᓐᓂᖅᑕᐅᒋᐊᖃᕐᓂᖏᓐᓂᒡᓗ ᑕᒪᓐᓇ 
ᑕᒡᕙᓂ ᑮᓇᐅᔭᓂᒃ ᐊᑐᕐᓂᐊᖅᑐᓂᒃ ᑐᕌᖓᔪᓂᒃ 
ᐱᑕᖃᑦᑎᐊᕋᓗᐊᕐᒫᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᑮᓇᐅᔭᓂᒃ 
ᐃᓕᐅᖅᑲᐃᔪᖃᓚᐅᖅᑐᖅ ᐊᑯᓂ 
ᐸᖅᑭᔭᐅᒋᐊᓕᓐᓄᑦ. ᑮᓇᐅᔭᖅᑕᓕᒃ 
ᑮᓇᐅᔭᖅᑐᕈᑎᔅᓴᓂᒃ ᓴᓇᒋᐊᔅᓴᖃᑦᑕᓂᕐᒧᑦ 
ᐋᖅᑭᐅᒪᑎᑦᑎᓂᕐᒧᑦ ᐊᒻᒪᓗ ᒫᓐᓇᕈᓘᓚᐅᖅᑐᖅ  

ᐃᖃᓗᓐᓂ ᓴᓇᒋᐊᖅᓯᓚᐅᕐᒥᔪᑦ. ᑮᓇᐅᔭᓂᒃ 
ᐊᕐᕕᐊᕐᒥ ᐃᓐᓇᒃᑯᕕᒻᒧᑦ ᐃᓕᓯᔪᖃᖅᓯᒪᔪᒻᒥᔪᑦᑕᐅᖅ. 
 
ᐃᒃᓯᕙᐅᑖᖅ ᖃᓄᐃᔅᓴᖏᒃᑯᕕᑦ ᐅᕙᓃᒃᑲᑦᑕ 
ᒪᑐᐃᖅᓯᓂᕐᒥᒃ ᐃᓐᓇᒃᑯᕕᓐᓂ. ᒪᑐᓯᓂᕐᒥᒃ 
ᐅᖃᐅᓯᖃᕆᐊᖅᑐᖏᓐᓇᑦᑕ. ᑕᒪᓐᓇ 
ᐅᖃᐅᓯᕆᒍᒪᔪᓐᓃᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᓱᕆᐊᖅᑐᖅᓯᒪᓪᓗᑕᐃᓛᒃ ᑕᒪᐅᙵᖅᓯᒪᒐᑦᑕ 
ᖃᓄᑐᐃᓐᓇᖅ ᐊᐱᖅᓱᕈᒪᔭᑦᑎᓐᓂᒃ. ᐱᒋᐊᖃᕋᑦᑕ. 
ᑭᖑᓪᓕᖅᐹᕆᓕᕐᓗᒍᖃᐃ ᐊᒻᒪᓗ ᓇᓗᓇᙱᑦᑐᖅ 
ᐊᐱᖅᑯᑎᖃᐅᓪᓚᕆᒃᑲᓗᐊᖅᑐᒍᑦ ᐊᒥᓱᓂᒃ 
ᐊᐱᖅᑯᑎᒃᓴᖃᕋᓗᐊᖅᑐᖓᓱᓕ ᑭᓯᐊᓂ 
ᑭᖑᓪᓕᖅᐹᕆᓕᕐᓗᒍ. 
 
ᑕᑉᐱᖕᓇ ᐃᒡᓗᓕᒃ, ᑕᐅᑐᙳᐊᖅᖢᒍᐃᓛᒃ 
ᑕᑖᖃᑦᑕᕐᒥᖕᒪᑦ ᑕᑖᖏᓐᓇᖃᑦᑕᕐᒪᑦ ᐊᒡᓛᑦ 
ᐅᑕᖅᑭᔪᑦ ᐊᒥᓲᓪᓗᑎᒃ. ᐅᖅᓱᖅᑑᖅᑎᑐᑦᑕᐅᖅ 
ᑕᐃᒪᓐᓇᑦᑎᐊᖅ ᐅᑕᖅᑭᔪᐃᑦ ᐊᒥᓲᓪᓗᑎᒃ 
ᑕᐃᒪᓐᓇᐃᖃᑦᑕᕐᒥᖕᒪᑦ ᑕᑉᐱᖕᓇ. 
ᒥᑭᓗᐊᖅᑰᔨᓕᖅᑐᕐᓘᓐᓃᑦ ᐊᒡᓛᑦ. ᐅᑭᐅᓂᒃ 
ᐊᒥᓱᒐᓴᖕᓂᒃ ᒪᑐᐃᖓᓕᕐᒪᑦ ᑕᑉᐱᖕᓇ. 
ᐊᖏᒡᓕᒋᐊᖅᑕᐅᓂᕐᒥᒃ ᐃᓱᒪᒃᓴᖅᓯᐅᖅᓯᒪᕚᑦ 
ᑕᑉᐱᑲᓂᓕ ᐃᒡᓗᓕᖕᒥ. ᑕᑉᐱᖕᓇ Continuing 
Care Centre ᐊᑐᖅᑕᐅᓪᓚᕆᒃᑐᐊᓘᖕᒪᑦ. 
ᐅᑕᖅᑭᔪᓪᓗ ᐊᒥᓲᓪᓗᑎᒃ ᑕᐃᒪ. 
ᑕᐃᒪᓐᓇᐃᓐᓂᖓᓄᑦ 
ᐊᖏᒡᓕᒋᐊᒃᑲᓐᓂᕐᓂᐊᕐᓂᖓᓂᒃ 
ᐃᓱᒪᒃᓴᖅᓯᐅᖅᓯᒪᕚ ᒥᓂᔅᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓇᓗᓇᐃᕆᐊᒃᑲᓐᓂᕐᓗᒍ 
ᖃᓄᖅ ᑕᒪᒃᑯᐊ ᐊᑯᓂ ᐸᖅᑭᕖᑦ ᐊᐅᓚᓲᖑᒻᒪᖔᑕ 
ᐃᒡᓗᓕᖕᒥ ᐅᖅᓱᖅᑑᕐᒥᓪᓗ. ᐊᔾᔨᒌᖏᓐᓂᖏᓪᓗ 
ᓯᕗᓂᑐᖃᑦᑎᓐᓄᑦ ᐃᓐᓇᑐᖃᕐᕖᑦ ᐊᕐᕕᐊᕐᒥ, 
ᐃᖃᓗᓐᓂ, ᑕᐃᒃᑯᐊ. ᑕᒪᒃᑯᐊ ᐊᔾᔨᒌᒋᑦᑐᓂ 
ᖁᑦᑎᓐᓂᓕᓐᓂ ᐃᑲᔪᕐᕕᐅᓲᑦ ᕿᒥᕐᕈᐊᖅᑐᒋᓐ 
ᐅᑎᖅᑎᑦᑎᒍᓐᓇᐸᙱᓐᓇᑦᑕ ᓄᓇᕗᒻᒥᐅᑕᕐᓂᒃ 
ᐊᐅᓪᓚᖅᑎᑕᐅᓯᒪᔪᓂᒃ ᖁᑦᑎᓐᓂᖅᓴᒥᒃ  

ᑲᒪᒋᔭᐅᒋᐊᓕᓐᓄ. ᑕᐃᒪᐃᑦᑐᓂᒃ ᖁᑦᑎᒃᑐᓂᒃ 
ᐱᓯᒪᑦᑎᒍᓐᓇᖅᓯᓂᐊᕈᑦᑕ ᓄᓇᕘᑉ 
ᐊᕕᒃᑐᖅᓯᒪᓂᖏᓐᓂᐅᒋᐊᓕᒃ 
ᐱᔨᑦᑎᕋᐅᑎᖃᕐᓂᖅᓴᐅᒻᒪᑕ ᐋᓐᓂᐊᕕᖃᖅᑐᑎᒡᓗ 
ᖃᐅᔨᒪᔨᑕᖃᕈᓘᔮᖅᑐᑎᒡᓗ ᐋᓐᓂᐊᕕᖏᓐᓂ. 
ᑕᒪᒃᑯᐊ ᖃᐅᔨᒪᔨᑕᕐᓄᑦ 
ᑲᒪᒋᔭᐅᒋᐊᖃᓲᖑᒻᒪᑕᐃᓛᒃ. ᑕᐃᒪ 
ᐅᑎᖅᑎᑦᑎᒍᓐᓇᕈᑦᑕ ᓄᓇᕘᒧᑦ 
ᐊᑐᐃᓐᓇᖃᕆᐊᖃᕋᑦᑕ ᐃᒡᓗᓂ ᑲᒪᕕᔅᓴᐅᔪᓂᒃ. 
ᑕᐃᒫᒃᑕᕝᕙ ᐊᒥᓲᓂᖅᓴᓂᒃ ᓯᓂᕝᕕᖃᕆᐊᖃᖅᑯᒍᑦ 
ᑕᒪᐅᖓ ᑐᕌᖓᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᕿᔪᒃᑖᖅ. 
 
ᕿᔪᒃᑕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᕈᓗᖕᒥᒃ 
ᐊᐱᕆᓂᐊᕐᒥᔪᖓ ᓯᕗᓪᓕᕐᒥᒃ ᐅᖃᖅᑳᓚᐅᕐᓗᖓ. 
ᑕᐃᒪ ᖃᐅᔨᒪᒐᑦᑕ, ᐃᓛᒃ ᑭᒡᒐᑐᖅᑕᕋᓕ ᑖᓐᓇ 
ᖃᐅᔨᒪᒐᒃᑯ ᓄᓇᒋᔭᕋ ᕿᑭᖅᑕᕐᔪᐊᖅ, 
ᐊᑯᓂᒻᒪᕆᐊᓗᒃ ᐱᑐᖃᒻᒪᕆᐊᓗᖕᒥᒃ 
ᐋᓐᓂᐊᕕᖃᕋᑦᑕ ᐃᒻᒪᖄ 1970−ᖏᓐᓂᒃ ᑕᐅᕙᓂ 
ᓴᓇᔭᐅᓂᑯᒥᒃ. ᑖᓐᓇ ᐱᑐᖃᐅᓂᖅᐹᖑᖃᑕᐅᖅᑰᕐᒪᑦ 
ᓄᓇᕘᓕᒫᒥ ᐋᓐᓂᐊᕕᐅᔪᓂᑦ. ᑕᐃᒪ 
ᑐᓴᓚᐅᖅᓯᒪᒐᑦᑕ ᐊᕐᕌᓂᐅᖅᑰᖅᑐᖅ 
ᑎᑎᕋᐅᔭᖅᑕᐅᕙᓪᓕᐊᓂᖓ 
ᐱᓕᕆᐊᖑᕙᓪᓕᐊᓛᕐᓂᐊᕐᓂᕋᖅᑕᐅᓯᒪᓪᓗᓂ 
ᑖᔅᓱᒪᑉ ᕿᑭᖅᑕᕐᔪᐊᕐᒥ ᐋᓐᓂᐊᕕᒃᓴᑉ ᐋᓐᓂᐊᕕᐅᑉ 
ᑎᑎᕋᐅᔭᖅᑕᐅᔭᕆᐊᖃᕐᓂᖓ ᖃᖓ 
ᐱᓕᕆᐊᖑᓛᕐᒪᖔᑦ ᑐᓴᖅᑎᑕᐅᓚᐅᖅᓯᒪᒐᑦᑕ. 
ᒫᓐᓇᑭᐊᕐᖓᐃᑦ ᖃᓄᐃᓕᖓᓕᖅᑲ ᑖᓐᓇ 
ᐅᓪᓗᒥᐅᔪᖅ ᕿᑭᖅᑕᕐᔪᐊᕐᒥ ᐋᓐᓂᐊᕕᒃᓴᒧᑦ 
ᐸᕐᓇᑕᐅᓂᕆᔭᖓ ᒫᓐᓇ ᖃᓄᐃᓕᖓᕙ ᐅᓪᓗᒥ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᔪᒃᑖᖅ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ’, ᑖᓐᓇ ᐊᑭᑐᔪᖅᑐᕈᑎᒃᓴᓂᒃ 
ᐸᕐᓇᐅᑎᓃᑦᑐᖅ ᖁᓛᓂ ᖁᓪᓕᖅᐹᖑᖃᑕᐅᔪᖅ 
ᐱᖓᓱᓂᒃ ᓴᓇᔭᐅᒋᐊᕐᓂᖓᓅᓛᓕᖅᑐᖅ. ᑖᓐᓇ 
47−ᓂᒃ ᐊᕐᕌᒍᓕᒃ ᐃᒡᓗᖁᑎᖓ. ᐅᕙᓐᓂᒃ 
ᑕᐃᒪᐃᓪᓗᐊᖃᑎᒋᐸᓗᒻᒪᕆᑦᑕᕋᐃᓛᒃ. ᑕᐃᒫᖏᓛᒃ 
ᐃᑦᑎᐊᓘᙱᒃᑲᓗᖅᑐᖓ 
ᐃᓐᓇᕈᑦᑎᐊᓂᖅᓴᐅᕗᖓᖃᐃ ᐃᒡᓗᕈᓗᖕᒥᒃ. ᑖᓐᓇ  

ᓴᓇᒋᐊᖅᑕᒥᓂᖅ 1992-ᖑᑎᓪᓗᒍ  
ᐅᐊᑦᑎᐊᕈᑲᓪᓛᓘᓕᕐᒥᔪᖅᑕᐅᖅ. ᒪᓕᒐᓕᐅᖅᑎ 
ᐅᖃᐅᑎᒍᒪᔭᕋ ᑖᓐᓇ ᕿᑭᖅᑕᕐᔪᐊᒥ 
ᐊᑭᑐᔪᖅᑐᕈᑎᔅᓴᓃᑦᑐᖅ ᓱᓕ ᕿᑭᖅᑕᕐᔪᐊᕐᒥ 
ᐋᓐᓂᐊᕕᒃᓴᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᕿᔪᒃᑖᖅ. 
 
ᕿᔪᒃᑕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫ ᑕᕝᕙ 
ᓄᓇᓕᕋᓛᖑᓂᖅᓴᐅᔪᑎᒍᑦ ᐱᓇᓵᖅᑎᒋᖃᑦᑕᕋᑦᑕ 
ᐃᓛᑎᒍᑦ ᐊᑯᓂᒻᒪᕆᐊᓗᒃ ᐱᓇᓵᖃᑦᑕᕋᑦᑕ 
ᑕᒪᒃᑯᓂᖓ ᐱᓇᓱᒃᑕᕋᓗᐊᖅᑎᓐᓂᒃ ᐃᓛᓐᓂᒃ 
ᓯᕗᓪᓕᐅᔾᔭᐅᔪᓐᓇᖃᑦᑕᙱᒻᒪᑕ ᑕᒪᒃᑯᐊ 
ᓄᓇᓕᕋᓛᖑᓂᖅᓴᐅᔪᑦ, ᓄᓇᓕᖅᐸᐅᓂᖅᓴᐅᔪᑦ. ᐄ’ 
ᑐᐊᕕᐊᕆᔭᐅᓂᖅᓴᐅᔫᔮᖃᑦᑕᕐᖓᑕ 
ᓄᓇᓕᕋᓛᖑᓂᖅᓴᐅᔪᑦ 
ᕿᒪᒃᑕᐅᓯᒪᓪᓚᕆᓕᖅᐸᑲᑦᑕ. ᓇᓗᓇᙱᓚᖅ ᑖᓐᓇ 
ᑕᕝᕘᓇ ᓇᓗᓇᐃᖅᓯᒪᑦᑕᐅᑎᒋᒋᕗᖅ ᑕᐃᒫᑎᒋ 
ᑕᕝᕙ ᐊᑯᓂᐅᑎᒋᔪᒥᒃ ᐅᑕᖅᑭᕙᒃᑐᒍᑦ ᐃᓛᓐᓂ 
ᓄᓇᓕᕋᓛᖑᓂᖅᓴᐅᔪᒍᑦ. ᑖᓐᓇ 
ᐱᑐᖃᕐᔪᐊᒻᒪᕆᐊᓘᓕᖅᑐᖅ ᓄᓇᑦᑎᓐᓂ 
ᐋᓐᓂᐊᕕᐅᔪᖅ.  
 
ᑕᐃᒪ ᒪᓕᒐᓕᐅᖅᑎᐅᖃᑎᒐ ᐊᐱᖅᓱᕋᑖᕐᒥᒻᒪᑦ 
ᑕᒪᒃᑯᐊ ᓄᑖᖑᕙᓪᓕᐊᔪᑦ ᓴᓇᔭᐅᖃᑦᑕᓂᐊᖅᑐᑦ 
ᓴᓇᔭᐅᕙᒌᖅᑐᓪᓗ, ᑕᒪᒃᑯᓂᖓ ᐃᓐᓇᒃᑯᕕᖕᓂᒃ 
ᐱᑕᖃᕐᓂᐊᕐᒪᖔᑕ ᑖᓐᓇᖃᐃ ᐸᕐᓇᐅᑕᐅᓂᐊᕐᓂᖓ 
ᕿᑭᖅᑕᕐᔪᐊᕐᒥ ᐋᓐᓂᐊᕕᒃᓴ ᑕᒪᑐᒥᖓ 
ᐸᕐᓇᖃᓯᐅᔾᔭᐅᙱᑦᑎᐊᖅᑲ ᐅᕝᕙᓘᓐᓃᑦ 
ᐸᕐᓈᒃᑕᐅᔪᑦ ᐃᓗᐊᓃᖃᓯᐅᑎᕙᑦ ᐃᓐᓇᐃᑦ ᑕᒪᒃᑯᐊ 
ᐱᔾᔪᑎᒋᒃᑲᓐᓂᖅᑐᒋᑦ ᐃᓂᒃᓴᖃᕆᐊᖃᕐᓂᖏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᔪᒃᑖᖅ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᖏᖃᑎᒋᙱᑕᕋ ᒪᓕᒐᓕᐅᖅᑎ. 
ᑕᑯᓐᓈᕈᕕᒋᑦ ᐊᕐᕌᒍᓄᑦ ᑕᓪᓕᒪᓄᑦ 
ᐸᕐᓇᐅᑎᓕᐊᖑᖃᑦᑕᖅᓯᒪᔪᐃᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᓇᓯᒪᔪᑦ 
ᓴᓂᑭᓗᐊᕐᒥ, ᑭᙵᕐᓂᓗ, ᒫᓐᓇᐃᓛᒃ ᓴᓇᔭᐅᔪᑦ. 
ᑕᐃᒃᑯᐊ ᓯᕗᓂᖓᓂᒃ ᑕᓗᕐᔪᐊᕐᒥ, ᓇᐅᔮᑦ, 
ᐃᒃᐱᐊᕐᔪᓪᓗ ᑖᒃᑯᐊ ᓄᓇᓕᕋᓛᖑᓂᖅᓴᐃᑦ 
ᓴᓇᕕᐅᔪᒻᒥᔪᐃᑦᑕᐅᖅ. 



ᐊᐃᑉᐱᖅ, ᓄᕕᐱᕆ 5, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᔅᓯᕙᐅᑖᖅ, ᑕᒪᒃᑯᐊ ᑕᑯᓐᓈᕋᐃᒐᑦᑎᒍᑦ 
ᐊᓯᓃᓂᕐᒥᒃ ᓴᓇᒋᐊᖅᓯᓂᕐᒥᓘᓐᓃᑦ ᐋᓐᓂᐊᕕᐅᔪᓂᒃ 
ᐊᕐᕌᒍᖏᑦ ᑖᒃᑯᐊ ᐃᓱᒪᒋᖃᓯᐅᑎᓲᕗᑦ ᐊᒻᒪᑦᑕᐅᖅ 
ᐱᐅᒻᒪᖔᖅ ᐃᒡᓗ. ᓄᓇᓕᖕᓂ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑎᒃᑯᑦ ᖃᐅᔨᓴᖅᑎᓲᕗᑦ ᐱᐅᒻᒪᖔᑦ ᓱᓕ 
ᐃᒡᓗᖏᑦ.  
 
ᑖᒃᑯᐊ ᖁᔭᓕᒍᒪᔭᒃᑲ ᕿᑭᖅᑕᔪᐊᕐᒥᐅᑦ 
ᑲᒪᑦᑎᐊᖅᓯᒪᔪᕕᔾᔪᐊᕌᓘᖕᒪᑕ ᐋᓐᓂᐊᕕᖁᑎᒥᓂᒃ. 
ᑕᐃᒫᒃ ᐅᖃᖅᑲᐅᒐᒪ ᐃᒡᓗᑐᖃᐅᒐᓗᐊᖅ 
ᐃᓕᓴᕆᓯᒪᔭᕗᑦ ᑖᓐᓇ ᐊᒻᒪ ᐊᑭᑐᔪᖅᑐᕈᑎᒃᓴᓂᒃ 
ᐸᕐᓇᐅᑎᓕᓐᓃᓕᖅᑐᖅ ᐃᓐᓇᑐᖃᕐᓄᑦ 
ᐃᒡᓗᕈᓯᖅᑕᖃᓛᕐᒪᖔᑦ ᐊᐱᖅᑯᑎᒋᕋᑖᖅᑕᐃᑦ 
ᐱᓪᓗᒍ. ᑖᓐᓇ ᐱᓕᕆᔨᓄᑦ ᐅᖃᐅᓯᕆᓂᐊᖅᑲᕋ 
ᑖᓐᓇ ᖃᓄᖅ ᑎᑎᕋᖅᑕᐅᓂᖓ 
ᐃᓚᔭᐅᒍᓐᓇᓂᐊᕐᒪᖔᖅ ᑕᐃᒪᐃᑦᑐᒥᒃ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓐᓄᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. 
ᖃᓄᐃᔅᓴᙱᒃᑯᕕᑦ ᐃᔅᓯᕙᐅᑖᖅ, ᐅᓪᓗᒥ ᑕᐃᒪ 
ᐊᔾᔨᐅᙱᒻᒥᒻᒪᑦ ᐅᓪᓗᖅ, ᓄᓕᐊᓐᓄᑦ ᐅᕙᓐᓄᓪᓗ. 
ᒫᓐᓇ 42−ᓂᒃ ᐊᕐᕌᒍᓂᒃ ᑲᑎᑎᑕᐅᕕᕗᑦ 
ᓇᓪᓕᐅᑎᖕᒪᑦ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᖑᕗᓯ. ᐅᕙᓃᓚᐅᖅᓯᒪᙱᑦᑐᒍᒃ 
ᑲᑎᒻᒪᒍᓐᓇᙱᓐᓇᓐᓄᒃ ᓇᓪᓕᐅᑎᒐᐃᒐᓗᐊᕋᐃᓐᓄᒃ 
ᑲᑎᑎᑕᐅᒥᓂᕗᑦ ᑕᐃᒪᙵᓂᑦ 
ᒪᓕᒐᓕᐅᖅᑎᕈᓚᐅᖅᓯᒪᒐ. ᐅᓪᓗᖃᑦᑎᐊᓂᐊᖅᑯᑎᑦ. 
 
ᐱᒋᐊᕈᑎᖃᕈᒪᔪᖓᓕ ᒥᓂᔅᑕ ᐊᐱᕆᓚᐅᕋᒃᑯ 
ᖁᑦᑎᓐᓂᓕᖕᓂᒃ ᖃᓄᑎᒋ ᖁᑦᑎᓐᓂᓕᖕᓂᒃ 
ᐃᑲᔫᑕᐅᔪᓂᒃ, ᐊᐱᖅᑯᑎᒃᑲ ᐃᓚᖏᑦ 
ᑭᐅᓚᐅᙱᒻᒪᒋᑦ. ᐃᓚᖏᑦ ᑭᐅᔾᔪᑎᖏᓪᓗ ᖃᓄᑎᒋ 
ᖁᑦᑎᓐᓂᖓ ᐅᖅᓱᖅᑑᒥ ᑲᒪᓂᐅᖃᑦᑕᖅᑐᖅ, 
ᐅᖅᓱᖅᑑᒥ ᐃᓐᓇᑐᖃᒃᑯᕕᒻᒥ. ᑕᐃᓐᓇ 2 ᐊᒻᒪᓗ 3-
ᒥᒃ ᓈᓴᐅᑎᓕᒃ ᖁᑦᑎᓐᓂᖓ ᑲᒪᕕᐅᔪᓐᓇᕐᓂᖓ, 
ᐃᓚᖏᑦ ᐃᓐᓇᕈᖅᐸᓪᓕᐊᕙᒻᒥᒻᒪᑕᑦᑕᐅᖅ. 4-
ᒨᖃᑦᑕᖅᑐᑎᒃ ᐃᑲᔪᖅᑕᐅᒋᐊᖃᕐᓂᖏᑦ.  

ᐅᖃᓕᒫᖅᑐᒍ ᑖᓐᓇ ᐅᖅᓱᖅᑑᕐᖑᓈ 
ᑲᒪᔪᓐᓇᕐᓂᖃᖅᑳ 4-ᒥᒃ ᓈᓴᐅᑎᓕᓐᓂᒃ 
ᐃᑲᔪᖅᑕᐅᒋᐊᓕᖕᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖁᐊᖅ. ᓇᓪᓕᐊᓂᖅᓯᐅᑦᑎᐊᕆᔅᓯᒃ ᓄᓕᐊᓪᓗ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᓇᓪᓕᐅᓂᖅᓯᐅᑦᑎᐊᕆᔅᓯᒃ 
ᓄᓕᐊᓪᓗ. ᐊᕐᕌᒍᑕᒫᑦ ᑐᓴᖃᑦᑕᓲᕆᒐᒃᑯ 
ᐊᐅᓪᓚᖅᓯᒪᐃᓐᓇᓲᖑᒐᕕᑦ ᒪᒥᐊᑉᐳᖓᑦᑕᐅᖅ. 
 
ᑕᒪᒃᑯᐊ ᐅᖅᓱᖅᑑᕐᒥ ᑕᐃᓐᓇ ᐅᖅᓱᖅᑑᒥ ᐱᓪᓗᒍ, 
2-3−ᒥᒃ ᓈᓴᐅᑎᓕᒻᒥᒃ ᖁᑦᑎᓂᓕᓐᓂᒃ ᑲᒪᕕᐅᓲᖅ, 
ᑕᑉᐸᐅᖓᓗ ᓈᓴᐅᑎᓕᒻᒧᑦ 4-ᒨᕈᓐᓇᑎᑦᑎᓲᖑᔪᒍᑦ 
ᑕᐃᑲᓃᑦᑐᓂᒃ. ᐃᖅᑲᓇᐃᔭᖅᑎᖏᑦ ᖃᓂᒋᒐᓱᑦᑐᒋᑦ 
ᐱᓕᕆᖃᑎᒋᒐᓱᓲᕗᑦ ᐃᓚᖏᓪᓗ. 
ᐃᑲᔪᖅᑕᐅᒃᑲᓐᓂᕆᐊᖃᕐᓂᖓ 
ᖁᕝᕙᓯᕙᓪᓕᐊᑎᓪᓗᒍ ᕿᒥᕐᕈᐊᕆᐊᖃᓕᓲᖑᒐᑦᑕ 
ᐊᓯᐊᓂᖔᖅ ᑲᒪᒋᔭᐅᒍᓐᓇᙱᒃᑲᓗᐊᕐᒪᖔᖅ, 
ᐊᓯᐊᒍᖔᖅ. ᑭᐅᒐᓱᓪᓗᒍ, ᑖᓐᓇ ᓈᓴᐅᑎᓕᒻᒥᒃ 4-
ᒥᒃ ᑲᒪᕕᐅᑎᑕᐅᒐᓱᙱᑦᑐᖅ. ᑕᒪᒃᑯᐊ 
ᐃᑲᔪᖅᑕᐅᒋᐊᖃᕐᓂᖏᑦᑕ ᖁᑦᑎᓐᓂᖏᑦ 
ᐃᖅᑲᓇᐃᔭᖅᑎᖏᓐᓄᓂᓛᒃ ᑲᒪᒋᔭᐅᒍᓐᓇᖅᑲᑖ. 
ᐃᓐᓇᑐᖃᐅᑉ ᐃᑲᔪᖅᑕᐅᒋᐊᖃᕐᓂᖏᓐᓂᒃ 
ᑕᐃᑲᓃᑏᓐᓇᓂᐊᖅᑕᕗᑦ. 
ᐊᐅᓪᓛᖅᓯᖃᑦᑕᕈᒪᙱᓐᓇᑦᑕ 
ᐊᐅᓪᓛᖅᑕᐅᒋᐊᓕᐊᓘᙱᑦᑐᓂᒃ. ᑕᐃᒫᓪᓗ 
ᐊᓯᖏᓐᓂᖏᓛᒃ ᑭᖑᓂᐊᒍᑦ 
ᕿᒥᕐᕈᒋᐊᖃᓕᓲᖑᒐᓗᐊᖅᑐᒍᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᖁᑦᑎᓐᓂᓕᓐᓂᒃ 4-ᒥ 
ᐃᑲᔪᖅᑕᐅᒋᐊᖃᕐᓂᓖᑦ ᑕᐃᒃᑯᐊ ᑭᓱᓕᒫᒧᑦ 
ᐃᑲᔪᖅᑕᐅᒋᐊᖃᓲᖑᖕᒪᑕ ᐊᐅᓚᒍᓐᓇᕋᑎᒃ, 
ᐊᐅᓚᒍᓐᓇᑦᑎᐊᕋᑎᒃ. ᐅᖃᕈᓐᓇᑦᑎᐊᕋᑎᓪᓗ, ᐊᒻᒪ 
ᖃᐅᔨᒪᕈᔪᓪᓚᕆᑦᑐᓄᑦ ᐃᑲᔪᖅᑕᐅᒋᐊᖃᓲᖑᖕᒪᑕ. 
ᐊᑐᐃᓐᓇᐅᖃᑦᑕᖅᑐᐃᑦ ᑕᐃᑲᓂ ᐸᖅᑭᔭᐅᕕᖕᒥ, 
ᐸᖅᑭᔭᐅᖏᓐᓇᕕᖕᒥ. ᐅᖃᕋᑖᕋᕕᑦ ᑎᓴᒪᓂᒃ  

ᓈᓴᐅᑎᓕᓐᓂᒃ ᖁᑦᑎᓐᓂᓕᓐᓂᒃ 
ᐃᑲᔪᖃᑦᑕᓲᖑᒐᓗᐊᖅᑐᒍᓂᓛᒃ ᐅᖅᓱᖅᑑᒥ. 
ᖃᐅᔨᒍᒪᑐᐃᓐᓇᖅᑐᖓᓕ ᐊᐅᓪᓚᖅᑎᑕᐅᒐᐃᒻᒪᑕ 
ᐋᑐᕚᒧᑦ ᐃᓄᐃᑦ, ᐅᓇ ᑭᐅᔭᐅᑦᑎᐊᓚᐅᙱᒥᒻᒪᑦ 
ᐃᑉᐸᔅᓴᖅ, ᖁᑦᑎᓐᓂᓕᒻᒥᒃ 1 ᐊᒻᒪ 2, 
ᐃᑲᔪᖅᑕᐅᒋᐊᖃᕐᓂᓕᖕᓂᒃ ᐋᑐᕚᒦᑎᑦᑎᔪᖃᕆᕚ? 
ᐱᔾᔪᑎᖃᖅᑐᑎᒃ ᐃᒡᓗᓕᖕᒥ, ᐅᖅᓱᖅᑑᒥᓘᓐᓃᑦ 
ᐃᓂᔅᓴᖃᙱᓐᓂᖓ ᐱᔾᔪᑎᒋᓪᓗᒍ? ᑕᐃᒫᒃ 
ᐊᑦᑎᑦᑐᓂᒃ 1 ᐊᒻᒪ 2 ᐃᑲᔪᖅᑕᐅᒋᐊᖃᕐᓂᓕᖕᓂᒃ 
ᐱᑕᖃᕆᕚ? ᐃᓂᔅᓴᖃᙱᓐᓂᖓ 
ᓯᓂᕝᕕᔅᓴᖃᙱᓐᓂᖓ ᐱᔾᔪᑎᒋᓪᓗᒋᑦ ᐃᒡᓗᓕᒻᒥ 
ᑕᐃᒃᑯᓇᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖁᐊᖅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᒥᐊᓇᖅ ᑖᓐᓇ ᑭᐅᓪᓚᕆᔾᔮᙱᑕᕋ 
ᐃᓐᓇᐃᑦ ᐃᒻᒥᒨᖓᔪᑦ ᑕᒪᒃᑯᐊ 
ᓯᖁᒥᑐᐃᓐᓇᕆᐊᖃᕋᒃᑭᑦ, ᐊᒻᒪ ᑕᒫᓂ 
ᐸᖅᑭᔭᐅᔪᓐᓇᙱᑦᑎᓪᓗᒋᑦ ᐊᐅᓪᓚᖅᑎᓲᕆᔭᕗᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᐋᖁᐊᖅ. ᐃᓂᖅᑎᖅᐸᒋᑦ 
ᐊᐅᓚᔾᔪᑎᓅᖅᐸᓪᓕᐊᒐᕕᑦ 
ᐊᑭᑐᔪᖅᑐᕈᑎᒃᓴᓕᕆᔪᒍᑦ. ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᑐᐃᖅᓯᔾᔪᑎᖕᓂᒃ 29 ᐊᒃᑑᕝᕙ 29-ᒥ ᒪᒃᐱᖅᑐᒐᖅ 
42, ᑎᓴᒪᖓᑦ ᐊᑎᑦᑎᐊᖓᓂᒃ ᑭᖑᓪᓕᖅᐹᖅ 
ᑖᒃᑯᐊ. ᐊᑭᑐᔪᖅᑐᕈᑎᒃᓴᑦᑎᓐᓂᒃ 
ᐅᖃᖅᓯᒪᔪᖅᑕᖃᙱᓚᖅ ᐊᑕᐅᓯᕐᒥᒃ 
ᒪᑐᐃᖅᓯᓂᐊᕋᑦᑕ. ᐊᓯᖏᑦ ᒪᑐᓗᑎᒃ. 
ᐸᖅᑭᕕᓕᐅᕈᒪᔪᒍᑦ ᒪᑐᙱᓪᓗᑎᒃᑯᑦ. ᒪᑐᙱᓪᓗᒋᑦ 
ᑕᒪᓐᓇ ᓴᙱᔫᙱᒻᒪᑦ. ᒫᓐᓇ ᐊᑐᖅᑕᕗᑦ 
ᒪᑐᖅᑕᐅᙱᓪᓗᑎᒃ ᑕᐃᒪᓐᓇ ᐅᖃᖅᓯᒪᖔᖅᐸᑦ 
ᐱᐅᒋᓂᖅᓴᕆᔭᕋ. ᑕᐃᒪᓐᓇ ᑐᑭᖃᖅᑎᖅᑲᐅᕕᐅᒃ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖁᐊᖅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖅᓱᖅᑑᖅ ᐃᒡᓗᓕᒡᓗ ᐊᐅᓚᑕᕗᑦ 
ᒪᑐᔾᔮᕐᓇᑎᒃᑯᓪᓗ ᒪᑐᔪᒪᙱᖦᖢᑎᒃᑯᓪᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᑐᔭᐅᓂᐊᖅᐸᑦ ᐊᕐᕌᒍᑦ ᖃᔅᓯᑦ ᐊᒡᒋᖅᑐᓂᒃ? 
ᖁᔭᓐᓇᒦᒃ. ᑕᐃᒪᓐᓇᖔᖃᐃ ᐊᐱᕆᒍᒪ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖁᐊᖅ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᒋᐊᓕᑕᐃᓐᓇᕋᑦᑎᒃᑯᑦ 
ᑕᐃᓐᓇ ᐸᕐᓈᕆᔭᕗᑦ ᓴᓇᔪᒫᕐᓂᐊᖅᑕᕗᑦ 
ᑲᖏᖅᖠᓂᕐᒥ ᒪᓕᒡᓗᒋᑦ ᑕᒪᒃᑯᐊ ᐱᕙᓪᓕᐊᔪᓕᒫᑦ 
ᐱᔨᑦᑎᕈᑎᓂᒃ ᐱᐅᓂᖅᓴᓂᒃ 
ᓴᖅᑭᑦᑎᕙᓪᓕᐊᔪᓐᓇᖅᑐᒍᑦ ᑕᐃᒪᐃᑦᑐᓂᒃ 
ᐊᑐᖃᑦᑕᕆᐊᖃᖅᑐᑦ ᑲᒪᒋᔭᐅᑦᑎᐊᖃᑦᑕᕐᓂᐊᕐᒪᑕ 
ᐊᒻᒪᓗ ᑕᐃᒃᑯᐊ ᐊᐅᓪᓚᖅᓯᒪᔪᑦ ᐅᑎᖅᑎᓪᓗᑎᒃᑯᑦ 
ᑕᒪᐅᖓ. ᒫᓐᓇᕈᓗᒃ ᒪᑐᔪᖃᔾᔮᙱᑦᑐᖅ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒫᓐᓇ ᑕᐃᒃᑯᐊ ᐃᓐᓇᒃᑯᕖᑦ ᖁᓕᓄᑦ ᑎᑭᖦᖢᒋᑦ 
ᐃᒡᓕᖃᖃᑦᑕᕐᒪᑦ ᑕᑕᐃᓐᓇᐅᔭᖅᖢᓂ, 
ᐊᑐᖅᑕᐅᔪᐃᓐᓈᓘᖃᑦᑕᖅᖢᑎᒡᓗ. ᐊᒻᒪᓗ ᐅᑕᖅᑭᔪᑦ 
ᑕᐃᒪ ᐅᓄᖅᑑᔪᑦ, ᐅᖅᓱᖅᑑᕐᒥᑐᐃᓐᓇᐅᒐᓗᐊᖅ. 
ᑕᐃᒃᑯᐊ ᓄᒃᑎᕈᒪᔪᑦ ᐊᒥᓲᖃᑦᑕᕐᒪᑕ. ᐄ’, 
ᐊᑐᕆᐊᖃᖅᑕᕗᑦ ᐃᒡᓖᑦ ᑕᐃᒃᑯᐊ  

ᐅᓄᒃᑲᓐᓂᖅᑐᓂᒃ ᐃᒡᓕᑖᖅᑎᑕᐅᔪᓐᓇᖅᐹᑦ? 
ᐊᑐᕆᐊᖃᓪᓚᕆᒻᒪᑕ ᐊᒻᒪ ᑖᓐᓇᐅᖅᑲᐅᑎᓪᓗᒍ.  
 
ᐊᓯᐊᓄᑦ ᐊᐱᕆᓂᐊᓕᕋᒪ ᐃᓱᒪᓕᕆᓂᐅᑉ ᒥᒃᓵᓄᑦ. 
ᒫᓐᓇ ᒪᕐᕉᖕᓂᒃ ᐃᓱᒪᓕᕆᕖᖕᓂᒃ ᐱᑕᖃᕐᒪᑦ 
ᐃᖃᓗᒃᑑᑦᓯᐊᕐᒥ ᐊᒻᒪᓗ ᐃᖃᓗᖕᓂ. ᒫᓐᓇ 
ᐊᑭᑐᔪᖅᑐᕈᑎᒃᓴᐃᑦ ᐅᖃᖅᓯᒪᔪᑦ 
ᐊᑯᓐᓂᖅᓱᕐᕕᐅᔪᒥᒃ ᓴᓇᔪᒪᒡᓗᑎᒃ ᑲᖏᖅᖠᓂᕐᒥ, 
ᑭᓯᐊᓂ ᒫᓐᓇ ᐊᑭᑐᔪᖅᑐᕈᑎᒃᓴᐃᑦ ᑕᓪᓕᒪᓄᑦ 
ᐊᕐᕌᒍᓄᑦ ᐋᖅᑭᒃᓯᒪᔪᓃᙱᒃᑭᓪᓗᓂ. 
ᐃᓱᒪᓕᕆᓂᕐᒧᑦ ᑐᕌᖓᔪᑦ 
ᐃᓱᒫᓘᑎᒋᓪᓚᕆᓪᓚᕆᒃᑲᑦᑎᒃᑯᑦ ᓄᓇᕘᓕᒫᒥ.  
 
ᖃᓄᐃᓕᖓᓕᖅᐱᓯᑭᐊᖅ ᓴᖅᑭᑦᑎᔪᒪᓂᐊᖅᑎᓪᓗᓯ 
ᐃᓱᒪᓕᕆᕕᖕᒥᒃ ᑲᖏᖅᖠᓂᕐᒥ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖁᐊᖅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᓂᐊᖅᐳᓯ ᐊᑭᑐᔪᖅᑐᕈᑎᒃᓴᐃᑦ 
6-ᓃᑦᑐᑦ ᐃᓗᓕᖏᓐᓂᒃ ᐸᓂᖅᓯᕕᖕᒥ ᐸᓂᖅᓰᕕᖕᒥ 
ᑕᒫᓂ ᐃᖃᓗᖕᓂ ᓴᓇᔪᒫᕐᓂᐊᖅᑐᒍᑦ. ᐊᒻᒪᓗ 
ᑭᖑᓂᐊᒍᑦ ᐃᓱᒪᓕᕆᕕᖕᓂᒃ ᑕᑯᓐᓇᕐᓂᐊᖅᖢᑕ.  
 
ᑲᖏᖅᖠᓂᕐᒥ ᑕᐃᓐᓇ ᓴᓇᔪᒪᔭᕗᑦ ᓱᓕ 
ᑎᑎᖅᑲᖁᑎᑦᑎᓐᓃᑦᑐᖅ ᐊᒻᒪᓗ 
ᐸᕐᓈᕇᓐᓇᕐᓂᐊᖅᖢᑎᒃᑯᑦ. 
ᐅᖃᒃᑲᓐᓂᕈᒪᔪᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᓄᓇᕗᑦ ᒐᕙᒪᒃᑯᓪᓗ 
ᐃᓱᒪᒃᓴᖅᓯᐅᕈᑕᐅᓯᒪᑦᑎᐊᖅᑐᓂᒃ ᐸᕐᓇᐅᑎᓂᒃ 
ᑐᑭᒧᐊᕈᑎᓂᒡᓗ ᐊᑐᖃᑦᑕᖅᑐᒍᑦ. ᐊᒻᒪᓗ 
ᐱᓕᒻᒪᒃᓯᒪᓪᓚᕆᒃᑐᓂᒃ 
ᐃᖅᑲᓇᐃᔭᖅᑎᑦᑎᖃᑦᑕᖅᖢᑕ ᒐᕙᒪᐃᑦ ᐃᓗᐊᓂ 
ᐃᖅᑲᓇᐃᔭᖅᑎᐅᔪᓂᒃ, ᐊᒻᒪᓗ ᐃᓘᓐᓇᖏᓐᓂᒃ 
ᐋᓐᓂᐊᕕᖕᓂᒃ ᐅᖃᖃᑎᖃᖃᑦᑕᖅᑐᑦ ᐱᐅᓂᖅᐹᓂᒃ  

ᑲᒪᒋᔭᐅᔪᓐᓇᕐᓂᐊᕐᒪᑕ ᓄᓇᕗᒻᒥᐅᑕᐃᑦ. ᑕᒡᕗᖓ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᕐᒥᒡᓘᓐᓃᑦ ᑲᑎᒪᕐᔪᐊᓚᐅᖅᑎᓪᓗᑕ 
ᐅᓪᓗᒥᒧᑦ ᑎᑭᖦᖢᒍ ᐃᓱᒪᓕᕆᕕᖕᒥᒃ 
ᐱᔪᒪᓯᒪᐃᓐᓇᖅᑐᖓ ᑕᐃᒪᙵᓕᒫᖅ 
ᑲᑎᒪᓂᑦᑎᓐᓂᒃ. ᓈᓚᒃᑕᐅᖅᑰᙱᓐᓇᒪ ᒐᕙᒪᒃᑯᑦ 
ᐅᖃᐅᑎᓇᓱᖃᑦᑕᖅᓯᒪᔪᒍᑦ ᐃᒡᓗᖁᑎᑖᕆᐊᖃᕋᑦᑕ. 
ᐄ’, ᓄᓇᕗᑦ ᐊᕙᓂᐊᓘᒐᓗᐊᖅᖢᑕ ᓄᓇᕗᒻᒧᑦ 
ᐃᓚᒋᔭᐅᖃᑕᐅᔪᒍᑦ. ᑕᐃᒪᐃᑦᑑᖕᒪᑦ ᐃᓱᒪᓕᕆᕕᖕᒥᒃ 
ᑐᒃᓯᕌᖃᐃᓐᓇᐅᔭᖅᑐᖓ. ᓴᖅᑭᓚᐅᖅᓯᒪᖦᖤᕐᓇᕋᓂᓗ 
ᓴᖅᑭᓚᐅᖅᓯᒪᖦᖤᕋᓂᓗ ᐸᕐᓇᐅᑎᓂᒃ.  
 
ᐋᒡᒌᓯ 19, 2019-ᒥ ᑲᓇᑕᐅᑉ ᒐᕙᒃᑯᖏᑦ ᐊᒻᒪᓗ 
ᓄᓇᕗᑦ ᑐᙵᕕᒃᑯᑦ, ᓄᓇᕗᑦ ᒐᕙᒪᒃᑯᖏᑦ 
ᑐᙵᕕᒃᑯᓪᓗ ᐸᓂᖅᓰᕕᓕᐅᕈᒪᓕᓚᐅᖅᓯᒪᔪᑦ 
ᓄᓇᕗᒻᒥ ᐊᖏᕈᑏᑦ ᐊᖅᑯᑎᒋᓪᓗᓂᔾᔪᒃ. ᖃᔅᓯᓂᒃ 
ᑮᓇᐅᔭᓂᒃ ᓴᓂᕐᕙᐃᓯᒪᓕᖅᐸᑦ ᑖᒃᑯᐊ ᑲᓇᑕᐅᑉ 
ᒐᕙᒪᒃᑯᖏᑦ, ᓄᓇᕗᑦ ᒐᕙᒪᒃᑯᑦ, ᑐᙵᕕᒃᑯᓪᓗ? 
ᑕᐃᓐᓇ ᒪᑭᑕᐅᔪᓐᓇᕐᓂᐊᕐᒪᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖁᐊᖅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᓇᑕᐅᑉ ᒐᕙᒪᒃᑯᖏᑦ 
ᐃᑲᔪᕐᓂᐊᖅᓯᒪᔪᑦ ᐱᖁᑎᕐᔪᐊᓕᕆᓂᖅ ᑕᒪᓐᓇ 
ᐊᖅᑯᑎᒋᓪᓗᓂᐅᒃ ᐊᒻᒪᓗ ᐊᐅᓚᔾᔪᑎᓄᑦ 
ᒪᑭᒪᐅᑎᓄᑦ ᑮᓇᐅᔭᖃᖅᑎᑦᑎᓗᑎᒃ. ᐆᒃᑑᑎᒋᓗᒍ 
ᑐᙵᕕᒃᑯᑦ ᑮᓇᐅᔭᓪᓚᕆᖕᓂᒃ ᓄᓇᒥᒡᓘᓐᓃᑦ 
ᑐᓂᓯᔪᒫᕐᓂᐊᖅᓯᒪᔪᑦ. ᑭᓯᐊᓂ ᐱᓕᒻᒪᒃᓴᐃᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᑦ ᑐᕌᖓᔪᓂᒃ ᒪᑭᒋᐊᖅᑕ 
ᐊᖅᑯᑎᒋᔭᐅᓗᓂ ᐃᓕᓐᓂᐊᖅᑎᑦᑎᔪᒫᕐᓂᐊᖅᓯᒪᔪᑦ 
ᐊᒻᒪᓗ ᑕᒪᓐᓇ ᐊᒃᓱᐊᓗᒃ ᐃᑲᔫᑎᖃᕐᓂᐊᖅᖢᓂ 
ᐃᓕᓐᓂᐊᖅᓯᒪᑦᑎᐊᖅᑐᓂᒃ 
ᐃᖅᑲᓇᐃᔭᖅᑎᖃᕐᓂᐊᕋᑦᑕ. ᐊᒻᒪᓗ ᑖᓐᓇ 
ᓵᔅᓯᖕᓃᑦᑐᖅ ᓄᓇᕗᑦ ᒐᕙᒪᒃᑯᑦ ᑮᓇᐅᔭᑦ  



ᐊᐃᑉᐱᖅ, ᓄᕕᐱᕆ 5, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓐᓂᖅᑯᑎᒋᓂᐊᖅᑕᖏᑦ ᑕᓪᓕᒪᓄᑦ ᐊᕐᕌᒍᓄᑦ 
ᐋᖅᑭᒃᓯᒪᓗᒎᓇ ᒪᑭᑕᐅᓇᓱᖕᓂᐊᖅᑐᖅ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑯᐊ ᐃᓱᒪᓕᕆᓂᕐᒧᑦ ᐱᔨᑦᑎᕈᑏᑦ 
ᕿᒥᕐᕈᓇᒃᑕᐅᓂᖏᑦ ᐅᑯᐊ ᐸᐃᑉᐹᑦ ᓄᓇᕗᒻᒥᐅᓄᑦ 
ᒪᒃᑯᒃᑐᓄᑦ ᑐᕌᖓᔪᑦ ᐅᓂᒃᑳᑦ. ᒪᒃᐱᖅᑐᒐᖅ 26-
ᒦᖦᖢᓂ, ᐊᒻᒪ ᖁᓪᓕᖅᐹᖓ ᐅᖃᖅᓯᒪᓪᓗᓂ, 
ᒪᒃᑯᒃᑐᓃᙶᖅᑐᑦ. ᐃᓱᒪᓕᕆᓂᕐᒥᒃ ᐱᔾᔪᑎᓖᑦ 
ᐅᖃᖅᓯᒪᓪᓗᑎᒃ ᐃᓱᒪᓕᕆᓂᕐᒧᑦ ᐱᔨᑦᑎᕈᑏᑦ 
ᐱᑕᖃᙱᑦᑎᓪᓗᒋᑦ ᒪᒃᑯᒃᑐᓄᑦ ᓱᕈᓯᕐᓄᓪᓗ ᑕᒪᓐᓇ 
ᕿᒥᕐᕈᓇᒃᑎᓪᓗᑕ ᓴᖅᑭᓪᓚᕆᓚᐅᖅᓯᒪᔪᖅ. 
ᐱᓗᐊᕐᓗᒍ ᐃᓱᒪᓕᕆᕕᒃᑕᖃᙱᑦᑎᓪᓗᒍ ᓱᕈᓯᕐᓄᑦ 
ᒪᒃᑯᒃᑐᓄᓪᓗ. ᐊᒻᒪᓗ ᒪᒃᑯᒃᑐᑦ ᓄᓇᕗᒻᒥᐅᑦ 
ᖃᓪᓗᓈᑦ ᓄᓇᖓᓐᓄᑦ ᑭᓯᐊᓂ 
ᐊᐅᓪᓚᖅᑎᑕᐅᓗᑎᒃ ᐃᓱᒪᓕᕆᔭᐅᔪᓐᓇᕐᒪᑕ ᐊᒻᒪᓗ 
ᐱᔨᑦᑎᕈᑎᓂᒃ ᑕᒪᒃᑯᓄᖓ ᐊᑐᐃᓐᓇᖃᕐᓂᐊᕐᒪᑦ. 
 
ᑕᒪᓐᓇ ᑐᖓᐅᑦᑎᓯᒪᓪᓚᕆᒃᑐᖅ ᒫᓐᓇ 
ᐃᓱᒪᓕᕆᓂᖅ ᐊᑐᖅᑕᐅᔪᖅ. ᑖᓐᓇ ᐅᖃᓕᒫᖅᖢᒍ 
ᓇᓗᓇᕈᓐᓃᖅᐳᖅ ᐃᓱᒪᓕᕆᓂᖅ ᑕᒪᓐᓇ 
ᐱᕐᔪᐊᓪᓚᕆᐊᓘᖕᒪᑦ. ᑕᐃᒪᓐᓇ 
ᐃᑲᔪᖅᑕᐅᑎᒋᔭᕆᐊᖃᖅᑐᒍᑦ ᐊᒻᒪ 
ᑕᐃᒪᐃᓐᓂᖓᓄᑦ ᑕᐃᒪᙵᓕᒫᖅ ᑐᒃᓯᕋᕋᓱᒃᑐᖓ 
ᑕᐃᒫᒃ ᐃᓱᒪᓕᕆᕕᖕᒥᒃ ᓴᓇᓗᑕ ᓄᓇᑦᑎᓐᓂ. 
ᑕᐃᒪᑐᖅ ᕿᒥᕐᕈᓇᖕᓂᐊᖅᐸᐃᑦ ᑖᓐᓇ. ᐊᒻᒪᓗ 
ᐊᐱᖅᑯᑎᒋᓯᒪᐃᓐᓇᖅᑕᕋ ᑕᒪᓐᓇ 
ᐃᓱᒪᒃᓴᖅᓯᐅᕈᑕᐅᓗᓂ ᒥᓂᔅᑕᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᐊᓄᑦ. 
ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔩᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᙵᓱᒋᑦ. ᐄ, ᑕᒪᓐᓇ ᐅᖃᐅᓯᕆᓪᓗᒍ 
ᖁᕕᐊᒋᓪᓚᕆᒐᒃᑯ ᐃᓛᒃ ᖃᓂᒋᓪᓗᒍᓗ. ᐃᓛᒃ 
ᑕᒫᓂ ᐃᖃᓗᖕᓂ ᐱᑕᖃᕆᐊᖃᓪᓚᕆᑦᑐᖅ ᐃᓐᓇᐃᑦ  

ᐸᖅᑭᕕᖓᓐᓂᒃ ᑕᒫᓂ ᐃᖃᓗᖕᓂ. 
ᑲᖏᖅᖠᓂᕐᒦᑦᑐᖅ ᑕᐃᓐᓇ ᐱᐊᓂᓚᐅᕐᓗᓂ  
ᐊᓯᐊᓂᒃ ᓴᓇᓇᓱᖕᓂᐊᖅᐳᒍᑦ. ᑕᐃᒪᓐᓇᐃᓛᒃ 
ᐸᕐᓇᐅᓯᐅᖅᓯᒪᕕᓰ? 
 
ᐄ, ᐃᓘᓐᓇᖏᑦ ᐊᕕᒃᑐᖅᓯᒪᔪᑦ ᑕᐃᒪᐃᑦᑐᓂᒃ 
ᐃᓐᓇᐃᑦ ᐸᕐᕆᕕᖏᓐᓂᒃ ᑕᒪᕐᒥᒃ ᐱᖃᕆᐊᓖᑦ. 
ᑭᖑᒧᖔᖅ ᕿᒥᕐᕈᓇᒍᒪᓪᓗᐊᙱᑦᑐᖓ 
ᐅᓄᖅᑐᐊᓗᖕᓂᒃ ᐅᖃᐅᓯᖃᕈᓐᓇᕋᓐᓄᒃ. 
ᓇᒧᙵᖅᐸᓪᓕᐊᙱᖦᖢᑕᓗ ᐊᔾᔨᒌᙱᑦᑐᓂᒃ 
ᐃᓱᒪᖃᕋᑦᑕ ᓲᖃᐃᒻᒪᑦ. 
 
ᐅᓪᓗᒥᒧᑦ ᑎᑭᖦᖢᒍ ᑕᐸᐃᒐᓚᒃᑐᖓ 
ᐋᔩᖃᑎᒋᓚᐅᕋᕕᒋᑦ ᓴᐃᓕᕕᒃᑯᑦ. 
ᐋᔩᖃᑎᒋᔭᐅᓚᐅᖅᓯᒪᖏᑦᑐᒍᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᑐᒃᓯᕋᐅᑎᓂᒃ 
ᐅᖃᐅᓯᖃᓚᐅᖅᓯᒪᔪᒍᑦ 
ᑲᑐᔾᔨᖃᑎᒌᖕᓂᒃᑰᖃᑎᒋᔪᒪᓪᓗᒍ ᐸᐃᑉᐹᓂᒃ 
ᐋᔩᖃᑎᒌᖕᓂᕋᐃᔪᓂᒃ. 
 
ᐱᑕᖃᓚᐅᖅᓯᒪᙱᑦᑐᓄᑦ ᓴᐃᓕᕕᒃᑯᑦ 
ᐱᒋᐊᖅᑎᓚᐅᖅᓯᒪᔭᖓᑦ, ᒐᕙᒪᒃᑯᓐᓅᖏᑦᑐᖅ. 
ᑕᐃᒪᐃᑦᑑᖕᒪᑦ, ᓇᒧᙵᖅᐸᓪᓕᐊᖏᑦᑐᒍᑦ 
ᐅᑕᖅᑭᓯᒪᒐᑦᑕ. ᐄ, ᓴᐃᓕᕕᖕᒥ 
ᑲᑎᒪᔨᐅᖃᑕᐅᙱᑦᑐᖓ ᒥᓂᔅᑐᙳᕋᒪ. 
ᓄᖅᑲᓚᐅᖅᓯᒪᒐᒪ ᓴᐃᓕᕕᒃᑯᓐᓃᑦᑐᓐᓃᖅᑐᖓ. 
ᐅᖃᐅᓯᖃᖅᑐᖓ ᓴᐃᓕᕕᖕᒥᒃ. 
 
ᓱᓕ ᑲᑎᒪᔨᐅᖃᑕᐅᑎᓪᓗᖓ ᑲᑐᔾᔨᖃᑎᒌᖕᓂᕐᒥᒃ 
ᐅᖃᐅᓯᖃᖅᑲᐅᒐᕕᑦ ᑐᑭᓯᑎᑕᐅᒃᑲᓐᓂᕈᒪᔪᖓ 
ᖃᐅᔨᒪᔨᑕᕐᓂᒎᖅ ᐊᑐᖅᓯᒪᒐᔅᓯ 
ᐃᓚᐅᔪᒪᔪᖅᑕᖃᕐᒪᖔᑦ ᕿᓂᖅᖢᑎᒃ. ᑕᒪᓐᓇᖃᐃ 
ᐅᖃᐅᓯᕆᒃᑲᓐᓂᕐᓂᐊᖅᐸᐃᑦ ᖃᓄᐃᑦᑐᓂᒃ 
ᐃᑲᔪᖅᑎᑖᕈᒪᓚᐅᕐᒪᖔᖅᐱᑦ ᐊᒻᒪᓗ ᖃᓄᐃᒻᒪᑦ 
ᐱᔪᒪᔪᖃᓚᐅᙱᒻᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᒡᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑎᒦᑦ ᑲᓇᑕᒦᑦᑐᑦ 
ᐅᖃᓪᓚᖃᑎᒋᓚᐅᖅᓯᒪᔭᕗᑦ ᐊᒻᒪ ᓲᕐᓗᖃᐃ ᐃᒡᓗ 
ᒪᑭᑕᐅᒃᐸᑦ ᐊᐅᓚᑕᐅᓂᐊᕐᓂᖓᓗ ᐊᒻᒪ ᐅᕙᒍᑦ 
ᐊᐅᓚᒍᑎᒃᑯᑦ ᑕᐃᒃᑯᓄᖓᖔᕐᓘᓐᓃᑦ 
ᐊᐅᓚᑕᐅᓗᑎᒃ. ᓇᓖᕌᕈᑎᒃᓴᓂᒃ ᐊᔾᔨᒌᖏᑦᑐᓂᒃ 
ᑕᑯᓚᐅᖅᑐᒍᑦ. ᕿᒥᕐᕈᓇᓚᐅᖅᑐᒍᑦ ᐊᒻᒪᓗ ᑕᒫᓂ 
ᐸᖅᑭᕕᒃᑕᖃᕐᓗᑎᒃ ᐊᒻᒪᓗ ᒪᓕᒐᐃᑦ ᑕᐃᒃᑯᐊ 
ᒪᓕᒃᑕᐅᔭᕆᐊᓖᑦ ᐃᔾᔪᔪᑯᔅᓲᖕᒪᑦ.  
 
ᑕᐃᓐᓇ ᐅᖃᓕᒫᖅᖢᒍ ᖃᐅᔨᒪᑦᑎᐊᖅᑐᒃᓴᐅᕗᖑᓇ 
ᖃᓄᖅ ᐱᑐᐃᓐᓇᐅᙱᑎᒋᖕᒪᖔᑦ. ᐃᓐᓇᕐᓄᑦ 
ᐸᖅᑭᕕᖕᓂ ᐊᑐᖅᑕᐅᔪᒃᓴᒥᒃ, ᑕᐃᒪᐃᑦᑐᓂᒃ 
ᕿᒥᕐᕈᓇᒃᖢᑕ ᐅᓗᕆᐊᓇᕐᓂᖏᑦ ᑕᒪᒃᑯᐊ 
ᐅᓄᓗᐊᕋᓱᒋᓚᐅᖅᑕᕗᑦ. ᑕᐃᒪᐃᓕᖅᑲᐅᑎᓪᓗᑕ 
ᓱᓕ ᑲᑐᔾᔨᖃᑎᒌᖕᓂᕐᒧᑦ ᒪᑐᐃᖓᔪᒍᑦ. 
ᖁᕐᓗᖅᑐᕐᒥᐅᑦ ᐋᔩᖃᑎᒋᔭᕗᑦ ᐊᒻᒪᓗ 
ᐃᖃᓗᖕᓃᑦᑐᒃᓴᒥᒃ ᐅᖃᐅᓯᖃᕈᒪᒋᓪᓗᑕ.  
 
ᓂᕆᐅᒃᑐᒍᑦ ᑕᖅᑮᑦ ᐊᒡᒋᖅᑐᓂ ᐸᕐᓇᐅᑎᓄᑦ 
ᑐᖏᓕᖏᓐᓅᕈᒪᓪᓗᑕ. ᓯᕗᓪᓕᖅᐹᒦᒃᑲᑦᑕ ᓱᓕ 
ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᓇᓗᓇᐃᖅᓯᔪᒪᒋᓪᓗᖓ 
ᐅᐸᒃᑕᐅᓯᖃᑦᑕᖅᓯᒪᒐᒪ ᑲᖏᖅᖠᓂᕐᒥ 
ᓴᓇᔭᐅᔪᒪᔪᒥᒃ. ᐊᑭᕋᖅᑐᕋᕖᑦ? ᐋᒃᑲ,  

ᓴᓇᔭᕆᐊᖃᖅᑐᒍᑦ ᒫᓐᓇ ᐅᓪᓗᒥ. ᐊᒻᒪᓗ 
ᐃᒪᐃᓕᐅᕐᓗᑕ ᐃᒪᐃᓕᐅᙱᓪᓗᑕ. 
ᐊᖏᖃᑎᒋᑦᑎᐊᖅᑕᕋ ᑕᐃᓐᓇ ᑲᖏᖅᖠᓂᕐᒥ 
ᑭᓯᐊᓂ ᐊᑕᐅᑦᑎᒃᑯᑦ ᐊᕕᒃᑐᖅᓯᒪᔪᑦ ᓴᓇᕕᐅᖁᔭᒃᑲ 
ᐊᔾᔨᒌᒃᑐᐃᓐᓇᐅᖕᒪᑕ ᖁᕝᕙᓯᖕᓂᖅᓴᖅᑕᖃᕋᓂ 
ᐊᑦᑎᖕᓂᖅᓴᐅᔪᖃᕋᓂᓗ. 
 
ᖃᓄᐃᒻᒪᓪᓕᑭᐊᕐᖏᒃᑯᐊ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᐱᕆᓚᐅᙱᓚᑎᑦ? ᐃᓄᐃᑦ 
ᑮᓇᐅᔭᓕᐅᕋᓱᐊᖅᑎᖏᑦ ᑕᐃᒃᑯᐊ 
ᑲᑐᔾᔨᖃᑎᒌᖕᓂᕐᒥᒃ ᐅᖃᐅᓯᖃᕋᕕᑦ. ᐃᓄᐃᑦ 
ᑲᑐᔾᔨᖃᑎᒌᖏᑦ ᓱᖕᒪᑦ ᐊᐱᕆᔭᐅᓚᐅᖅᓯᒪᖏᒻᒪᖔᑦ 
ᐃᑲᔪᕈᒪᑦᑎᐊᖅᑎᓪᓗᒋᑦ ᓴᐃᓕᕕᖕᒦᑎᓪᓗᖓ 
ᑕᐃᔅᓱᒪᓂ ᑲᑐᔾᔨᖃᑎᒌᖕᓂᒃᑰᖃᑎᒋᓚᐅᖅᓯᒪᔭᕗᑦ. 
ᑕᐃᒪᐃᓐᓂᖓᓄᑦ ᐃᓱᒪᓵᖅᑐᖓ ᖃᓄᐃᒻᒪᓂᒃᑯᐊ 
ᑕᒪᒃᑯᓂᖓ ᐱᓕᕆᔪᒪᙱᓚᑦ? 
ᐊᐱᕆᔭᐅᓚᐅᖅᓯᒪᖏᓐᓇᒥᒎᖅ.  
 
ᒥᓂᔅᑕᖃᐃ ᓇᓗᓇᐃᖅᓯᓚᐅᕐᓕ ᖃᓄᐃᒻᒪᑦ ᐃᓄᐃᑦ 
ᑎᒥᖁᑎᖏᑦ ᐊᐱᕆᓚᐅᙱᓚᑎᑦ ᑮᓇᐅᔭᖃᕐᒪᑕ 
ᑕᐃᒪᐃᑦᑐᓂᒃ ᓴᓇᔾᔪᑎᒃᓴᓂᒃ. ᓄᓇᕗᑦ ᒐᕙᒪᒃᑯᑦ 
ᐃᓄᐃᑦ ᑮᓇᐅᔭᓕᐅᖅᑎᖏᓐᓄᑦ ᐊᐱᕆᒃᐸᑦ 
ᑲᑐᔾᔨᖃᑎᒌᖕᓂᒃᑰᖃᑎᖃᕈᒪᔪᒍᑦ. 
 
ᐅᖃᓚᐅᖅᓯᒪᔪᑦ ᕿᑭᖅᑖᓗᒃ ᑯᐊᐳᕇᓴᒃᑯᑦ 
ᐊᖓᔪᖅᑳᖓᑦ ᐅᖃᓚᐅᖅᑐᖅ ᐊᕐᕌᒎ ᓇᑉᐸᖓᓂᒡᓗ 
ᒪᑭᑦᑎᔪᓐᓇᖅᑐᒡᒎᖅ ᒪᑐᐃᖅᓯᔪᓐᓇᖅᖢᑎᒡᓗ. ᐄ, 
ᑕᕝᕙ ᐊᖅᑯᑎᑦᑎᐊᕚᓘᒐᔭᖅᑐᖅ ᐃᓄᐃᑦ 
ᑎᒥᖁᑎᖏᑦ ᐊᑐᕈᑦᑎᒃᑯᑦ ᐊᒻᒪᓗ ᓱᑲᑦᑐᒥᒃ 
ᒪᑭᓪᓗᑎᒃ ᒪᑐᐃᕐᓗᑎᒡᓗ. ᒐᕙᒪᒃᑯᑦ 
ᐱᕙᓪᓕᐊᔾᔪᓯᖏᑦ ᑕᒪᒃᑯᐊ ᓱᒃᑲᐃᑦᑐᐊᓘᖕᒪᑕ. 

ᖃᓄᐃᒻᒪᑦ ᐃᓄᐃᑦ ᑎᒥᖁᑎᖏᓐᓂᒃ 
ᐊᐱᕆᓚᐅᙱᓚᖅ? ᐊᒻᒪᓗ ᐊᐱᕆᔪᓐᓇᕐᓂᐊᖅᐹ 
ᐱᓇᓱᐊᕈᓯᑦᑎᓐᓂᒃ ᐊᒡᒋᖅᑐᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᕐᕕᐊᑦ ᐅᐊᖕᓇᖓᓄᑦ 
ᒪᓕᒐᓕᐅᖅᑎᐅᑉ ᐊᐱᖅᑯᑎᖏᑦ ᑭᐅᒐᒃᑭᑦ 
ᓇᓗᓇᐃᖅᓯᖅᑲᐅᒐᒪ.  
 
ᑖᓐᓇ ᑕᖅᑭᐅᕋᑖᖅᑐᖅᒥ ᐸᕐᓇᐅᑦ 
ᐱᔭᕇᕋᑖᖅᑎᐊᕈᓂ, ᑕᖅᑭ...ᑲᑎᒪᔨᕋᓛᓂᒃ 
ᑲᑎᒪᓪᓗᑎᒃ ᕿᓄᐃᓵᖁᓚᐅᕋᒃᑭᑦ 
ᓯᕗᒧᐊᒃᑎᑦᑎᕙᓪᓕᐊᑎᓪᓗᑕ. ᐊᒡᒋᖅᑐᓂᒃ ᒪᒃᑯᓄᖓ 
ᐊᔪᓕᐅᑎᖃᖅᓯᒪᔪᐃᑦ ᓯᕕᑐᔪᒥᒡᓗ ᐸᖅᑭᕕᖕᓂ. 
ᐊᒃᑐᕝᕙ 9−ᖑᑎᓪᓗᒍ ᑎᑎᕋᓚᐅᖅᑐᖓ ᑖᒃᑯᐊ 
ᐸᕐᓇᐅᑏᑦ ᐱᔭᕇᕐᓂᕋᖅᖢᒋᑦ ᑖᔅᓱᒥᖓᓕ 
ᑐᐊᕕᖅ...ᑰᒐᕐᔪᖕᒥ ᐃᓕᓐᓂᐊᕐᕕᓕᐅᕋᓱᒃᑐᑕ 
ᓂᐅᕕᖅᓵᓕᔾᔪᑎᒋᓚᐅᖅᓯᒪᔭᑦᑎᓐᓂᒃ ᐊᒻᒪᓗ 
ᐱᖁᑎᕐᔪᐊᑦ ᑕᐃᓐᓇ ᐳᐃᒍᑲᐃᓐᓇᕋᒃᑯ. ᑕᐃᓐᓇ 
ᑭᙵᕐᓂ ᐃᓕᓐᓂᐊᕐᕕᓕᐅᖅᑎᓪᓗᒋᑦ ᑕᐃᒫᒃ 
ᑐᐊᕕᕐᓂᖅᓴᕆᓗᒋ ᑲᖏᖅᖠᓂᖅ 
ᐱᒋᐊᑲᐅᑎᒋᔪᓐᓇᕋᑦᑎᒍᑦ. 
 
 ᒪᑐᐃᖓᑦᑎᐊᖅᑐᒍᑦ ᐅᖃᖃᑎᒋᔭᐅᔪᒪᒍᑦᑕ 
ᑳᓐᑐᕌᒃᑖᕈᒪᔪᓂᒃ ᑐᒃᓯᕋᐅᑎᓂᒃ ᐃᖃᓗᖕᓂ. ᐃᓄᐃᑦ 
ᑎᒥᖁᑎᖏᑦ ᖁᕕᐊᒋᑦᑎᐊᕋᔭᖅᑕᒃᑲ 
ᐃᓚᐅᔪᓐᓇᖅᐸᑕ ᑕᒪᐃᑦᑐᒧᑦ ᓲᕐᓗ. ᔨᐋ, 
ᐊᑦᑕᕐᓇᖏᑦᑐᒥᒃ ᐃᓂᖃᖁᔨᒐᑦᑕ ᐃᓄᖕᓂᒃ 
ᐱᒻᒪᕆᐅᓂᖅᓴᕐᓕ ᐋ, ᑕᐃᒫᒃ ᐱᒻᒪᕆᐅᑎᒋᓪᓗᓂ 
ᐱᖅᑯᓯᕐᒥᒃ ᒪᓕᒃᑐᒥᒃ. ᑕᐃᒫᒃ ᐱᔾᔪᑎᒋᖕᒪᒍ 
ᓴᓇᖃᑦᑕᕐᓂᕐᒥ ᓄᓇᕗᒻᒥᑦ ᐸᖅᑭᒃᓯᔪᓐᓇᕈᒪᓪᓗᑕ 
ᓄᓇᕗᑦᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᖅ. 
 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. 
ᑐᑭᓯᓇᑦᑎᐊᕈᒪᓪᓗᖓ ᑕᐃᒪ ᐱᓕᕆᕝᕕᒃ 
ᐅᖃᖃᑎᖃᕈᓐᓇᕋᔭᖅᐹ ᐱᕙᓪᓕᐊᔪᓕᕆᔨᖏᓐᓂᒃ 
ᐃᓄᐃᑦ ᐃᓐᓇᒃᑯᕕᖕᒧ? ᐊᔾᔨᒋᙱᑕᖓᓂᒃ ᑕᐃᔅᓱᒪ 
ᑐᒃᓯᕋᖅᑕᕕᑦ ᑲᖏᖅᖠᓂᕐᒧᑦ? ᑕᒪᓐᓇᖃᐃ 
ᒥᓂᔅᑑᓪᓗᑎᑦ ᑭᒡᒐᖅᑐᐃᓪᓗᑎᑦ ᒪᑐᐃᖓᕕᒋᕕᐅᒃ 
ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖ.ᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑲᖏᖅᖠᓂᕐᒥ ᐱᓕᕆᐊᖑᔪᖅ ᑕᐃᒫ 
ᐸᖅᑭᔭᐅᔭᕆᐊᓖᑦ ᐳᖅᑐᑎᒋᓂᖓ ᓇᐃᓴᐅᑎᖏᑦ 
ᒪᓕᒃᖢᒋᑦ. ᐃᖃᓗᖕᓂᓕ ᐃᓂᖃᕆᐊᖃᕆᓪᓗᓂ 
ᐊᔾᔨᒌᖏᑦᑐᓂᒃ ᐋᖅᑭᒃᓯᒪᓂᕆᒐᔭᖅᑕᖓ 
ᕿᒥᕐᕈᐊᕐᓗᒍ. ᑕᐃᒫᒃ ᐸᕐᓇᒌᒐᓱᒋᐊᖃᖅᐳᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖ.ᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᐅᔭᐅᓪᓚᑦᑖᖏᓐᓇᒪ. ᑐᓵᕙᓪᓕᐊᓪᓗᒋᑦ 
ᑐᓴᐱᓪᓚᒃᐸᒃᖢᖓ ᐱᓕᕆᕝᕕᖕᓂ ᐃᖃᓗᖕᓃᓐᓇᖅ 
ᐳᖅᑐᓂᖅᓴᓂᒃ ᐸᖅᑭᔭᐅᕕᐅᓗᓂ. ᑕᒪᒃᑯᐊ 
ᖃᐅᔨᒪᓚᐅᙱᓐᓇᑦᑎᒍᑦ ᖃᐅᔨᒪᓚᐅᙱᓐᓇᒪ. 
ᐱᐅᔪᒻᒪᕆᐅᒐᔭᕐᒪᑦ ᐅᖃᖃᑎᒌᒍᑎᒋᔪᓐᓇᕈᑦᑎᒍᑦ. 
 
ᐊᑕᖏᓪᓗᒍ ᑕᑯᓐᓈᕐᓂᐊᕋᑦᑕ ᐃᒫᒃ 
ᐃᓚᐃᓐᓇᓪᓛᕆᓐᖏᑕᖏᑎᒍᑦ. ᑕᐃᒪᓕ 
ᐳᖅᑐᓂᖅᓴᒥᒃ ᐸᖅᑭᒃᓯᕕᐅᒐᓗᐊᖅᐸᑦ ᐊᔾᔨᒌᖏᑦᑐᑦ 
ᐊᔾᔨᒌᙱᑦᑐᓂᒃ ᑮᓇᐅᔭᖃᖅᑎᑕᒃᓴᐅᖕᒪᑕ 
ᐱᖁᑎᕐᔪᐊᑦᑎᓐᓂ. ᐊᔭᐅᖅᑐᕈᒪᑐᐃᓐᓇᖅᑕᕋ ᒥᓂᔅᑐ 
ᒪᑐᐃᖓᑦᑎᐊᖁᓪᓗᒍ, ᐊᒻᒪᓗ ᐃᓄᐃᑦ 
ᑎᒥᖁᑎᖏᓐᓂᒃ ᐅᖃᖃᑎᖃᓪᓗᓂ ᑮᓇᐅᔭᒥᓂᒃ  

ᐊᑐᕈᒪᖕᒪᑕ. ᐋ, ᑖᓐᓇ ᐊᑭᓕᒃᓴᓕᓂᕆᔪᓐᓇᕐᓂᕗᑦ 
ᐳᖅᑐᓯᕚᓪᓕᕐᓂᐊᖅᑐᒃᓴᐅᔫᒐᓗᐊᖅ. ᑭᓯᐊᓂ 
ᐊᑑᑎᑦᑎᐊᕙᐅᒐᔭᕐᒪᑕ ᐃᓐᓇᐃᑦ ᐸᖅᑭᔭᐅᕝᕕᖏᑦ 
ᓯᕗᓪᓕᐅᑎᑦᑐᒪᒻᒪᕆᒐᒃᑭᑦ ᑕᐃᒪᓐᓇ 
ᐊᑭᓕᒃᓴᓂᒍᓐᓇᕐᓂᕗᑦ ᐊᓯᔾᔨᕐᓗᒍ. ᐱᔾᔪᑎᒃᓴᖓᓕ 
ᐱᐅᓂᖅᓴᒥᒃ ᐃᖅᑲᓇᐃᔪᓐᓇᖏᓐᓇᒪ, 
ᑮᓇᐅᔭᓕᐅᕆᔨᐅᑉ ᒥᓂᔅᑑᒐᓗᐊᖅ $400 
ᒥᓕᐊᓐ−ᖃᖅᑰᕋᑦᑕ ᑕᒫᓂᕈᔪᒃ ᐊᑐᐃᓐᓇᐅᔪᓂᒃ. 
 
ᐃᓱᒪᑐᐃᓐᓇᖅᑐᖓ ᐃᓄᐃᑦ ᑎᒥᖁᑎᖏᑦ 
ᐅᖃᖃᑎᒋᔪᒪᕕᓯᐅᒃ ᐊᔾᔨᒌᙱᑦᑐᓂᒃ ᓇᓖᕌᕋᒃᓴᓂᒃ 
ᓴᓇᔾᔪᑎᒃᓴᓂᒃ ᐱᖁᑎᕐᔪᐊᓂᒃ ᐃᖃᓗᖕᓂ? 
ᑕᐃᑲᙵᑦ ᐳᖅᑐᓂᖅᓴᒥᒃ ᐱᖁᔭᐅᕕᖕᒥᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ ᒫᓐᓇ 
ᐅᖃᐅᓯᕆᔪᓐᓇᙱᑦᑕᕋ ᑭᓯᐊᓂ ᓂᐅᕕᕈᓐᓇᕐᓂᕐᒧᑦ 
ᒪᓕᒐᖃᕋᑦᑕ ᒪᓕᒋᐊᖃᖅᑎᓪᓗᑕ ᓄᓇᓕᖕᓂ 
ᒐᕙᒪᒃᑯᓐᓂ ᐱᔨᑦᑎᖅᑎᒃᑯᓐᓄᑦ 
ᐅᖃᖃᑎᖃᕐᓂᐊᖅᑐᖓ ᒥᓂᔅᑕᒥᒃ ᒪᓕᒐᓕᐅᖅᑎᐅᑉ 
ᐅᖃᐅᓯᕆᔭᖏᑦ ᐊᐱᖅᑯᑎᖓᓅᖅᐸᓪᓕᐊᓪᓗᓂ.  
 
ᐃᒃᓯᕙᐅᑖᖅ, ᐊᒃᑑᕝᕙ 9-ᒥ ᑎᑎᕋᓚᐅᖅᑎᓪᓗᖓ 
ᑲᑎᒪᔨᕋᓛᑦ ᐊᑐᐃᓐᓇᐅᖏᓐᓇᖅᑐᑦ 
ᐃᖅᑲᓇᐃᔭᖅᑎᒃᑯᓗ ᑲᙳᓇᖅᑐᒃᑯᑦ 
ᐃᓗᓕᑯᓘᔭᖏᓐᓂᒃ ᐅᖃᖃᑎᖃᕈᓐᓇᑦᑎᐊᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔩᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᒧᐊᒃᐸᓪᓕᐊᓗᓂᓕ ᐊᒻᒪᓗ ᐊᑐᖃᑦᑕᖅᓯᒪᔭᕗᑦ 
ᐅᖃᐅᓯᖃᕆᐊᖃᖅᖢᑕ ᑖᓐᓇ 
ᐅᖃᐅᓯᑐᐊᕌᓗᒋᔪᒪᙱᓐᓇᒃᑯ. ᑕᑯᔪᒪᒐᒪ 
ᓴᓇᔭᐅᓗᓂ ᐅᕙᓂ, ᓴᓇᔭᐅᔪᒥᒃ ᐅᕙᓂ. ᑕᐃᒪ 
ᖃᓄᐃᓕᐅᕈᓐᓇᕋᒪ ᐅᕙᖓᑑᒐᓗᐊᕐᓗᖓ. ᑕᐃᒫᒃ  

ᐅᖃᖃᑎᒌᓐᓂᖅᑕᖃᕐᓂᐊᖅᐸᑦ 
ᑕᐃᒪᐃᓕᐅᕈᓐᓇᖅᑐᓂᒃ ᖃᓄᑐᐃᓐᓇᑦᑎᐊᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᐅᖃᐅᓯᓗᐊᑐᐃᓐᓇᐅᕋᑖᕐᒪᑦ. ᑕᕝᕗᖓ 
ᕿᒪᑲᐃᓐᓇᕐᓂᐊᕋᑦᑎᒍᑦ. ᑲᔪᓯᓚᐅᙱᑦᑎᓐᓂᑦ 20 
ᒥᓂᑦᓯ ᓄᖅᑲᖓᑲᐃᓐᓇᕐᓂᐊᖅᑐᒍᑦ. ᖁᔭᓐᓇᒦᒃ.  
 
>>ᓄᖅᑲᖓᑲᐃᓐᓇᖅᑐᑦ 14:56ᒥ ᑲᔪᓯᓪᓗᑎᓪᓗ 
15:19ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ ᑲᑎᒪᓂᖅ 
ᒪᑐᐃᒃᑲᓐᓂᕈᒪᓕᕐᒥᒐᒃᑯ. ᐊᑎᖁᑎᒃᑲ ᒪᓕᒡᓗᒋᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᐱᖅᓱᕈᒪᔪᑦ. 
ᒥᔅᑕ ᖃᒪᓂᖅ.  
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
ᐊᐱᖅᑯᑎᒃᓴᖃᒐᓛᒃᖢᖓ ᐅᖃᐅᓯᕆᖅᑲᐅᔭᖏᑦ 
ᑭᐅᔪᓐᓇᖅᐸᒍ. (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, 
ᒥᓂᔅᑕ ᐅᖃᖅᑲᐅᖕᒪᑦ 9-ᒥ ᓇᓖᕌᒐᒃᓴᖃᕐᓂᕋᖅᖢᓂ. 
ᑖᒃᑯᐊ ᑐᓴᐅᒪᔾᔪᑎᒃᓴᐃᑦ ᐅᕙᑦᑎᓐᓅᕈᓐᓇᖅᐱᒌᑦ 
ᖃᓄᐃᑦᑐᓂᒃ ᐊᔾᔨᒌᙱᑦᑐᓂᒃ ᓇᓖᕌᒐᒃᓴᓂᒃ 
ᑭᐳᒦᑦᑐᖃᓚᐅᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᒪᓂᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᑭᔪᑯᓗᖕᒥᒃ ᐱᖁᑎᕐᔪᐊᓂᒃ 
ᓇᓂᓕᒫᖅ ᐅᕝᕙᓘᓐᓃᑦ ᐊᑕᐅᓯᕐᒥᒃ ᐊᖏᔪᐊᓗᖕᒥᒃ 
ᓄᓇᕗᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖃᒪᓂᖅ: 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᐊᖕᓂᖃᐃ 
ᓄᓇᓕᖕᓂ ᑖᒃᑯᐊ ᓴᖅᑭᑕᐅᒐᔭᖅᐸᑕ 
ᓇᓗᓇᐃᖅᓯᒪᓚᐅᖅᐸᑦ ᐅᖃᐅᓯᕆᔭᐃᑦ 
ᓇᐃᑦᑐᓪᓚᑯᓘᓪᓗᒍ ᑭᐅᒐᕕᐅᒃ. ᑖᒃᑯᐊ ᓄᓇᓖᑦ  

ᓇᓪᓕᐊᖕᓂᒃ ᓴᓇᔪᖃᕋᔭᕐᒪᖔᑦ 
ᓇᓗᓇᐃᖅᓯᒪᓚᐅᕆᕚᑦ? ᖁᔭᓐᓇᒦᒃ, ᐃᒃᓯᕙᐅᑕᓖᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᒪᓂᖅ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓱᒪᒃᓴᖅᓯᐅᕈᑎᒋᓛᓕᖅᑕᕗᑦ. 
ᐅᑎᖅᑎᑦᑎᕕᒋᔪᓐᓇᕆᒃᑭᑦ ᐳᖅᑐᓂᓕᖕᒥᒃ 5-ᒥᒃ 
ᐸᖅᑭᕝᕕᒋᔪᓐᓇᕋᔭᖅᑕᕗᑦ ᓄᓇᕗᒻᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖃᒪᓂᖅ: 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᖃᑦᑕᕋᓗᐊᕐᒪᓄᓇ ᖁᑦᑎᖕᓂᓖᑦ 1, 
ᖁᑦᑎᖕᓂᓖᑦ 2, ᖁᑦᑎᖕᓂᓖᑦ 3, ᖁᑦᑎᖕᓂᓖᑦ 4, 
ᖁᑦᑎᖕᓂᓖᑦ 5-ᓂᒃ. ᖃᓄᐃᒻᒪᒃᑭᐊᕐᖓᐃᑦ ᑖᓐᓇ 
ᐅᖃᐅᓯᕆᔭᖓ ᖁᑦᑎᖕᓂᓖᑦ 5-
ᖏᓐᓈᓘᓇᕋᓱᒋᓐᓂᕐᒪᒋᖅᑲᐃ ᑕᐃᒃᑯᐊ 
ᑲᒪᒋᔭᐅᔭᕆᐊᓖᑦ ᑕᒫᓂ ᐃᖃᓗᖕᓂ? 
ᑭᐅᔭᐅᔪᒪᒐᓗᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᒪᓂᖅ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐳᖅᑐᓂᓕᖕᒥᒃ 5−ᒥᒃ, ᑖᓐᓇ 
ᐳᖅᑐᓂᖅᐹᖑᓪᓗᓂ. ᑖᓐᓇ ᐅᓪᓗᓕᒫᖅ 
ᐅᓐᓄᐊᓕᒫᖅ ᑖᓐᓇ ᐊᔾᔨᐅᙱᑦᑐᒃᑯᑦ 
ᐸᖅᑭᔭᐅᕝᕕᐅᔪᖅ. ᑕᐃᒪ ᐃᖃᓗᓐᓃᑦᑕᕆᐊᖃᖅᑐᖅ 
ᑕᒫᓂ ᐋᓐᓂᐊᕐᕕᖃᖅᖢᑕ ᐊᔾᔨᒌᙱᑦᑐᓂᒡᓗ 
ᐃᓅᓕᓴᕐᕕᖕᓂ ᐊᑐᐃᓐᓇᖃᕋᑦᑕᓗ. 
 
ᐃᒡᓗᕐᔪᐊᕐᓗ ᖃᓄᐃᒻᒪᑦ ᑖᓐᓇ ᓱᓕ 
ᐸᕐᓇᒃᑕᐅᕙᓪᓕᐊᖕᒪᑦ, ᐊᑕᐅᓯᕐᒥᒃ ᐊᖏᓂᖅᐹᒥᒃ 2-
ᒥᒃ 5-ᒧᑦ ᐳᖅᑐᓂᖕᒻᒥᒃ ᐅᕝᕙᓘᓐᓃᑦ ᒪᕐᕉᖕᓂᒃ 
ᐊᑐᓂ ᐊᔾᔨᒌᙱᑦᑑᖕᓂᒃ ᐃᖅᑲᐅᒪᒋᐊᕐᓗᑎᒃ 
ᑲᖏᖅᖠᓂᕐᒦᑦᑐᖅ ᖁᕐᓗᖅᑑᕐᒦᑦᑐᑦ ᐊᔾᔨᑲᓴᖏᑦ 
ᐳᖅᑐᓂᖅᓴᒥᒡᓗ ᐱᑕᖃᕐᒥᓗᓂ. ᐄ, ᐊᒻᒪᓗᒃᑲᓐᓂᖅ 
ᑕᐃᒫᒃ ᐅᖃᕌᖓᒪ ᑖᓐᓇ ᒫᓐᓇ ᓱᓕ 
ᐸᕐᓇᒃᐸᓪᓕᐊᒐᑦᑕ 2-ᒥ ᓈᓴᐅᑎᓕᖕᒥᒃ ᐃᓱᒪᔪᒍᑦ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖃᒪᓂᖅ: 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᓕᖅᑐᖅ) ᒥᓂᔅᑕ ᐅᖃᖅᑲᐅᖕᒪᑦ ᑖᓐᓇ 
ᓯᕕᑐᔪᒥᒃ ᐸᖅᑭᔭᐅᕝᕕᖕᒥᒃ ᑖᓐᓇ ᐊᐅᓚᓂᕐᒧᑦ 
ᒪᑭᒪᓂᕐᒧᑦ ᓇᓗᓇᐃᖅᓯᒪᓪᓗᓂ ᐱᓕᕆᕝᕕᒃᑯᑦ 
ᐸᕐᓇᐅᑎᒥᓂᒃ ᒪᓕᒐᓕᐅᖅᑎᑐᐃᓐᓇᕐᓄᒃ 
ᑐᓂᓯᒪᕙᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᒪᓂᖅ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ. 24-ᓂᒃ ᐃᒡᓕᒥᒃ ᕿᑎᕐᒥᐅᓂᒃ, 
24-ᓂᒃ ᐃᒡᓕᓕᖕᒥᒃ ᑭᕙᓪᓕᕐᒥᒃ ᐊᒻᒪᓗ 108−ᒧᑦ 
ᑎᑭᓪᓗᒋᑦ ᐃᒡᓗᓕᖕᒥ ᐃᖃᓗᖕᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖃᒪᓂᖅ: 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᑐᓴᕈᒪᔭᓐᓂᒃ ᑐᓴᖅᑎᕋᑖᕐᒪᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
(ᑐᓵᔨᑎᒎᓕᖅᑐᖅ) ᓄᓇᕗᑦ ᒐᕙᒪᒃᑯᖏᑦ 
ᐸᕐᓇᒃᓯᒪᖕᒪᑕ 108-ᓂᒃ ᐃᖃᓗᖕᓂ 108−ᓂᒃ 
ᐃᒡᓕᓕᖕᓂᒃ ᖃᓄᖅ ᐳᖅᑐᑎᒋᔪᒥᒃ 
ᐸᖅᑭᔭᐅᕝᕕᐅᕙᑦ? ᒪᕐᕉᖕᓂᒃ ᐊᐱᖅᑯᑎᖃᖅᑰᕋᒪ 
ᖃᓄᐃᑦᑐᓂᒡᓗ ᐃᒡᓕᕐᓂᒃ ᓇᓕᐊᖕᓄᑦ 
ᐳᖅᑐᓂᓕᖕᒧᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᒪᓂᖅ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᐅᑎᕆᐊᑲᐃᓐᓇᕐᓗᖓ 
ᐃᒃᓯᕙᐅᑖᖅ. ᑕᐃᒪ ᓯᕕᑐᔪᒥᒃ ᐸᖅᑭᔭᐅᕝᕕᖕᒥ 
ᐅᖃᐅᓯᖃᓕᕌᖓᑦᑕ ᐃᒡᓕᓂᒃ ᐅᖃᐅᓯᖃᓲᖑᕗᒍᑦ. 
ᐃᒡᓗ 12-ᓂᒃ ᐃᒡᓕᖃᕐᓗᓂ. ᐄ, ᑕᐃᒪᓕ 108−ᒥ  

12-ᒡᒍᑕᐅᓗᑎᒃ. ᒪᑐᒧᖓᓕ ᑖᓐᓇ ᐳᖅᑐᓂᓕᖕᒧᑦ 
ᐃᒡᓖᑦ ᑖᓐᓇ ᐱᔭᕆᐊᓕᒃ ᒪᓕᒃᑲᔭᖅᑕᕗᑦ. ᑕᐃᒫᒃ 
ᐊᑯᓐᓂᖅᓱᖅᑐᒥᒃ ᐸᖅᑭᔭᕆᐊᖃᕈᑦᑕ 
ᓴᓂᕐᕙᐃᔪᓐᓇᕋᔭᖅᑐᒍᑦ ᐃᒡᓕᓂᒃ ᑕᕝᕙᓂ 108-ᓂᒃ 
ᑖᔅᓱᒧᖓ ᐳᖅᑐᓂᕐᒧᑦ. ᐋᖅᑭᒍᑎᒋᔪᓐᓇᕋᔭᖅᖢᓂᓗ 
ᐱᔭᕆᐊᖃᖅᑕᖏᑦ ᑖᒃᑯᐊᓗ ᑕᕝᕙᓃᑎᑕᐅᔪᑦ 
ᒪᓕᒡᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖃᒪᓂᖅ: 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᖏᖅᓯᒪᔪᐃᓐᓇᐅᔪᒍᑦ ᒪᓕᒐᓕᐅᖅᑎᐅᓪᓗᑕ 
ᓴᖅᑭᑦᑐᖃᕆᐊᖃᕐᓂᖓᓂᒃ ᐊᑯᓂᐅᔪᒧᑦ 
ᑲᒪᒋᔭᐅᔭᕆᐊᓕᖕᓂᒃ ᐃᓄᑐᖃᕐᓄᑦ, ᐃᓐᓇᑐᖃᕐᓄᑦ 
ᓄᓇᕘᒦᑦᑐᒍᑦ. ᓴᓇᔭᐅᖁᔨᓐᖏᓪᓗᑕ ᓇᓕᐊᖕᓂᒃ 
ᓄᓇᓕᖕᓂ ᐅᖃᖅᓯᒪᓐᖏᑦᑐᒎᒐᓗᐊᖅ ᑭᓯᐊᓂ 
ᑖᒃᑯᐊ ᐊᕕᒃᑐᖅᑕᐅᓯᒪᔪᑦ 
ᐊᔾᔨᒌᒡᔫᒥᔭᕆᐊᖃᖅᑰᔨᒐᓗᐊᕐᒪᑕ. 
 
ᑖᒃᑯᐊ ᐃᖃᓗᖕᓄᑦ ᐸᖕᓇᒃᑕᐅᓯᒪᔪᑦ 108-ᖑᖕᒪᑕ 
ᐃᒡᓖᑦ ᐊᒻᒪ ᓇᓗᓇᐃᖅᑲᐅᓪᓗᓂᒋᑦ 
ᐊᔾᔨᒌᓐᖏᑦᑐᓂᒃ ᐳᖅᑐᓂᓕᖕᓂᒃ 1-ᒥᒃ ᑕᓪᓕᒪᒧᑦ 
ᐃᒡᓖᑦ ᐊᑐᖅᑕᐅᔪᓐᓇᑐᐃᓐᓇᕆᐊᖃᕐᓂᐊᕐᓂᖏᓐᓂᒃ. 
ᑖᒃᑯᐊ ᐊᕕᒃᑕᐅᓯᒪᔭᕆᐊᖃᖅᑰᔨᒐᓗᐊᕐᒪᑕ 
ᐃᖃᓗᖕᓄᑦ ᐸᕐᓇᒃᑕᐅᓯᒪᔪᑦ ᑖᒃᑯᓄᖓ.  
 
ᑖᒃᑯᓇᓂ 24 ᓲᕐᓗ ᕿᑭᖅᑖᓘᑉ ᐅᐊᖕᓇᖓᓄᑦ 
ᓴᓂᕐᕙᒃᑕᐅᒍᑎᒃ ᑖᒃᑯᐊ ᐊᒥᐊᒃᑯᖏᑦ 84 
ᐃᖃᓗᖕᓃᓪᓗᑎᒃ ᐊᒻᒪ ᕿᑭᖅᑖᓘᑉ ᐅᐊᖕᓇᖓᓂ 
ᖁᑦᑎᖕᓂᓕᖕᒧᑦ 1, 2, 3−ᒧᓪᓗ 
ᐊᑐᖅᑕᐅᔪᓐᓇᕋᔭᕐᓗᑎᒃ.  
 
ᑖᒃᑯᐊ ᐊᓯᑦᑎᓐᓂ ᓲᕐᓗ ᑭᕙᓪᓕᕐᒥ ᕿᑎᕐᒥᐅᓂᓗ 
ᓄᓇᓕᖏᑦ ᑕᐅᑐᒃᖢᒋᑦ, ᕿᑭᖅᑖᓗᓕᒫᒧᑦ 
ᐊᕝᕙᓪᓗᐊᕆᖕᒪᒋᑦ. ᑖᒃᑯᐊ ᕿᑭᖅᑖᓗᖕᒥᐅᑦ 
ᓄᓇᓕᖏᑦ ᕿᑎᕐᒥᐅᑎᑐᑦ ᑭᕙᓪᓕᕐᒥᐅᑎᑐᓪᓗ 
ᑲᑎᖦᖢᒋᑦ ᐅᓄᖅᑎᒋᐸᓗᖕᒪᑕ ᑲᑎᖦᖢᒋᑦ.  

ᑕᒪᓐᓇᖃᐃ ᒪᑐᐃᖓᔪᓐᓇᕐᐸ ᒥᓂᔅᑕ ᐊᐱᕆᓚᒍ. 
(ᑐᓵᔨᑎᒍᑦ) ᒪᑐᐃᖓᕗᖃᐃᑦ ᐃᓱᒪᐃᓪᓘᓐᓃᑦ 
ᐋᖅᑭᒌᖅᓯᒪᕙᑦ, ᐋᖅᑭᒌᖅᓯᒪᕕᐅᒃ ᐃᖃᓗᖕᓄᑐᐊᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐸᕐᓇᒃᑕᐅᓯᒪᔪᒻᒪᕆᐅᖕᒪᑦ. ᐃᒫᒡᓕ 
ᓇᖕᒥᓂᕆᔪᓐᓇᕐᓗᒍ ᒐᕙᒪᒃᑯᑦ 
ᐱᓕᕆᖃᑎᖃᑦᓯᐊᓲᖑᖕᒪᑕ ᐸᕐᓇᐅᑎᓂᒃ ᑖᒃᑯᐊ 
ᓯᕕᑐᔪᒥᒃ ᐸᖅᑭᔭᐅᔭᕆᐊᓖᑦ. ᕿᑭᖅᑖᓘᑉ 
ᐅᐊᖕᓈᓂᒃ ᐱᑕᖃᖅᐸᒌᕐᒪᑦ. ᑖᓐᓇᓕ 
ᕿᒥᕐᕈᓇᔾᔮᓐᖏᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᐅᖃᖅᑲᐅᒐᕕᑦ, ᑲᒪᒋᔭᐅᓂᖓ 1 ᐊᒻᒪᓗ 
ᑲᒪᒋᔭᐅᓂᖓ 2-ᑕᖃᕐᓂᐊᕐᒪᒡᒎᖅ ᑖᒃᑯᐊ 
ᕿᑭᖅᑖᓗᖕᒧᑦ ᓇᓗᓇᐃᖅᑕᐅᓯᒪᔪᑦ ᐃᒡᓗᓕᖕᒥ 
ᐱᑕᖃᖅᐸᒌᕐᒪᑦ. ᒥᑦᑎᒪᑕᓕᖕᒥ 
ᓴᖅᑭᑦᑐᖃᕆᐊᖃᕐᒥᔫᒐᓗᐊᖅ. 24-ᓂᒃ ᐃᒡᓕᕐᓂᒃ 
ᐊᑐᖅᑕᐅᔪᓐᓇᕐᓂᐊᖅᑐᓂᒃ ᕿᑭᖅᑖᓘᑉ 
ᐅᐊᖕᓇᖓᓄᑦ ᓄᓇᖃᖅᑐᓄᑦ ᓯᕗᓂᒃᓴᑦᑎᓐᓂ. 
ᐃᓱᒪᒃᓴᖅᓯᐅᕈᑎᒋᔭᕆᐊᖃᕐᓂᐊᖅᑰᖅᑕᖓ 
ᑲᒪᒋᔭᐅᓂᖓ 2-ᑕᖃᕐᓂᐊᕐᓂᕋᖅᖢᓂᐅᒃ 
ᐅᖃᖅᑲᐅᖕᒪᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 
ᑕᕝᕗᖓᑲᓚᐅᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᓄᓇᓕᓕᒫᑦ 
ᐱᔪᒪᔪᐃᓐᓇᐅᒐᔭᕐᒪᑕ ᐃᓐᓇᕐᓄᑦ ᐸᖅᑭᔭᓄᑦ  

ᓄᓇᓕᓕᒫᓂ. ᐅᖃᖅᑲᐅᒐᒪ ᑕᐃᒪ $400 
ᒥᓕᐊᖃᕈᒪ $500 ᒥᓕᐊᖃᕈᒪ ᖃᐅᒃᐸᑦ 
ᐱᓕᕆᐊᕆᒐᔭᖅᑕᕋ ᑭᓯᐊᓂᓕ ᑭᓯᐊᓂ 
ᐳᖅᑐᓂᓕᖕᒧᑦ 5-ᒧᑦ ᐸᖅᑭᔭᐅᓂ ᓄᓇᕗᒻᒧ 
ᑎᑭᑎᑦᑎᒐᔭᕐᒪᑕ. ᑖᓐᓇ 
ᐃᓱᒪᒃᓴᖅᓯᐅᕈᑎᒋᓪᓚᑦᑖᕆᐊᖃᕐᓂᐊᕋᑦᑎᒍ ᑖᒃᑯᐊᓗ 
ᐃᓱᒪᒃᓴᖅᓯᐅᕈᑕᐅᓯᒪᔪᑦ. 
 
ᑕᐃᒪ ᕿᒥᕐᕈᐊᖃᑕᐅᓯᒪᓪᓗᑕ ᐸᕐᕆᒃᓯᔪᓂᒃ ᓄᓇᕗᑦ 
ᐊᑕᖐᔭᕆᐊᖃᕋᑦᑕ ᐳᖅᑐᓂᖏᓐᓂᒃ. ᒫᓐᓇᐅᔪᖅ 
ᐋᓐᓂᐊᕐᕕᒃᑖᖅᑎᓪᓗᒍ ᐃᖃᓗᖕᓂ ᑖᓐᓇ 
ᓄᓇᓕᑐᐊᒥᒃ 5-ᒥᒃ ᐳᖅᑐᓂᓕᖕᒥᒃ 
ᐱᑕᖃᕈᓐᓇᖅᑐᑑᖕᒪᑦ. ᑖᒃᑯᐊ ᐊᕕᒃᑐᖅᓯᒪᔪᓂ 
ᑐᖅᑲᖅᑕᕐᕕᖏᓐᓂ ᐃᒡᓗᕐᔪᐊᑦ, ᑲᖏᕐᖠᓂᖅ 
ᑐᑭᓕᐅᑎᓗᒍ. ᑕᐃᓐᓇ ᐋᓐᓂᐊᕕᖓ 
ᐊᖏᓂᖅᓴᐅᖕᒪᑦ ᓘᒃᑖᓂᓪᓗ ᑕᐃᑲᓃᑦᑐᖃᖅᖢᓂ. 
ᑕᐃᒪᓕ ᐳᖅᑐᓂᖅᓴᓂᒃ ᐸᖅᑭᒃᓯᔪᓐᓇᕋᔭᕐᒪᑕ 
ᓄᓇᓕᖕᓂ ᐋᓐᓂᐊᕕᒃᑎᑑᓐᖏᑦᑐᖅ. 
 
ᐅᖃᖅᑲᐅᒐᒪ ᐅᐊᑦᑎᐊᖅ ᓯᕗᓪᓕᖅᐸᐅᑎᓪᓗᒍ 
ᑖᓐᓇ ᐋᓐᓂᐊᔭᕆᐊᖃᕐᓂᖓ 
ᐊᑦᑕᕐᓇᓐᖏᑦᑐᒦᓐᖏᑦᑕᕆᐊᖃᕐᓂᖓᓗ 
ᐳᖅᑐᓂᖅᐹᖑᖕᒪᑦ ᐊᒻᒪᓗ ᐊᑕᐅᑦᑎᒃᑯᑦ 
ᐃᖅᑲᐅᒪᔭᕆᐊᖃᕆᐊᖃᕐᒥᒐᑦᑕ ᐅᓪᓗᒥ 
ᐱᓪᓚᑦᑖᖑᔪᓂᒃ. ᐅᖃᖅᑐᖓ, ᐅᖃᖅᑲᐅᒐᒪ 
ᒥᑦᑎᒪᑕᓕᖕᒥ ᓴᓇᔪᒪᒐᔭᑦᑎᐊᕋᓗᐊᖅᑐᖓ ᑭᓯᐊᓂ 
ᒫᓐᓇ ᑖᓐᓇ ᓈᒻᒪᖏᒻᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 
ᒥᓂᔅᑕ. ᐱᒋᐊᖅᑳᕈᑎᖃᕐᓚᖓ ᐊᑯᓂ 
ᐸᖅᑭᔭᐅᒋᐊᓕᖕᓂᒃ ᐅᓂᒃᑳᓕᐊᒥᓃᑦ 2015-ᒥ. 
ᑖᓐᓇ ᒪᒃᐱᒐᖓ 15 ᐃᓐᓇᒃᑯᕕᑦ ᐃᓐᓇᐃᑦ ᑕᐃᒃᑯᐊ 
ᓈᓴᐅᑎᓕᖕᒥ 2 ᐊᒻᒪᓗ 3−ᒥ 
ᐃᑲᔪᖅᑕᐅᒋᐊᖃᕐᓂᓖᑦ ᑖᒃᑯᐊ ᐅᕙᖓ 
ᓂᕈᐊᖅᑕᐅᓯᒪᕕᖓᓂ ᐊᐃᑉᐹᓂ ᓴᓂᕋᔭᖕᒥ 
ᐃᓐᓇᒃᑯᕕᒃᑕᖃᓐᖏᒻᒪᑦ.  ᐃᓚᖓᓪᓗ 
ᐃᓐᓇᑐᖃᐅᔪᖅ ᓴᓂᕋᔭᖕᒥ ᐅᕙᓐᓄᑦ ᐊᐱᕆᓯᒪᖕᒪᑦ  

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓐᓇᒃᑯᕕᓕᐅᕈᓐᓇᕋᔭᕐᒪᖔᑕ ᐃᓐᓇᑐᖃᐅᔪᓄᑦ 
ᓴᓂᕋᔭᖕᒥ. ᐋᓐᓂᖅᓯᖅᑕᐅᖃᑦᑕᖅᑐᓄᑦ 
ᑮᓇᐅᔭᖅᑎᒍᓪᓗ ᑎᒡᓕᒡᕕᐅᖃᑦᑕᖅᑐᓄᑦ.  
 
ᐊᐱᕆᕗᖓᓕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓄᑯᐊ 
ᐃᖅᑲᓇᐃᔭᖃᑎᖃᕈᓐᓇᖅᑳᑦ ᐃᓄᐃᑦ 
ᑎᒥᖁᑎᖏᓐᓂᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᓴᓇᓗᓯ ᐃᓐᓇᒃᑯᕕᖕᒥ ᐊᒻᒪᓗ 
ᓄᓇᕗᑦ ᒐᕙᒪᒃᑯᖏᑕ ᐊᑖᒍᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᑐᓐᖓᕕᖃᕐᓗᓂ, ᑐᓐᖓᕕᖏᑦ 
ᐊᑐᕐᓗᒋᑦ ᑲᑐᔾᔨᖃᑎᒌᒡᓗᑎᒃ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒪᑐᐃᖓᕚᑦ ᑕᒪᑐᒧᖓ 
ᐱᓕᕆᖃᑎᖃᕐᓂᐊᕐᓗᓂ ᐃᓄᐃᑦ ᑎᒥᖁᑎᖏᓐᓂᒃ 
ᒪᑐᐃᖅᓯᒐᓱᒡᓗᑎᒃ ᐃᓐᓇᒃᑯᕕᖕᓂᒃ, 
ᐃᓐᓇᒃᑯᕕᖃᓐᖏᑦᑐᓄᑦ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒪᑐᒧᖓ 
ᒪᑐᐃᖓᒐᔭᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᖅᑲᐅᒻᒥᒐᒪ 
ᖃᓄᐃᑦᑐᑐᐃᓐᓇᑦᑎᐊᓂᒃ 
ᑲᑐᔾᔨᖃᑎᒌᒍᓐᓇᑕᑦᑎᓐᓂᒃ ᒪᑐᐃᖓᔪᖓ. 
ᑕᑯᓐᓇᓪᓛᕆᐊᖃᕋᑦᑎᒍ ᐊᑭᖓ. ᐃᓪᓗᒥᒃ 
ᐋᖅᑭᑦᓯᓂᐊᕐᓗᓂ ᒪᕐᕉᓐᓂᒃ ᐱᖓᓱᓂᒃ ᑎᓴᒪᓂᒃ 
ᓯᓂᕝᕕᖃᕐᓗᓂ ᖃᐅᑕᒫᑦ ᐅᓐᓄᐊᓕᒫᑦ 
ᐃᖅᑲᓇᐃᔭᖅᑎᖃᐃᓐᓇᕆᐊᖃᕐᓗᓂ 
ᐊᑭᑐᓗᐊᕋᔭᕐᖓᑦ.  
 
ᐃᓪᓗᓕᕆᓂᖅ ᐆᑦᑑᑎᒋᓗᒍ ᐃᓚᒌᓄᑦ 
ᐃᓅᓴᑦᑐᖅᓯᐅᑎᓂᒃ 
ᐃᓪᓗᓕᐅᖅᑕᐅᖁᔨᔾᔪᑎᖃᓚᐅᖅᓯᒪᒻᒪᑦ ᒥᑭᔫᑎᓂᒃ 
ᑕᐃᒃᑯᐊ ᐊᑭᑐᓗᐊᖅᑐᕕᔾᔪᐊᕌᓘᓕᓚᐅᖅᓯᒪᒻᒪᑕ 
ᒫᓐᓇᓕ ᖃᐅᔾᔨᐊᓚᑦᓯᒪᓕᖅᑐᒍᑦ 
ᐊᑑᑎᖃᑦᑎᐊᖁᓪᓗᒋᑦ ᑮᓇᐅᔭᓕᒫᕗᑦ, 
ᐃᓱᖃᕐᖓᑕᐃᓛᒃ. ᑲᑎᓐᖓᐅᖅᑐᓂᒃ 
ᐃᓪᓗᓕᐅᖃᑦᑕᕆᐊᖃᓕᕋᑦᑕ. ᑖᓐᓇ 
ᐊᔾᔨᑐᐃᓐᓇᐸᓗᖓ ᐃᓱᒪᒋᔭᕗᑦ. ᑮᓇᐅᔭᕗᑦ 
ᓈᒻᒪᖏᒻᒪᑕ ᐃᓐᓇᑐᖃᒃᑯᕕᓕᐅᕈᓐᓇᖏᓐᓇᑦᑕ 
ᓄᓇᓕᓕᒫᓂ, ᐊᔪᖅᑐᒍᑦ ᑮᓇᐅᔭᖃᓐᖏᑦᑐᒍᑦ  



ᐊᐃᑉᐱᖅ, ᓄᕕᐱᕆ 5, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᑦᑐᒧᑦ. ᑭᖑᓪᓕᒥᓪᓕ ᑕᐃᒪ, ᖃᓂᒋᔭᖓᓂ 
ᐱᐅᔪᒥᑦᑕᐅᖅ ᓴᖅᑮᒋᐊᖃᖅᑐᒍᑦ ᖁᑦᑎᓐᓂᓕᓐᓂᒃ 
ᐊᔾᔨᒌᓐᖏᑦᑐᓂᒃ ᐃᑲᔪᖅᑕᐅᕕᔅᓴᓂᒃ ᓴᖅᑮᒐᓱᓪᓗᑕ. 
 
ᐱᒻᒪᕆᐊᓘᓱᒋᒐᒃᑯ ᐱᐅᔪᒃᑯᓪᓗ 
ᑐᑭᒧᐊᕈᑎᒃᓴᖃᖅᑲᑕ ᐃᓂᒋᓂᐊᖅᑕᖏᑦ 
ᐱᔾᔪᑎᒋᓗᒋᑦ. ᐊᔾᔨᒌᓐᖏᑦᑐᓂᒃ ᖁᑦᑎᓐᓂᓕᓐᓂᒃ 
ᑲᒪᒋᔭᐅᒋᐊᖃᕐᓂᖅ ᕿᒥᕐᕈᐊᕋᐃᒐᑦᑎᒍ ᓄᓇᓕᓐᓂ 
ᐃᑲᔪᖅᑕᐅᒍᓐᓇᕐᓂᓕᒫᖏᓐᓂᒃ 
ᓄᓇᖏᓐᓃᖃᑦᑕᖁᔨᒐᓗᐊᕋᑦᑕᐃᓛᒃ 
ᐊᖏᕐᕋᖏᓐᓂᒃ, ᐊᖏᕐᕋᒥᓗ ᐋᓐᓂᐊᓯᐅᖅᑎᓄᑦ 
ᐳᓛᕆᐊᖅᑕᐅᖃᑦᑕᕐᓗᑎᒃ ᐊᓈᓇᒃᑯᒋᔭᐅᔪᐃᑦ, 
ᐊᓈᓇᒃᑯᖏᓪᓗ ᐊᖏᕐᕋᒦᖏᓐᓇᕐᓗᑎᒃ.  
 
ᐊᐅᓪᓚᖅᑎᑦᑎᒍᒪᕙᓐᖏᒃᑲᓗᐊᖅᑐᒍᑦ ᑭᓯᐊᓂ 
ᐊᐅᓪᓚᑎᑦᑎᒋᐊᖃᓕᕋᐃᒐᑦᑕ ᓈᒻᒪᑦᑐᓂᒃ 
ᐃᑲᔪᖅᑕᐅᕕᒋᔪᓐᓇᖅᑕᖏᓐᓂᒃ ᐊᑦᑕᓇᓐᖏᑦᑐᒥ 
ᐃᓂᖃᖅᑎᑦᑎᒍᒪᓲᖑᒐᑦᑕ ᐊᒻᒪᓗ ᐃᓐᓇᑐᖃᖁᑎᕗᑦ 
ᑲᒪᒋᔭᐅᑦᑎᐊᓂᖅᓴᒻᒪᕆᐅᓪᓗᑎᒃ. ᑲᓇᑕᒥᓗᑦᑕᐅᖅ 
ᒪᓕᑦᑕᐅᒋᐊᓕᓐᓂᒃ ᑲᒪᓂᕐᒧᑦ ᒪᓕᒋᐊᖃᖅᐸᒻᒥᒐᑦᑕ. 
 
ᐱᔭᕆᐊᑭᑦᑐᑯᓘᓐᖏᒻᒪᑦ ᐃᓐᓇᒃᑯᕕᒻᒥᒃ 
ᒪᑐᐃᖅᓯᓂᖅ, ᖃᓄᕈᓘᔮᓗᒃ ᒪᓕᒐᕐᓂᒃ 
ᒪᓕᒋᐊᖃᕐᖓᑦ ᐃᓪᓘᓪᓗ ᓴᓇᔭᐅᓂᖏᓐᓄᑦ 
ᐊᐅᓚᑕᐅᓂᖓᑕᓗ ᐊᑐᐊᒐᖏᑦ ᑕᐃᒃᑯᐊ 
ᑕᐃᒫᕈᓗᑐᐃᓐᓈᕆᐊᖃᓐᖏᒻᒪᑕ ᖃᓄᑐᐃᓐᓇᑦᑎᐊᖅ 
ᒪᑐᐃᖓᔪᖓ ᑲᑐᔾᔨᖃᑎᑦᓴᖅᑕᖃᖅᑲᑦ ᑭᓯᐊᓂ 
ᐊᑭᒋᒐᔭᖅᑕᖏᑦ ᐊᖏᓂᕆᒐᔭᖅᑕᖏᓪᓗ 
ᕿᒥᕐᕈᔭᐅᑦᑎᐊᕆᐊᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᐅᑉᐱᕈᓱᓪᓚᕆᒃᑲᒪᐃᓛᒃ ᐊᒻᒪ 
ᐊᔭᐅᕆᔪᕕᔾᔪᐊᕌᓗᓯᒪᓪᓗᖓ ᐃᓐᓇᑐᖃᐃᑦ 
ᐱᔾᔪᑎᒋᓪᓗᒋᑦ ᐊᕐᕌᒎᓐᓂᒃ ᒪᕐᕉᓐᓂᒃ.  

ᓇᒧᓐᖓᖅᓯᒪᕗᖓ, ᓱᓕ ᑕᐃᒪᐃᓕᐅᖅᑐᖓ ᓱᓕ 
ᑭᐅᔭᐅᒐᓱᑦᑐᖓ, ᐄᓛᒃ ᐃᒻᒥᓂᒃ ᐊᐱᖅᓱᖅᑐᖓ ᓱᓕ 
ᖃᓄᖅ ᑭᒡᒐᑦᑐᑦᑎᐊᕈᓐᓇᖅᑲᒃᑲᐃᒃᑯᐊ ᐃᓐᓇᖁᑎᕗᑦ 
ᐊᑦᑕᓇᓐᖏᑦᑐᒥᒃ ᐊᖏᕐᕋᖃᖁᓪᓗᒋᑦ. ᑖᒃᑯᐊ 
ᐅᓂᒃᑳᓕᐊᒥᓂᖅᓯ ᐅᖃᖅᓯᒪᔪᑦ 
ᑎᓴᒪᐅᓕᖅᑲᖓᔪᒥᒃ. ᐊᑕᐅᓯᕐᒥᒃ ᐃᓪᓗᕈᓯᖃᖅᑲᑦ 
ᐊᒻᒪ ᐊᑖᓂ ᐊᒥᓱᕈᕆᐊᕐᓗᒋᑦ ᐊᖏᕐᕋᒥ 
ᐃᑲᔪᖅᑕᐅᒍᓐᓇᕐᓂᖏᑦ ᐃᑲᕐᕋᖏᑦ. ᐅᖃᕈᒪᔪᖓᓕ. 
 
 
ᐃᒪᐃᖁᔨᒍᒪᔪᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᑎᒥᐅᔪᓂᒃ ᐅᐸᒍᑎᓗᓯ ᕿᑭᖅᑖᓗᒃ 
ᑯᐊᐳᕇᓴᒃᑯᓐᓂᓪᓗ. ᒪᓕᒐᓕᐅᖅᑎ ᓂᐊᖁᓐᖒᒧᑦ 
ᐅᖃᖅᑲᐅᒻᒪᑦ ᐊᐱᔭᐅᓚᐅᖅᓯᒪᓐᖏᒻᒪᑕᒎᖅ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᐸᒍᑎᒍᓐᓇᖅᑳᑦ 
ᑖᒃᑯᓄᖓ ᑎᒥᐅᔪᓄᑦ ᑕᐃᒫᒃ ᑎᓴᒪᓂᒃ 
ᓯᓂᕝᕕᖃᕈᓐᓇᖅᑐᓂᒃ ᐃᓪᓗᓕᐅᕐᓂᐊᕐᓗᓂ. $400 
ᒥᓕᐊᕌᕋᔭᕐᒪᒡᒎᖅ $500 ᒥᓕᐊᓄᑦ ᑎᑭᓪᓗᒍ 
ᓄᓇᕘᓕᒫᒧᑦ. ᐊᒥᑦᑐᕐᒥ ᐱᒋᐊᕈᑎᖃᕐᓗᓯ 
ᐊᖏᕈᓐᓇᖅᑭᓰ ᐱᓕᕆᕕᓰᑦ ᐃᓄᐃᑦ 
ᑎᒥᖁᑎᖏᓐᓂᒃ ᐱᓕᕆᖃᑎᖃᕈᓐᓇᕐᓂᕋᕐᓗᓯ 
ᑐᓐᖓᕕᖃᕐᓗᓯ ᐃᓄᐃᑦ ᖃᐅᔨᒪᔭᑐᖃᓐᖏᓃᑦᑐᒥᒃ 
ᐱᓕᕆᖃᑎᒌᓐᓂᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᑕᐅᓯᐊᕐᓇᖓ ᐅᖃᓕᕋᒪ 
ᒪᑐᐃᖓᔪᖓ ᖃᓄᑐᐃᓐᓇᖅ ᑲᑐᔾᔨᖃᑎᖃᕈᓐᓇᕈᑦᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓇᖅᑐᖅ ᑎᒦᑦ ᑕᒪᒃᑯᐊ ᑎᒥᐅᔪᐃᑦ 
ᐱᓕᕆᖃᑎᒋᒍᒪᕙᑦᑕᖏᑦ ᑕᐃᒃᑯᐊ 
ᐅᐸᓚᐅᓛᖅᑲᑎᑦ ᑐᑭᒧᐊᒍᑎᒃᓴᓕᐅᖃᑎᒋᓗᒋᑦ. 
ᐅᕙᖓ ᓂᕈᐊᖅᑕᐅᓯᒪᕕᑐᐊᕆᓐᖏᑕᖓᓄᑦ 
ᓄᓇᕗᓕᒫᒧᑦ ᐃᓄᐃᑦ ᑲᑐᔾᔨᖃᑎᒌᓖᑦ ᐱᖓᓱᓂᒃ, 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᑭᕙᓪᓕᕐᒥ  

ᐃᓄᐃᑦ ᑲᑐᔾᔨᖃᑎᒌᖏᑦ, ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ. ᑕᐃᒃᑯᐊ 
ᐊᒥᐊᒃᑯᖃᑦᑎᐊᖅᑐᐊᓘᖃᑦᑕᑐᔅᓴᐅᔪᑦ ᑮᓇᐅᔭᖏᑦ 
ᑲᑐᔾᔨᖃᑎᒌᓐᓂᖅ ᑖᓐᓇ ᐅᖃᐅᓯᕇᓐᓇᕐᓗᒍ.  
 
ᑕᕝᕙᓂ ᐊᑖᓂ ᑐᕌᖅᑕᕗᑦ ᑲᑐᔾᔨᖃᑎᒌᓐᓂᐅᑉ 
ᐱᓕᕆᖃᑎᒌᓐᓂᖅ ᓴᖅᑭᔮᕐᓂᖃᕆᐊᖃᖅᑐᖅ 
ᒐᕙᒪᒃᑯᑦ ᐊᒻᒪᓗ ᐃᓄᐃᑦ ᑎᒥᖁᑎᖏᑦ ᐱᐅᔪᒥᒃ 
ᑐᑭᒧᐊᒍᑎᒃᓴᓕᐅᕐᓗᑎᒃ ᐱᐅᔪᒥᒃ 
ᐸᕐᓇᐅᑎᓕᐅᕐᓗᑎᒃ ᓄᓇᕗᒻᒥᐅᓕᒫᑦ 
ᐃᓐᓇᖁᑎᖏᓐᓄᑦ ᐱᓯᒪᔭᐅᑦᑎᐊᕆᐊᓕᓐᓄᑦ. 
ᐊᑐᓕᖁᔨᕗᖓᓕ ᐊᖏᖁᓪᓗᑎᒃ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᐱᓕᕆᖃᑎᖃᖁᓪᓗᒋᑦ. 
ᐅᖃᖅᐸᒃᑲᓗᐊᖅᑐᑎᖏᓛᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦᑕᐅᖅ 
ᐊᖏᖅᓯᒪᓂᖃᕆᕚᑦ ᐱᓕᕆᖃᑎᖃᕆᐊᔅᓴᖅ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾᔨ ᕼᐃᒃᑭᔅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᑕᒪᓐᓇ 
ᐊᑲᐅᖏᓕᐅᕈᑎᖃᕐᕕᒋᓐᖏᑎᐊᖅᑕᕋ ᒪᑐᐃᖓᒐᒪ 
ᖃᓄᑐᐃᓐᓇᖅ ᐅᖃᕐᕕᐅᒍᒪᒍᒪ ᐱᖃᑕᐅᒍᒪᔪᓄᑦ. 
ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓃᖔᖅᑐᒥᒃ 
ᐅᖃᖃᑎᖃᕈᓐᓇᕐᒥᔪᖓ ᖃᐅᔨᒐᓱᓪᓗᑕ 
ᑲᑐᔾᔨᖃᑎᒌᓐᓂᖅᑕᖃᕈᓐᓇᕐᒪᖔᖅ ᑭᓇᑐᐃᓐᓇᕐᒥᒃ 
ᐊᖏᓪᓚᕆᑦᑐᐊᓘᒍᓐᓇᖏᑦᑐᖓ 
ᐱᓕᕆᖃᑎᖃᕐᓂᐊᕐᓂᕋᕐᓗᖓ 
ᐱᓕᕆᒍᒪᔪᐃᓐᓇᐅᒐᐃᒻᒪᑕ ᑭᓯᐊᓂ 
ᑲᑐᔾᔨᖃᑎᖃᕐᕕᑦᓴᐅᓲᖑᒻᒪᑦ. ᐃᓄᐃᑦ 
ᑲᑐᔾᔨᖃᑎᒌᓂᒃ ᐱᓕᕆᖃᑎᖃᖁᔭᐅᒍᒪ 
ᐊᖏᓪᓕᒋᐊᕐᓂᐊᕐᓗᒋᑦ ᐃᑲᔪᖅᑕᐅᒍᓐᓇᖅᑐᑦ 
ᑕᐃᒪᐃᒍᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓇᖅᑯᖅ. ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐱᓕᕆᐊᖓ ᕿᒥᕐᕈᔭᐅᓂᖓ ᑭᖑᕙᕆᐊᖅᑕᐅᔪᒻᒪᑦ 
ᑲᖏᖅᖠᓂᕐᒥ ᑕᐃᓐᓇ ᐃᑲᔪᖅᓱᖅᑕᕋᓗᐊᕋ 
ᐃᓐᓇᒃᑯᕕᔅᓴᖅ. ᑭᓯᐊᓂ ᐱᐅᓪᓚᕆᒃᑲᔭᕐᒥᔫᒐᓗᐊᖅ  

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᑲᑐᔾᔨᖃᑎᖃᕋᓱᒍᓐᓇᖅᑲᑕ ᑎᒥᐅᔪᓂᒃ ᑖᒃᑯᓂᖓ 
ᐱᖓᓱᓂᒃ ᓄᓇᕗᑦ ᐊᕕᑦᑐᖅᓯᒪᓂᖏᓐᓂ ᓴᓇᓗᑎᒃ 
ᐃᓐᓇᒃᑯᕕᓐᓂᒃ. ᐃᑲᔪᕈᒪᒻᒪᑕᐃᒃᑯᐊ ᒐᕙᒪᒃᑯᓐᓂᒃ 
ᓇᓗᖅᑯᑎᓐᖏᑎᐊᖅᑐᖓ. ᐃᓐᓇᒃᑯᕕᓕᐅᖅᑎᓪᓗᓯ. 
ᐊᑭᕋᖅᑐᖏᑦᑎᐊᖅᑐᖓ ᑭᓯᐊᓂ ᐊᒥᓲᓂᖅᓴᓂᒃ 
ᐸᖅᑭᕕᒃᑕᖃᕆᐊᖃᕐᖓᑦ ᐃᓐᓇᒃᑯᕕᓐᓄᑦ. ᐋᑐᕚ, 
ᐃᐊᑦᒥᑕᓐ, ᐅᐃᓂᐱᒡᒧᑦ 
ᐊᐅᓪᓚᖅᑎᑕᐅᖃᑦᑕᓐᖏᖔᕐᓗᑎᒃ. ᐊᒻᒪ ᐃᓚᒌᑦ 
ᐱᒍᒪᓂᖃᖅᑐᑦ ᐃᑲᔪᖅᓯᕈᒪᔪᑦ ᐊᓈᓇᒃᑯᒥᓂᒃ 
ᐊᑖᑕᒃᑯᒥᓂᒃ ᐃᓐᓇᐅᓕᖅᑎᓪᓗᒋᑦ ᑕᒪᐅᖓ. ᑕ 
 
ᐃᒫᒃ ᐊᑐᓕᖁᔭᓕᐅᖅᑯᖓᓕ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖏᕈᓐᓇᖅᑲᑕ 
ᐱᓕᕆᖃᑎᖃᕐᓂᐊᕐᓂᕋᕐᓗᑎᒃ ᑎᒥᐅᔪᓂᑦ, ᐃᓄᐃᑦ 
ᑎᒥᖁᑎᖏᓐᓂᒃ. ᐃᓐᓇᒃᑯᕕᔅᓴᓂᒃ ᓴᖅᑮᓗᑎᑦ 
ᐱᖓᓱᓂᑦ ᐊᕕᑦᑐᖅᓯᒪᓂᐅᔪᓂᒃ. ᑭᖑᓪᓕᖅᐹᖅ 
ᑕᕝᕙ ᐊᑐᓕᖁᔭᓕᐊᕋ ᐊᒻᒪ ᐅᖃᐅᓯᔅᓴᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ’, ᐅᖃᕈᓐᓇᑐᐃᓐᓇᖅᑐᖓ ᑕᐃᒃᑯᐊ 
ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᖏᖃᑎᖃᖅᑐᔅᓴᐅᒐᓗᐊᖅᑯᑦ ᐃᓕᔅᓯᓐᓂᒃ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᕐᓗᑕ. ᒥᔅᑕ 
ᕿᙳᖅ. 
 
ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᒥᓂᔅᑕ 
ᑐᙵᕼᐅᓪᓕ ᐃᑲᔪᖅᑎᒋᔭᐃᓗ.  
 
ᐆᒥᖓ ᑖᓐᓇ ᐊᐱᖅᑯᑕᐅᔪᖅ ᐃᓚᖓ ᑭᐅᔾᔪᑕᐅᔪᖅ 
ᑐᑭᓯᑦᓯᐊᒻᒪᕆᖃᑦᑕᙱᓐᓇᑉᑯ, ᑭᐅᔾᔪᑕᐅᔪᖅ ᑖᓐᓇ 
ᐅᐃᒍᒋᐊᖅᕼᐃᓐᓇᕐᓗᒍ ᐊᐱᖅᑯᑎᒋᔪᒪ’ᓗᒍ 
ᑖᑉᕼᐅᒧᙵ ᐊᑯᓂ ᐸᐃᕆᔭᐅᔪᒃᕼᐊᑦ ᒥᒃᕼᐋᓄᑦ 
ᐃᓐᓇᑐᖃᐃᑦ. ᐅᓇ ᑕᒫᓂ ᐸᐃᕆᔭᐅᔪᒃᕼᐊᒥᒃ 
ᐸᕐᓇᒃᑐᖃᕋᔭᖅᐸᑦ ᐱᓕᕆᕝᕕᒋᔭᐅᔪᖅ ᑖᓐᓇ 
ᐸᕐᓇᒐᔭᒃᐸᑦ, ᐃᕼᐅᒪᒌᕐᓇᕐᓗᒍ ᐅᑉᓗᒥ 
ᐸᕐᓇᒋᐊᖅᐸᑦ, ᖃᑯᒍᓕ ᑖᒻᓇ ᐸᕐᓇᖕᓂᖅ ᐊᑯᓂᑎᒋ 
ᕼᐊᓇᐅᒐᐅᔪᖕᓇᖅᐸ? ᐃᒃᕼᐃᕙᐅᑕᓖᒃ, ᑖᑉᕼᐅᒥᖓ 
ᐊᐱᕆᖅᑳᕐᓗᖓ ᑐᑭᕼᐃᒍᒪ’ᓗᖓ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐸᕐᓇᐅᑎᕗᑦ ᐱᔭᕇᖅᓯᒪᔪᖅ. ᑎᓴᒪᓂᒃ 
ᓯᓂᕝᕕᓕᒃ 24-ᓂᒃ ᓯᓂᕝᕕᓕᒃ, ᑭᕙᓪᓕᕐᒥ 24 
ᓯᓂᕝᕕᓕᒃ, ᐃᖃᓗᓐᓂ 100−ᖑᓗᐊᒐᓛᑦᑐᓂᒃ 
ᓯᓂᕝᕕᓕᒃ ᐃᖃᓗᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᕿᙳᖅ. 
 
ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᑖᒻᓇ ᐄ’. 
ᑭᐅᔭᐅᑦᓯᐊᒻᒪᕆᙱᓐᓇᒪ. ᐆᒥᖓᓕᑭᐊᖅ 
ᐊᐱᖅᑯᑎᖃᕐᓗᖓ.  ᒪᓕᒐᓕᐅᕐᕕᕼᐃ 
ᑲᒪᒋᔭᐅᑎ’ᓗᒍ 
ᒪᓕᒐᓕᐅᖅᑎᖃᖅᑐᖃᖅᕼᐃᒪᓕᒻᒥ’ᒪᑦ 
ᐃᓚᐅᔪᕕᓂᕐᒥᒃ ᒫᓐᓇ ᐃᓚᐅᙱᑦᑑᒐᓗᐊᖅ, ᑎᐊᒻᓇ 
ᐃᓐᓇᐃᑦ ᑲᒪᒋᔭᐅᕕᒃᕼᐋᓂᒃ ᑕᐃᑲᓂ 
ᑲᖏᖅᖠᓂᕐᒥᒃ ᐊᒃᕼᐅᕉᑎᖃᖅᑐᖃᖃᕋᓗᐊᕐᒪᑦ. 
ᑖᒻᓇ ᖃᖓ ᐸᕐᓇᒋᐊᖅᑕᐅᕼᐃᒪᓕᖅᐸ? ᑕᐃᑲᓂ 
ᑲᖏᖅᖠᓂᐅᑉ ᐃᓗᐊᓂ? ᐃᒃᕼᐃᕙᐅᑖᓖᒃ, 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑳᓐᑐᕌᒃᑦ−ᑖᕋᓱᐊᕋᔅᓴᖅ ᒪᐃᖑᑎᓪᓗᒍ 
ᑕᕝᕙᓂ ᐊᕐᕌᒍᓂ ᓴᖅᑭᓚᐅᖅᑕᕗᑦ ᐊᕐᕌᒍᒥ. 
ᐋᒡᒌᓯᐅᓕᕐᖓᑦ ᒪᑐᓪᓗᓂ ᑕᕝᕙᓂ ᐊᕐᕌᒍᒥ.  
 
ᐊᒻᒪ ᑕᐃᒃᑯᐊ ᐱᓯᒪᔭᕗᑦ ᐱᓕᕆᔾᔪᑎᒋᓕᖅᑲᕗᑦ. 
ᐅᖃᕈᓐᓇᖅᑐᖓ ᐅᖃᐅᓯᕆᒐᓛᖅᑲᐅᒻᒥᔭᕋᓗᐊᕋ 
ᐅᖃᐅᓯᕆᒋᐊᒃᑲᓐᓂᕐᓗᒍ, ᐊᔾᔨᒌᙱᑦᑐᓂᒃ 
ᖁᑦᑎᓐᓂᓕᖕᓂᒃ ᐅᖃᐅᓯᐅᖃᑦᑕᖅᓯᒪᒻᒪᑦ 
ᐅᓐᓄᐊᖏᓐᓇᖅ ᓴᖅᑭᖅᑕᒥᓂᕐᔫᔮᖅᑑᒐᓗᐊᖅ. 
ᑭᓯᐊᓂᓕ ᐱᓕᕆᐊᖑᓯᒪᓕᖅᑐᖅ ᐊᑯᓂ. ᐊᔅᓱᐊᓗᒃ 
ᐱᓕᕆᐊᖑᓯᒪᔪᖅ ᑮᓇᐅᔭᓂᒃ 
ᐃᓕᐅᖅᑲᐃᕕᐅᓯᒪᔪᖅ, ᐊᑯᓂ ᐸᖅᑭᑦᑎᓂᕐᒧᑦ 
ᐸᕐᓇᐅᑎᑦᑎᓐᓂᒃ. ᑖᒃᑯᐊ ᐃᖅᑲᓇᐃᔭᖅᑏᑦ 
ᐱᖁᔭᓕᕆᔨᒃᑯᓐᓂᒃ ᑮᓇᐅᔭᓕᕆᔨᒃᑯᓐᓂ, ᓄᓇᓕᓐᓂ 
ᒐᕙᒪᓂᓪᓗ ᐱᔨᑦᑎᕋᖅᑎᓂᑦ, ᐃᖅᑲᓇᐃᔭᖅᓯᒪᔪᑦ 
ᐊᑯᓂᐊᓗᒃ ᑕᒪᐅᓇ. ᐊᒻᒪᓗ ᐊᔾᔨᒌᙱᑦᑐᓂᒃ 
ᐊᖏᖅᑕᐅᓂᒃᑰᖅᑎᓯᒪᔭᕗᑦ ᒥᓂᔅᑕᐅᑉ 
ᑐᖏᓕᖏᓐᓂᒃ ᑲᑎᒪᔨᕋᓛᖏᓐᓂᒃ, ᑕᑉᐸᐅᖓ 
ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ. 
 

ᕿᒥᕐᕈᓯᒪᔭᕗᑦ ᖃᐅᔨᒍᓐᓇᖅᑕᕗᑦ 
ᑐᑭᓯᒃᑲᓐᓂᕈᑎᔅᓴᕈᓘᔭᐃᑦ ᓇᑭᕈᓘᔮᖔᖅᑐᐃᑦ. ᑕᕝᕙ 
ᑖᓐᓇ ᐸᕐᓇᐅᑎ ᓈᒻᒪᓛᖑᓂᐊᖅᑐᒋᔭᕗᑦ 
ᐱᔭᐅᒋᐊᓖᑦ ᓴᖅᑭᖅᓴᕋᐃᖁᓪᓗᒋᑦ ᑲᖏᖅᓯᓂᕐᒧᑦ. 
ᐱᔪᓐᓇᓚᐅᕋᑦᑎᒍᐃᓛᒃ. ᐊᑐᐃᓐᓇᐅᓚᐅᕐᖓᑦ ᑖᓐᓇ 
ᐱᒋᐊᕈᓐᓇᖅᓯᓯᒪᓚᐅᕋᑦᑎᒍᑦ. ᑭᓯᐊᓂ 
ᐱᕕᖃᒃᑲᓐᓂᕆᐊᕐᔪᒋᐊᖃᖅᑐᒍᑦ ᕿᑎᕐᒥᐅᑦ ᐊᒻᒪᓗ 
ᕿᑭᖅᑖᓗᒃ ᑲᒪᒋᒐᓱᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᕿᙳᖅ. 
 
ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 
ᐆᒥᖓᑦᑕᐅᖅ ᐊᐱᕆᔪᒪ’ᓗᖓ. ᑐᑭᓕᐅᖕᒪᑦ 
ᐅᕙᑦᓯᐊᖅ ᑰᒑᕐᔫᑉ ᐃᓕᓐᓂᐊᕐᕕᒃᑖᕼᐋᖓᓄᓪᓗ 
ᑕᐃᒻᓇᓗ ᐊᐃᑉᐹ ᑕᐃᔭᕋᓗᐊᖓ ᕼᐃᕗᓪᓕᐅᔪᖅ 
ᐃᓕᓐᓂᐊᕐᕕᐊ ᐃᑭᔪᕕᓂᖅᑕᐅᖅ. ᑖᒻᓇ 
ᑐᑭᓕᐅᕈᑎᒋ’ᒻᒪᒍ ᐃᕆᖕᓂᓇᖅᑐᒃᑯᑦ ᑮᓇᐅᔭᒥᒃ 
ᕼᐊᓇᓪᔪᑎᒃᓴᒥᒃ ᐃᖅᑯᒻᒥᔪᓐᓇᕐᓂᕋᖅᕼᐅᑎᒃ. 
 
ᑖᒻᓇᓕ, ᐅᑯᐊ ᓇᑉᐸᒐᐅᓂᐊᖅᑐᖅ ᑕᒫᓂ 
ᖃᕐᓗᕈᖅᕼᐃᒪᖏᓐᓇᖅᑑᔮᖅᕼᐃᖕᒪᑦ, $400 ᒥᓕᐊᓐ 
ᑮᓇᐅᔭᓄᑦ. ᐅᓇᓗ ᑲᔪᕼᐋᖑᕌᖓᑦ 
ᐊᓐᓇᕝᕕᐅᓂᒃᕼᐋᑕ ᐃᓗᐊᓂ $100 ᒥᓕᐊᓐ 
ᑮᓇᐅᔭᓗᓂᒃ ᐊᓪᕌᒍᑕᒫᑦ ᐊᑐᕈᓐᓇᕋᔭᖅᓱᓂ. ᑖᒻᓇᓕ 
ᐃᕆᖕᓂᓇᖅᑐᒃᑰᖅᑎᓪᓗᒍ ᑖᑉᑯᐊ ᑮᓇᐅᔭᑦ 
ᓈᒻᒪᓈᕈᓐᓇᖅᐸ? ᐃᒃᕼᐃᕙᐅᑖᖅ, ᑐᑭᕼᐃᔪᒪ’ᓗᖓ 
ᐊᐱᕆᕗᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᒥᔅᓴᐅᓯᓯᒪᑐᐃᓐᓇᖅᑲᐅᔭᕋ 
ᓴᓇᓂᐊᕐᓂᕈᑦᑕ 12-ᓂᒃ ᓯᓂᕝᕕᓕᖕᓂᒃ 
ᓄᓇᓕᓕᒫᓂᒃ ᓄᓇᕗᒻᒥ, ᑕᐃᒫᒃ ᐸᕐᓇᙱᑦᑐᒍᑦ. 
ᑮᓇᐅᔭᖅᑐᓗᐊᕋᔭᕐᖓᑦ ᑕᐃᒪᓐᓇᓗ ᓈᓴᐅᑎᓕᖕᓂᒃ 
5-ᒥᒃ ᑲᒪᒋᔭᐅᒋᐊᓕᖕᓂᒃ ᑲᒪᔨᖃᕋᔭᙱᒻᒪᑖ. ᒫᓐᓇ  

ᑮᓇᐅᔭᓂᒃ ᑐᔅᓯᕋᖅᑐᒍᑦ ᓯᕗᓪᓕᖅᐹᒥᒃ 
ᑲᒪᒋᔭᐅᓂᒃᓴᖓᓄᑦ ᑲᖏᖅᓯᓂᕐᒥᒃ ᐃᓐᓇᒃᑯᕕᔅᓴᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᙳᖅ. 
 
ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᑖᒃᑯᐊ 
ᑖ’ᓇᐃᑦᑐᕆᓂᐊᖅᖢᒃᑰᕐᓂᐊᕐᓂᖅᐸᑦ ᑲᖏᖅᖠᓂᕐᒥ 
ᑕᒫᓂ ᐃᖃᓗᖕᓂ, ᕿᑭᖅᑖᓗᖕᒥᓗ, ᕿᑎᕐᒥᐅᓂᓗ; 
ᐸᕐᓇᐅᑎᒃᑯᑦ ᐊᑐᕈᓐᓇᖅᑐᒃᕼᐊᕗᖅ ᑎᐊᒻᓇ 
ᐸᕐᓇᐅᑎᒃᕼᐋ ᑖᒃᑯᐊᒃ ᒪᓪᕉᒃ ᖃᑯᒍ 
ᐊᑐᕆᐊᕋᔭᖅᐹ? ᐃᒃᕼᐃᕙᐅᑖᓖᒃ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑳᓐᑐᕌᒃᓴᖅ ᑕᐃᓐᓇ ᒪᑐᓚᐅᖅᑎᓪᓗᒍ 
ᐋᒡᒌᓯᒥ ᑕᐃᑲᓂ ᐸᕐᓇᐅᑏᑦ ᑲᖏᖅᖠᓂᖅ 
ᐸᕐᓈᕆᔭᐅᖏᓐᓇᕌᓂᒃᓯᒪᓕᕐᒪᑦ ᑲᔪᓯᔪᓐᓇᖅᓯᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᕿᙳᖅ. 
 
ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 
ᐊᕼᐃᐊᓄᙵᕐᓗᖓ ᐃᒃᕼᐃᕙᐅᑕᓖᒃ, ᑖᒻᓇ 
ᕼᐆᖃᐃᒻᒪᑦ ᐊᐱᖅᕼᐅᖅᑕᐅᓪᓗᓂ ᐊᑕᐅᕼᐄᓐᓇᕐᒥᒃ 
ᑐᕼᐊᙳᓇᖅᕼᐃᖃᑦᑕᒻᒪᑦ, ᑐᕼᐊᙳᓇᙱᑦᑐᒥᒃ 
ᐊᐱᕆᓂᐊᕋ, ᐃᒃᓯᕙᐅᑖᖅ. ᐅᒥᙵ 
ᐱᒋᐊᕈᑕᐅᔪᕕᓂᕐᒥᓂᒃ ᑲᑎᒪᔨᕋᓛᖑᔪᑎᒍᑦ 
ᐃᒃᕼᐃᕙᐅᑕᓕᑉᑎ’ᓃᙶᖅᑐᖅ ᑖᒻᓇ 
ᒪᑉᐱᕋᖃᖅᖢᓂ ᑐᒡᓕᐊᓂ ᑲᑎᒪᔨᕋᓛᑦ 
ᓇᓗᓇᐃᖅᕼᐃᕼᐃᒪ’ᒪᑕ ᑖᒃᑯᐊ ᐋᓐᓂᐊᕐᕕᐅᔪᑦ 
ᓄᓇᓕᕋᓛᖑᔪᓂᒃ ᐊᑕᐅᓯᐅᙱᑦᑐᑦ ᐱᑐᖃᐅᓕᖅᑐᑦ 
ᑕᐅᑐᓐᓇ’ᒪᑕ. ᑖᑉᑯᐊᓪᓗ ᐃᕼᐅᒪᒋᔭᐅᔪᑦ 
ᖃᓂᑦᑐᒃᑯᑦ ᕿᑭᖅᑕᕐᔪᐊᖅ, ᒫᓐᓇ 
ᕼᐊᓇᐅᒐᐅᓂᐊᖅᑐᖅ ᖃᒪᓂ’ᑐᐊᕐᒥᓗ 
ᖁᕐᓗᖅᑑᕐᒥᓗ. ᑖᑉᑯᐊᓪᓕᑭᐊᖅ, ᑖᑉᑯᐊ ᐱᐊᓂᒃᐸᑕ,  

ᐱᐊᓂᒐᔭᖅᐸᑕ ᖃᑯᒍ ᖃᐅᔨᒪᙱᑦᑐᖓ. ᓇᓕᐊᑦ 
ᑐᒡᓕᕆᔭᐅᓂᐊᖅᐸ ᕼᐃᕗᓂᒃᕼᐊᒥᒃ 
ᑕᐅᑐᖅᑰᕐᓇᖅᑐᖃᖅᐸ? ᐃᒃᕼᐃᕙᐅᑕᓖᒃ, ᒥᓂᔅᑕ 
ᑭᐅᔪᓐᓇᖅᐸᑦ ᑖᑉᕼᐅᒧᙵᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
ᕿᑭᖅᑕᕐᔪᐊᖅ, ᖃᒪᓂ’ᑐᐊᖅ, ᖁᕐᓗᖅᑐᕐᓗ 
ᑖᒃᑯᐊᖑᖦᖤᖅᐳᑦ. ᑰᒑᕐᔪᒃ, ᐊᒻᒪᓗ ᑲᖏᖅᖠᓂᖅ 
ᐊᒻᒪ ᓴᓪᓖᑦ ᑖᒃᑯᐊ ᑭᖑᓂᐊᒍᑦ ᑲᒪᒋᔭᐅᓂᐊᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᕿᙳᖅ. 
 
ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᑖᑉᑯᐊ 
ᕿᑭᖅᑕᕐᔫᑉ, ᖃᒪᓂ’ᑐᐊᕐᓗ, ᖁᕐᓗᖅᑑᕐᓗ 
ᑭᖑᓂᕆᓂᐊᖅᑕᐃᑦ ᐅᑭᐅᖅ ᕼᐅᓇᐅᓕᖅᐸᓪᓕᑭᐊᖅ 
ᐸᕐᓇᓪᕕᒃᕼᐋ ᑕᐅᑐᖅᑰ’ᓇᖅᐸ, ᐃᕼᐃᒪ’ᓇᖅᐸ? 
ᑐᑭᕼᐃᔪᒪᓪᓗᖓ ᐊᐱᕆᕗᖓ. ᐃᒃᕼᐃᕙᐅᑖᓖᒃ, 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐸᕐᓈᕆᓯᒪᙱᓐᓇᑦᑎᒃᑯᑦ ᓱᓕ ᑖᒃᑯᐊ 
ᑰᒑᕐᔪᒃ ᖃᖓ ᐱᔭᕇᕐᕕᒃᓴᖃᕐᒪᖔᑦ 
ᓇᓗᓇᐃᖅᓯᔪᓐᓇᙱᑦᑐᖓ. ᐊᑭᑐᔪᖅᑐᕈᑎᒃᓴᐃᑦ 
ᑕᐃᒃᑯᐊ ᐱᓯᒪᓕᖅᑕᕗᑦ ᐊᑐᕋᑦᑎᒃᑯᑦ. ᐊᒻᒪᓗ 
ᐱᓕᕆᐊᑦ ᓴᖅᑭᑉᐸᓪᓕᐊᓂᐊᓕᖅᑎᓪᓗᒋᑦ 
ᐸᕐᓇᐅᑎᓂᒃ ᑕᒪᒃᑯᓂᖓ ᐱᓕᕆᐊᖃᕋᔭᖅᑐᒍᑦ 
ᑕᐃᓐᓇ ᒥᓂᔅᑕᐅᓛᖅᑐᖅ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᖅᑯᑎᒋᔭᐅᓗᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 
ᐃᓕᑕᕆᒃᑲᓐᓂᕋᕕᙵ. ᑕᐃᒪ ᐅᖃᓵᖅᑲᐅᔭᖓ 
ᒪᓕᒃᖢᒍ, ᑖᓐᓇᐃᓛᒃ ᑲᖏᖅᖠᓂᖅ  

ᐅᖃᐅᓯᕆᑎᓪᓗᓂᐅᒃ ᑮᓇᐅᔭᓂᒎᖅ ᐊᒥᓱᓂᒃ 
ᐊᑐᖅᖢᑎᒃ ᑖᓐᓇ ᐸᕐᓇᒐᓱᓚᐅᕐᒪᒍ ᑕᐃᑲᙵ 
ᒪᐃᒥᒃ ᐱᒋᐊᖅᖢᒍ. ᓯᕗᓪᓕᖅᐹᖅ ᐊᐱᖅᑯᑎᒋᕙᕋ. 
ᖃᔅᓯᓂᒃ ᑮᓇᐅᔭᓂᒃ ᐊᑐᓚᐅᖅᐸᑦ? ᑖᓐᓇ 
ᐅᖃᐅᓯᕆᖅᑲᐅᔭᖓ 
ᐊᑭᑦᑐᕋᐅᑎᖁᔨᔾᔪᑎᖃᓚᐅᕐᒪᑕᒎᖅ ᒪᐃᒥ 
ᑮᓇᐅᔭᓂᒃ ᐊᑐᕐᔪᐊᖅᖢᑎᒃ, ᐊᑐᕐᔪᐊᓚᐅᖅᖢᑎᒃ. 
ᖃᔅᓯᒻᒪᕆᖕᒥᒃ ᐊᑐᓚᐅᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒫᓂᖃᐃ $900,000−ᓂᒃ 
ᐊᑐᖅᓯᒪᓕᖅᑐᒍᑦ. $2.2 ᒥᓕᐊᓐ ᑮᓇᐅᔭᓂᓪᓗ 
ᐊᖏᖅᓯᒪᓕᖅᖢᑕ ᑎᑎᕋᐅᔭᖅᑕᐅᓂᐊᕐᓂᖓᓄᑦ 
ᐊᑐᖅᑐᒃᓴᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑮᓇᐅᔭᖃᑦᓯᐊᙱᓐᓂᕋᖃᑦᑕᓚᐅᖅᖢᑎᒃ. ᑕᐃᒪ 
ᓇᓗᓇᐃᖅᑲᐅᒻᒥᖕᒪᑦ ᑕᒡᕙᓂ ᐃᖃᓗᖕᓂ 
ᑕᐅᑐᙳᐊᖅᖢᓂᔾᔪᒃ ᑖᓐᓇᒎᖅ ᑖᓐᓇᑐᐊᑦᓯᐊᕉᖅ 
ᖁᑦᑎᓂᓕᒃ 5-ᒥᒃ ᓲᕐᓗ ᖁᑦᓯᓐᓂᖃᖅᑐᒥᒃ 5-ᒥᒃ, 
ᑖᓐᓇ ᑖᓐᓇᑐᐊᑦᓯᐊᖅ ᑕᐃᒪᓐᓇᐃᑦᑐᑑᓛᖑᖕᒪᑦ. 
ᑕᒡᕙᓖᓛᒃ ᑖᒃᑯᐊ ᐊᓯᖏᑦ 
ᐅᖃᐅᓯᕆᓇᓱᖃᑦᑕᖅᑕᕗᑦ ᐊᑕᐅᑦᓯᒃᑰᖁᓪᓗᑎᒍᑦ, 
ᑕᐃᒪᓕ ᐃᕝᕕᑦ ᒫᓐᓇ ᐅᖃᖅᓯᒪᔭᐃᑦ 
ᓯᕗᓪᓕᐅᕌᓪᓚᓚᐅᕐᓗᓂᒎᖅ ᐅᓇ ᑭᖑᓪᓕᐅᓂᐊᕐᒪᑕ 
ᑕᐃᒃᑯᐊ. ᑖᒃᑯᐊ ᖁᑦᑎᓐᓂᓕᑦ 5−ᖃᔾᔮᙱᒻᒪᑕ.  
ᑕᐃᒪᓕ ᑕᒪᒃᑯᐊ ᐃᓐᓇᖁᑎᕗᑦ ᖁᑦᑎᓐᓂᓖᑦ 5-
ᒦᒋᐊᖃᖅᑐᐃᑦ ᓱᓕ ᐋᑐᕚᒦᓐᓂᐊᖅᑐᒃᓴᐅᕙᑦ ᐊᑯᓂ 
ᐅᑕᖅᑭᓇᓱᒡᓗᑎᒃ? ᑖᓐᓇᑐᐊᕉᖅ ᐃᖃᓗᖕᓃᖅᑐᖅ 
ᑕᐃᒪᓐᓇᐃᑦᑐᒥᒃ ᖁᑦᑎᓐᓂᓕᖕᒥᒃ 5-
ᖃᖅᑐᑐᐊᖑᓛᕐᒪᑦ. ᓱᓕ ᑕᐃᒪ ᐅᑕᖅᑭᓛᖅᐳᑦ.  
 
ᐅᖃᕋᓱᖃᑦᑕᖅᑎᓪᓗᑕ ᑐᐊᕕᕐᓇᕐᓂᖓᓂᒃ. 
ᑐᐊᕕᕐᓇᕐᓂᖓᓂᒃ ᐅᖃᕋᓱᖃᑦᑕᖅᑎᓪᓗᑕ. ᑖᒃᑯᐊᓕ 
ᖁᑦᑎᓐᓂᓖᑦ 5-ᒦᒋᐊᖃᕋᔭᖅᑐᐃᑦ ᓲᕐᓗ ᑕᑲᓇᓂ 
ᐋᑐᕚᒦᖏᓐᓇᕋᔭᖅᐹᑦ? ᐅᑕᖅᑭᓱᖓᖅᑎᓪᓗᒋᑦ 
ᖃᐅᔨᖃᑦᑕᕋᑦᑕ ᐃᓅᔪᓐᓃᖅᓯᒪᖃᑦᑕᖅᑐᐊᐲᑦ 
ᑕᐅᓇᓂ ᐅᑕᖅᑭᓇᓱᒃᑐᑦ. ᑕᐃᒪᓐᓇᐃᓛᖅᑐᒃᓴᐅᒋᕗᑦ 
ᐅᑕᖅᑭᓛᖅᐹᑦ ᐋᑐᕚᒥ, ᐋᑐᕚ ᓱᓕ 
ᐊᑐᖃᑦᑕᕐᓂᐊᖅᐹ ᑖᒃᑯᐊ ᐅᑕᖅᑭᑎᓪᓗᒋᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᖅᑲᐅᒐᒪ 
ᐅᐊᑦᑎᐊᖅ ᐃᒻᒪᖄ ᐅᓂᒃᑲᐅᓯᕆᒃᑲᓐᓂᑲᐃᓐᓇᕐᓗᒍ. 
ᑕᐃᒃᑯᐊ ᐸᖅᑭᕖᑦ ᕿᑎᕐᒥᐅᓂᑦ ᑭᕙᓪᓕᕐᒥᓗ, 
ᖁᑦᑎᓐᓂᓖᑦ 5-ᒦᔾᔮᙱᑦᑐᑦ ᑭᓯᐊᓂ ᒪᑯᐊ 
ᓄᒃᑕᖅᑎᑦᑎᓗᐊᕈᒪᙱᓐᓇᑦᑕ ᐃᓄᖕᓂᒃ, 
ᑲᖏᖅᖠᓂᕐᒦᑲᐃᓐᓇᕋᔭᖅᑐᑦ.  
 
ᐊᖏᖃᑎᒋᙱᖦᖢᑎᒡᓗ ᑕᐃᒃᑯᐊ ᐱᖓᓱᑦ 
ᐊᑕᐅᑦᑎᑰᖅᑕᐅᑉᐸᑕ ᓇᓗᔪᒍᑦ ᑭᒃᑯᓐᓂᒃ 
ᐃᖅᑲᓇᐃᔭᖃᑎᖃᕈᓐᓇᕐᓂᐊᕐᒪᖔᑦ ᐅᑯᐊ ᐅᓇᓕ 
ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᑕᕝᕙᓃᑦᑐᑦ 
ᑐᐊᕕᕐᓇᕐᓂᖓ ᐱᔾᔪᑎᒋᓪᓗᒍ. ᐊᒻᒪᓗ 
ᐸᖅᑭᕕᒃᑕᖃᕆᐊᖃᕐᓂᖓ ᓄᓇᕗᑦ ᐃᓗᐊᓂ ᑖᓐᓇ 
ᓯᕗᓪᓕᖅᐹᖅ ᓲᕐᓗ ᐊᓪᓗᕆᐊᕈᑎᒋᔭᕗᑦ ᐱᖓᓱᑦ 
ᐸᕐᓈᕆᑦᑎᐊᕆᐊᖃᖅᑕᕗᑦ.  
 
ᐊᒻᒪᓗ ᐊᑯᓂ ᑲᒪᒋᓇᓱᓕᖅᖢᑎᒃᑯᑦ 
ᖃᓄᖅᑑᕈᑎᒋᓪᓗᑎᒃᑯᓪᓗ ᐊᑭᑐᔪᖅᑐᕈᑎᒃᓴᐃᑦ. 
ᑮᓇᐅᔭᓂᒃ ᑕᕝᕙ ᑐᒃᓯᕋᖅᐳᖓ ᑕᐃᓐᓇ 
ᒪᑐᐃᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᔾᔨᕐᓇᖅᓯᖕᒪᓂᓛᒃ ᓲᕐᓗ ᑕᒪᒃᑯᐊ 
ᐅᖃᖅᐸᓪᓕᐊᔭᖏᑦ ᓄᑖᓂᒃ ᑐᓴᖅᐸᓪᓕᐊᒐᑦᑕ 
ᑕᒪᒃᑯᓂᖓ ᓄᑖᓂᒃ. ᑕᐃᒫᒃ 
ᐃᓱᒫᓘᑎᖃᓪᓚᕆᓚᐅᖅᑐᒍᓂᓛᒃ  

ᐸᕐᓇᒃᓯᒪᙱᓪᓚᕆᖕᒪᑦ. ᓄᑖᑯᓗᖕᓂᒃ 
ᑐᓴᖅᐸᓪᓕᐊᓪᓚᕆᒃᑲᑦᑕ. ᑕᒪᔾᔭ ᑐᓴᓚᐅᙱᑕᕗᑦ 
ᐃᑉᐸᒃᓴᖅ ᐱᓇᓱᐊᕈᓯᕆᓚᐅᖅᑕᑦᑎᓐᓂ 
ᑐᓴᓚᐅᙱᑕᑦᑎᓐᓂᒃ.  
 
ᓄᑖᑦᑎᐊᓂᒃ ᑐᓴᖃᑦᑕᓕᕋᑦᑕ ᓲᕐᓗ ᐃᖃᓗᐃᑦ 
ᐃᖃᓗᑐᐊᒡᒎᖅ ᐃᖃᓗᖕᓂᒎᖅ ᑖᓐᓇ 
ᓴᓇᓂᐊᖅᒪᔾᔪᒃ Level 5-ᒦᑦᑐᑐᐊᖑᓛᕐᒪᑦ. ᓲᕐᓗ 
ᑖᓐᓇ ᑐᓴᕆᐅᖅᑕᕗᑦ. ᑕᒪᔾᔭᐅᖕᒪᑕ 
ᓄᑖᓐᖑᖅᐸᓪᓕᐊᖂᔨᔪᖅ. ᓄᑖᓂᒃ ᑐᓴᖅᐸᓪᓕᐊᒐᑦᑕ. 
ᐸᕐᓇᒃᓯᒪᙱᓐᓂᖓᓂᒃ ᐅᔾᔨᕐᓇᖅᓯᖕᒪᑦ. ᑕᐃᒪᓐᓇ 
ᑕᕝᕙ ᐅᖃᕋᓱᒃᐳᒍᑦ ᐸᕐᓇᒃᓯᒪᙱᓐᓂᖓᓂᒃ. 
ᐊᑏᖑᑯᐊ ᐊᑕᐅᑦᑎᒃᑰᕆᐊᖃᓪᓚᕆᖕᒪᑕ. 
ᐊᑕᐅᑎᒃᑰᓪᓚᕆᒋᐊᖃᕐᒪᑕ ᑖᒃᑯᐊ ᐃᓐᓇᒃᑯᕕᒃᓴᕗᑦ.  
 
ᑕᐃᒪ ᐅᖃᖃᑦᑕᖅᑎᓪᓗᒍ 24, 108 ᑖᒃᑯᐊ 
ᐱᖓᓲᓕᖅᑎᓯᒪᓪᓗᒋᑦ, ᑖᒃᑯᐊ ᐊᒥᓲᖕᒪᑕ. 
ᑕᐃᒪᐃᓛᒃ ᐅᕗᖓ ᐅᑎᑐᐃᓐᓇᕆᕗᖓ ᑕᒪᒃᑯᐊ 
ᓴᖅᑭᔮᕌᓂᒃᑐᐃᑦ ᐊᑐᖅᑕᐅᕌᓂᒃᑐᐃᑦ ᐅᕝᕙᓘᓐᓃᑦ 
ᐊᑐᙱᓕᖅᑑᒐᓗᐊᑦ ᐃᒡᓗᕐᔪᐊᖅᑕᖃᖅᑐᐃᑦ. 
 
ᑕᒪᒃᑯᐊ ᓲᕐᓗ ᑕᒪᒃᑯᐊ ᐅᖃᖃᑦᑕᖅᑕᖓ ᒪᓕᒡᓗᒍ. 
ᑕᒪᒃᑯᐊ ᐊᑐᕈᓐᓃᑐᐃᓐᓇᕆᐊᖃᕐᓂᖏᓐᓂᒃ 
redundant−ᖑᓂᕋᖃᑦᑕᖅᑕᖏᓐᓂᒃ. ᑕᐃᒪᓐᓇ 
ᑕᕝᕙ ᐸᕐᓇᖅᑰᔨᖕᒪᑦ ᑕᒪᒃᑯᐊᓕ ᐊᓯᖏᑦ 
ᐃᓱᒪᒋᙱᑦᑎᐊᓪᓚᕆᖕᒪᕆᑦ. ᐃᓱᒪᒋᖅᑰᔨᙱᒻᒪᒋᑦ. 
ᐃᓱᒪᒋᑦᑎᐊᕋᓗᐊᖅᐸᖏᑦ ᑕᒪᒃᑯᐊ 
ᖃᓄᖅᑑᑲᓐᓂᕈᒪᓗᓂᒋᑦ ᓴᖅᑭᔮᕌᓂᒃᑐᑦ, 
ᓴᖅᑭᔮᕌᓂᒃᑐᑦ ᑕᒪᔾᔭ. 
 
ᐊᒻᒪ ᖃᐅᔨᒪᓪᓗᑕ ᐅᖃᖅᑕᐅᖃᑦᑕᖅᑐᐃᑦ 
ᓴᖅᑭᔮᕌᓂᒃᑐᐃᑦ ᓴᓇᔨᖃᐅᑦᑎᐊᕐᒪᑕ ᖃᐅᔨᒪᔪᑦ. 
ᑕᒪᔾᔭᐅᖕᒪᑕ. ᑕᒪᒃᑯᐊᓕ ᓴᖅᑭᔮᕌᓂᒃᑐᓂᓛᒃ 
ᒫᓐᓇᒧᑦ ᑎᑭᓪᓗᒍ ᐱᕚᓪᓕᕈᑎᒃᓴᓂᒃ  

ᓴᖅᑭᑎᑦᑎᔪᓐᓇᕐᓂᐊᖅᐹ ᐅᑕᖅᑭᓇᓱᒃᑎᓪᓗᑕ 
ᑖᒃᑯᓂᖓ ᐃᓐᓇᐃᑦ ᐃᒡᓗᖁᑎᒃᓴᖏᓐᓂᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ’, ᐅᖃᖅᓯᒪᔪᖓ ᐅᖃᒃᑲᓂᖅᑐᖓ 
ᒪᑐᓯᔾᔮᙱᑦᑐᒍᑦ ᑕᐃᒃᑯᓂᖓ ᐊᓯᖏᓐᓂᒃ ᒫᓐᓇ 
ᐊᑐᖅᑕᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒃᓴᖁᓗᐊᒻᒪᕆᒍᓐᓃᖅᑰᔨᒐᓗᐊᖅᖢᖓ 
ᑭᓯᐊᓂ ᑕᒪᑐᒥᖓ ᐅᖃᓪᓚᐃᓐᓇᑦᑎᐊᓪᓚᕆᒃᑲᑦᑕ. 
ᓂᕆᐅᓚᐅᕋᑦᑕ ᑕᐃᔅᓱᒪᓂ ᐅᑭᐅᖅ ᒪᕐᕉᒃ 
ᖃᖏᖅᓯᒪᓕᖅᑑᒃ ᑖᒃᑯᐊ 
ᐊᑕᐅᑦᑎᒃᑰᕐᓂᐊᕐᓂᖏᓐᓂᒃ.  
 
ᐆᒥᖓᓕ, ᐃᒃᓯᕙᐅᑖᖅ, ᐅᖃᕈᒪᑐᐃᓐᓇᓕᖅᑐᖓ. 
ᓲᕐᓗ ᐸᕐᓇᕆᑲᐅᑎᒋᔪᓐᓇᓪᓚᕆᖅᑰᓚᐅᕋᓗᐊᕐᒪᑕ 
ᓲᕐᓗ ᑐᑭᓯᓇᖅᓯᖕᒪᑦ ᒫᓐᓇᓴᐃᓐᓇᖅ ᑕᕝᕙ 
ᐸᕐᓇᓯᑕᐃᓐᓇᖅᐳᑦ ᐅᑭᐅᖅ ᒪᕐᕉᒃ 
ᐱᐊᓂᒃᓯᒪᓕᖅᑎᓪᓗᒍ ᐊᒻᒪ ᑕᐅᕙᓂ 
ᐅᖄᓂᓚᐅᖅᓯᒪᑎᓪᓗᑕ ᐱᑕᖃᕆᐊᖃᖅᑐᑦ 
ᑕᒪᒃᑯᐊᓗ ᓴᖅᑭᔮᕌᓂᒃᑐᐃᑦ 
ᑲᒪᒋᔭᐅᑦᑎᐊᕆᐊᖃᖅᑐᑦ ᐅᖄᓂᓚᐅᖅᓯᒪᒐᑦᑕ.  
 
ᒫᓐᓇ ᑐᓴᖅᐸᓪᓕᐊᔪᒍᑦ ᓄᑖᑯᓘᓪᓗᑎᒡᓗ 
ᐅᕙᑦᑎᓐᓄᑦ ᑐᓴᖅᑎᑦᑎᓚᐅᖅᓯᒪᙱᖦᖢᓂ 
ᑕᒪᒃᑯᓂᖓ ᐊᒥᓱᓂᒃ ᓄᑖᓂᒃ ᑐᓴᖅᐸᓪᓕᐊᒐᑦᑕ. 
ᓲᕐᓗ ᓴᓇᕙᓪᓕᐊᓕᑕᐃᓐᓇᖅᑐᑎᑐᑦ ᑕᐃᒪᓐᓇ 
ᐅᖃᓪᓚᖕᓂᖓ ᐃᒃᐱᒋᑦᑎᐊᕋᒃᑯ. ᑖᔅᓱᒪ ᒥᓂᔅᑕᐅᑉ  

ᐸᕐᓇᒃᓯᒪᙱᓐᓂᖓᓄᑦ. ᑖᔅᓱᒧᖓᑐᐊᖅ. 
ᐃᒃᓯᕙᐅᑖᖅ, ᐅᖃᕈᒪᑐᐃᓐᓇᖅᑐᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᐊᓯᐊᓄᑦ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᐅᑯᐊ ᐊᒡᒍᖅᑐᖅᑕᐅᓯᒪᓂᖏᑦ Level 1, 2, 3, 4, 
ᐊᒻᒪᓗ 5,  
ᑕᐃᒪᙵᓕᒫᖅ ᐅᖃᐅᓯᖃᖅᑐᑦ ᒪᑯᐊ 
ᐃᖏᕐᕋᑦᑎᐊᙱᑦᑐᑦ ᑮᓇᐅᔭᓕᐅᕋᓱᐊᕈᑏᑦ, ᒥᓂᔅᑕ 
ᐅᖃᖅᑲᐅᒋᓪᓗᓂ ᐃᓐᓇᕐᓂᒃ 
ᐸᖅᑭᕕᒃᑕᖃᕈᓐᓇᙱᑦᑐᖅ ᓄᓇᓕᓕᒫᓂ. ᑖᓐᓇ 
ᕿᒥᕐᕈᓇᒃᑕᐅᑲᓐᓂᕆᐊᖃᖅᑰᖅᑐ ᓲᕐᓗ ᐅᕙᖓᓕ 
ᐸᕐᓇᐃᓂᖅ ᑐᑭᓯᓇᓱᖕᓂᕐᓗ 
ᒪᓕᒐᓕᐅᖅᑎᑐᐃᓐᓇᐅᙱᑦᑐᓂᒃ ᒪᑯᐊᓗ ᓄᓇᓖᑦ 
ᑐᑭᓯᓇᓱᒡᕕᒋᓗᒋᑦ ᐃᓐᓇᐃᓪᓗ.  
 
ᐅᓇᖃᐃ ᓯᕗᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ. ᑖᓐᓇ 
ᐸᕐᓈᕆᔭᐅᓯᒪᔪᖅ ᐱᖓᓱᓄᑦ ᐊᒡᒍᖅᓯᒪᔪᓄᑦ 
ᓄᓇᕗᒻᒥ ᐃᓐᓇᕐᓄᑦ ᑐᑦᑕᕐᕕᐅᓂᐊᖅᑐᖅ 
ᖃᓄᐃᓕᖓᓂᐊᖅᐸ, ᒥᔅᑕ ᕼᐃᒃᔅ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓕᓴᖅᓯᓂᐅᔪᖅ ᓇᓃᑉᐸᑦ 
ᐊᑐᖅᑕᐅᓂᖅᓴᐅᓂᐊᖅᐸᑦ ᑲᖏᖅᖠᓂᖅ ᓲᕐᓗ 
ᐆᒃᑑᑎᒋᓗᒍ ᐋᓐᓂᐊᕕᖃᖅᖢᑎᒃ ᐱᔨᑦᑎᕈᑎᓂᒃ 
ᖁᕝᕙᓯᓐᓂᖅᓴᓂᒃ ᓴᖅᑭᔮᖅᑎᑦᑎᖃᑦᑕᖅᑐᑦ 
ᑭᕙᓪᓕᓕᒫᖅ ᑕᑯᓐᓇᕐᓗᒋᑦ. ᑕᐃᒪᐃᑦᑑᖕᒪᑦ 
ᑲᖏᖅᖠᓂᕐᒥ ᓴᓇᔪᒪᓕᓚᐅᖅᑕᕗᑦ ᑕᒪᒃᑯᐊ 
ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 
ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᑕᐃᒪ 4 
ᐊᒻᒪᓗ 5-ᒥ ᑲᒪᒋᔭᐅᔭᕆᐊᓖᑦ ᐊᕕᒃᑐᖅᓯᒪᔪᑦ 
ᑐᑦᑕᕐᕕᖏᓐᓃᒋᐊᓕᖓᐃ? ᑕᐃᒪᓐᓇ ᑐᑭᓯᓪᓗᖓ. 
Level 1, 2, 3-ᒧᑦ ᑕᐃᒃᑯᐊ ᑐᑦᑕᕐᕖᑦ 
ᓯᓚᑖᓃᑦᑐᓐᓇᖅᑐᑦ. ᑕᒻᒪᕈᒪ ᒥᓂᔅᑕᐅᑉ 
ᐅᖃᐅᑎᓂᐊᖅᐹᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᕈᒪᓪᓗᖓ ᐅᓪᓗᒥᐅᔪᖅ 
ᐸᖅᑭᕕᐅᔪᑦ ᐱᔭᕆᐊᓕᖏᓐᓄᑦ ᒪᓕᒃᐳᑦ ᑭᓯᐊᓂᓕ 
ᒪᓕᒐᓕᐅᖅᑏᑦ ᐅᖃᖃᑦᑕᕐᒪᑕ ᐅᑕᖅᑭᔪᒡᒍᑎᐅᖕᒪᑕ 
ᐃᓐᓇᐃᑦ ᓄᓇᓕᖏᓐᓃᑦᑐᑦ ᑖᒃᑯᓄᖓ 
ᐸᖅᑭᕕᐅᔪᓅᕆᐊᓖᑦ. ᐊᒥᓲᓂᖅᓴᓂᒃ 
ᐃᒡᓕᖅᑖᕆᐊᖃᖅᐳᒍᑦ ᐊᑐᕐᓂᐊᕈᑦᑕ ᐳᖅᑐᓂᖅᓴᒥ 
ᑲᒪᒋᔭᐅᓂᕐᒧᑦ ᐸᖅᑭᕕᐅᔪᒥᒃ. ᑕᐃᒪ ᐳᖅᑐᓂᖅᓴᒥᒃ 
ᐱᒋᐊᑐᐃᓐᓇᕆᐊᖃᕐᒪᑦ 
ᓄᓇᓕᖕᓃᖏᓐᓇᕈᓐᓇᕐᓂᖓ ᑖᓐᓇ ᓲᕐᓗ 
ᐸᐃᕆᕕᖕᒥ ᐸᖅᑭᕕᖕᒥ ᓲᕐᓗ ᐃᖃᓗᖕᓂ 
ᐊᓯᖏᓐᓂᓪᓘᓐᓃᑦ ᑐᖅᑲᖅᑕᕐᕕᖕᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᐱᒋᔭᖃᕋᒪ ᐃᓱᒪᒋᔭᖃᕋᒪ ᑕᒪᑐᒪ ᒥᒃᓵᓄᑦ 
ᑭᓯᐊᓂ ᐊᒥᓱᑦᑕᐅᖅ ᑕᐃᒪᐃᑦᑐᓂᑦ ᐃᓱᒪᖃᕐᒥᖕᒪᑕ. 
ᑕᐃᒪᓕ ᐃᒡᓕᖅ ᐊᑕᐅᓯᖅ ᐊᑭᖏ ᑖᓐᓇ 
ᑮᓇᐅᔭᖅᑐᖏᓐᓂᕐᒥᒃ ᑮᓇᐅᔭᖅᑐᓚᐅᙱᓐᓂᕐᒥᒃ 
ᐃᓱᒫᓗᑎᖃᕐᒪᑦ. ᖃᓄᖅ ᐊᖏᑎᒋᕙ? ᖃᓄᖅ 
ᑖᒃᑯᐊ ᐃᒡᓖᑦ ᐊᑐᓂ ᑮᓇᐅᔭᖅᑐᕐᒪᑕ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓯᕗᓂᒃᓴᒥ  

ᐸᕐᓇᒃᐸᓪᓕᐊᓇᓱᓐᓂᐊᖅᑎᓪᓗᒋᑦ ᐃᓐᓇᕐᓂᒃ 
ᐸᖅᑭᕕᖕᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇᑑᙱᒃᑲᓗᐊᖅᖢᓂ ᐄ, 
ᐃᓱᒪᒋᖃᓯᐅᔾᔭᐅᔪᖅ. ᓯᕗᓪᓕᐅᑎᓯᒪᒐᑦᑎᒍ ᑎᒥᒧᑦ 
ᖃᓄᐃᙱᑦᑐᓂᒃ ᐊᑦᑕᕐᓇᙱᑦᑐᒥᓪᓗ 
ᐃᓂᖃᖁᓪᓗᒋᑦ ᐃᓐᓇᐃᑦ. ᑕᐃᒪᓕ ᐃᒡᓕᖅ 
ᐊᑕᐅᓯᖅ ᑮᓇᐅᔭᖅᑐᕐᓂᖓ ᐅᖃᖅᑲᐅᒐᒪ ᑕᐃᒪ 
12-ᓂᒃ ᐃᒡᓕᓕᒃ ᑖᓐᓇ ᐃᒡᓗ ᑖᒃᑯᐊ ᓯᕕᑐᔪᒥᒃ 
ᐸᖅᑭᔭᐅᕕᖕᓂ. ᑕᐃᒪᓕ ᐃᖅᑲᓇᐃᔭᖅᑎᖏᑦ 
ᑕᑯᓗᒋᑦ ᐸᖅᑭᔭᐅᔭᕆᐊᖃᕐᓂᖏᓪᓗ ᑕᑯᓗᒋᑦ. 
 
ᐅᑎᕐᕕᒋᖕᒥᓗᒍ ᐅᖃᖃᑎᖃᕐᓂᐅᓚᐅᖅᑕᕗᑦ 
ᐊᒥᓱᐊᖅᑎᖅᑐᑕ ᑕᒪᓐᓇ ᐱᓕᕆᐊᖑᕙᓪᓕᐊᑎᓪᓗᒍ 
ᑭᐱᙳᐃᔭᕐᕕᖃᕐᓂᖅᓴᐅᓗᓂ 
ᐳᓛᖅᑎᒌᒃᓂᖃᖅᑎᑕᐅᓗᑎᒃ 
ᐊᓂᖃᑦᑕᕐᓂᖅᓴᐅᓗᑎᒃ ᐊᒻᒪᓗ ᐃᓅᓕᓴᐅᑎᓂᒃ 
ᐊᑐᐃᓐᓇᖃᕐᓂᖏᓐᓄᑦ ᑖᒃᑯᐊ ᑕᕝᕙ ᑖᔅᓱᒥᖓ 
ᐊᒃᑐᖅᓯᓯᒪᔪᐃᓐᓇᐅᖕᒥᖕᒪᑕ. 
 
ᑭᐅᔭᒃᓴᕆᒐᓗᐊᖅᐸᕋ ᒪᓕᒐᓕᐅᖅᑎᐅᑉ 
ᐊᐱᖅᑯᑎᖏᓐᓂ. ᐅᖃᐅᑎᓂᐊᕐᒥᒑᖓ ᑕᐃᒪ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᐅᐱᓪᓚᒃᑕᕋᓗᐊᖓ ᐊᐱᖅᑯᑎᒐ. 
 
ᖃᓄᑎᒋᓕ ᑕᐃᒪ ᐱᖅᑯᓯᕐᓂᒃ ᐃᓕᖅᑯᓯᕐᓂᒃ 
ᐃᓚᓕᐅᑎᓯᒪᕙ ᐱᓕᕆᕝᕕᐅᑉ ᐸᕐᓇᐅᑎᖏᓐᓄᑦ? 
ᑕᐃᒪ ᓄᓇᓕᑦᑎᓐᓄᑦ ᐊᒃᑐᐊᔪᒻᒪᕆᐅᒐᑦᑕ ᓄᓇᕗᒻᒥ 
ᑮᓇᐅᔭᓂᒃ ᑕᑯᓐᓇᓕᕌᖓᑦᑕ ᑐᑭᓯᓇᙱᒻᒪᑦ 
ᐊᓂᕐᓂᖃᐅᑦ ᑕᐃᒪᓐᓇ ᐊᐅᓚᐅᑎᐅᙱᓐᓇᑦᑕ 
ᓄᓇᓕᑦᑎᓐᓄᑦ ᐊᑦᑕᑎᓯᒪᒐᑦᑕ ᒥᑭᒐᓗᐊᖅᐸ 
ᓈᒻᒪᙱᑦᑐᒦᒃᑲᓗᐊᖅᐸᓪᓘᓐᓃᑦ. ᑖᓐᓇ  

ᑕᑯᖑᐊᖅᑐᐊᕐᓂᐅᔪᖅ ᓄᓇᓕᓕᒫᓂᒃ ᐃᓐᓇᕐᓂᒃ 
ᐸᖅᑭᕕᖕᓂ ᐃᓕᓯᓂᐊᕈᑦᑕ ᑖᓐᓇ 
ᐱᓪᓚᑦᑖᖏᓐᓂᕋᖅᑕᐅᖅᑲᐅᖕᒪᑦ. 
ᐅᖃᐅᓯᕆᑐᐃᓐᓇᖅᑕᕋ.  
 
ᑕᐃᒪᓕ ᐱᖅᑯᓯᕐᒧᑦ ᐊᒃᑐᐊᓂᖅᐹᖑᒃᐸᑦ 
ᒐᕙᒪᐅᓪᓗᑕ ᓄᓇᓕᓕᒫᑦ ᐃᓐᓇᕐᓄᑦ 
ᐸᖅᑭᕕᓕᐅᕐᓗᒋᑦ? ᑮᓇᐅᔭᐃᓪᓕ ᑕᑯᓐᓇᕐᓗᒋᑦ ᐄ’ 
ᐊᒃᓱᕈᓐᓇᖅᑑᒐᓗᐊᖅ. ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᑦ ᐊᒻᒪᓗ ᓄᓇᕗᒻᒥ ᐊᓯᐊᓗᖏᑦ ᑕᐃᒪ 
ᑕᐃᒪᐃᒻᒥᖕᒪᑕ. ᑕᐃᒪᓕ ᐱᖅᑯᓯ 
ᐃᓱᒪᒋᔭᐅᖃᓯᐅᔾᔭᐅᓂᖓᓄᑦ ᐱᖓᓱᓄᑦ 
ᐊᕕᒃᑐᖅᓯᒪᔪᓄᑦ ᑐᓴᕈᒪᑐᐃᓐᓇᖅᑐᖓ ᑕᒪᓐᓇ 
ᐱᖅᑯᓯᖅ ᖃᓄ ᐃᓚᓕᐅᔾᔭᐅᑎᒋᓚᐅᖅᐸ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᔭᕋ ᒪᓕᒐᓕᐅᖅᑎᐅᑉ 
ᐊᐱᖅᑯᑎᖓ. ᑖᓐᓇ ᐅᕙᓐᓄᑦ ᐊᒃᑐᐊᓪᓚᑦᑖᕐᒪᑦ. 
ᑕᒪᓐᓇ ᐅᕿᑦᑐᑯᓘᑎᑕᐅᙱᒻᒪᑦ ᑎᒥᒃᑯᑦ ᐊᒻᒪ 
ᐊᑦᑕᕐᓇᖅᑕᐃᓕᓂᒃᑯᑦ ᑖᓐᓇ ᐱᖅᑯᓯᖅ 
ᑭᖑᓂᑦᑎᐊᖓᓄᐊᓚᐅᕐᒪᑦ. ᑕᐃᒪ ᐊᕕᒃᑐᖅᓯᒪᔪᓂ 
ᑕᑯᓐᓈᖅᐳᒍᑦ ᐊᖏᔪᕐᔪᐊᕌᓗᖕᒥᒃ ᐃᖃᓗᖕᓂ. 
ᐊᖏᔪᐊᓗᖕᒥᒃ ᓴᓇᔪᓐᓇᓚᐅᕋᓗᐊᖅᑐᒍᑦ 
ᑕᕝᕗᖓᖅᑕᐃᓐᓇᕆᓗᒋᑦ. 
 
ᑕᒪᒃᑯᐊ ᐃᓚᒌᓪᓗ ᐊᒃᑐᐊᔭᕆᐊᖃᕐᓃᑦ. 
ᑲᖏᖅᖠᓂᕐᒥ ᐃᒪᓐᓇ 
ᐃᓅᓕᓴᐃᓂᕐᒧᑐᐃᓐᓇᐅᙱᒻᒪᑦ. ᖃᖓᑕᓲᓄᓪᓗ 
ᑐᖅᑲᑕᕐᕕᐅᓗᓂ ᑖᒃᑯᓄᖓ ᓄᓇᓕᖕᓄᑦ 
ᐊᕙᑖᓃᑦᑐᓄᑦ ᖃᖓᑕᓲᖅ 
ᑲᖏᖅᖠᓂᒃᑰᖅᑐᐃᓐᓇᐅᖃᑦᑕᕐᒪᑕ. ᐃᒪᓐᓇ 
ᖃᓂᑦᑕᖅᑐᕋᓗᐊᑦ ᑕᐃᒪ ᐱᕕᖃᕐᓂᐊᕐᒪᑕ.  



ᐊᐃᑉᐱᖅ, ᓄᕕᐱᕆ 5, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᒥᓐᓂ ᐱᖃᓐᓇᕆᔭᒥᓂᓪᓘᓐᓃᑦ 
ᐳᓛᕆᐊᕈᓐᓇᖃᑦᑕᖅᑐᑦ ᑕᕝᕙᓂ ᑐᖅᑲᖅᑕᕐᕕᖕᒥ.  
 
ᑕᐃᒪᓕ ᑕᑯᒍᑦᑎᒍ ᐃᓕᓴᕆᔭᐅᓯᒪᓂᖓ ᐊᖏᕐᕋᒥᓄ 
ᖃᓂᓐᓂᖅᓴᐅᖁᒍᑦᑎᒍ ᑖᓐᓇ ᐱᐅᓂᖅᐹᖅ 
ᑐᒡᓕᕆᓚᐅᕐᒪᒍ ᓄᓇᓕᓕᒫᓂᒃ ᓴᓇᙱᑯᑦᑕ ᑕᐃᒪ 
ᐊᕕᒃᑐᖅᓯᒪᓂᖏᓐᓃᖏᓐᓇᖅᑎᑦᑎᔪᓐᓇᒪ ᐃᓄᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᓈᓴᐅᑏᑦ ᒥᓂᔅᑕᐅᑉ ᓴᖅᑭᖅᑲᐅᔭᖏᑦ $400 
ᒥᓕᐊᓂᒃ $500 ᒥᓕᐊᓄᑦ ᐊᒻᒪᓗ $100 ᒥᓕᐊᓐ 
ᐊᕐᕌᒍᑕᒫᑦ ᒪᑭᒪᑎᓇᓱᓪᓗᒋᑦ ᓄᓇᓕᓕᒫᓂᒃ ᑕᐃᒪ 
ᐃᓐᓇᒃᑯᕕᖃᕐᓂᐊᖅᐸᑕ ᑐᙵᕕᒋᓪᓗᒍ 
ᑲᖏᖅᖠᓂᕐᒥ $2 ᒥᓕᐊᓐ ᐃᒡᓕᖅ ᐊᑕᐅᓯᖅ 
ᓴᓇᓗᒍ ᐊᑭᑐᔪᒻᒪᕆᐅᖕᒪᑦ 156-ᓄᑦ ᐃᒡᓕᕐᓄᑦ 
$300 ᒥᓕᐊᓐ ᐅᖓᑖᓃᑦᑐᓂᒃ ᑕᑯᓐᓇᖅᐸᒌᕋᑦᑕ. 
ᑖᓐᓇᓕ ᓈᓴᐅᓯᕆᔾᔪᓯᖏᑦ ᑖᒃᑯᓄᖓ 
ᓇᓕᖅᑲᖏᓐᓂ ᑕᑯᓪᓗᖓ. 
 
ᖃᓄᑎᒋᐸᓗᑭᐊᖅ ᓈᓴᐅᑎᓂᒃ ᐱᖓᓱᓄᑦ 
ᐊᕕᒃᑐᖅᓯᒪᔪᓄᑦ ᐊᑭᑐᔪᖅᑐᕈᑎᖏᓪᓗ 
ᒪᑭᒪᔾᔪᑎᒃᓴᖏᓐᓄᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᕙᓂ 
ᓈᓴᐅᓯᕆᓪᓚᑦᑖᖅᓯᒪᙱᑦᑑᒐᓗᐊᖅ ᑭᓯᐊᓂᓕ 
ᐱᓕᕆᐊᒃᓴᓪᓕ ᑖᓐᓇ ᑲᑎᒪᔨᕋᓛᑎᒍᓪᓕ 
ᐅᖃᐅᓯᕆᔪᓐᓇᕋᑦᑎᒍ ᐱᓪᓗᒍᓕ ᓈᓴᐅᑎᖓ 
ᒥᒃᓴᐅᓴᒃᓯᒪᓗᒍ ᑕᑯᓇᒃᑕᑦᑎᓐᓂ 24-ᓂᒃ 
ᐃᒡᓕᖃᕆᐊᖃᖅᑐᐃᓐᓇᐅᒐᔭᙱᒻᒪᑕ ᓄᓇᓖᑦ.  
 

ᑕᐃᒪᓐᓇ ᐱᓯᒪᕙᒌᖅᑕᕗᑦ ᐊᒻᒪᓗ ᐱᔭᕆᐊᖃᖅᑕᕗᑦ 
ᑕᑯᓐᓈᕈᑦᑎᒍ. ᑕᐃᒪ ᒪᓕᒐᓕᐅᖅᑎ ᐱᓪᓚᑦᑖᖅᑐᓂᒃ 
ᐅᖃᐅᓯᖃᕐᒪᑦ ᐃᓱᒪᒋᖃᓯᐅᑎᔭᕆᐊᖃᖅᑐᓂ 
ᒐᕙᒪᐅᔪᑦ ᐱᔪᒪᔪᑦ ᐊᔾᔨᒌᙱᑦᑐᑦ 
ᐊᑭᑐᔪᖅᑐᕈᑎᑦᑎᓐᓂ ᐱᔪᒪᖕᒪᑕ ᐋᓐᓂᐊᕖᑦ, 
ᐃᓕᓐᓂᐊᕐᕖᑦ, ᐆᒻᒪᖅᑯᑎᖃᕐᕖᑦ ᒐᕙᒪᑯᑎᑎᒍᑦ 
ᑮᓇᐅᔭᖅᑐᕈᑎᓪᓚᑦᑖᙱᑦᑑᒐᓗᐊᖅ ᐊᑭᑐᔪᓄᑦ 
ᐱᓕᕆᐊᓄᑦ. ᑕᒪᒃᑯᓄᖓ ᐊᑭᑐᔪᖅᑐᕈᑎᑦᑎᓐᓄᑦ 
ᒪᑭᒪᑎᑦᑎᓂᕐᒧᑦ ᒫᓐᓇ ᐃᒡᓗᔪᐊᕐᓄᑦ 
ᐱᑕᖃᖅᐸᒌᖅᑐᓂᒃ ᐱᑐᖃᕈᖅᐸᓪᓕᐊᔪᓄᓪᓗ 
ᐊᑭᑐᖅᑐᑦ ᒥᑭᓂᖅᓴᓄᓪᓗ ᐊᑭᑐᔫᑎᓄᑦ ᑖᒃᑯᐊ 
ᐊᑭᓴᖅᑑᑎᔪᑦ ᐊᒥᓲᖕᒪᑕ.  
 
ᑕᐃᒪ ᐃᓕᓐᓂᐊᕐᕕᓕᐅᕐᓂᕈᑦᑕ 
ᐋᓐᓂᐊᕕᓕᐅᖃᑦᑕᕈᓐᓃᕈᑎᒃ 
ᐃᒡᓗᓕᐅᖃᑦᑕᕈᓐᓃᕐᓗᑎᒃ ᐊᕐᕌᒍᓄᑦ 7-ᓂ 8-
ᖑᓂᐊᖅᑐᓂᒃ ᓴᓇᔪᓐᓇᕋᔭᖅᑐᒃᓴᐅᒐᔭᖅᑐᐃᓪᓕ. 
ᐃᒃᓯᕙᐅᑖᖅ, ᓇᓕᒧᑎᑦᑕᕆᐊᖃᕐᒥᒐᑦᑎᒍ ᓄᓇᕗᒻᒥ 
ᐱᔭᕆᐊᖃᖅᑐᑦ ᑖᓐᓇ ᑕᕝᕙ ᐱᐅᓂᖅᐹᖑᓪᓗᒍ 
ᓯᕗᕙᕆᐊᖅᑕᐅᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᐅᒪᔭᕋ ᑖᓐᓇ ᐊᖅᑯᑎᑦᑎᐊᕙᐅᓂᖅᐹᖑᓪᓗᒍ 
ᒫᓂᖔᕐᓕ ᒪᓕᒐᓕᐅᖅᑎᑕᐅᓪᓗᓂ ᓂᐱᕗᑦ 
ᑐᓴᖅᑕᐅᑎᓐᓇᓱᒃᑲᑦᑎᒍ. ᓇᓖᕌᕋᒃᓴᓕᒫᑦ 
ᓴᖅᑮᔮᖅᑐᐃᓐᓇᖁᓪᓗᒋᑦ ᐊᓯᖏᓪᓗ 
ᐃᓱᒪᖃᓯᐅᔾᔭᐅᓗᑎᒃ. ᐃᓐᓇᕐᓄᑦ ᐸᕐᕆᔪᖃᕐᕙᒌᕐᒪᑦ 
ᓄᓇᒋᔭᖏᑦ ᑕᐃᓐᓇ ᐲᖅᑕᐅᓚᐅᖅᓯᒪᔪᑦ ᐃᒪᓐᓇ 
ᓲᕐᓗ ᐆᒻᒪᑎᖅᑕᐅᖕᒪ ᓄᓇᓕᒃ, ᓱᓕᔪᖅ. ᑖᓐᓇ 
ᐱᐅᙱᑦᑐᒻᒪᕆᐅᒐᔭᕐᒪᑦ. 
 
ᖃᒪᓂᖅᑐᐊᕐᒥᐅᑕᕐᒥᒃ ᐅᖃᖃᑎᖃᖃᑦᑕᖅᓯᒪᒐᒪ  
ᑕᒪᓐᓇ ᓄᒫᓇᖅᑑᖕᒪ ᑕᐃᒪᐃᓕᐅᖅᑐᖃᖅᑎᓪᓗᒍ. 
ᑖᓐᓇ ᐱᑕᖃᕆᐊᖃᓪᓚᒃᑕᕐᖓᑦ ᓄᓇᓕᒫᓂᒃ ᐃᒪᓐᓇ 
ᑮᓇᐅᔭᓂᒃ ᐃᓱᒪᖏᔭᕆᐊᖃᕋᓗᐊᖅᑐᒍᑦ ᑭᓯᐊᓂ 
ᐃᓱᒪᒐᓗᐊᖅᐳᖓ ᐱᓕᕆᕝᕕᒃᓯ  

ᐅᔾᔨᕈᓱᒃᓯᒪᔪᒃᓴᐅᒐᓗᐊᖅᐳᐃᑦ. ᑖᓐᓇ 
ᐊᑦᑕᕐᓇᖅᑰᔨᔪᒥᒃ ᑕᑯᓐᓇᕆᐊᖃᑦᑎᒍ 
ᐃᓱᒪᒋᔭᐅᔭᕆᐊᖃᖅᓱᓂᓗ ᓇᑭᓕᒫᖅ 
ᑕᑯᓐᓈᖅᓱᓗᒍ ᑕᐃᒪᓐᓇ 
ᐋᖅᑭᒃᓯᔪᖃᓚᐅᖏᓐᓂᖓᓂᒃ.  
 
ᑖᒃᑯᓄᖓᓕ ᐱᑕᖃᖅᐸᒌᖅᑐᓄᑦ ᒥᓂᔅᑕ 
ᐅᖃᖃᖅᑲᐅᖕᒪᑦ ᑲᓇᑕᒥ ᐸᐃᑉᐹᖅᑕᐅᖅᑎᑕᐅᔪᑦ 
ᑖᒃᑯᐊ ᓯᕕᑐᔪᒥᒃ ᐸᖅᑭᔭᐅᕖᑦ 
ᐸᐃᑉᐹᖅᑖᖅᑎᑕᐅᓯᒪᕙᑦ ᐃᓕᓴᕆᔭᐅᔾᔪᑎᒥᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᔾᔾᔨᒌᖏᒻᒪᑕ ᑕᒃᑯᐊ ᓯᕗᓪᓕᖅᐹᑦ 
ᓴᓇᕙᐅᔪᕕᓃᑦ ᐊᐅᓚᑕᐅᔪᓪᓗ, ᑕᐃᔅᓱᒪᓂ 
ᒪᓕᒐᕐᓂᒃ ᒪᓕᒃᓯᒪᓚᐅᕐᒪᑕ. ᐅᓪᓗᒥᓕ 
ᒪᓕᒐᓕᐅᖅᑐᓄᑦ ᖃᐅᔨᒋᐊᕆᐊᖃᕋᑦᑕ ᐅᓪᓗᒥᒧᑦ 
ᐊᙳᑎᓯᒪᒐᔭᖅᑰᖏᑦ ᒪᓕᒐᕐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᓄᑖᑦ ᓴᓇᔭᐅᓂᐊᖅᑐᐃᑦ ᑲᓇᑕᓕᒫᒥᒃ 
ᐃᓕᓴᕆᔭᐅᓯᒪᓂᐊᖅᐸᑦ. ᐄ’, ᑭᓯᐊᓂᓕ ᒫᓐᓇ 
ᐱᑕᖃᖅᐸᒌᖅᑐᑦ ᑲᓇᑕᓕᒫᒥᒃ 
ᐃᓕᓴᕆᐅᓯᒪᔭᕆᐊᑐᙱᑦᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᐱᔪᒥᓇᖅᑑᖓᓗᐊᖅ 
ᑕᐅᑐᒐᖃᕋᑦᑕ ᑖᒃᑯᐊ ᐸᖅᑭᔭᐅᕝᕖᑦ  

ᐸᐃᑉᐹᖅᑕᐅᔪᓐᓇᓂᕐᒥᑦᑕᐅᖅ ᑕᑯᓇᖕᓂᐊᕋᑦᑕ 
ᖃᓄᕐᓗ ᐊᖑᒻᒪᑎᑦᑎᓐᓇᓱᒋᐊᖓ ᑲᓇᑕᓕᒫᒧᑦ 
ᑕᐃᒫᒃ ᐃᑲᔫᑎᖃᕐᒪᑕ, ᑖᓐᓇ ᐸᖅᑭᔭᐅᓂᖓ 
ᐱᐅᓂᖓ ᐳᖅᑐᓂᖅᐸᖑᓪᓗᓂ ᐊᒻᒪᓗ 
ᐊᓯᖏᑎᒍᑦᑕᐅᖅ ᐃᑲᔫᑎᖃᕐᒥᒻᒪᑦ 
ᐃᖅᑲᓇᐃᔭᖅᑎᖃᕐᓂᕐᒧᑦ ᐱᓕᒻᒪᒃᓴᐃᓂᕐᒧᑦ. 
ᑖᒃᑯᐊᓗ ᓇᓪᓕᐅᒃᑯᒫᖏᑦ ᒪᓕᖁᔭᐅᔪᑦ 
ᐊᖑᒻᒪᑎᒐᓗᐊᕐᒪᖔᑕ, ᑖᒃᑯᐊ ᒪᓕᒐᐃᑦ ᒪᓕᒋᐊᓖᑦ 
ᒪᓕᒃᑕᐅᒐᓗᐊᕐᒪᖔᑕ ᐊᒻᒪᓗ ᐊᒃᑐᐊᓂᖅᓴᐅᓗᑎᒃ 
ᐃᖅᑲᓇᐃᔭᖅᑎᖏᑦ ᑐᐊᕕᕐᓇᖅᑐᖃᖅᑎᓪᓗᒍᓘᓐᓃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒃᑲ ᐊᑕᖏᕋᓱᒃᑕᕋᓗᐊᒃᑲ. 
 
2015-ᒥ ᐊᓂᒃᑳᕐᒥ ᐸᖅᑭᔭᐅᖏᓐᓇᓗᓂ ᓄᓇᕗᒻᒥ 
ᒪᒃᐱᒐᖅ 17-ᖓᓂ, ᐃᓐᓇᒃᑯᕕᒃ ᑕᐃᒪ ᑕᒫᓂ 
ᐳᖅᑐᓂᓕᒃ 4-ᒥ, ᐊᕐᕕᐊᓂ ᐃᓐᓇᐃᑦ 
ᐸᖅᑭᔭᐅᕝᕕᖓ ᐊᒻᒪᓗ ᐸᖅᑭᔭᐅᖏᓐᓇᕐᕖᑦ 
ᓴᖅᑭᔮᖅᑎᑦᑎᑐᐃᓐᓇᖅᐹ ᐱᖁᑎᖑᖅᐸᓪᓕᐊᕚ 
ᐃᓐᓇᕈᖅᐸᓪᓕᐊᓂᐊᕐᓂᖏᓐᓂᒃ ᐊᖏᖅᑭᓰ 
ᐅᕝᕙᓘᓐᓃᑦ ᑲᔪᓰᓐᓇᖅᑐᒥᒃ ᐳᖅᑐᓂᓕᖕᒥᒃ 4-ᒥ 
ᐸᕐᓇᒃᑕᐅᓯᒪᕗᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐃᓐᓇᕈᖅᐸᓪᓕᐊᓂᖅ 
ᐃᓂᒌᓐᒍᓇᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᒃᐱᒐᖅ 15 ᐅᖃᖅᓯᒪᔪᖅ ᐊᑐᓂ ᐃᓐᓇᒃᑯᕕᑦ, 
ᑖᒃᑯᐊ ᐸᖅᑭᔭᐃᖏᓐᓇᕖᑦ ᐳᖅᑐᓂᖏᑦ 3,  ᐊᒻᒪ  

4, ᐋᓐᓂᐊᓲᖅᑎᓄᑦ ᑲᒪᒋᔭᐅᔪᖅ ᖃᖓ ᑖᓐᓇ 
ᐸᕐᓇᒃᑕᐅᕚᓪᓕᕈᑎᒋᓚᐅᖏᒃᑲᓗᐊᕐᒪᒋᑦ ᑖᒃᑯᐊ 
ᑐᑭᓯᓇᖅᓯᒋᐊᑐᐃᓐᓇᕐᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐃᓕᓴᕆᔭᐅᓚᐅᖅᑐᖅ ᑕᐃᒃᑯᐊ 
ᓴᓇᔭᐅᕙᓪᓕᐊᑎᓪᓗᒋᑦ 
ᐱᖃᕆᐊᖃᑐᐃᓐᓇᕆᐊᖃᕐᒪᑦ ᐳᖅᑐᓂᓕᖕᒥᒃ 4-ᒥ 
ᐊᖅᑭᒃᓯᓂᕐᒥᒃ. ᐃᖅᑲᓇᐃᔭᖅᑎᓂᒃ 
ᐱᓕᒻᒪᒃᓴᐃᓂᕐᒧᓪᓗ ᐋᖅᑭᒃᓱᖅᓯᒪᔪ ᑖᒃᑯᓄᐊ. 
ᑕᐃᒪᓕ ᐃᓐᓇᖁᖅᐸᓪᓕᐊᔪᑦ ᑕᐃᒪ ᐳᖅᑐᓂᓕᖕᒧᑦ 
4-ᒧᑦ ᖃᓄᖅᑐᕈᒪ ᑐᕌᒐᖃᕋᑦᑕ 
ᓅᑦᑎᖃᑦᑕᕈᒪᖏᒃᑲᓗᐊᕋᑦᑕ ᐃᒪᓐᓇ ᐃᓚᔮᕇᓂᒃ 
ᑲᓱᖅᓯᒪᓐᓇᖁᓪᓗᒍ. ᐅᖅᓱᖅᑑᒥᐅᑕ ᒪᓕᒐᓕᐅᖅᑎ 
ᓄᓇᓕᖏᓐᓂ ᐅᓪᓗᑕᒫᖅ ᐊᑉᐸᖓᑕ 
ᐳᓛᕆᐊᖃᑎᒋᔭᒃᓴᑦ. ᐃᒪᓐᓇ ᐱᔾᔪᑎᒃᓴᖃᕐᔪᐊᕐᓗᓂ 
ᑭᓯᐊᓂ ᓄᒃᑎᖅᓯᒐᔭᕋᑦᑕ ᑖᒃᑯᐊ 
ᐃᖅᑲᓇᐃᔭᖅᑎᖏᑦ ᒪᖑᒻᒪᑎᒍᓐᓇᖏᑉᐸᑦ 
ᐸᖅᑭᔭᐅᔭᕆᐊᖃᕐᓂᖏᓐᓄᑦ ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᐅᑎᕐᕕᖃᑲᓐᓇᕈᒪᒐᒪ 
ᐅᖃᐅᓯᐅᒋᐊᕐᖓᖅᑲᐅᔪᓄᑦ 
ᐅᖃᓯᕆᒋᐊᙵᔪᔭᑦᑎᓐᓄᑦ ᑎᑎᖅᑲᒥᒃ 
ᑐᑭᒧᐊᕈᑎᒃᓴᖃᕆᐊᖃᕐᓂᖓᓂᒃ ᓄᓇᕘᒥ 
ᐃᓐᓇᑐᖃᓕᕆᓂᕐᒧᑦ. ᒥᓂᔅᑕ ᐅᖃᖅᓯᒪᒻᒪᑦ ᐊᑯᓂ 
ᐸᖅᑭᔭᐅᕕᔅᓴᐃᑦ ᐃᓚᐃᓐᓇᕆᒐᔭᕐᖓᒍᒎᖅ 
ᑐᑭᒧᐊᕈᑎᔅᓴᐅᑉ, ᒥᓂᔅᑕᓗ ᐅᖃᖅᑲᐅᒋᓪᓗᓂ 
ᖃᓄᓪᓚᒃᑖᖑᖅᑲᐅᔫᒐᓗᐊᖏᓐᓇ ᐃᒪᐃᓕᖅᑲᐅᔪᖅ, 
ᐱᔭᕆᐊᑐᔪᕐᔪᐊᕌᓘᒐᔭᖅᑐᖅ.  
 
ᐃᓱᔪᖓᓕ ᑖᓐᓇ ᐱᒋᐊᖅᑎᑕᐅᒋᐊᓕᒃ 
ᓯᕗᓪᓕᐅᑎᑕᐅᓗᓂ, ᐱᓗᐊᖅᑐᒥ ᑕᒪᒃᑯᐊ  

ᑐᑭᒧᐊᕈᑎᔅᓴᐃᑦ ᖃᐅᔨᒋᐊᕈᑕᐅᒋᐊᖃᕋᔭᕐᖓᑕ 
ᓄᓇᕗᓕᒫᒧᑦ ᐊᒻᒪ ᐃᓱᒪᖃᕆᐊᕐᓗᑎ 
ᓄᓇᓕᓕᒫᑦᑎᐊᑦ ᖃᓄᖅ ᐸᖅᑭᔪᒪᒻᒪᖔᑕ 
ᐃᓐᓇᖁᑎᒥᓂᒃ ᓯᕗᓂᑐᖃᑦᑎᓐᓄᑦ, ᒥᓂᔅᑕ 
ᐅᖃᖅᑲᐅᒻᒪᑦ ᓄᓇᖏᓐᓃᖏᓐᓇᖅᑎᒐᓱᓪᓗᒋᒡᒎᖅ 
ᐊᑯᓂᐅᓂᖅᐹᖑᔪᓂ. ᑕᒪᒃᑯᐊ ᐊᕕᑦᑐᖅᓯᒪᓂᖓᓂᒃ 
ᐸᖅᑭᕕᐅᔪᐃᑦ ᐊᐅᓪᓚᑎᑦᑎᕕᐅᖅᑳᖃᑦᑕᕋᔭᖏᒻᒪᑦ 
ᐃᑲᔪᖅᑕᐅᒋᐊᖃᖅᑐᖃᓕᕋᐃᑉᐸ.  
 
ᒥᓂᔅᑕ ᐊᖏᕈᓐᓇᖅᑳ ᑕᒪᓐᓇ 
ᐱᒋᐊᖅᑎᑕᐅᑎᓐᓂᐊᕐᓗᓂᐅᒃ ᑕᕝᕙᐅᑎᒋᑦ 
ᐱᒋᐊᕐᓇᖅᓯᑐᐊᖃᑕ ᑐᑭᒧᐊᕈᑎᔅᓴᓕᐅᕐᓗᓂ 
ᐃᓐᓇᑐᖃᓕᕆᓂᕐᒧᑦ ᑐᕌᖓᔪᓂᒃ ᓄᓇᕗᒻᒥ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒫᒃᑲᓐᓂᖏᓛᒃ ᖁᔭᒋᔭᕋ 
ᐊᐱᖅᑯᑎᖓ, ᐃᒫᖔᓚᔾᔪᑎᖓᓗ. ᐅᖃᖅᑲᐅᒐᒪ 
ᑖᓐᓇ ᐅᕙᖓ ᐱᓕᕆᐊᔅᓴᖏᓐᓃᒌᖓᑦ ᓄᑖᐸᓘᒐᒪ 
ᑖᔅᓱᒧᖓ ᐃᓂᓐᓄᑦ ᖃᓄᖅ ᒐᕙᒪᒃᑯᑦ 
ᐱᓕᕆᕕᐅᖃᑦᑎᑦᑎᓐᓂᒃ ᐱᓕᕆᖃᑎᖃᓲᖑᒻᒪᖔᑕ 
ᖃᐅᔨᕙᓪᓕᐊᒐᒪ. ᑕᒪᓐᓇᓕ ᑲᔪᓯᒋᐊᕈᑎᒍᒪᔭᕋ 
ᑐᑭᒧᐊᕈᑎᔅᓴᓕᐅᕐᓗᖓ ᓄᓇᕗᓕᒫᒧᑦ 
ᐃᓐᓇᑐᖃᓕᕆᓂᕐᒧᑦ ᑐᕌᖓᔪᒥᒃ. 
ᑐᑭᒧᐊᑦᑎᑕᐅᑦᑎᐊᓂᐊᕐᖓᑕ 
ᐱᓕᕆᔾᔪᑎᔅᓴᖁᓘᔭᐃᑦ ᑕᒪᒃᑯᐊᓗ ᑲᑐᔾᔨᖃᑎᔅᓴᐃᑦ 
ᐱᓕᕆᕖᑦ ᑐᑭᓯᑦᑎᐊᖅᓯᒪᓂᐊᕐᖓ 
ᐊᖅᑯᑕᐅᒋᐊᓕᒻᒥ. ᑖᓐᓇ ᐱᓕᕆᐊᕆᒋᐊᕐᓂᐊᖅᑕᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ, ᒥᓂᔅᑕ ᐊᖏᕋᕕᑦ ᑖᔅᓱᒧᖓ. ᐊᒻᒪᓗ 
ᐃᒫᖓᖁᔨᔪᖓᓕ ᐅᐊᖓᓄᑦ ᑖᓐᓇ ᑐᑭᒧᐊᕈᑎᔅᓴᖅ  

ᒫᓐᓇ ᒪᑐᐃᖓᔪᐃᑦ ᒪᑐᐃᖓᑎᑕᐅᖏᓐᓇᕐᓗᑎ 
ᐃᓐᓇᒃᑯᕖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᔅ ᑕᐅᑐᙱ. 
 
ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᔅᓴᑐᐃᓐᓇᖅ, ᐅᕙᓐᓄᓪᓕ 
ᐊᐅᓪᓚᑎᑦᑎᖃᑦᑕᕐᓂᖅ ᐋᑐᕚᒧᑦ ᐃᓐᓇᑐᖃᕐᓂᒃ 
ᐊᖅᓵᖅᓯᖃᑦᑕᖅᑐᑦ ᐃᓐᓇᑐᖃᖏᓐᓂᒃ 
ᐅᖃᐅᓯᖏᓐᓂᒃ, ᐱᖅᑯᓯᖏᓐᓂᒃ, ᐊᒻᒪᓗ 
ᐃᓚᖏᓐᓂᒃ ᑲᑎᓯᒍᓐᓇᓂᕐᒥᑦ. ᒐᕙᒪᖓ 
ᓄᓇᕗᒻᒦᖏᓐᓇᖅᑎᑦᑎᑦᑕᑐᐊᖅᑲᑕ ᐊᖏᕐᕋᕆᒻᒪᒍ. 
ᒪᒃᑯᓂᖅᓴᐅᔪᒍᓪᓕ ᑕᐃᒪᐃᖏᑦᑑᒐᓗᐊᖅ 
ᑕᐃᒪᐃᖏᓐᓇᑦᑕ, ᐊᒥᓱᐊᓘᓪᓗ ᖃᓪᓗᓈᓂ 
ᓄᓇᖃᓚᐅᖅᓯᒪᙱᑦᑐᒍᑦ.  
 
ᑕᐃᒪᐃᓕᓚᐅᕐᓗᖓᐃᓛᒃ, ᒐᕙᒪᒥ 
ᖃᓂᖅᓴᖅᓯᒪᓕᕋᒪ ᐊᑯᓂᐊᓗᒃ ᖃᐅᔨᒪᔪᖓ 
ᐸᕐᓇᐅᑏᑦ ᑭᒃᑯᓕᒫᓄᑦ ᐱᐅᓚᐅᖅᓯᒪᖏᒻᒪᑕ. 
ᒐᕙᒪᒃᑯᓪᓗ ᐱᓕᕆᒐᓱᒋᐊᖃᕐᖓᑕ 
ᐊᖅᑭᒋᐊᕆᑦᑎᐊᕆᐊᓖᑦ ᓇᓗᓇᐃᖅᑐᐃᑦᑎᐊᕆᐊᓖᑦ 
ᓯᕗᓂᑐᖃᑦᑎᓐᓄᑦ ᐸᖅᑭᔾᔪᑎᒋᓂᐊᖅᑕᖏᓐᓂᒃ 
ᑐᑭᒧᐊᕈᑎᔅᓴᕆᓂᐊᖅᑕᖏᓐᓂᒃ ᐃᓐᓇᑐᖃᕐᓄᑦ, 
ᓄᓇᕘᑦ ᐃᓐᓇᑐᖃᖁᑎᖏᓐᓄᑦ, 
ᑕᐃᒪᐃᓕᓚᐅᕐᓗᖓ. ᐃᓕᓴᖅᓯᒻᒥᒐᒪᑦᑕᐅᖅ ᑕᐃᒃᑯᐊ 
ᐃᓱᒫᓗᑎᒋᔭᐅᓯᒪᔪᐃᑦ ᒪᓕᒐᓕᐅᖅᑎᐅᖃᑎᓐᓄᑦ 
ᐱᓪᓚᕇᑦ, ᐃᓱᒫᓘᑏᑦ. ᑐᑭᑖᖅᑎᑕᐅᓚᐅᖏᒻᒪᑕ 
ᖃᓄᖅ ᐊᑐᖅᑕᐅᑲᓐᓂᓛᕋᓗᐊᕐᒪᖔᑦ 
ᐊᑐᔅᓴᐅᑲᓐᓂᓛᕋᓗᐊᕐᒪᖔᑕ ᒪᑐᐃᖓᒌᖃᑦᑕᖅᑐᐃᑦ 
ᐃᓐᓇᒃᑯᕖᑦ. ᑐᑭᒧᐊᕈᑎᔅᓴᖅᑕᖃᖅᑳ ᒥᓂᔅᑖ, 
ᑕᒪᒃᑯᐊ ᒫᓐᓇ ᐊᑐᖅᑕᐅᒌᖃᑦᑕᖅᑐᐃᑦ ᐃᓐᓇᒃᑯᕖᑦ 
ᒪᑐᐃᖓᐃᓐᓇᓛᖅᑑᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓯᕗᓂᑦᑎᓐᓄᑦ 
ᐸᕐᓇᐅᑎᕗᑦ ᐋᖅᑭᒃᓯᒪᔪᖅ ᓄᓇᕗᒻᒥᐅᑦ 
ᐱᒋᐊᓕᖏᑦ ᐱᑎᑕᐅᖁᓪᓗᒋᑦ ᐱᒋᐊᓕᖏᓐᓂᒃ. 
ᑕᒪᒃᑯᐊ ᒪᑐᐃᖓᕙᒌᖅᑐᐃᑦ ᐃᓱᒪᒋᔭᐅᖃᑕᐅᓪᓗᑎᒃ 
ᖃᐅᔨᒪᙱᓇᑦᑕ ᒥᔅᓴᐅᓯᓯᒪᒐᓗᐊᖅᑐᒍᑦ 
ᐃᓄᒋᐊᔅᓯᕙᓪᓕᐊᓂᕆᓂᐊᖅᑕᖏᓐᓂᒃ 
ᐱᒋᐊᓕᖏᓐᓂᒃ ᓴᖅᑭᐸᓪᓕᐊᓂᐊᖅᑐᓂᒃ. 
ᐃᒃᓯᕙᐅᑖᖅ, ᐃᓚᒋᒻᒪᒍ ᐸᕐᓇᐅᑎᑦᑕ, ᑕᐃᒫᓪᓗ 
ᖃᐅᔨᒪᑦᑎᐊᕋᓱᒋᐊᖃᖅᑐᒍᑦ ᑕᒪᒃᑯᐊ ᒫᓐᓇ  

ᓴᖅᑭᔮᕆᐊᖃᖅᑐᐃᑦ ᓴᖅᑭᔮᖅᐸᒃᑲᓗᐊᕐᒪᖔᑕ 
ᐃᑲᔪᖅᑕᐅᕕᔅᓴᐅᓃᓪᓗ. 
ᐊᐅᓪᓚᑎᑦᑎᖃᑦᑕᕆᐊᖃᕐᓂᐊᖏᓐᓇᑦᑕ ᓄᓇᕘᑦ 
ᓯᓚᑖᓄᑦ. 
 
ᑕᐃᒫᒃ ᐅᖃᖃᑦᑕᖅᑯᖓ ᐊᒥᓱᐊᖅᑎᖅᑐᖓ ᐅᓪᓗᒥ, 
ᐸᕐᓇᐅᑎᑕᖃᖏᑦᑐᖅ ᒪᑐᓯᓛᕐᓂᕐᓂ ᒫᓐᓇ 
ᒪᑐᐃᖓᖃᑦᑕᖅᑐᓂ ᐃᓐᓇᒃᑯᕕᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᑕᐅᑐᙱ. 
 
ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᑕᒻ 
ᐊᓂᕋᑖᕐᖓᑦ ᓄᓕᐊᖓ ᐃᕐᓂᓱᑉᐸᓪᓚᐃᓕᕐᖓᑦ. 
ᐅᐱᒋᓚᕗᑦ.  
 
>>ᐸᑦᑕᑐᖅᑐᑦ 
 
ᐃᓐᓇᑐᖃᖅ ᑕᐃᒪ ᐋᑐᕚᒨᖅᑎᑕᐅᔪᔪᖅ 
ᕿᑐᕐᖓᖏᓐᓂᒃ ᐅᖃᐅᔾᔨᔪᒥᓂᖅ (ᑐᓵᔨᑎᒎᕈᓐᓃᖅᑐᖅ) 
ᐊᐅᓪᓚᖅᑎᑕᐅᔪᒪᙱᑦᑐᖓ.  
(ᑐᓵᔨᑎᒎᓕᖅᑐᖅ) ᖃᓪᓗᓈᑦ 
ᓄᓇᖓᓅᖅᑎᑕᐅᔪᒪᙱᑦᑐᖔᓚᔪᒥᓂᕉᖅ 
ᑕᐃᒪᐃᓕᒍᒪᑐᐃᓐᓇᖅᑐᖓ.  
 
ᐊᒻᒪ ᖁᔭᒋᔭᕋ ᑖᓐᓇ ᑐᑭᒧᐊᕈᑎᔅᓴᐅᓕᐊᕆᒐᔭᖅᑕᖓ 
ᒥᓂᔅᑕᐅᑉ ᓇᓗᓇᐃᖅᑐᐃᒐᔭᕐᖓᑦ 
ᑐᑭᑖᖅᑎᑎᑦᑎᐊᕐᓗᓂ ᓯᕗᓂᑐᖃᑦᑎᓐᓄᑦ 
ᐸᖅᑭᔾᔪᑎᐅᒐᔭᖅᑐᓂᒃ ᐃᓐᓇᑐᖃᕐᓄᑦ ᓄᓇᕘᒥ. 
ᑕᐃᒃᑯᐊ ᐸᖅᑭᕕᐅᖃᑦᑕᖅᑐᐃᑦ ᐊᑯᓂ 
ᐱᓕᕆᔾᔪᑎᔅᓴᑭᓗᐊᓲᖑᒻᒪᑕ ᖁᑦᑎᑦᑐᓂᒃ 
ᐃᑲᔪᕈᑎᔅᓴᐅᓂᐊᖅᑐᓂᒃ ᐃᓱᒪᐃᒍᑎᕙᓪᓕᐊᔪᓄᑦ. 
ᐊᐱᖅᑯᑎᒐ ᑭᖑᓪᓕᖅᐹᖅ. ᐃᓱᒪᔅᓴᖅᓯᐅᕈᑎᖃᖅᓯᒪᕕᓰ 
ᓴᓇᓂᕐᒥᑦ ᐃᓯᖅᑕᐅᓂᐊᓴᖏᑦᑐ ᐃᓛᒃ, 
ᑲᒪᒋᔭᐅᑦᑎᐊᕕᔅᓴᐅᔪᒥᒃ ᐃᓱᒪᐃᒍᑎᕙᓪᓕᐊᔪᓄᑦ 
ᐃᓪᓗᒥ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᐅᑐᙱ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᓐᓇ ᐊᐃᑉᐹᓂ 
ᐱᓕᕆᐊᖑᓂᖓᓂᐅᒐᔭᖅᑐᖅ ᐃᖃᓗᓐᓂ.  
 
ᐅᖃᐅᓯᖃᒐᓛᒍᒪᔪᖓᑦᑕᐅᖅ 
ᐅᖃᐅᓯᐅᖃᑦᑕᖃᐅᒻᒥᔪᒥᒃ, ᓱᒻᒪᑦ 
ᑕᐃᒪᐃᑎᒐᓱᐊᕐᒪᖔᑦᑎᒍ. ᐊᒻᒪ ᐃᓕᓴᖅᓯᓪᓗᑕ  

ᐊᒥᒐᕐᖓᑕ ᓯᓂᕝᕖᑦ ᓄᓇᕘᑦ ᐃᓗᐊᓂ. ᑕᐃᒫᒃ 
ᑕᕝᕙ ᐊᖏᖅᓯᒪᕗᒍᑦ ᐃᓐᓇᐃᑦ ᐅᑎᖅᑎᑕᐅᓛᕐᓗᑎᒃ 
ᓄᓇᕘᒥ ᓯᓚᑖᓃᑦᑐᐃᑦ ᑭᓱᑐᐃᓐᓇᕐᓂᒃ 
ᐱᔾᔪᑎᖃᖅᑐᑎᒃ. ᐊᒻᒪ ᐃᑲᔪᖅᑏᑦ ᐃᖅᑲᓇᔭᖅᑏᑦ 
ᐃᓄᑦᑎᑑᕈᓐᓇᓂᖅᓴᐅᒐᔭᖅᐸᓚᐃᒻᒪᑕ, ᐃᓐᓇᑐᖃᐃ 
ᓄᓇᕗᒻᒨᖅᑎᑕᐅᒍᓐᓇᖅᑲᑕ ᐃᓅᓯᖏᑦ 
ᐱᐅᓯᕚᓪᓕᕋᔭᖅᑐᐃᑦ. ᐃᓚᖏᓐᓂᒃ 
ᖃᓂᔅᓴᐸᓗᓐᓂᖅᓴᐅᓕᕋᔭᕐᖓᑕ ᐊᒻᒪ ᓇᔪᕐᓗᑎᒃ 
ᐃᓪᓗᒥ ᐃᑉᐱᒍᓱᑦᑎᐊᖅᑐᓂᒃ ᐱᖅᑯᓯᖏᓐᓂᒃ.  
ᐅᖃᕈᒪᒻᒥᔪᖓᑦᑕᐅᖅ ᐃᒃᓯᕙᐅᑖᖅ, ᑖᓐᓇ 
ᑐᕌᒐᕆᓪᓚᕆᓚᐅᖅᑕᕗᑦ ᐱᓕᕆᓪᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒪᑉᐱᒐᖅ H-3-ᒦᑦᑐᒍᑦ ᐊᖏᔪᖅᑳᖃᕐᕕᒃ. 
ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᔅᓴᖃᕐᒥᒐᒪ ᑖᒃᑯᓄᖓ ᑖᔅᓱᒥᖓ 
ᐱᓕᕆᐊᖑᔪᒥ, ᐊᔪᓕᕈᑎᖃᖅᓯᒪᔪᓄᑦ ᒪᒥᓴᕐᕕᒃ. 
ᖃᑦᑏᓐᓇᕕᔾᔪᐊᑯᓗᓐᓂᑦ ᓴᓂᕐᕙᐃᕕᐅᓯᒪᒻᒪᑦ 
ᑮᓇᐅᔭᓂᒃ $150,000-ᓂᒃ, ᑭᓯᐊᓂ 
ᐱᒻᒪᕆᐊᓘᒻᒥᔫᒐᓗᐊᖏᓛᖅ ᐱᒋᐊᕐᓂᐅᔪᑦ. ᑕᒪᒃᑯᐊ 
ᐊᔪᓕᕈᑎᖃᖅᓯᒪᔪᐃᑦ ᖁᐊᖅᓵᕈᑎᖃᖅᓯᒪᔪᐃᓪᓗ 
ᐃᑲᔪᖅᑕᐅᕕᔅᓴᖓ. ᖃᓄᖅ ᐊᖏᑎᒋᒋᐊᖓ 
ᐸᕐᓇᓯᒪᕕᓯᐅᒃ ᑖᓐᓇ ᐃᒡᓗ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓐᓇ ᑕᑯᓐᓈᖅᑐᒍ 32-ᓂᒃ 
ᓯᓂᕝᕕᖃᕐᓂᐊᕐᓗᓂ ᐊᒻᒪ 
ᐃᓯᖅᑐᖃᖃᑦᑕᕈᓐᓇᕐᒥᓗᓂ ᐃᑲᔪᖅᑕᐅᔭᖅᑐᖅᑐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊᓕ ᓇᓗᓇᐃᖅᑐᕈᑎᓯ ᐊᕕᑦᑐᖅᓯᒪᒻᒪᑕ 
ᑮᓇᐅᔭᐃᑦ ᐃᓕᐅᖅᑲᖅᑕᐅᒐᔭᖅᑐᐃᑦ.  

ᒐᕙᒪᑐᖃᒃᑯᓐᓂ ᐃᓚᖏᑦ, ᐃᓚᖏᑦ ᓄᓇᕗᑦ 
ᒐᕙᒪᒃᑯᖏᖕᓂᒃ ᐊᒻᒪᓗ ᐃᑲᔫᓯᐊᕋᔭᕐᒥᔪᐃᒡᒍᖅ 
ᑐᙵᕕᒃᑯᓐᓂᒃ, ᓄᓇᕗᑦ ᑐᙵᕕᒃᑯᓐᓂᒃ ᐃᓚᖏᑦ 
ᐊᐅᓚᒍᑎᔅᓴᓃᑉᐸᓪᓚᐃᔫᒐᓗᐊᑦ. ᒥᓂᔅᑕ 
ᓇᓗᓇᐃᖅᑐᐃᒍᓐᓇᖅᑳ ᖃᓄᖅ ᐊᑭᑐᔪᖅᑐᕈᑎᔅᓴᐃᑦ 
ᐊᒡᒍᖅᑕᐅᓂᐊᕐᒪᖔᑕ ᑖᒃᑯᓄᖓ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᑯᓐᓇᖅᑐᒍᑦ ᐳᓴᖏᑎᒍᑦ 
ᐅᖃᖔᕐᓂᐊᕐᒪᕋ ᑮᓇᐅᔭᓕᑦᑖᖏᖔᕐᓗᖓ. 75 
ᐳᓴᓐ ᒐᕙᒪᑐᖃᒃᑯᓐᓂᑦ, 25 ᐳᓴᓐ ᓄᓇᕘᑦ 
ᒐᕙᒪᒃᑯᖏᓐᓂᒃ ᐊᒻᒪᓗ ᑐᙵᕕᒃᑯᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᓂᔅᑕ 
ᕼᐃᒃᔅ. ᒥᓂᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐃᑉᐹᑦᑕᐅᖅ ᑖᓐᓇ ᐊᔪᓕᕈᑎᖃᖅᓯᒪᔪᓄᑦ 
ᑐᑭᒧᐊᕈᑎᔅᓴᖅ, ᓯᕗᓪᓕᖅ ᑖᓐᓇ ᓄᓇᓕᓐᓂ 
ᐃᑲᔪᖅᑕᐅᖃᑦᑕᕐᓗᑎᒃ ᐊᑭᑐᔪᖅᑐᕈᑎᔅᓴᐃᓪᓕ 
ᐱᓪᓗᒋᑦ. ᐱᒋᐊᖃᕆᕙᑦᑕᐅᖅ 
ᓱᓇᒃᑯᑖᖅᑖᑲᓐᓂᕆᐊᖃᕆᕙᑦᑕᐅᖅ. ᑕᐃᒃᑯᓄᖓ 
ᐊᕕᑦᑐᖅᓯᒪᓂᕐᒥᒃ 
ᐊᐅᓪᓚᔾᔨᖃᑦᑕᕋᔭᖅᐸᓪᓚᐃᔪᓂᒃᑯᐊ 
ᒪᒥᓴᐃᔭᖅᑐᕐᓗᑎᒃ? ᐊᑭᑐᔪᖅᑖᕆᐊᓕᖏᑦ 
ᐱᔭᐅᓯᒪᓕᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᐊ ᑲᑐᔾᔨᖃᑎᒌᑦ ᐱᓕᕆᖃᑎᕗᑦ 
ᓇᒻᒥᓂᖅ ᐊᑭᓕᖅᓱᐃᓂᐅᓴᔪᑦ ᐊᑭᑐᔪᓂᒃ, 
ᐃᑲᔫᓯᐊᕆᓯᒪᔭᒥᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᔪᓯᒋᐊᕐᓗᖓ, ᐊᓐᓂᐊᕕᒃ ᓄᓇᓐᓂ ᐊᕐᕕᐊᕐᒥ 
ᐃᖅᑲᓇᐃᔭᖅᑎᖏᑦ ᓇᒪᖓᔪᐃᒻᒪᑖ, ᓇᒪᓕᕋᐃᒻᒪᑕ 
ᐱᕕᑭᓗᐊᓕᖃᑦᑕᖅᑐᖅ. 
ᐃᒪᐃᖁᔨᑦᑕᓚᐅᕋᓗᐊᖅᑯᖓᓕ ᑕᕝᕗᖓ ᓯᕗᓂᐊᒍᑦ 
ᐸᕐᓇᑕᐅᓂᔅᓴᖓᓄᑦ ᑕᑯᔪᒪᓚᐅᕋᓗᐊᖅᑐᖓ 
ᐊᖏᓪᓕᒋᐊᕆᓂᔪᑎᐅᒐᔭᖅᑐᓂᒃ ᐋᓐᓂᐊᕕᒻᒥ. 
ᑭᓯᐊᓂ ᑕᕝᕙᓂ ᑮᓇᐅᔭᖅᑐᕈᑎᔅᓴᓃᖏᒻᒪᑦ, ᑕᐃᒪᓕ 
ᐲᖅᓯᒪᔭᐅᒻᒪᑦ ᑐᑭᓯᕙᕋ. 
 
ᓇᓗᓇᐃᕈᓐᓇᖅᑭᓯᐅᒃ ᐱᕕᑭᔅᓱᓗᐊᕐᓂᖅᑕᖃᕐᖓᑦ 
ᐊᕐᕕᐊᑦ ᐋᓐᓂᐊᕕᖓᓂ. ᐊᒻᒪᑦᑕᐅᖅ 
ᐱᕕᑭᓗᐊᕐᓂᖅ ᐊᑦᑐᐃᖃᑦᑕᖅᑐᑦ ᐊᖏᕐᕋᒥ 
ᐃᑲᔪᕆᐊᖅᑎᐅᔪᓂᑦ. ᐊᖏᕐᕋᒥ ᐃᑲᔪᕆᐊᑏᑦ 
ᐊᓪᓚᕝᕕᖓ ᑕᑯᓚᐅᕐᒥᒐᒃᑯ, ᓱᓇᒃᑯᑖᖃᓚᐅᖅᑐᐃᑦ 
ᐃᓅᓕᓴᐅᑎᓂᒃ ᐊᓪᓚᕝᕕᖓᑕ ᐃᓗᐊᓂ.ᖃᐅᔨᒪᕚ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᖅᑲᓇᐃᔭᖅᑎᑭᓗᐊᕐᓂᖏᑦ 
ᐊᑭᑐᔪᖅᑐᕈᑎᔅᓴᖅᑖᕆᐊᖃᕐᓂᖏᓐᓂᒃ ᐊᕐᕕᐊᕐᒥ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᔾᔭ ᑕᒪᒃᑯᐊ ᓯᕗᓪᓕᐅᑎᒋᐊᖏᑕ 
ᕿᒥᕐᕈᐊᖅᑕᕗᑦ, ᐊᕐᕕᐊᑦ ᐋᓐᓂᐊᕕᖓ 
ᐱᑐᖄᓘᓗᐊᖏᒻᒪᑦ ᐊᖏᓪᓕᒋᐊᕆᐊᖓ 
ᑕᑯᓐᓈᖅᑕᕗᑦ. ᓄᓇᓕᐅᓪᓗ ᐱᕈᖅᐹᓪᓕᖅᓯᒪᓂᖓ 
ᒪᓕᒐᓕᐅᖅᑎᐅᑉ ᖃᐅᔨᒪᓪᓚᕆᒻᒪᒍᑦ. ᑕᒪᓐᓇᐅᓪᓗᓂ 
ᐃᓚᓯᒪᒻᒪᑕ ᐃᓄᒋᐊᔅᓯᓂᑯᑯᓗᐊᐲᑦ. ᑖᓐᓇ ᐃᓪᓗ 
ᓴᓇᔭᐅᑎᓪᓗᒍ ᑕᐃᒫᒃ ᓂᕆᐅᒋᔭᐅᓚᐅᖅᓯᒪᖏᒻᒪᑦ, 
ᑕᐃᒫᒃ ᐃᓄᒋᐊᔅᓯᓂᐊᕐᓂᖏᑦ 
ᖃᐅᔨᒪᔭᐅᓐᓂᖏᒻᒪᑕ. ᑖᓐᓇ 
ᑕᑯᓐᓇᑕᑦᑎᓐᓃᖃᑕᐅᔪᖅ, ᒪᓕᒐᓕᐅᖅᑎ ᑖᓐᓇ 
ᑐᓴᕈᔭᕋ ᐅᕙᖓ ᓵᖓᓃᑦᑎᐊᕐᖓ ᑖᓐᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 

ᒪᐃᓐ (ᑐᓵᔨᑎᒍᑦ): ᐅᑎᕐᕕᖃᓕᕐᒥᓗᖓ 
ᑲᖏᖅᓯᓂᕐᒥ ᐃᓐᓇᒃᑯᕕᐅᒐᔭᖅᑐᒧᑦ, ᖃᓄᖅ 
ᓴᓇᔭᐅᒐᔭᕐᒪᖔᖅ. ᒪᑉᐱᒐᖓᓂᒃ 4, ᑕᓪᓕᒪᓂ ᑖᓐᓇ 
ᑎᑎᕋᐅᔭᖅᑕᐅᓯᓐᓈᒎᖅ ᓴᓇᔭᐅᒐᔭᖅᑐᖅ. ᑖᓐᓇ 
ᐊᔾᔨᑐᐃᓐᓇᖓ ᐊᑐᖅᑕᒥᓂᖅ ᐃᓕᓴᕖᑦ 
ᐃᑭᑦᑐᒥᓂᐅᑎᓪᓗᒋᑦ ᓴᓇᔭᐅᓂᕆᔪᔭᖓᑕ. ᓄᓇᕘᑦ 
ᒐᕙᒪᖓ ᑖᔅᓱᒥᖓ ᓯᓚᑎᑦᑎᓐᓂᒃ 
ᐃᑲᔪᖅᑕᐅᑎᐊᖏᓪᓚᕆᓪᓗᑎᒃ ᓴᓇᔭᐅᓂᐊᕐᖓᒡᒎᖅ 
ᐊᒻᒪᑦᑕᐅᖅ ᐊᑦᑕᓇᖅᑐᑕᖃᕐᒥᔪᕉᖅ, 
ᐊᑦᑕᓂᕐᓇᖅᑕᖃᕐᒥᔪᖅ ᑕᐃᒫᒃ ᓴᓇᓂᖅ 
ᑳᓐᑐᕌᒃᓯᒐᓱᓪᓗᓂ. ᒥᓂᔅᑕᖃᐃ 
ᓇᓗᓇᐃᖅᑐᐃᒍᓐᓇᖅᑲ ᑭᓱ ᐅᓗᕆᐊᓇᕐᒪᖔᑕ 
ᐊᑦᑕᓇᕐᒪᖔᑕ, ᑕᐃᒪᐃᑦᑐᓕᕆᒐᓱᑦᑎᓪᓗᑕ 
ᑲᑐᔾᔨᖃᑎᖃᙱᑦᑎᐊᕐᓗᑎᒃ ᒐᕙᒪᒃᑯᑦ 
ᐃᓄᑑᔾᔨᓗᑎᒃ ᐊᑭᓕᒫᖓᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕚᓗᒃ ᑖᓐᓇ, 
ᐊᑦᑕᓇᖅᑐᐃᑦ ᑕᑯᓐᓇᕋᐃᒐᑦᑎᒍ ᓄᑖᓂᒃ 
ᐃᓪᓗᓕᐅᕐᓗᑕ ᐊᑯᓂ ᐸᖅᑭᔭᐅᕕᔅᓴᓂᒃ. ᒪᓕᒐᐃᑦ 
ᒪᓕᑦᑎᐊᕆᐊᖃᓪᓚᕆᒃᑲᑦᑎᒍ ᑕᐃᒪᐃᑦᑐᒥᒃ 
ᐊᖅᑭᐅᒪᑎᑦᑎᒍᒪᒐᑦᑕ ᐱᓕᕆᕕᐅᔪᒥᒃ 
ᖁᑦᑎᓂᖅᐹᖑᔪᒥᒃ ᐸᖅᑭᕕᐅᒍᓐᓇᖅᑐᒥᒃ. 
ᐊᒻᒪᑦᑕᐅᖅ ᐃᓕᓴᖅᓯᓯᓐᓈᕆᐊᖃᕐᒥᔪᒍᑦ 
ᑕᐃᒪᑦᑐᓕᐅᕈᑦᑕ ᐊᔪᖏᓐᓂᓕᐅᕈᑦᑕ 
ᐃᓪᓗᖁᑎᖃᙱᑦᑐᒥᒃ ᐃᖅᑲᓇᐃᔭᖅᑎᖏᓐᓂ 
ᐃᓕᐅᖅᑲᐅᒋᐊᖃᕋᔭᕐᒥᒐᑦᑕ. ᐃᓚᖓ ᑕᕝᕙ 
ᕿᒥᕐᕈᐊᖅᑕᕗᑦ ᐃᓕᓐᓂᐊᑎᑦᑎᖅᑳᓚᐅᕐᓗᑕ 
ᓴᓇᔭᐅᓂᖓ ᐱᔭᕇᖅᑕᐅᓚᐅᖏᓐᓂᖓᓂ, 
ᐃᖅᑲᓇᐃᔭᖅᑎᖏᑦ ᐊᑐᐃᓐᓇᐅᑦᑕᐅᑎᒋᒐᔭᕐᖓᑕ 
ᓴᓇᔭᐅᒌᖅᑲᑦ. ᓄᓇᕘᒻᒥ ᓯᓚᑦᑐᓴᕐᕕᒃᑯᓐᓂ 
ᖃᐅᔨᒋᐊᖅᓯᒪᖐᖅᑐᒍᑦ ᑕᒪᑐᒪ ᒥᔅᓵᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒻᒪᖅᓯᒪᓂᕗᑦ ᑕᒪᒃᑯᐊ ᐃᓕᑉᐹᓕᐅᑎᒋᓗᒋᑦ 
ᑲᖏᖅᖠᓂᕐᒥᑦ ᑕᐃᓐᓇ ᐋᓐᓂᐊᕕᒃ, 
ᐃᖅᑲᓇᐃᔭᖅᑏᑦ ᐃᓂᓕᒫᖏᑦ 
ᐃᓐᓄᒃᑕᐅᓯᒪᔪᐃᓐᓇᐅᓚᐅᖅᓯᒪᖅᑰᖏᑦᑐᑦ 
ᑕᐃᒪᙵᓂᑦ ᓴᓇᔭᐅᓚᐅᖅᓯᒪᒐᒥ. ᑕᐃᓐᓇ ᐃᒡᓗ 
ᐱᔭᕇᖅᑕᐅᒐᓗᐊᖅᑐᓂ ᑐᑭᓯᐅᒪᓂᕋ ᒪᓕᒃᑐᒍ 
ᐃᖅᑲᓇᐃᔭᖅᑏᑦ ᐃᖅᑲᓇᐃᔮᒃᓴᐃᑦ 
ᐃᓐᓄᒃᑕᐅᓯᒪᑦᑎᐊᓚᐅᖅᓯᒪᖏᑦᑐᖅ ᐊᒻᒪᓗ 
ᐃᓐᓇᒃᑯᕖᑦ ᑕᒪᒃᑯᐊ ᐅᖃᐅᓯᕆᓗᒋᑦ ᑕᐃᓐᓇᓗ 
ᐸᓂᖅᓰᕕᒃᓴᖅ. ᐃᖅᑲᓇᐃᔭᖅᑏᓪᓕ ᖃᓄᖅ 
ᐊᖅᑭᒋᐊᖅᑕᐅᓯᒪᓕᖅᐸᑦ ᐃᓐᓄᒃᑕᐅᔪᓐᓇᕐᓂᐊᕐᒪᑕ 
ᑕᐃᒃᑯᐊ ᐃᖅᑲᓇᐃᔮᒃᓴᐃᑦ ᓄᐃᑕᐅᔪᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ’, ᑕᒪᓐᓇ ᐱᔾᔪᑎᒋᓪᓗᒍ 
ᐱᓕᒻᒪᒃᓴᐃᓂᖅ ᐃᓕᓐᓂᐊᖅᑎᑦᑎᓂᖅ ᑕᒪᓐᓇ 
ᓯᕗᓪᓕᐅᔾᔨᓯᒪᔭᕗᑦ. ᒪᑯᐊ ᐃᓅᓕᓴᐃᔩᑦ ᑕᒪᒃᑯᓂᖓ 
ᐱᓕᕆᕙᒃᑐᑦ ᒫᖔᖅᑐᓂᒃ 
ᐃᖅᑲᓇᐃᔭᖅᑎᑖᖅᐸᓪᓕᐊᔪᒪᒐᑦᑕ ᐋᓐᓂᐊᓯᐅᖅᑏᑦ, 
ᓘᒃᑕᑦ ᑕᒪᒃᑯᐊᓗ ᐱᑐᐃᓐᓇᐅᖏᑦᑐᓕᕆᔩᑦ 
ᐃᓅᓕᓴᐃᔩᑦ. ᐅᓄᙱᑦᑐᑯᓗᖕᓂᒃ ᑕᐃᒪᑦᑐᓂᒃ 
ᐊᑐᕐᓂᐊᖅᑐᑦ ᐊᒻᒪᓗ ᖃᐅᔨᒪᔪᒃᓴᐅᓪᓗᓂ 
ᒪᓕᒐᓕᐅᖅᑏᑦ ᐃᖅᑲᓇᐃᔭᖅᑎᑕᐅᔪᓪᓚᕆᐊᓘᖕᒪᑕ 
ᑕᐃᒃᑯᐊ ᓄᓇᖅᑲᑎᖏᑦ. ᑕᐃᒪᓕᖓᔪᒪᓂᐊᕐᒥᔪᒍᑦ 
ᑖᒃᑯᓇᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᖅ. 
 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᖃᐃ ᖃᓄᖅ ᓄᑖᖑᕆᐊᖅᑎᑕᐅᔪᓕᒫᑦ 
ᑕᐃᒃᑯᐊ ᐱᑲᓂ ᑕᕝᕙᓂ ᐋᓐᓂᐊᕐᕕᒃ ᐃᓚᖓ 
ᓄᑕᐅᙱᑦᑐᖅ ᐃᓚᖓᓪᓗ ᓄᑖᖑᓪᓗᓂ. 
ᑕᐃᓐᓇᖃᐃ ᓄᑖᖑᕆᐊᖅᑎᑕᐅᓯᒪᔪᐃᓐᓇᐅᓕᖅᑲ? 
ᐱᔭᕇᖅᑕᐅᕙᓘ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᒪᒥᐊᖦᖢᖓ, ᐄ’, 
ᐱᔭᕇᖅᑕᐅᔪᖅ. ᑭᓱᓕᒫᖏᑦ ᐱᐊᓂᒃᑐᐃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓴᖅᑎᑕᐅᓚᐅᕋᒪ ᐊᒻᒪᓗ ᖃᐅᔨᒪᔮᕆᓪᓗᒍ 
ᐊᓯᓂᓪᓗ ᑐᓴᖃᑦᑕᖅᓯᒪᓪᓗᖓ, ᑕᐃᓐᓇ ᓘᒃᑕᖅ 8-
ᒨᓚᐅᖅᑎᓐᓇᒍ ᑕᑉᐸᐅᖓᕆᐊᖃᓲᖑᒐᑦᑕ ᓘᒃᑖᒥᒃ 
ᑕᑯᓴᕋᐃᒍᒪᒍᑦᑕ ᐊᒻᒪᓗ ᐅᓄᕈᓘᔭᖃᑦᑕᕐᒪᑕ 8-
ᒨᓚᐅᖅᑎᓐᓇᒍ ᑮᒃᓯᒪᖃᑦᑕᖏᒻᒪᑦ.  
 
ᐃᓐᓇᕐᓂᒃ ᑕᐃᑲᓃᑦᑐᓂᒃ ᑕᑯᖃᑦᑕᖅᓯᒪᔪᖓ 
ᐃᒃᓯᕙᐅᑕᖃᙱᑦᑐᑦ ᓱᓇᖃᔮᖏᑦᑐᖅ ᐅᑭᐅᒃᑯᓪᓗ 
ᓂᒡᓚᓱᒃᑐᐊᓘᓪᓗ ᑭᓯᐊᓂ ᓇᓴᐅᑎᒥᒃ ᐱᔪᒪᒐᒥᒃ 
ᐅᑕᖅᑭᓲᖑᕗᑦ ᑕᐃᑯᖓᖅᓴᕋᐃᒍᒪᓲᖑᖕᒪᑕ. 
 
ᑕᒪᔅᓱᒥᖓ ᖃᐅᔨᒪᔮᖃᖅᐲᑦ ᐊᒻᒪᓘᓐᓃᑦ 
ᐊᐅᑦᓯᔨᒃᑕᖃᕐᒪᑦ ᐱᖃᑎᖔᖓᓂᒃ 
ᑮᒃᓯᒪᐃᓐᓇᐅᔭᕐᒪᒡᒎᖅ ᐅᐃᑦᓯᔨᖃᖏᓐᓂᖓ  

ᐱᔾᔪᑎᒋᓪᓗᒍ ᐃᒡᓗᖔᖓᓂᒃ ᓄᑕᐅᖏᓐᓂᖅᓴᒥ.  
ᓄᑖᖑᓂᕐᒥᒡᓕ ᐅᐊᑦᓯᔨᓕᐅᒐᓗᐊᖅ. 
 
ᑕᐃᒪᐃᑦᑐᓐᓇᖏᑉᐸ ᒥᓂᔅᑕᖃᐃ 
ᐃᓱᒪᒃᓴᖅᓯᐅᕈᑎᖃᕈᓐᓇᖅᑐᖅ, ᑭᓱᒥᒃ 
ᐅᖅᑯᐊᖃᖅᐸᒡᓘᓐᓃᑦ ᓯᓚᒥ ᐅᖃᖅᑭᔪᖅ 
ᐋᓐᓂᐊᖅᖢᓂ, ᓘᒃᑕᒥᒡᓗ ᑕᑯᔪᒪᓪᓗᑎᒃ. ᐄ’, 
ᑕᒪᓐᓇ ᒥᓂᔅᑕᐅᓪᓗᑎᒃ ᑲᒪᒋᔭᕆᐊᖃᓪᓚᕆᒃᑕᐃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᐊᐅᓚᔾᔪᑏᑦ ᐊᑭᑐᔪᖅᑐᕈᑎᒃᓴᐅ 
ᑭᐅᔪᒪᒍᕕᑦ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ’, ᐊᐅᓚᔾᔪᑎᓅᖓᔫᓗᐊᖅ 
ᐊᓯᖏᓐᓂᒃ ᐹᖃᐅᖅᑐᖅ ᒪᑐᐃᖓᔪᓂᒃ 
ᑐᐊᕕᕐᓇᖅᑐᓕᕕᒃ ᐹᖃᖦᖤᖅᐳᖅ, ᑕᐃᑲᓂ 
ᐅᑕᖅᑭᕕᐅᒍᓐᓇᖅᑐᖅ ᐊᒻᒪᓗ ᑳᐱᑐᕐᕕᒃ ᓂᕆᕕᒃ 
ᑕᐃᓐᓇ ᒪᑐᐃᖓᓲᖑᖕᒥᔪᖅ ᐹᖓ. ᖃᔅᓯᒥᑭᐊᖅ 
ᐃᓛᒃ, ᐅᓪᓛᕈᒻᒥᑕᕆᐊᖅᑐᖃᑦᑕᕐᒪᑕ ᑕᑉᐸᐅᖓ 
ᑕᐃᑯᖓᐅᖃᑦᑕᕐᒥᒐᒪ. 
 
ᐃᒃᓯᕙᐅᑕᓂᒃ, ᖃᓄᑭᐊᖅ ᓯᓚᒦᑎᑦᑎᔪᒪᖏᑦᑐᒍᑦ 
ᒫᓐᓇ, ᐅᖅᑰᓂᖅᓴᐅᖕᒪᑦ. ᐃᓯᖅᓯᒪᒃᐸᑕ ᐱᐅᓂᖅᓴᖅ, 
ᑐᐊᕕᕐᓇᖅᑐᓕᕆᕕᖕᒥ ᑕᐃᑲᓂ ᐊᐅᑦᓯᔨᖃᖅᑐᖅ. 
ᑕᒪᓐᓇ ᐋᖅᑭᒋᐊᖏᓐᓇᐅᔭᖅᖢᑕᐅᔭᕆᐊᖃᓲᖑᒐᑦᑕ 
ᑕᐃᒪᙵᓕᒫᖅ ᑕᐃᓐᓇ ᖃᐅᔨᓵᕆᖃᑦᑕᖅᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᒃᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒪᓪᓗᖓ ᐊᐅᓚᔾᔪᑎᓅᒐᓗᐊᖅ ᑭᓯᐊᓂ 
ᐅᖅᑯᐊᖅᑕᖃᖅᐸᑦ ᑭᓱᒥᒃ  ᐋᖅᑭᒃᓯᔭᕆᐊᖃᖅᑰᕋᑦᑕ. 
 
ᐋᓐᓂᐊᕕᓕᐊᖁᔭᐅᕙᙱᑦᑐᒍᑦ ᐃᒻᒪᖄ ᑕᐃᑲᓂ 
ᐅᑕᖅᑭᔪᓐᓇᖅᑑᒐᓗᐊᑦ ᑭᓯᐊᓂ ᑮᒃᓯᒪᓲᖑᖕᒪᑕ 
ᑕᐃᒃᑯᐊ ᓂᕆᔭᖅᑐᕐᕕᐅᑉ ᐹᖏᑦ. ᒪᑯᐊᓗ ᓱᓪᓗᑯᑖᑦ 
ᐹᖏᑦ ᑮᒃᓯᒪᖃᑦᑕᕆᓪᓗᑎᒃ, ᑕᐃᒪᓃᑉᐳᑦ ᓈᓴᐅᒻᒥᒃ 
ᐱᔪᒪᒐᒥᒃ ᓘᒃᑖᒥᒃ ᑕᑯᔪᒪᒐᒥᒃ. ᑐᐊᕕᕐᓇᖅᑐᓕᕆᕕᑦ 
ᐃᖢᕐᕆᔮᕐᓂᖅᓴᐅᓂᐊᖅᑑᒐᓗᐊᖅ ᐅᖅᑰᓪᓗᓂᓗ 
ᑭᓯᐊᓂ ᐱᔾᔮᖏᑦᑐᑦ ᐹᒥ ᓯᓚᒥ ᐅᑕᖅᑭᖕᒪᑕ 
ᐃᓚᖏᑦ.  
 
ᐄ, ᐃᑰᓇᖔᕈᓐᓇᖅᑐᑎᒃ ᑭᓯᐊᓂ ᐅᑕᖅᑭᔪᐊᓘᖕᒪᑕ 
ᓯᕗᓪᓕᐅᔪᒪᓪᓗᑎᒃ, ᑕᐃᒪᐃᑦᑑᓂᖓᓄᑦ ᐃᓕᖕᓄᑦ 
ᐅᖃᐅᓯᕆᕙᒃᑲ. ᑭᓱᒥᒃ ᐃᖅᑯᐊᕐᒥᒃ ᐱᑕᖃᖅᐸᑦ 
ᒪᖁᑉᐸᓪᓘᓐᓃᑦ ᑕᑯᓪᓗᐊᕋᕕᒋᑦ ᐅᑕᖅᑭᔪᑦ 
ᐅᓄᕈᓘᔭᖃᑦᑕᕐᒪᑕ ᐅᑭᐅᖑᓕᖅᖢᓂ. ᑖᓐᓇ 
ᐅᖃᐅᓯᒃᓴᑐᐃᓐᓇᖅ. 
 
ᑭᑦᑎᕕᒃ ᑖᓐᓇᖃᐃ ᐊᐱᖅᑯᑎᒋᔪᓐᓇᖅᐸᕌ 
ᐅᕝᕙᓘᓐᓃᑦ ᐊᑭᑐᔪᖅᑐᕈᑎᒃᓴᐅᕙ?  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ 
ᐊᐱᖅᑯᑎᒋᑲᐃᓐᓇᕈᖕᓂ ᐃᓱᒪᓕᐅᕐᓂᐊᖅᐳᒍᑦ 
ᐱᔭᕇᕈᑦᑕ, ᐱᔭᕇᕈᕕᑦ. ᒥᔅᑕ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐋᓐᓂᐊᕕᒃ ᓄᑖᒥᒃ ᐃᒃᑯᐊ ᐃᑯᐊᓪᓚᒃᑎᑦᑎᖃᑦᑕᕐᒪᑕ 
ᐃᑯᐊᓪᓚᒡᕕᖓ ᑕᐃᓐᓇ ᓄᑖᖑᕙ? ᓄᑖᒥᒃ 
ᐱᑖᓚᐅᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ’, ᑖᓐᓇ 
ᐊᐱᖅᑯᑎᒋᔪᓐᓇᖅᑕᐃᑦ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᓐᓇ ᖃᐅᔨᒪᔮᕆᔭᕗᑦ ᐊᒻᒪᓗ 
ᐸᕐᓇᐅᓯᐅᖅᐸᓪᓕᐊᓪᓗᑕ ᓄᑖᒥᒃ ᐱᓛᕋᑦᑕ. ᑕᐃᓐᓇ 
ᑭᖑᓪᓕᖅᐹᖅ ᒪᓕᒐᓕᐅᖅᑎᒥᒃ ᑎᑎᕋᕐᕕᐅᓚᐅᕋᑦᑕ 
ᐃᓯᐊᕿᔭᐅᓘᖃᑦᑕᕐᒪᑕᒎᖅ. ᒫᓐᓇ ᒪᓕᒐᓄᑦ 
ᐊᙳᑎᓯᒪᙱᒻᒪᑦ ᓄᑖᒥᒃ ᐃᓕᓯᓂᐊᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓴᖅᓯᒪᓪᓗᖓ ᐊᓯᔾᔨᖅᑕᐅᔭᕆᐊᓕᒃ. 
 
ᐊᐱᖅᑯᑎᒋᒃᑲᓐᓂᕈᒪᒻᒥᔭᕋ ᑕᐃᓐᓇ ᐋᓐᓂᐊᕕᐅᑉ 
ᑐᓄᐊᓂ ᓯᕐᓗᐊᖅ ᐊᒃᓱᐊᓗᒎᖅ ᐱᐅᙱᒻᒪᑦ. 
ᖃᓄᐃᓕᖓᓕᖅᐸᑭᐊᖅ ᑕᐃᓐᓇ ᐋᓐᓂᐊᕕᐅᑉ 
ᑐᓄᐊᓃᑦᑐᖅ ᓯᕐᓗᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᓯᖏᓐᓂᒃ ᒫᓐᓇ ᐊᑐᖅᑐᒍᑦ 
ᓯᕐᓗᐊᓂ. ᐃᓕᓛᕈᓇᖅᑕᕗᑦ 
ᐃᓕᓛᕈᒫᕐᓂᐊᖅᓯᒪᔭᕗᑦ  

ᐊᑭᑐᔪᖅᑐᕈᑎᒃᓴᓕᕆᑎᓪᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓇ ᑭᖑᓪᓕᖅᐹᕆᓪᓗᒍ. ᐅᑯᐊ ᓈᓴᐅᑏᑦ 
ᑕᑯᓐᓇᖅᖢᒋᑦ ᓄᑖᙳᕆᐊᖅᑎᑕᐅᔭᕆᐊᓖᑦ ᒥᑭᔫᑏᑦ 
ᐋᓐᓂᐊᕕᖕᒧᑦ, ᐅᖅᓱᐊᓗᖃᐅᑎᖃᕐᕖᑦ 
ᐊᓯᔾᔨᖅᑕᐅᓂᐊᖅᖢᑎᒃ 2019-ᒎᖅ ᐊᐅᔭᖓᓂᒃ 
ᐱᒋᐊᕐᓂᐊᒪᐅᖅᑑᒐᓗᐊᑦ. ᐱᒋᐊᖅᓯᒪᓕᖅᐹᑦ 
ᐱᔭᕇᖅᐱᓯᓘᓐᓃᑦ? ᑕᐃᒃᑯᐊᓕ 
ᐅᖅᓱᐊᓗᖃᐅᑎᖃᕐᕖᑦ ᐊᓯᔾᔨᖅᑕᐅᓯᒪᓕᖅᐸᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓅᕖᕝᕙ 2019-ᒥ ᐱᔭᕇᕐᕕᒃᓴᓖᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒃᓴᖃᒃᑲᓂᖅᖢᖓ. ᑕᐃᓐᓇ ᐃᒡᓗᕐᔪᐊᖅ 
ᐋᖓᔮᖅᑐᓄᑦ ᓯᓂᒃᑕᕆᐊᕐᕕᐅᖃᑦᑕᓚᐅᖅᑐᖅ 526-
ᒥ ᓈᓴᐅᑎᓕᒃ. ᖃᓄᐃᓕᖓᓕᖅᐸᓕ ᑕᐃᓐᓇ? 
ᑕᐃᓐᓇ ᐃᒡᓗᕐᔪᐊᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐱᒋᔭᐅᓚᐅᕐᒪᑦ. 
ᑭᓱᙳᖅᑎᑕᐅᓂᐊᖅᐸ? ᒫᓐᓇ ᐃᒐᓛᖏᑦ 
ᒪᑐᖅᑲᖅᓯᒪᔪᐊᓘᒻᒪᑕ. ᖃᓄᖅ ᐸᕐᓇᐅᓯᐅᖅᓯᒪᕕᓯ 
ᑭᓱᒧᑦ ᐊᑐᓛᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓐᓇ ᐃᓄᓕᕆᔨᒃᑯᓐᓄᑦ 
ᐊᑐᑲᐃᓐᓇᕐᓂᐊᖅᑕᖓ ᐋᖓᔮᖅᑐᓄᑦ  

ᓯᓂᒃᑕᕐᕕᐅᓗᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᖃᒥᙳᐊᖅ.  
 
ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᑐᙵᓱᒋᑦ ᐃᖅᑲᓇᐃᔭᖅᑎᑎᓪᓗ.  
 
ᐊᑕᐅᓯᕐᒥᒃ ᐊᐱᖅᑯᑎᒃᓴᖃᖅᖢᖓ. ᖃᒪᓂᑦᑐᐊᖅ 
ᖁᕐᓗᖅᑑᕐᓗ ᐋᓐᓂᐊᕕᓕᐅᖅᑕᐅᓂᐊᕐᒪᑎᒎᖅ 
ᐊᓯᔾᔨᖅᑕᐅᔪᑦ ᐊᒻᒪᓗ ᓯᕗᓂᒃᓴᑦᑎᓐᓂ 
ᐊᑭᑐᔪᖅᑐᕈᑎᒃᓴᓄᑦ ᐃᓕᔭᐅᓛᖅᖢᑎᒃ. ᖃᖓ ᑕᐃᒪ 
ᐋᓐᓂᐊᕕᓕᐅᖅᑕᐅᓂᐊᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᖃᒥᙳᐊᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᑭᑐᔪᖅᑐᕈᑎᔅᓴᓅᖅᑕᐅᓂᐊᖅᑐᑦ 
ᓯᕗᓂᒃᓴᑦᑎᓐᓂ ᑭᖑᓪᓕᕐᒥ 
ᐊᑭᑐᔪᖅᑐᕈᑎᔅᓴᓕᕆᓕᕈᑦᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᖃᒥᙳᐊᖅ.  
 
ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
2020−2021-ᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᖃᒥᙳᐊᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. 2021−22. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᖃᒥᙳᐊᖅ.  
 
ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑎᑎᕋᖅᑕᐅᓯᒪᓂᐊᕐᒪᑦ ᐊᒃᓱᕉᑎᒋᓯᒪᓪᓚᕆᒃᑲᒃᑯ 
ᖁᕐᓗᖅᑑᖅ ᐃᓐᓇᕐᓄᑦ ᐸᖅᑭᕕᖃᕐᓗᓂ. ᕼᐊᒻᓚᒃᑯᑦ 
ᑕᐃᒃᑯᐊ ᖁᔭᓐᓇᒦᕈᒪᔭᒃᑲ 
ᐊᒃᓱᕉᑎᖃᓪᓚᕆᓚᐅᖅᓯᒪᖕᒪᑕ ᐊᒻᒪᓗ  

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 
ᒪᑐᓯᔾᔮᖏᒻᒪᑦ. ᑕᐃᒪᑐᖅ ᒐᕙᒪᒃᑯᑦ ᐊᒻᒪᓗ 
ᐱᓕᕆᕝᕕᐊ ᐃᑲᔪᖅᓱᐃᓇᕐᓂᐊᖅᐳᑦ ᑕᒪᒃᑯᓂᖓ 
ᐸᖅᑭᕕᖕᓂ ᐃᓐᓇᐃᑦ ᐸᖅᑭᕕᖏᓐᓂᒃ. ᑖᓐᓇ 
ᐅᖃᐅᓯᔅᓴᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᖃᒥᙳᐊᖅ. ᒥᔅᑕ ᖁᐊᓴ, ᐊᐱᖅᑯᑎᒃᓴᖃᕋᕖᑦ? 
ᖁᔭᓐᓇᒦᒃ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕝᕙᓗᑭᐊᖅ 
ᓈᒪᒐᓗᐊᕐᒪᖔᑕ ᐅᖃᐅᑦᑎᐊᕐᓂᐊᕐᒥᔭᕐᒪ, 
ᐃᒃᓯᕙᐅᑖᖅ. ᑕᒪᒃᑯᐊ ᓄᓇᓖᑦ ᑕᐃᒪ ᐃᓚᖏᑦ 
ᐅᒥᐊᕐᔪᐊᖅᑲᐃ ᐅᒥᐊᕐᔪᐊᖃᓵᖅᑎᓪᓗᒍᖃᐃ 
ᑕᒪᒃᑯᓂᖓ ᑐᐊᕕᕐᓇᖅᑐᓂᒃ ᑐᐊᕕᕐᓇᖅᑐᓂᑦ ᑕᐃᒪ 
ᑎᑭᕝᕕᐅᓚᐅᕐᒪᑕ ᓄᓇᓕᖕᓂ ᐱᒋᔭᐅᓂᐊᖅᖢᑎᒃ. 
ᓲᕐᓗ ᐃᒡᓗᓕᒃ ᖃᐅᔨᒪᔭᕋ ᐱᑖᓚᐅᖅᑐᖅ. ᐆᒥᖓᓕ, 
ᐃᒃᓯᕙᐅᑖᖅ, ᐊᐱᕆᔪᒪᕗᖓ. ᑕᒪᒃᑯᐊ 
ᑕᐃᒪᓐᓇᐃᑦᑐᖃᕐᓂᐊᖅᑎᓪᓗᒋᑦ ᑖᒃᑯᓇᙵᑦ 
ᐋᓐᓂᐊᕐᕕᖕᓂ ᐊᑐᖅᑕᐅᖃᑦᑕᕈᓐᓇᕐᓂᐊᖅᐸ. 
ᖃᓄᑭᐊᖅ, ᐃᒻᒪᖃ ᑖᓐᓇ ᐊᐱᖅᑯᑎ 
ᐊᓯᐊᒎᕆᐊᖃᖅᐹ ᐅᕝᕙᓘᓐᓃᑦ? ᐋᓐᓂᐊᕐᕕᖏᓐᓂᒃ 
ᑖᒃᑯᐊ ᐊᑐᖅᑕᐅᖃᑦᑕᕐᓂᐊᖅᐹᑦ ᑳᓐᑐᕌᒃᑯᓗᓐᓃᑦ 
ᐅᕝᕙᓘᓐᓃᑦ ᖃᓄᑭᐊᖅ? ᑖᔅᓱᒧᖓ ᐃᒃᓯᕙᐅᑖᖅ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᓯᐅᒪᓂᕋ ᒪᓕᒃᖢᒍ 
ᑕᐃᒃᑯᐊ ᑐᐊᕕᕐᓇᖅᑐᓕᕆᔩᑦ ᓄᓇᕗᒻᒥ ᓄᓇᓖᑦ 
ᑲᑐᔾᔨᖃᑎᒌᖏᑦᑎᒍᑦ ᐱᔭᐅᓚᐅᕐᒪᑕ. ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 
ᐊᐱᖅᑯᑎᒋᖕᒪᒍ. ᐱᔨᑦᑎᕐᓂᖏᑦᑎᒍᑦ 
ᐊᑭᓕᖅᓱᖅᑕᐅᕙᓪᓕᐊᓗᑎᒃ ᐱᔭᐅᓂᐊᖅᑐᑦ 
ᐊᐅᓚᑕᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 
H−3-ᒦᑦᑐᒍᑦ. ᑐᑦᑕᕐᕕᒃ ᑲᑎᓕᒫᕐᓗᒋᑦ 
ᑮᓇᐅᔭᕆᔭᖅᑐᕈᑏᑦ. $27,500,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 
H-2. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᑎᓕᒫᕐᓗᒋᑦ 
ᑮᓇᐅᔭᖅᑐᕈᑏᑦ ᐊᑭᑐᔪᓄᑦ. $27,500,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ 
ᐱᔭᕇᕋᑦᑎᒃᑯ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᐃᓈᕐᓗᒍ, ᒪᓕᒐᓕᐅᖅᑏᑦ 
ᖁᔭᒋᔪᒪᔭᒃᑲ ᓇᓗᓕᐅᖅᑲᓂᖅᑕᖃᒐᓚᓚᐅᕐᒪᑦ. 
ᑖᓐᓇ ᐊᔾᔨᐅᙱᑦᑐᒥᒃ ᐃᓚᒋᐊᕐᓂᖃᓚᐅᕐᒪᑦ. ᑕᐃᒪ 
ᓯᑎᕝᕙᒥ ᐅᖃᓚᐅᕋᒪ ᓴᖅᑭᑎᓂᐊᕐᓂᕋᖅᑐᑕ 
ᑭᖑᕙᖅᑐᒥᒃ ᐃᓚᒋᐊᕐᓗᓂ. 
ᖃᕋᓴᐅᔭᐅᖃᙱᑲᐃᓐᓇᖅᑎᓪᓗᖓ ᑖᒃᑯᐊ 
ᑎᑎᖅᑲᑎᒍᑦ ᓴᖅᑭᑐᓐᓇᓚᐅᙱᑦᑐᑦ 
ᐅᒡᒍᐊᕋᓗᐊᖅᑐᖓ. ᐊᑕᙱᖅᑐᑕ ᑕᐃᒪᐃᒃᑲᑦᑕ.  
ᐅᖃᕆᐊᒃᑲᓐᓂᕈᒪᑐᐃᓐᓇᖅᑐᒍ ᐃᒪᓐᓇ 
ᓴᖅᑭᔮᑦᑎᐊᕆᐊᖃᕐᓂᖏᑦ ᐅᖃᓪᓚᖃᑦᑕᕋᑦᑕ 
ᑐᓴᐅᒪᑎᑦᑎᓂᕐᒧᑦ. ᐅᖃᒃᑲᓐᓂᕈᒪᑐᐃᓐᓇᖅᑐᖓ 
ᑎᑎᕋᕐᕕᒐ ᒪᑐᐃᖓᐃᓐᓇᐅᔭᖅᑐᖅ 
ᐊᐱᖅᑯᑎᔅᓴᖃᖅᑐᖃᕐᓂᖅᐸᑦ ᑲᑎᒪᔨᕋᓛᓪᓗ 
ᐅᖄᓚᔪᒪᓐᓂᖅᐸᑕ ᖃᐃᖁᔭᐅᒐᒪ ᑲᑎᒪᔨᕋᓛᓄᑦ 
ᒪᑐᐃᖓᐃᓐᓇᐅᔭᖅᑐᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᐅᖃᒃᑲᓐᓂᕈᒪᕖᑦ, ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᓕᒫᒃᑲ 
ᐊᒃᓱᕈᖅᑕᒻᒪᕆᐅᓯᒪᖕᒪᑕ ᑕᖅᑮᓐᓂ ᒪᕐᕉᕋᑖᖅᑑᖕᓂᒃ 
ᑖᔅᓱᒥᖓ ᓯᕗᕙᕆᐊᖅᑎᑦᑎᒐᓱᖕᓂᕐᒧᑦ ᐊᒻᒪᓗ 
ᐱᓕᕆᕝᕕᒃ ᑖᔅᓱᒧᖓ ᓯᕕᑐᓂᕐᒥᒃ ᐸᕐᓇᖃᑦᑕᖅᓯᒪᔪᑦ 
ᒪᓕᒐᓕᕆᔨᒃᑯᓐᓂᒃ ᓄᓇᓕᖕᓂ ᐱᔨᑦᑎᖅᑎᒃᑯᓐᓂ 
ᑮᓇᐅᔭᓕᕆᔨᒃᑯᓐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. 
ᑖᓐᓇ ᐊᔾᔨᐅᙱᑦᑐᒻᒪᕆᐅᖕᒪᑦ  

ᐱᔭᒃᓴᖃᖅᑐᒻᒪᕆᐅᓚᐅᕋᑦᑕ ᐱᕕᖃᑦᑎᐊᕋᑦᑕ. 
ᑖᒃᑯᐊ ᐃᖅᑲᓇᐃᔭᖅᑎᑐᐃᓐᓇᐅᙱᑦᑐᖅ 
ᐅᕙᓃᖃᑎᒋᔭᒃᑲ ᐊᓯᖏᑦᑕᐅᖅ ᐊᒥᓱᑦ 
ᑎᑎᕋᕐᕕᓃᑦᑐᖅ ᓈᓚᒃᑐᒃᓴᐅᕗᒐᓗᐊᖅᐳᑦ. ᑖᓐᓇ 
ᑲᔪᓯᓐᓇᕋᔭᓚᐅᙱᑦᑐᖅ ᑖᒃᑯᓂᖓ 
ᐃᑲᔪᖅᓯᖅᑕᐅᙱᒃᑯᑦᑕ ᒪᓕᒐᓕᐅᕐᕕᖕᒥ ᑭᓯᐊᓂᓕ 
ᐸᕐᓇᒃᑕᐅᕙᓪᓕᐊᓗᑎᒃ ᐃᖅᑲᓇᐃᔭᖅᑎᓕᒫᓄᑦ. 
ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᑖᓐᓇ ᐅᖃᓪᓚᒡᕕᒋᔭᖓ ᓯᕕᑐᔪᒥ 
ᐸᖅᑭᔭᐅᕕᖕᒥ ᐱᒻᒪᕆᐅᒋᔭᐅᖕᒪᑦ ᓄᓇᓕᓕᒫᓂ 
ᐱᓕᕆᕝᕕᖕᒥ ᐃᖅᑲᐅᒪᔭᐅᔭᕆᐊᓕᒃ. 
ᑕᐃᒪᐃᑦᑎᓪᓗᒍ.  
 
ᐅᓪᓗᒥ ᐱᒋᐊᖅᑎᓪᓗᑕ ᐅᖃᖅᑲᐅᒐᕕᑦ 
ᑭᐅᒍᓐᓇᙱᓐᓂᕋᖅᑐᑎᒃ ᑎᑎᖅᑲᒧᑦ ᐱᔾᔪᑎᒋᓪᓗᒍ 
ᖃᕋᓴᐅᔭᐃᑦ ᐱᔾᔪᑎᒋᓪᓗᒋᑦ ᐊᒻᒪᓗ 
ᐃᖅᑲᐃᑎᔪᒪᑐᐃᓐᓇᖅᑲᒋᑦ ᖃᕋᓴᐅᔭᐃᑦ 
ᖃᓄᐃᒍᓐᓃᖅᑲᑕ ᑲᑎᒪᔨᕋᓛᑦ ᓂᕆᐅᓐᓂᐊᖅᑯᑦ. 
ᓱᓕ ᑭᐅᔾᔪᑎᐅᔪᒥᒃ ᑎᑎᖅᑲᒧᑦ. 
 
ᖁᔭᓐᓇᒦᖅᐸᒃᑲ ᐃᖅᑲᓇᐃᔭᖅᑏᑦ ᑕᕝᕙᓃᑦᑐᑦ 
ᐊᐱᖅᓱᕈᓐᓇᑎᐊᖅᑲᐅᒻᒪᑕ ᐊᒻᒪᓗ ᐊᐱᕆᓕᖅᑲᕋ 
ᐃᖅᓱᖅᑎ ᐊᓂᑎᒍᓐᓇᖅᑲᖏᑦ ᐃᖅᑲᓇᐃᔭᖅᑎᐅᔪᑦ.  
ᖁᔭᓐᓇᒦᒃ. ᐱᓇᓱᐊᕈᓰᒃ ᒪᕐᕉᑐᖃᓘᕋᑖᕐᖓᑎᒃ.  
 
ᑖᓐᓇ ᕿᒥᕐᕈᓂᖅᐳᑦ ᐊᑭᑐᔪᖅᑐᕈᑎᔅᓴᓂᒃ 
ᐱᔭᕇᖅᐳᖅ ᐊᒻᒪᓗ ᒪᓕᒐᓕᐅᖅᑏᑦ ᐱᖁᔭᒃᓴᖅ 30-
ᒨᕈᑎᓂᒃ ᓈᓴᐅᑎᖏᑎᒍᑦ ᕿᒥᕐᕈᓂᐊᕋᑦᑕ. 
 
ᓄᖅᑲᖓᑲᐃᓐᓇᓂᐊᖅᑐᒍᑦ 5 ᒥᓂᔅᓯᒥᒃ 
ᒪᓕᒐᓕᕆᔨᒃᑯᑦ ᑕᒫᓂᒋᐊᖃᕐᓂᐊᕐᖓᑕ  

ᐊᐱᖅᓱᖅᑕᐅᕕᒻᒥ. ᓄᖅᑲᖓᑲᐃᓐᓇᓂᐊᖅᑐᒍᑦ 5 
ᒥᓂᔅᓯᒥᒃ ᑕᒪᐅᙵᕋᓱᓐᓂᖓᓂᒃ. ᖁᔭᓐᓇᒦᒃ.   
 
>>ᓄᖅᑲᖓᑲᐃᓐᓇᖅᑐᑦ 16:51ᒥ ᑲᔪᓯᒃᑲᓂᖅᑐᑎᓪᓗ 
17:01ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᖅ 
ᒪᑐᐃᒃᑲᓐᓂᕈᒪᓕᕐᒥᒐᒃᑯ. ᒪᓕᒐᒃᓴᖅ 30-
ᒨᖁᖅᑲᐅᒐᒃᑭᑦ ᒪᓕᒐᓕᐅᖅᑏᑦ ᐸᐃᑉᐹᖁᑎᖏᓐᓂᒃ. 
ᒪᓕᒐᒃᓴᖅ 30 ᑮᓇᐅᔭᖅᑐᕈᑎᒃᓴᐃᑦ, 
ᐊᑭᑐᔪᖅᑐᖅᑐᓄᑦ ᐱᖁᔭᖅ 2020-2021 
ᓈᓴᐅᑎᖓ 1 ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 2. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 3. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᐊᓅᕐᓗᓯ ᒪᒃᐱᒐᖅ 
2-ᒥ, ᐅᐃᒍᐊ ᑮᓇᐅᔭᖅᑐᕈᑎᒃᓴᑦ ᐊᕐᕌᒍᖓᓄᑦ ᒫᑦᓯ 
31, 2021 ᐃᓱᖃᖅᑐᒧᑦ, ᓂᕈᐊᕐᓂᖅ 
ᐊᑭᑐᔪᖅᑐᕈᑎᒃᓴᓄᑦ ᑮᓇᐅᔭᖅᑐᕈᑎᒃᓴᑦ 
$143,028,000 ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 
4. ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 5. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 6. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 
ᐊᖏᖅᐱᓰ ᒪᓕᒐᒃᓴᖅ 30 ᐃᓗᐃᑦᑑᓪᓗᓂ? 
ᒥᓂᔅᑕ ᒪᐃᓐ 

ᒪᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐅᖃᕈᒪᑐᐃᓐᓇᖅᑲᐅᔪᖓ ᑖᔅᓱᒧᖓ ᐱᖁᔭᒃᓴᕐᒧᑦ 
ᑖᔅᓱᒧᖓ ᑮᓇᐅᔭᓕᕆᓂᕐᒨᖓᖕᒪᑦ 
ᑎᑎᕋᖅᓯᒪᓂᐊᕐᒪᑦ ᐊᕐᕌᒎᓛᖅᑐᒧᑦ. ᑖᒃᑯᓄᖓ 
ᐊᑭᑐᔪᕐᔪᐊᑦᓴᓄᑦ ᑮᓇᐅᔭᖅᑐᕈᑎᒃᓴᑦ ᓈᒻᒪᒃᐸᑦ 
ᐃᒃᓯᕙᐅᑖᖅ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᓇᐃᓈᕈᓐᓇᕈᕕᐅᒃ ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐃᓕᓴᕆᔪᒪᓪᓗᒋᑦ ᒪᓕᒐᓕᐅᕐᕕᖕᒥ 
ᐱᓇᓱᐊᖅᑐᒻᒪᕆᐅᖃᑦᑕᕐᓂᖏᑦ ᐊᒃᓱᕈᖅᑐᑎᒃ 
ᑕᑉᕙᓂ ᑲᑎᒪᕕᖕᒥ ᑖᑦᓱᒧᖓ ᑮᓇᐅᔭᖅᑐᕈᑎᒃᓴᓄᑦ. 
ᑕᒪᕐᒥᒃ ᐊᑭᓕᕇᑦ. 
 
ᒪᓕᒐᓕᐅᖅᑎᑐᐃᓐᓇᐅᓪᓗᑕ ᐊᒃᓱᕈᖃᑦᑕᕋᑦᑕ 
ᐊᒃᓱᕈᖃᑦᑕᕋᑦᑕ ᑐᓴᖅᑕᐅᑎᓐᓇᓱᒃᖢᑕ ᐃᓛᓐᓂᒃ 
ᑮᓇᐅᔭᖅᑑᑎᒃᓴᓕᕆᓂᕐᒧᑦ ᐊᑐᖅᑕᐅᖃᑦᑕᓲᑦ 
ᐋᖅᑭᒃᓯᒪᓂᖓᒍᑦ ᐋᖅᑭᒃᓱᖅᑕᐅᒋᐊᖃᓲᖑᓂᖏᑎᒍᑦ 
ᑮᓇᐅᔭᓕᕆᔾᔪᓯᖓ ᐊᖏᖅᑎᑦᓯᓇᓱᐊᖅᑐᑕ ᑕᐃᓐᓇ 
ᒐᕙᒪᒃᑯᑦ ᐊᔭᐅᖅᑐᕈᑎᒋᔭᕆᐊᖃᖅᑕᕐᖓᑦ.  
ᐃᒃᓯᕙᐅᑖᖅ, ᒐᕙᒪᒃᑯᑦ ᐱᓕᕆᔾᔪᑏᓐᓇᖏᓐᓄᑦ 
ᑮᓇᐅᔭᐃᔭᕈᑎᖏᓐᓂᒃ ᑕᐃᒪᓕ ᑮᓇᐅᔭᐃᔭᓕᕌᖓᑦᑕ 
ᐋᖅᑭᑦᓯᓇᓱᓕᕌᖓᑦᑕ ᒪᓕᒐᓕᐅᖅᑎᑐᐃᓐᓇᐅᓗᑕ 
ᐊᖏᕐᓗᒋᑦ ᐊᖏᓐᖏᓪᓗᒋᓪᓘᓐᓃᑦ. ᑕᐃᒫᒃ 
ᐅᖃᕈᒪᑐᐃᓐᓇᖅᑲᐅᔪᖓ.  
 
ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 
ᐱᓕᕆᑦᑎᐊᖅᓯᒪᔪᒻᒪᕆᐅᖕᒪᑕ ᑖᒃᑯᐊ 
ᐃᓱᒪᒋᔭᐅᓂᖏᓐᓂᒃ ᐊᐱᖅᓱᑦᑎᐊᖃᑦᑕᕐᒪᑕ 
ᑖᒃᑯᓄᖓ ᐊᑭᑐᔪᓄᑦ ᑮᓇᐅᔭᖅᑐᕈᑎᓄᑦ 
ᓯᕗᒧᐊᒃᐸᓪᓕᐊᓗᑕ 
ᐅᖃᑦᑎᐊᕈᓐᓇᑦᑎᐊᖅᑰᕋᑦᑕᐃᓛᒃ ᓂᕆᐅᑦᑎᐊᖅᐳᒍᑦ 
ᒐᕙᒪᒃᑯᓐᓂᒃ ᐱᓕᕆᖃᑎᖃᕐᓂᐊᕐᓂᑦᑎᓐᓂᒃ 
ᓄᓇᕗᒻᒥᑦ ᐃᓱᒫᓘᑎᖏᑦ ᐊᒻᒪᓗ ᐱᔪᒪᔭᖏᑦ 
ᓴᖅᑭᔮᖅᑎᑕᐅᖁᓪᓗᒋᑦ ᐊᑭᑐᔪᖅᑐᕈᑎᒃᓴᓄᑦ 
ᐱᓕᕆᐊᖑᓂᐊᖅᑐᑦ ᐊᕐᕌᒎᓂᐊᖅᑐᓂ. 

>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᐊᖏᖅᐹᑦ ᒪᓕᒐᒃᓴᖅ 30 ᐊᑕᖏᖅᑐᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᐊᖏᖅᐹᑦ  ᒪᓕᒐᖅ 62(2) ᐊᑐᕐᓗᒍ ᒪᓕᒐᒃᓴᖅ 30 
ᐊᑕᖏᖅᑐᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 31 - ᑮᓇᐅᔭᐃᑦ ᐃᓚᒋᐊᕈᑎᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 3, 
2019−2020 - ᐃᓄᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᒪᓕᒐᒃᓴᖅ 
ᑲᑎᒪᔾᔪᑎᒃᓴᓅᕈᓐᓇᖅᓯᔪᖅ ᐱᖓᔪᖓᓐᓂ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. ᑕᐃᒪ ᑲᔪᓯᓗᖓ 
ᒪᓕᒐᒃᓴᖅ 31-ᒧᑦ, ᑮᓇᐅᔭᖅᑐᕈᑎᒃᓴᒃᑲᓐᓃᑦ 
ᐊᑭᑐᔪᓄᑦ,. ᓈᓴᐅᑎᖓ 3, 2019-2020-ᒧᑦ. ᑕᐃᒪ 
ᐊᐱᕆᓂᐊᓕᖅᑕᕋ ᒥᓂᔅᑕ ᐃᖅᑲᓇᐃᔭᖅᑎᖃᕐᒪᖔᑦ 
ᑕᑉᕙᓂ ᓵᖓᓃᖃᑎᒋᔪᒪᔭᖏᓐᓂᒃ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᐊᖏᖅᐸᑦ ᑖᒃᑯᐊ ᐃᖅᑲᓇᐃᔭᖅᑏᑦ 
ᓵᖏᓐᓅᖁᓪᓗᒋᑦ ᑲᑎᒪᔩᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ 
ᑖᒃᑯᐊ ᐃᓯᖅᑎᑦᑐᓐᓇᕈᕕᒋᑦ. 
 
ᖁᔭᓐᓇᒦᒃ. ᒥᓂᔅᑕ ᕼᐃᒃᔅ, ᑕᒃᑯᐊ ᑮᓇᒃᑰᓂᖏᓐᓂᒃ 
ᓇᓗᓇᐃᔭᓚᐅᕐᓗᒋᑦ ᒪᑐᐃᖅᓯᔾᔪᑎᓂᒃ 
ᐅᖃᓕᒪᒍᓐᓇᕐᓂᐊᖅᑐᑎᑦ. ᒥᓂᔅᑕ ᕼᐃᒃᔅ 
  

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓴᐅᒥᓐᓂ ᒥᓂᔅᑕᐅᑉ ᑐᖓᓕᖓ 
ᑮᓇᐅᔭᓕᕆᓂᕐᒧᑦ ᔨᐊᕝ ᓴᐅᓐ, ᑕᓕᑉᐱᓐᓂ 
ᓄᓇᓕᓐᓂ ᒐᕙᒪᒃᑯᓂᓗ ᐱᔨᑦᑎᕋᖅᑎᒃᑯᑦ ᑳᓐᓯᑕᓐᔅ 
ᕗᕇ ᒥᓂᔅᑕᐅᑉ ᑐᖓᓕᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐅᓪᓗᒥ ᓵᑦᓯᓐᓅᖅᑐᖓ ᒪᓕᒐᒃᓴᖅ 31, 
ᑮᓇᐅᔭᖅᑐᕈᑎᒃᓴᑲᓐᓃᑦ ᐊᑭᑐᔪᓄᑦ, ᓈᓴᐅᑖ 3, 
2019-2020. 
 
ᑕᑉᕘᓇ ᒐᕙᒪᒃᑯᑦ ᕿᓂᕐᒪᑕ ᐅᓄᖅᓯᒋᐊᖁᒻᒪᒋᑦ 
ᑮᓇᐅᔭᖅᑐᕈᑎᒃᓴᓕᒫᖏᑦ ᐊᑭᑐᔫᓄᑦ 2019-2020 
$10.363 ᒥᓕᐊᓂᒃ. ᐱᖓᓲᓕᖅᑲᖓᒻᒪᑦ 
ᑐᒃᓯᕋᐅᑎᒋᔭᐅᔪᖅ ᐊᒃᑐᐊᓂᖃᖅᑐᓂ 
ᐋᖅᑭᒋᐊᕆᓂᕐᒧᑦ ᐊᕐᕌᒍᒧᑦ ᓄᒃᑎᖅᑕᐅᓯᒪᔪᓄᑦ 
ᑖᑦᓱᒧᖓ ᐊᕐᕌᒎᑉ ᓄᓐᖑᐊᓂ ᑮᓇᐅᔭᐃᑦ 
ᖃᓄᐃᓕᖓᓂᖏᓐᓂᒃ ᐅᓂᒃᑳᓐᓂᕆᖃᑦᑕᖅᑕᕗᑦ. 
 
ᓯᕗᓪᓕᕐᐹᒥᒃ, ᐃᒃᓯᕙᐅᑖᖅ, 
ᒪᓕᒐᓕᐅᖅᑎᐅᖃᑎᒃᑲᓗ, ᓄᑦᑎᖅᑎᕆᔪᒪᓪᓗᑕ 
$766,000-ᑲᓐᓂᕐᓂᒃ 2018-19-ᒥᒃ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᐱᓕᕆᑉᕕᖓᓄᑦ. ᑖᓐᓇ ᐱᖃᐅᓯᐅᔾᔭᖅ $270,000 
ᓄᒃᑎᖁᓪᓗᒍ ᐊᕐᕌᒍᒧᑦ ᐱᓪᓗᒍ ᐃᖃᓗᓐᓂ 
ᑕᕆᐅᕐᒥ ᐱᖁᑎᕐᔪᐊᓕᕆᓂᕐᒧᑦ ᐊᒻᒪᓗ 
$559,000−ᓂᒃ ᐊᒃᑐᐊᓪᓗᑎᒃ ᐃᖃᓗᓐᓂ 
ᒥᑦᑕᕐᕕᓕᕆᓂᕐᒧᑦ. ᑕᑉᕙᓂ ᕿᓂᖅᑐᒍᑦ 
ᑮᓇᐅᔭᖅᑐᕈᑎᒃᓴᓂᒃ ᐅᑎᖅᑎᒍᒪᓪᓗᒍ ᒥᑦᑕᕐᕕᒻᒧᑦ 
ᐊᑭᑐᔪᖅᑐᕈᑎᓄᑦ ᑮᓇᐅᔭᓂᒃ 
ᐃᓕᖓᓂᕆᓚᐅᖅᑕᖓᓄᑦ. ᑖᓐᓇ ᑮᓇᐅᔭᓄᑦ 
ᐃᓯᖅᑐᓄᑦ ᑖᓐᓇ ᑕᒻᒪᖅᑕᐅᓯᒪᓚᐅᕐᒪᑦ 
ᐊᖓᔪᖅᑲᐅᑎᓄᑦ ᓇᓗᓇᐃᒃᑯᓯᖅᑕᐅᓂᖓ ᐃᓵᔪᓄᑦ. 
ᑮᓇᐅᔭᓕᕆᔾᔪᑎᑦ ᑕᒻᒪᖅᑕᐅᓯᒪᓚᐅᖅᑎᓪᓗᒋᑦ 
ᓇᓗᓇᐃᒃᑯᓯᖅᑕᐅᑐᐃᓐᓇᓂᕐᒧᑦ ᐱᓕᕆᒡᕕᑎᓐᓂᒃ 
ᐱᓕᕆᐊᖑᒋᐊᖅᓯᒪᓕᖅᑐᖅ 
ᑕᐃᒪᐃᓕᐅᒃᑲᓐᓂᕈᒪᔪᓐᓃᖅᖢᑎᓪᓗ ᓯᕗᓂᒃᓴᒧᑦ.  
 
ᑐᒡᓕᐊᓂᒃ, ᐃᒃᓯᕙᐅᑖᖅ ᐊᒻᒪᓗ ᒪᓕᒐᓕᐅᖅᑏᑦ 
ᓄᒃᑎᖅᑕᐅᖁᔨᓪᓗᑕ $9.74 ᒥᓕᐊᑲᓐᓂᕐᓂᒃ 2018-
19-ᒥᓂᒃ ᓄᓇᓕᖕᓂ ᒐᕙᒪᒃᑯᓂᓪᓗ 
ᐱᔨᑦᓯᕋᖅᑎᑯᓐᓄᑦ 25-ᓄᑦ ᐊᑐᓃᖓᔪᓄᑦ 
ᐱᓕᕆᐊᓄᑦ. ᐊᑐᓂᑦ 
ᐅᖃᓕᒫᖅᑕᐃᓐᓈᓗᒋᓐᖏᓪᓗᒋᑦ 
ᐱᓕᕆᐊᖑᓚᐅᖅᑐᑦ ᑖᒃᑯᓄᖓ ᒪᓕᒐᓕᐅᖅᑎᓄᑦ 
ᑐᓂᓚᐅᖅᑕᕗᑦ ᑎᑎᕋᖅᓯᒪᔪᓂᒃ  

ᐋᖅᑭᒋᐊᕈᑎᒋᔭᕆᐊᖃᖅᑐᓂᒃ ᑖᒃᑯᓄᖓ 
ᑐᑭᓯᑎᑦᓯᒋᐊᕈᑎᓂᒃ.  
 
ᑕᒪᒃᑮᖕᓂᒃ, ᐱᓕᕆᒡᕕᕗᑦ ᐊᕐᕌᒎᑉ ᓄᓐᖑᐊᓂ 
ᑮᓇᐅᔭᓕᕆᓂᕐᒧᑦ ᐊᖏᖅᑕᐅᓯᒪᔪᓂᒃ ᐊᑭᑐᔫᑎᓄᑦ 
ᓇᓗᓇᐃᖅᑕᐅᓯᒪᔪᑦ ᑮᓇᐅᔭᑦ ᐱᓕᕆᒡᕕᐅᔪᓄᑦ 
ᐊᑐᖅᑕᐅᓯᒪᓐᖏᑦᑐᑦ ᐊᑭᑐᔫᑎᓄᑦ ᑮᓇᐅᔭᖅᑑᑎᒃᓴᑦ 
2018-2019 ᑭᓯᐊᓂᑦᑕᐅᖅ ᓄᒃᑎᕆᓚᐅᓐᖏᓇᑦᑕ 
ᐊᕐᕌᒍᒧᑦ ᑭᖑᓪᓕᕐᒧᑦ 2019-2020-ᒧᑦ 
ᑮᓇᐅᔭᖅᑐᕈᑎᒃᓴᒃᑲᓐᓂᕐᓄᑦ ᐊᑭᑐᔪᓄᑦ ᒪᓕᒐᕐᒧᑦ 
ᓈᓴᐅᑖ, 2 ᔫᓂ 2019-ᖑᑎᓪᓗᒍ.  
 
ᐱᖓᔪᖓᓐᓂᒃ, ᐃᒃᓯᕙᐅᑖᖅ ᐊᒻᒪᓗ ᒪᓕᒐᓕᐅᖅᑏᑦ, 
ᐃᓱᒪᒋᒐᑦᑎᒍᑦ ᐃᓅᓴᓪᓕᒋᐊᕈᒪᒐᖅᑎᒍ 
ᐃᓕᓐᓂᐊᖅᑐᓕᕆᔨᒃᑯᑦ 2019 ᑮᓇᐅᔭᖅᑑᑎᒃᓴᖏᑦ 
$143,000-ᓂᒃ ᑖᒃᑯᓂᖓ ᐱᔾᔪᑎᖃᕆᓪᓗᓂ 
ᐊᔾᔨᖏᓐᓂᒃ. ᑕᑉᕙᓂᓕ ᓇᓗᓇᐃᖅᓯᒪᔪᖅ ᓄᓇᕗᑦ 
ᒐᕙᒪᒃᑯᖏᓐᓂ ᑮᓇᐅᔭᖅᑐᖅᓯᒪᓐᖏᒻᒪᑕ ᑖᒃᑯᓂᖓ 
2018-19−ᒥ ᑭᓯᐊᓂ ᓄᒃᑎᑦᑎᕆᓚᐅᕐᒥᒻᒪᑕ 
ᐊᑭᓕᖅᓱᐃᔪᓐᓇᐅᑎᖏ 2019-2020. ᒫᓐᓇ 
ᒪᓕᒐᒃᓴᑎᒍᑦ ᑕᐃᓐᓇ ᐊᐱᖅᓱᓕᖅᐸᕗᑦ 
ᒪᓕᒐᓕᐅᕐᕕᒃᐳᑦ ᐅᑎᖅᑎᑦᑎᖁᓪᓗᑎᒃ 
ᐱᔪᓐᓇᐅᑎᖏᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ 
ᑮᓇᐅᔭᖅᑐᕈᓐᓇᓂᐊᖅ 2019-2020−ᒥ.  
 
ᑖᒃᑯᐊ ᐋᖅᑭᒋᐊᕆᐊᓖᑦ ᐊᒃᑐᐊᕐᒪᑕ 
ᖃᖓᒃᑰᖅᑕᕐᓂᖏᓐᓂᒃ ᐊᒻᒪᓗ ᐱᓗᐊᖅᑐᒥ 
ᐃᓱᒪᒋᔭᐅᖃᑦᑕᖅᑐᖅ ᐅᐱᕐᖓᑦᓵᖅ ᔫᓐᒥ 
ᑲᑎᒪᕐᔪᐊᓚᐅᖅᑎᓐᓇᑕ. ᑖᒃᑯᐊ ᑮᓇᐅᔭᐃᑦ 
ᐊᑭᓕᒐᑦᓴᓕᐅᖅᑕᐅᓂᐊᕐᒪᑕ ᐊᑭᓕᖅᑕᐅᓗᑎᒃ 
ᐊᒻᒪᓗ ᓄᐊᑕᐅᓗᑎᒃ ᐊᕐᕌᒎᑉ ᓄᓐᖑᐊᓂ.  
ᐅᐱᕐᖔᖑᓕᖅᑎᓪᓗᒍ ᐊᐅᔭᐅᓚᐅᖅᑐᒥᓗ 
ᐱᓕᕆᒡᕕᒃᐳᑦ ᑮᓇᐅᔭᓕᕆᓂᕐᒥᒃ ᓇᓚᐅᑦᑎᓯᒪᔪᓂᒃ 
ᑕᑯᑦᓴᐅᑎᑦᓯᓚᐅᖅᑐᑦ ᓴᖅᑭᔮᖅᑎᑦᓯᐊᖅᑐᓂᒋᑦ 
ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᖏᑕ 
ᖃᓄᐃᓕᖓᓂᖏᓐᓂᒃ ᒫᑦᓯ 31-ᒧᑦ. ᐋᖅᑭᒋᐊᕈᑏᑦ 
ᑖᑦᓱᒪ ᐊᕐᕌᒎᑉ ᓄᓐᖑᐊᓄᑦ ᑮᓇᐅᔭᓕᕆᔾᔪᓯᕐᓄᑦ 
ᐃᓕᖅᑯᓯᕆᒐᔭᖅᑐᑦ.  
 
ᑖᓐᓇ ᒪᓕᒐᒃᓴᖅ ᐊᓯᔾᔩᓇᓱᓐᖏᒻᒪᑦ 
ᑮᓇᐅᔭᖅᑐᕈᑎᒃᓴᖏᓐᓂᒃ ᒪᓕᒐᒃᓴᐃᑦ. ᑭᓯᐊᓂᓕ 
ᑐᒃᓯᕋᖅᐳᒍᑦ ᓇᓚᐅᑦᑎᓯᒪᓂᖅᓴᐅᓕᕐᓂᐊᕐᒪᑕ 
ᑮᓇᐅᔭᖅᑐᕈᓐᓇᕐᓂᖏᓐᓂᒃ ᒪᓕᒐᐅᓕᕐᕕᐅᓪᓗᑕ 
ᐱᓕᕆᕝᕕᒃᐳᑦ ᑖᒃᑯᓄᖓ ᐱᓕᕆᐊᒃᓴᓂᒃ  

ᑮᓇᐅᔭᖅᑐᕈᑎᓪᓚᑦᑖᒥᓂᕐᓂᒃ 
ᑮᓇᐅᔭᓕᕆᔾᔪᓯᖏᓐᓂᓪᓗ.  
 
ᐃᒃᓯᕙᐅᑖᖅ, ᑖᒃᑯᐊ ᒪᑐᐃᖅᓯᔾᔪᑏᑦ ᐃᓱᓕᑉᐳᑦ. 
ᐊᐱᖅᑯᑎᒃᓴᖃᕈᑦᓯ ᐱᖁᔭᒃᓴᐅᑉ ᒥᒃᓵᓄᑦ. 
ᓇᓗᓇᐃᑦᓯᐊᕐᓗᒋᑦ ᐊᐱᖅᓱᕈᓐᓇᖅᐳᓯ ᒥᑭᔫᑎᓄᑦ 
ᐊᒻᒪᓗ ᐊᑭᑐᔫᑎᓄᑦ ᐊᑭᓕᕐᓲᑎᒃᓴᑦ ᒥᓂᔅᑕᒧᑦ 
ᑲᒪᒋᔭᖃᖅᑐᒧᑦ ᑐᕌᖅᑎᑦᑎᐊᕐᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᕼᐃᒃᔅ. ᐅᖃᐅᓯᑦᓴᑐᐃᓐᓇᖅᑕᖃᖅᑳ? ᐱᑕᖃᓐᖏᑉᐸᑦ 
ᒫᓐᓇ ᑕᐃᒪ ᒪᓕᒐᓕᐅᖅᑏᑦ ᒪᑉᐱᒐᖓ 4. 
ᑎᓴᒪᖓᓅᕆᑦᓯ ᒪᓕᒐᒃᓴᖅ 31. ᓄᓇᕗᑦ 
ᒐᕙᒪᒃᑯᖏᑦ ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎᖏᑦ 
ᐊᑭᑐᔪᖅᑐᕈᑎᒃᓴᓂᒃ ᓈᓴᐅᑖ 3. 2019-2020 
ᐃᓕᓐᓂᐊᖅᑐᓕᕆᔨᒃᑯᑦ ᐊᖏᖅᑕᐅᖄᖅᓯᒪᓐᖏᑦᑐᐃᑦ 
ᐅᖂᑕᓐᖑᐊᒦᑦᑐᑦ ᐲᓪᓗᒋᑦ $143,000. ᒥᔅᑕ ᒪᐃ. 
ᒪᒥᐊᓇᖅ, ᐋᒡᒐᐃᑦ. ᑖᒃᑯᐊ ᐅᖁᑕᓐᖑᐊᒦᑦᑐᑦ 
ᐲᕐᓗᒋᑦ $143,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᓗᑕ, 
ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᒪᑉᐱᒐᖓ 
5 ᐊᒻᒪ 6 ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᐃᑦ 
ᑲᑎᑦᑐᒋᑦ ᐱᓕᕆᕕᐅᑉ $9,740,000. ᒥᔅᑕ ᒪᐃᓐ.   
 
ᒪᐃᓐ (ᑐᓵᔨᑎᒍᑦ): ᒪ’ᓇ, ᐃᒃᓯᕙᐅᑖᖅ. ᑖᒃᑯᐊ 
ᑐᑭᓯᒃᑲᓐᓂᕈᑎᒃᓴᐃᑦ ᖃᐃᑕᐅᓯᒪᔪᐃᑦ ᐃᓚᖓᑦ 
ᐱᓕᕆᐊᖑᔪᖅ. ᐃᓚᖓᓄᑦ ᐱᓕᕆᐊᖑᔪᓄᑦ. 
ᓄᓇᕗᑦ ᒐᕙᒪᒃᑯᖏᑕ ᖃᕆᓴᐅᔭᓕᕆᕕᖓᒎᖅ 
ᓄᑖᕈᕆᐊᖅᑕᐅᔪᑦ. ᖃᓄᕐᖑᑯᐊ 
ᓄᑖᕈᕆᐊᖅᓯᓂᐊᖅᑲᑦ ᐃᓵᖅᑕᐅᔭᐃᒃᑯᑎᓃᒃ 
ᐱᔾᔪᑎᖃᖅᑳ? ᑖᓐᓇᒎᖅ ᐱᓕᕆᐊᖑᔪᖅ 
ᑲᔪᓰᓐᓇᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᖅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᑭᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐱᓕᕆᓂᖅ  



ᐊᐃᑉᐱᖅ, ᓄᕕᐱᕆ 5, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓪᓛᖅᑎᕆᓂᐅᔪᖅ ᖃᕆᓴᐅᔭᓄᑦ 
ᓯᐊᒻᒪᔾᔪᑎᐅᔪᓂᒃ ᑕᐃᓐᓇ ᐱᕕᑭᓗᐊᕐᖓᑦ 
ᐃᓂᒋᔭᖓ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᓇᓗᓇᐃᖅᑕᐅᑦᑎᐊᒃᑲᓐᓂᖁᑐᐃᓐᓇᖅᑕᕋ 
ᑐᐊᕕᕐᓇᖅᑐᒃᑯᑦ ᐃᒥᓕᕆᓂᖅ. ᐃᒥᑦᑎᐊᕙᓕᐅᕐᓂᖅ 
ᑕᑉᕙᓂ ᓇᓗᓇᐃᖅᑐᕈᑎᖏᓐᓂᒃ ᐸᕐᓇᑕᐅᒻᒪᒡᒎᖅ 
ᑲᔪᓰᓐᓇᖅᑐᓂ. ᖃᐅᔨᒍᒪᔪᖓ ᑖᓐᓇ ᑭᓱᒥᒃ 
ᐱᔾᔪᑎᖃᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᓂᐅᕕᕈᑎᐅᓂᐊᖅᑐᖅ 
ᐊᐅᓪᓚᖅᑎᖃᑦᑕᒐᑦᓴᐅᔪᒥᒃ ᐃᒥᕐᒥᒃ 
ᓴᓗᒻᒪᖅᓴᐃᒍᑎᒥᒃ ᓇᒧᑐᐃᓐᓇᑦᑎᐊᖅ 
ᓄᓇᕘᒨᖅᑕᐅᒍᓐᓇᖅᑐᖅ ᐊᐅᓱᐃᑦᑐᖅ ᐊᒻᒪ ᑭᒻᒥᕈᑦ 
ᒥᑉᕕᑭᓗᐊᕐᖓᑦ ᑕᐃᑯᓐᖓᖅᑕᐅᒍᓐᓇᖏᑦᑐᑐᐊᑦ. 
ᖁᔭ4438ᓇᒦᒃ. 
 
ᐃᒃᓯᕙᐅᖅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᑭᔅ. ᑕᑉᕙᓃᑦᑐᒍᑦ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᕋᖅᑎᒃᑯᑦ ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᑦ 
ᑲᑎᑦᑐᒋᑦ ᐱᓕᕆᕕᐅᑉ $9,740,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓ 7 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐊᑭᑐᔪᖅᑐᕈᑎᒃᓴᖏᑦ ᓯᕗᓂᐊᒍᑦ 
ᐊᖏᖅᑕᐅᓯᒪᓐᖏᑦᑐᑦ ᑲᑎᑦᑐᒋᑦ ᐱᓕᕆᕝᕕᐅᑉ 
$766,000. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᑉᕙᓂ ᑐᑭᓯᒃᑲᓐᓂᕈᑎᒃᓴᓂᒃ ᖃᐃᑕᐅᓯᒪᔪᓂᒃ 
ᐅᖃᐅᓯᖃᖅᓯᒪᒻᒪᑕ ᐋᖅᑮᖃᑎᒌᑦᓯᒪᒻᒪᑎᒡᒎᖅ 
ᐃᖃᓗᐃᑦ ᒥᕝᕕᓕᐅᖅᑕᐅᓂᖓ ᒪᕐᕉᓕᖅᑲᖓᔪᒥᒃ 
ᓴᓇᔭᐅᓪᓗᓂ. ᑕᑉᕙᓂᒎᖅ ᐅᑎᖅᑐᒃᓴᖃᕐᒥᒻᒪᑕ 
ᐅᑎᕈᓐᓇᐅᑎᖃᕐᒥᒻᒪᑕ ᐅᖅᓱᐊᓗᓐᓄᑦ  

ᐊᑭᓕᐅᑎᒥᓂᕐᓄᑦ. ᑖᓐᓇᒎᖅ 
ᓇᕿᑦᑕᖅᑕᐅᑲᒻᒪᓂᕐᒪᑦ. ᑖᑦᓱᒥᖓ ᐱᑯᑦᑐᑦᓯᒪᓂᕐᒥᒃ 
ᐊᐱᖅᑯᑎᖃᓐᖏᑦᑐᖓ, ᑖᒃᑯᐊ 
ᐅᑎᖃᑦᑕᕈᓐᓇᖅᑐᐃᑦ ᑮᓇᐅᔭᐃᑦ. ᓄᓇᕗᑦ 
ᒐᕙᒪᒃᑯᖏᑦ ᐅᑎᕐᕕᐅᒋᐅᑦᑎᐊᕐᖓᑕ ᑕᑉᕘᓇ 
ᐊᖏᖃᑎᒌᒍᑎᑎᒍᑦ ᐅᑉᕙᓘᓐᓃᑦ 
ᐅᑎᕐᕕᐅᖃᑦᑕᖅᓯᒪᒋᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᖅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᕐᕌᒍᑕᒫᑦ 
ᐋᖅᑭᒋᐊᕆᔾᔪᑕᐅᖃᑦᑕᖅᑐᖅ ᑳᓐᑐᓛᖓᓂᒃ ᐊᑭᖏᑦ 
ᒪᓕᑦᑐᒋᑦ ᐊᑭᖓ ᐊᑭᑭᓐᓂᖅᓴᐅᑎᑦᑎᓐᓂᕈᑦᑕ 
ᖁᑦᑎᓂᖅᓴᐅᑎᑦᑎᓐᓂᕈᑦᑕᓘᓐᓃᑦ 
ᐊᑭᓖᒋᐊᖃᕋᔭᖅᑐᒍᑦ. ᖃᐅᔨᒪᓐᖏᑦᑐᖓ 
ᐅᑎᕐᕕᐅᓚᐅᖅᓯᒪᒻᒪᖔᑦᑕ 
ᖃᐅᔨᒋᐊᕈᓐᓇᖅᑕᕋᓗᐊᕋ. ᖃᐅᔨᒪᔪᖓ ᒥᕝᕕᒃ 
ᒪᑐᐃᕋᑖᔪᒻᒪᑦ ᐊᕐᕌᒎᓗᐊᑐᐃᓐᓇᓕᖅᑐᖅ, ᐊᕐᕌᒎᒃ 
ᒪᕐᕉᐸᓗᓕᖅᑑᖅᑲᐃ. ᖃᐅᔨᒪᓐᖏᑦᑐᖓ 
ᐅᑎᕐᕕᐅᓂᕐᒪᖔᑕ ᓯᕗᓪᓕᕐᐹᖓᓂ ᐊᕐᕌᒍᖓᓂ. 
ᖁᔭᓐᓇᒦᒃ. 
 
ᐃᒃᓯᕙᐅᖅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᑭᔅ. ᒥᔅᑕ ᒪᐃᓐ. 
 
ᒪᐃᓐ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ 
ᐅᖃᐅᓯᖃᖅᓯᒪᒻᒥᒻᒪᑦᑕᐅᖅ ᐃᖃᓗᐃᑦ 
ᐊᐅᓪᓚᕆᐊᖅᑐᕐᕕᒥᓂᑐᖃᖓᒎᖅ ᐃᓪᓗᖓ, 
ᐊᑭᑐᔪᕐᓄᑦ ᐸᕐᓇᑦᑕᐅᓂᖓ ᐅᖃᖅᓯᒪᔪᖅ ᑖᓐᓇ 
ᐊᑑᑎᖃᕈᓐᓇᖅᑐᖅ ᓱᓕ ᓄᓇᕗᑦ ᒐᕙᒪᒃᑯᖏᓐᓄᑦ, 
ᕿᑲᑐᐃᓐᓇᐸᓪᓚᐃᒻᒪᑦ ᒫᓐᓇ ᐊᑐᖅᑕᐅᒐᓂ, 
ᐊᑐᖅᑕᐅᒍᓐᓇᖅᑑᔮᖅᑑᒍᓗᐊᖅ ᖃᐅᔨᓴᕈᑎᐅᓗᓂ 
ᐊᑭᑐᔪᓂ ᐸᕐᓇᑲᒻᒪᓂᕐᒥ. ᑕᐃᒪ ᑕᕝᕙ ᓄᑖᒥ 
ᓴᓇᔪᐊᓘᓐᓂᕋᔅᓯ ᐊᒻᒪ ᐱᑐᖃᖅ 
ᐊᐅᓪᓚᕆᐊᖅᑐᕐᕕᒥᓂᖅ ᖃᓄᖅ 
ᐊᑐᖅᑕᐅᓂᐊᕆᐊᖓ ᐸᕐᓇᐅᑎᖃᖏᑦᑎᐊᖅᑐᓯ 
ᐸᕐᓇᑕᐅᖄᕆᐊᓕᒥᓂᐅᒐᓗᐊᖅ ᒐᕙᒪᐃᑦ  

ᓯᕗᓪᓕᐅᔪᔪᐃᑦ ᐸᕐᓇᑎᓪᓗᒋᑦ. ᑕᐃᔅᓱᒥᖓ 
ᒥᕝᕕᕐᔪᐊᕌᓗᐊᓂ ᐸᕐᓇᑎᓪᓗᒋᑦ ᐅᖃᐅᓯᔅᓴᑐᐃᓐᓇᖅ 
ᑖᓐᓇ. ᑖᓐᓇ ᑮᓇᐅᔭᕐᓂᒃ ᐊᑐᑲᒻᒪᓂᕐᔫᔮᕐᒪᑦ ᑕᐃᒫᒃ 
ᐸᕐᓇᖕᓂᖅ ᐱᖁᑎᕐᔪᐊᕌᓗᒃ ᑕᐃᒫᒃ 
ᕿᑲᑐᐃᓐᓇᖅᑐᓂ ᑮᓇᐅᔭᓕᐅᕈᑎᔅᓴᐅᔮᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᐃᓐ 
ᐅᖃᕋᑖᕋᕕᑦ. ᐱᕙᓪᓕᐊᔪᓕᕆᔨᒃᑯᓐᓃᖅᑐᒍᑦ 
ᐃᖏᕐᕋᔪᓕᕆᔨᒃᑯᓪᓗ ᐊᑭᑐᔪᖅᑐᕈᑎᔅᓴᖏᑦ 
ᓯᕗᓂᐊᒍᑦ ᐊᖏᖅᑕᐅᓯᒪᖏᑦᑐᑦ ᑲᑎᓪᓗᒋᑦ 
$766,000.00 ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᑎᕆᐊᕐᓗᑕ 
ᒪᒃᐱᒐᖅ 2. ᓄᓇᕘᑉ ᒐᕙᒪᒃᑯᖏᑦ ᑮᓇᐅᔭᓂᒃ 
ᐃᓚᒋᐊᖅᓯᔪᒪᔾᔪᑏᑦ ᐊᑭᑐᔪᖅᑐᕈᑎᒃᓴᓄᑦ 
ᓈᓴᐅᑎᓕᒃ 3, 2019−2020. ᐅᐃᒍᖓ 1. 
ᐊᑭᑐᔪᖅᑐᕈᑎᔅᓴᑦ. ᐊᑭᑐᔪᖅᑐᕈᑎᔅᓴᐃᑦ ᑮᓇᐅᔭᐃᑦ 
ᑐᔅᓯᕌᖑᔪᑦ $10,363,000. ᐊᖏᖅᑭᓯᐅᒃ  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒫᓐᓇ ᑕᐃᒪ 
ᒪᓕᒐᒃᓴᖅ 31−ᒨᓕᕐᒥᒋᔅᓯ ᐃᔾᔪᔪᖁᑎᔅᓯᓐᓂ 
ᐸᐃᑉᐹᒃᑯᕕᔅᓯᓐᓂ.  
 
ᒪᓕᒐᒃᓴᖅ 31, ᑮᓇᐅᔭᓂᒃ ᐃᓚᒋᐊᖅᓯᔪᒪᔾᔪᑏᑦ 
ᐊᑭᑐᔪᓄᑦ, ᓈᓴᐅᑎᖓ 3, 2019−2020. 
ᑎᑎᕋᖅᓯᒪᓂᖓ 1. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᓯᒪᓂᖓ 2. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᓯᒪᓂᖓ 3. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᐃᒍᖓᓅᕆᔅᓯ 
ᒪᒃᐱᒐᖓ 2, ᐅᐃᒍᖓ ᑮᓇᐅᔭᐃᑦ 
ᐃᓚᒋᐊᖅᑕᐅᔪᐃᑦ ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓄᑦ  

ᒫᑦᓯ 31, 2021ᒥ ᐃᓱᓕᕝᕕᓕᒻᒧᑦ ᓂᕈᐊᖅᑐᑦ 
ᐊᑭᑐᔪᖅᑐᕈᑎᔅᓴᑦ ᑲᑎᑦᑐᒋᑦ ᑮᓇᐅᔭᓂᒃ 
ᐃᓚᒋᐊᕈᑏᑦ $10,363,000 ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᓯᒪᓂᖓ 4 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᓯᒪᓂᖓ 5. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᓯᒪᓂᖓ 6. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᓯᒪᓂᖓ 7. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᓕᒐᓕᐅᖅᑏᑦ 
ᐊᖏᖅᑭᓯᐅᒃ ᒪᓕᒐᒃᓴᖅ 31 ᐃᓗᐃᑦᑑᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᓕᒐᓕᐅᖅᑏᑦ 
ᐊᖏᖃᑎᒌᑉᐸᑦ ᒪᓕᓪᓗᒍ ᒪᓕᒐᖅ 62(2) ᒪᓕᒐᒃᓴᖅ 
30 ᑲᑎᒪᔾᔪᑎᒃᓴᓅᖅᑕᐅᔪᓐᓇᓕᕐᒪᑦ ᐱᖓᔪᐊᓐᓂ 
ᐅᖃᓕᒫᖅᑕᐅᓛᕐᓗᓂ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒫᓐᓇ ᑕᐃᒪ 
ᒥᓂᔅᑕ ᐊᐱᕆᓕᖃᕋ ᕼᐃᒃᔅ ᒪᑐᒍᑎᔅᓴᓂᒃ 
ᐅᖃᐅᓯᒃᓴᖄᕐᔪᖕᒪᖔᑦ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ: (ᑐᓵᔨᒃᑯᑦ) ᖁᔭᓐᓇᒦᒃ, 
ᖁᔭᓕᒍᒪᑐᐃᓐᓇᑕᒃᑲ ᒪᓕᒐᓕᐅᖅᑎᐅᖃᑎᒃᑲ 
ᕿᒥᕐᕈᑎᐊᖅᓯᒪᔪᐊᓘᒻᒪᑕ ᑕᒪᒃᑯᐊ 
ᐃᓕᑕᖅᓯᖃᑦᑕᖅᑐᑕᐃᓛᒃ ᑕᒫᓃᒻᒪᑕ  



ᐊᐃᑉᐱᖅ, ᓄᕕᐱᕆ 5, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

4440 

ᑮᓇᐅᔭᖅᑐᕈᑎᒃᓴᐃᑦ ᑕᐃᒃᑯᐊ ᐱᑲᒻᒪᒃᓯᒪᔪᐃᑦ 
ᖃᐅᔨᒪᖅᑕᖃᐅᒐᑦᑎᒍᑦ 
ᑕᐃᒪᐃᒃᑲᓐᓂᔮᕈᓐᓃᖅᑑᒐᓗᐊᑦ.  
ᑖᒃᑯᐊᓗ $285,000 ᐊᕐᕌᓂ ᐅᑎᕐᕕᐅᔪᔪᒍᑦ 
ᖃᐅᔨᒪᓂᐊᕋᔅᓯ.  
 
ᐊᒻᒪ ᖁᔭᓕᒃᑲᓐᓂᖃᒃᑲ ᐃᖅᑲᓇᐃᔭᖅᑏᑦ 
ᑕᑯᔅᓴᐅᖏᒃᑲᓗᐊᖅᑐᑎᒃ ᐱᓕᕆᓯᒪᔪᕕᔾᔪᐊᕌᓘᒻᒪᑕ 
ᐊᑐᐃᓐᓇᕈᖅᓴᐃᓪᓗᑎᒃ ᐆᒥᖓ ᐅᕙᓐᓄᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᒪᓕᒐᒃᓴᖅ 32 - ᑮᓇᐅᔭᐃᑦ ᐃᓚᒋᐊᕈᑎᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪ) 
ᒪᓕᒐᖅ, ᓈᓴᐅᑖ 2, 2019−2020 - 
ᐃᓄᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒫᓐᓇ ᑕᐃᒪ ᑲᔪᓯᒋᐊᓕᕐᒥᑕ ᒪᓕᒐᒃᓴᖅ 
32−ᒧᑦ. ᐱᒋᐊᕐᓂᐊᖅᑯᖓ ᐊᐱᕆᓗᖓ ᒥᓂᔅᑕ 
ᕼᐃᒃᔅ ᒪᑐᐃᖅᓯᒍᑎᓂᒃ ᐅᖃᐅᓯᔅᓴᖃᕐᒪᖔᖅ, 
ᐄᖑᒃᐸᒃ ᑲᔪᓯᒋᐊᑐᐃᓐᓇᕈᓐᓇᖅᑐᖅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ: (ᑐᓵᔨᒃᑯᑦ) ᖁᔭᓐᓇᒦᒃ, 
ᐃᒃᓯᕙᐅᑖᖅ, ᒪᓕᒐᓕᐅᖅᑏᓪᓗ. ᐅᓪᓗᒥ ᐃᓕᔅᓯ 
ᓵᖓᓃᑉᐳᖓ ᒪᓕᒐᒃᓴᖅ 32, ᑮᓇᐅᔭᓂ 
ᐃᓚᒋᐊᖅᓯᒍᒪᔾᔪᑎ (ᐊᐅᓚᒍᑎᔅᓴᓄᑦ 
ᐋᖅᑭᐅᒪᒍᑎᔅᓴᓄᑦ) ᒪᓕᒐᖅ, ᓈᓴᐅᑎᓕᒃ 2, 
2019−2020. 
 
ᑕᕝᕘᓇ ᒪᓕᒐᒃᓴᖅᑎᒍᑦ ᐊᐅᓚᒍᑎᔅᓴᖏᑦ ᑮᓇᐅᔭᐃᑦ 
ᐃᓚᒋᐊᕈᒪᔭᖏᑦ ᒐᕙᒪᒃᑯᑦ 2019−2020ᒧᑦ 
$544,000−ᓂ ᑐᔅᓯᕋᖅᑐᒍᑦ ᑕᐃᒪᓐᓇᓂᒃ ᑖᒃᑯᐊ 
ᓄᓇᓕᓐᓂ ᐱᔨᑦᑎᕋᖅᑎᒃᑯᓐᓂᑦ 
ᐃᑲᔪᖅᓱᐃᑦᑎᐊᕈᓐᓇᓂᐊᕐᖓᑕ ᑕᐃᒃᑯᓂᖓ 
ᓄᓇᕘᒥ ᑕᐱᕇᑦᑐᓂ ᐱᙳᐊᕆᐊᖅᑐᓛᖅᑐᓂ 
2020 ᕗᐃᑦᕼᐅᐊᔅᒥ. 
 
ᒐᕙᒪᕗᑦ ᐃᑲᔪᖅᓱᐃᓪᓚᕆᑉᐸᒻᒪᑦ ᐱᙳᐊᑐᓕᕆᔪᓂᒃ 
ᓄᓇᕘᒥ ᐊᒻᒪᓗ ᐃᑲᔪᖃᑦᑕᖅᓯᒪᓪᓗᓂ 
ᐅᑭᐅᖅᑕᖅᑐᓕᒫᒥ ᐱᙳᐊᕐᓂᐅᔪᓄᑦ. 
 
ᐃᒃᓯᕙᐅᑖᖅ ᒪᓕᒐᓕᐅᖅᑏᓪᓗ, ᑖᒃᑯᐊ 
ᑮᓇᐅᔭᖅᑐᕈᑎᔅᓴᓕᐅᖅᑕᐅᑎᓪᓗᒋᑦ 2020 
ᐱᓕᕆᕕᕗᑦ $1.671 ᒥᓕᐊᓂᑦ ᓴᓂᕐᕙᐃᔪᔪᑦ 
2019−2020ᒧᑦ ᑮᓇᐅᔭᖅᑐᕈᑎᔅᓴᖏᓐᓂᑦ  

ᑕᕝᕙᓂᓕ ᐊᑐᐃᓐᓇᕈᖅᓴᐃᓕᖅᑎᓪᓗᒋᑦ ᐱᓕᕆᔨᕗᑦ 
ᐱᙳᐊᕐᓂᐅᔪᓄᑦ ᑖᒃᑯᐊ ᒥᔅᓴᐅᓯᖅᓯᒪᔭᖏᑦ $2.2 
ᒥᓕᐊᕌᕐᓂᐊᖅᑐᒋᔭᐅᓕᔪᒻᒪᑕ. ᑖᒃᑯᐊ 
ᓴᓂᕐᕙᖅᓯᒪᔭᖏᑦᑎᓐᓂᑦ ᖁᑦᑎᓂᖅᓴᐃᑦ 
ᐱᔾᔪᑎᒋᓪᓗᒋᑦ ᖃᖓᑕᓲᓕᕆᔨᓂᒃ 
ᖃᖓᑦᑕᐅᑎᔅᓴᐃᑦ 44 ᐳᓴᓐ ᐊᑭᑐᓂᖅᓴᐅᓐᓂᕐᖓᑕ 
ᓂᕆᐅᒋᔪᔭᑦᑎᓐᓂᒃ. 
 
ᑖᒃᑯᐊ ᖃᖓᑕᓲᓄᑦ ᐊᑭᓕᖅᑕᐅᔭᕆᐊᖃᕋᔭᖅᑐᑦ 
$723,000 ᕌᕋᔭᕐᖓᑕ ᐊᑭᓕᖅᑕᐅᖃᑦᑕᖅᓯᒪᔪᐃᑦ 
ᒪᓕᑦᑐᒋᑦ ᐃᓱᒪᒋᔭᐅᔪᔫᒐᓗᐊᖅ. ᑕᐃᒫᒃ ᑭᓯᐊᓂᓕ 
$1.276 ᒥᓕᐊᕌᕐᓂᕋᖅᑕᐅᔪᖕᒪᑕ ᑕᒪᒃᑯᐊᒎᖅ 
ᐅᖅᓱᐊᓘᑉ ᐊᑭᖏᑦ ᕗᐃᑦ ᕼᐅᐊᔅᓗ ᐅᖓᓯᖕᓂᖓ 
ᐃᓄᒋᐊᖕᓂᖏᓪᓗ ᐱᙳᐊᕐᓂᐅᓴᔪᐃᑦ ᖃᖓᑕᓲᓪᓗ 
ᕿᒻᒥᓂᑦ ᕿᒧᔅᓯᓕᐅᑎᒋᐊᖅᑐᖅᑐᓄᑦ 
ᐅᓯᒋᐊᖃᓛᕐᓗᑎᒃ ᐊᑭᑦᑐᕈᑎᒋᓯᒪᖕᒪᒋᑦ. 
 
ᑕᐃᒫᓪᓗ ᒐᕙᒪᕗᑦ ᐊᒥᓲᓂᖅᓴᓂᒃ 
ᐱᙳᐊᕆᐊᖅᑐᑎᑦᑎᓂᐅᓴᖕᒪᑕ ᓄᓇᓕᖕᓂ 
ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 300−ᓂᒃ 
ᐊᐅᓪᓚᑎᑦᑎᔪᒪᔪᒡᒎᖅ ᐱᙳᐊᖅᑎᓂᒃ, ᐅᐊᑦᑎᓂᒃ, 
ᐊᐅᓚᑦᑎᔨᓂᒃ, ᑭᒡᒐᑐᖅᑎᓂᒃ ᐊᒻᒪ ᐃᑲᔪᖅᑎᓂᒃ. 
246−ᖑᓚᐅᖅᑐᐃᓪᓕ 2018−ᖑᑎᓪᓗᒍ 
ᐱᙳᐊᕆᐊᖅᑐᑎᓪᓗᒋᑦ ᐊᒥᓲᓃᖅᓴᐃᑦ 
ᐱᖃᑕᐅᓕᖅᑐᐃᑦ ᑕᐃᒪᓐᓇ ᓴᖅᑭᔮᖅᑎᑦᑐᒍ 
ᐱᖃᑕᐅᒍᒪᓂᖅᓴᐅᕙᓕᕐᖓᑕ ᐃᖃᐃᓕᓴᕐᓂᕐᒥᒃ 
ᑕᒪᓐᓇ ᐃᑲᔪᖅᓯᕈᒪᔭᕗᑦ. 
 
ᐃᔅᓯᕙᐅᑖᖅ ᒪᓕᒐᓕᐅᖅᑏᓪᓗ, ᑕᕝᕙ ᐃᓱᓕᑉᐳᑦ 
ᒪᑐᐃᖅᓯᒍᑎᔅᓴᒃᑲ ᐅᖃᐅᓯᒃᑲ ᐊᒻᒪ 
ᑭᐅᒐᓱᐊᕈᓐᓇᑎᐊᖅᑐᖓ 
ᐊᐱᖅᑯᑎᔅᓴᓕᖅᑕᖃᕐᓂᖃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᐅᖃᐅᓯᒃᓴᑐᐃᓐᓇᓕᒃᑕᖃᖅᐸ? ᒥᔅ ᑕᐅᑐᙱ. 
 
ᑕᐅᑐᙱ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 
ᐅᖃᑐᐃᓐᓇᕐᓗᖓ. ᕿᒧᔅᓰᑦ 
ᕿᒧᔅᓯᓕᐅᑎᖃᑕᐅᓛᖃᑕ ᐅᑭᐅᖅᑕᖅᑐᒥ  

ᐱᙳᐊᕕᒡᔪᐊᕐᓂᕐᒥᑦ ᓄᓇᕗᑦᑎᑐᑦ ᕿᒧᔅᓯᕐᓂᖅ 
ᐊᔾᔨᒋᖏᓪᓚᕆᒻᒪᒍ ᐊᓪᓚᑎᑐᑦ ᕿᒧᔅᓯᕐᓂᐅᑉ 
ᒪᔪᕋᐅᑎᖑᐊᖅᑎᑐᓕ ᐋᖅᑭᑦᑕᐅᓯᒪᓲᖑᒻᒪᑕ 
ᑕᐃᒃᑯᐊ ᐊᒻᒪᓗ ᓇᖏᕐᓗᓂ ᕿᒧᔅᓯᕆᐊᖃᖅᑐᑎᒃ 
ᒐᕙᒪᒃᑯᓐᓄᑦ ᑕᒪᓐᓇ ᐃᓱᒪᒋᔭᐅᒋᐊᖁᔭᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ,. ᒥᔅᑕ ᖁᐊᓴ 
ᐅᖃᐅᓯᒃᓴᖃᕆᕕᑦ? 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᑐᓴᓵᖅᖢᒍᐃᓛᒃ ᑕᒪᓐᓇ ᑎᖕᒥᓲᑉ 
ᐊᑭᒋᓇᔭᖑᐊᖅᑕᖓ ᓲᕐᓗ 44%ᒥᒃ 
ᖁᑦᑎᖕᓂᖅᓴᓪᓚᕆᐅᓂᕋᕐᒪᒍ. ᐅᕙᖓᓕ 
ᓇᓗᓇᐃᖁᑦᑎᐊᖃᑦᑕᖁᓇᔭᖑᐊᕋᓗᐊᖅᐸᒃᑲ 
ᓯᕗᐊᓂᖃᐃ ᖃᐅᔨᓴᖃᑦᑕᓗᐊᖏᓐᓂᕐᒪᑕᓗᑭᐊᖅ 
ᐊᑭᑦᑐᖅᐹᓪᓕᓪᓚᕆᖕᒪᑦ ᑖᓐᓇ. 
ᓂᕆᐅᓚᐅᕈᓗᐊᖅᖢᑎᒃ ᐃᒪᓐᓇ ᐊᑭᑐᓂᐊᕐᓂᖓᓂᒃ 
ᑕᐃᒫᒃ ᖃᐅᔨᓴᑦᑎᐊᖃᑦᑕᖅᑐᒃᓴᐅᒍᓗᐊᖅᐳᓂᓛᒃ 
ᑕᕝᕙᓂᑦᓴᐃᓐᓇᖅ ᖃᐅᔨᓇᓱᓕᕌᖓᒥᒃ ᑎᖕᒥᓲᖅ 
ᐅᓇ ᐊᑐᓛᖅᑕᕗᑦ ᐊᑭᖓ ᐊᔾᔨᒋᓇᔭᖅᐸᐅᒃ? 
ᐃᒪᓐᓇ ᐃᓱᒪᓇᔭᖑᐊᖂᔨᒐᓗᐊᖅᖢᑎᒃ. 
ᓂᕆᐅᑐᐃᓐᓇᖃᑦᑕᕐᒪᑕ ᐃᒪᓐᓇ ᐊᑭᖃᓛᕐᒥᔪᖅ 
ᑕᐃᒪ. ᐃᓕᕿᑕᒫᖅᑐᒥᒃ ᑕᐅᑐᒃᑲᓗᐊᖅᑎᓪᓗᖓ 
ᑭᓯᐊᓂ. ᑖᓐᓇ ᐅᖃᑐᐃᓐᓇᖅᐳᖓ ᑕᐃᒪᓐᓇ 
ᖃᐅᔨᓴᖅᑐᒃᑲᓐᓂᖃᑦᑕᕐᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᒃᐱᖅᑐᒐᖅ 
4−ᒥᑦᑐᒍᑦ ᑮᓇᐅᔭᑦ ᐃᓚᒋᐊᕈᑎ ᐊᐅᓚᔾᔪᑏᑦ 
ᒪᑭᒪᐅᑏᓪᓗ ᓈᓴᐅᑎᓕᒃ 2, 2019−2020 
ᒐᕙᒪᒃᑯᑦ ᐊᖏᖅᑕᐅᖄᖅᓯᒪᖏᑦᑐᑦ ᑲᑎᓕᒫᕐᓗᒋᑦ 
$544,000, ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. 
ᑐᑭᓯᒃᑲᓐᓂᕈᒪᑐᐃᓐᓇᖅᑐᖓ ᑕᒫᓂ 
300−ᖏᓐᓃᑦᑐᓂᒎᖅ ᕗᐃᑦ ᕼᐅᐊᔅᒧᑦ 
ᐊᐅᓪᓚᖅᑎᑦᑎᔪᒪᖕᒪᑕ. ᓈᓴᐅᑎᖏᑦ ᑖᒃᑯᐊ 
ᓇᓕᖅᑯᓯᒪᑦᑎᐊᖅᐹᑦ ᐅᕝᕙᓘᓐᓃᑦ ᒥᒃᓴᐅᓴᒃᓯᒪᕙᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃ, ᓇᓕᖅᑯᓯᒪᔫᒐᓗᐊᑦ ᑭᓯᐊᓂ ᐃᓚᖏᑦ 
ᐊᐅᓪᓚᕈᓐᓇᐃᓪᓕᖃᑦᑕᕐᒪᑕ ᒪᑯᐊᓘᓐᓃᑦ 
ᑲᒪᔨᐅᓂᐊᖅᑐᑦ 300−ᑕᒫᓂ ᓇᓕᖅᑯᓯᒪᐸᓗᒃᑐᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᖃᐃ 
ᓇᓗᓇᐃᖅᓯᔪᓐᓇᖅᐸ ᖃᔅᓯᑦ ᐳᓴᓐᑎᓂᒃ 
ᓇᓪᓕᐊᒃᑯᒫᓂᒃ ᓴᓂᕐᕙᐃᓯᒪᖕᒪᖔᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᓇᓪᓕᐅᒃᑯᒫᖅᑕᖃᖏᑦᑐᖅ. 
ᖃᖓᑕᓲᖅᑎᓂᒃ ᑐᓴᕋᑦᑕ ᑕᐃᒪ ᑕᐃᒃᑯᐊ 
ᓈᓴᐅᑎᖏᑦ ᐊᑐᕐᓗᒋᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ 
ᓴᓂᕐᕙᐃᓕᓚᐅᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. 
ᑐᑭᓯᑦᑎᐊᒃᑲᓐᓂᕈᒪᑐᐃᓐᓇᖅᖢᖓ 
ᐆᒃᑑᑎᖃᖅᑲᐅᒐᕕᑦ ᐊᒻᒪᓗ ᐊᑭᑭᓐᓂᖅᓴᐅᒃᐸᑦ 
ᑖᒃᑯᐊᓕ ᖃᓄᖅ ᑕᐃᒃᑯᐊ ᐊᒥᐊᒃᑯᑦ ᒐᕙᒪᒃᑯᑦ 
ᑮᓇᐅᔭᖁᑎᖏᓐᓄᑦ ᐅᑎᖅᑎᑕᐅᓇᔭᖅᐸᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᑦ, 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᐃᓗᓕᑯᓘᔭᖏᓐᓂᒃ 
ᖃᐅᔨᒪᖏᒃᑲᓗᐊᖅᖢᖓ ᐊᓯᖏᑦᑕᐅᖅ  

ᐱᓕᕆᐊᖑᖅᑎᑕᐅᓯᒪᔪᑦ ᐱᑕᖃᐅᕐᒪᑦ ᑖᔅᓱᒧᖓ 
ᐊᑕᐅᓯᕐᒧᑦ ᑐᕌᖓᓂᐊᕐᒪᖔᑦ ᐊᒻᒪ 
ᐱᙳᐊᖅᑐᓕᕆᓂᕐᒧᑦ ᑐᕌᖓᓂᐊᖅᐸᑦ 
ᐱᙳᐊᕐᓂᕐᒧᑦ ᐅᑎᖅᑎᑕᐅᓂᐊᖅᑐᑦ. ᐊᒻᒪᓗ 
ᐅᑯᓄᖓ ᐊᑐᖏᑉᐸᑦ ᐅᑎᖅᑎᑕᐅᔭᕆᐊᖃᕋᔭᖅᑐᑦ, 
ᐱᓯᒪᔭᐅᖏᓐᓇᔾᔮᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᑦ, 
 
ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 
ᐃᓚᖏᑦ ᓄᓇᓖᑦ ᐊᑭᑐᓂᖅᓴᓪᓛᓘᖕᒪᑕ ᓲᕐᓗ 
ᐊᐅᓱᐃᑦᑐᖅ ᓄᓇᓕᓕᒫᑦ ᐃᓚᐅᔪᓐᓇᖅᐹᑦ 
ᖃᔅᓯᑐᕐᓂᖓ ᐃᓱᒪᒋᔭᐅᖏᖦᖢᓂ ᐃᓚᖏᓂᒃᑯᐊ 
ᐅᐸᒍᓐᓇᖃᑦᑕᖏᒻᒪᑕ ᐱᙳᐊᕐᓂᕐᓄᑦ ᐊᑭᖓ 
ᐱᔾᔪᑎᒋᓪᓗᒍ ᑖᒃᑯᐊ ᐅᑭᐅᖅᑕᖅᑐᒥ 
ᐱᙳᐊᕕᒡᔪᐊᕐᓂᖅ ᓄᓇᕗᑦ ᒐᕙᒪᒃᑯᓐᓄᑦ 
ᐊᑭᓕᖅᑕᐅᓂᐊᕐᒪᑦ ᐃᓘᓐᓇᖏᑦ ᓄᓇᓖᑦ 
ᐃᓚᐅᔪᒪᔪᑦ ᐃᓚᐅᖃᑦᑕᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᑦ, 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᐃ, ᐃᒃᑯᐊ ᑭᒃᑯᓗᒃᑖᑦᑎᐊᖅ 
ᐱᕕᖃᖅᑎᑕᐅᖃᑦᑕᖅᑐᑦ ᓄᓇᓕᓕᒫᓂ ᐊᒻᒪᓗ 
ᐋᖅᑭᒃᓯᒪᓂᖏᑦ ᑭᒃᑯᑦ ᐃᓚᐅᔪᓐᓇᕐᒪᖔᑦ 
ᑕᒪᒃᑯᐊᕈᓘᔭᐃᑦ ᑭᓯᐊᓂ ᐃᓚᐅᔪᓐᓇᖅᑐᖃᖅᐸᑦ 
ᐃᓚᐅᓲᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 

ᒪᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᖏᓐᓂᒃ ᑎᒥᐅᔪᓂᒃ ᑐᑭᓯᓇᓱᒡᕕᖃᓚᐅᖅᐱᑦ 
ᓲᕐᓗ ᓇᖕᒥᓂᖅ ᐱᓯᓂᓯᒋᔭᐅᔪᑦ ᐃᑲᔪᕈᓐᓇᕐᒪᖔᑦ 
ᑮᓇᐅᔭᖅᑎᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᐋᒃᑲ. ᖃᐅᔨᒪᔭᒃᑯᓪᓗ ᐋᒃᑲ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐸᐃᖅᑐᖓ ᖁᒃᓴᓪᓚᖕᒪᕆᒃᑐᖓ $2 ᒥᓕᐊᓐ 
ᐊᖏᔪᐊᓘᖕᒪᑦ ᑎᓴᒪᓂᒃ ᐃᒡᓗᓕᐅᕈᓐᓇᖅᑐᒍᑦ 
ᐱᙳᐊᖅᑐᓂᒃ ᓇᖕᒥᓂᕆᔭᐅᔪᓂᒃᑯᐊ ᐊᒃᓱᐊᓗᒃ 
ᐃᑲᔪᖅᑐᐅᓲᖑᖕᒪᑕ ᖃᖓᑕᓲᑦ (ᑐᓵᔨᒃᑰᕈᓐᓃᖅᑐᖅ) 
ᑕᒪᓐᓇ ᐃᓱᒪᒋᔭᐅᔫᓪᓗᐊᕋᔭᖏᑦᑐᖃᐃ ᐅᑭᐅᓂᒃ 
ᖃᐃᔪᓂᒃ, CGS−ᑯᓐᓄᑦ 
ᐃᓱᒪᒋᔭᐅᔫᓪᓗᐊᕋᔭᖏᑉᐸᖄ? ᒪ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᐃ, ᐱᙳᐊᕐᓂᐅᑉ ᖃᓄᐃᑦᑑᓂᖓ 
ᒪᓕᒃᖢᒍ ᐃ, ᑎᒥᖑᖅᑎᑕᐅᓯᒪᔪᓂᒃ 
ᓇᖕᒥᓂᕆᔭᐅᔪᓂᒡᓗ ᐃᑲᔪᖅᑎᖃᖃᑦᑕᖅᑐᑦ 
ᐃᓕᓐᓂᐊᖅᑎᑕᐅᓪᓗᑎᒡᓗ ᑭᓯᐊᓂ ᐅᑭᐅᖅᑕᖅᑐᒥ 
ᐱᙳᐊᕕᒡᔪᐊᕐᓂᖅ ᐊᒻᒪᓗ ᐅᖃᐅᓯᕆᔭᐅᔪᑦ 
ᒥᓂᔅᑕᐅᑉ ᓈᓚᒃᑕᒃᓴᕆᔭᖏᑦ ᐃ, ᓯᕗᓂᒃᓴᑦᑎᓐᓂ 
ᑕᐃᒪᐃᑦᑐᖃᕈᓐᓇᖅᐸᑦ ᐃᑲᔪᖅᓱᕋᓱᒃᑕᒃᓴᕆᔮ, 
ᖁᔭᓐᓇᒦᒃ. 
 



ᐊᐃᑉᐱᖅ, ᓄᕕᐱᕆ 5, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

4443 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ,. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓱᐃᓛᒃ ᖃᖓᑕᓲᑦ ᐃᒪᓐᓇᐅᑎᒋᓂᐊᓚᐅᖅᑕᖓ 
ᓇᑉᐸᓪᓗᐊᖏᑦ $2 ᒥᓕᐊᓐ ᖃᖓᑦᑕᐅᓯᖅᓯᓂᕐᒨᕐᒪᑦ 
ᓇᓕᐊᖕᓂᒃ ᖃᖓᑕᓲᖅᑎᓂᒃ ᐊᑐᕐᓂᐊᕋᔅᓯ 
ᑕᐃᒃᑯᓇᖓᑦ ᑕᐅᕗᖓᐅᔾᔨᓂᐊᖅᑐᓂᒃ 
ᐅᑎᖅᑎᑦᑎᓂᐊᖅᑐᓂᒡᓗ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑕᖅ. ᓵᑕᒃᑰᕐᓂᐊᖅᑐᓄᑯᐊ ᓇᓕᐊᖑᖕᒪᖔᑦ 
ᐱᓯᒪᖏᑦᑐᖓ ᐃᓚᖏᓪᓗ ᐅᑎᖅᑕᕋᐅᔭᖅᑐᑎᒍᑦ 
ᖃᖓᑕᓲᖅᑎᒍᑦ ᐃᑭᒪᓂᐊᕐᒥᔪᑦ. 
 
ᓇᓕᐊᒃ ᖃᖓᑕᓲᖅᑎ ᐊᑐᖅᑕᐅᓂᐊᕐᒪᖔᑦ 
ᓇᓗᓇᐃᖅᑕᐅᓯᒪᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓚᖏᑦ ᓵᑕᕐᓗᑎᒃ ᐃᓚᖏᑦ ᐃᖏᕐᕋᐃᓐᓇᖅᑐᒃᑯᑦ 
ᐅᑎᖅᑕᕋᐅᔭᖅᑐᓂᒃ ᐊᑐᕐᓂᐊᖅᑐᑦ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ, ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᖓᑕᓲᕐᒥᒃ ᐊᑐᒃᑲᓐᓂᕐᓂᐊᖅᑐᒡᒎᖅ ᕿᒻᒥᓄᑦ 
ᕿᒻᒥᓂᒃ ᐅᓯᓂᐊᖅᑐᑦ ᖃᖓᑕᓲᒃᑲᓐᓂᕐᒥᑦ 
ᖃᔅᓯᑖᓚᑐᖅᐸ ᑕᐃᓐᓇ ᕿᒻᒥᓂᒃ ᐅᓯᓂᐊᖅᑐᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ):) ᖁᔭᓐᓇᒦᒃ, 
ᐃᒃᓯᕙᐅᑖᖅ. $200,000−ᕌᕐᓂᐊᖅᑐᖅ 
ᐅᖓᑎᐊᕐᔪᐊᓄᐊᕐᓂᐊᖅᑐᖅ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ $200,000 ᖃᔅᓯᓂᒃ ᕿᒻᒥᓂᒃ 
ᐅᓯᓂᐊᕐᒪᑦ? ᐊᑕᐅᓯᕐᒧᑦ ᓇᖕᒥᓂᕆᔭᐅᔪᒧᑦ 
ᐅᕝᕙᓘᓐᓃᑦ ᒪᕐᕉᖕᓄᒃ ᓇᖕᒥᓂᕆᔭᐅᔫᒃ, ᓇᓕᐊᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᒪᕐᕉᒃ ᒪᕐᕉᖕᓄᑦ ᓇᖕᒥᓂᕆᔭᐅᔫᖕᓄᑦ 
ᕿᒧᒃᓯᖅᑏᒃ ᐊᒻᒪᓗ ᐃᑲᔪᖅᑎᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ,ᒃ ᒥᓂᔅᑕ ᕼᐃᒃᔅ 
ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
$100,000 ᐊᑕᐅᓯᖅ ᕿᒧᒃᓯᐅᑉ? ᐊᑭᑐᕐᓚᒃᑐᐊᓗᒃ. 
ᑖᓐᓇ ᐅᖃᐅᓯᒃᓴᑐᐃᓐᓇᖅ. ᐊᒻᒪ ᐅᑯᐊᓗ 
ᐅᓄᖅᓯᕙᓪᓕᐊᖕᒪᑕᒎᖅ ᑕᐃᒃᑯᐊ ᐃᓚᐅᓂᐊᖅᑐᑦ 
246−ᖑᓚᐅᖅᑐᑦ 300−ᖑᓕᖅᑐᑦ ᑖᒃᑯᓇᖔᖅᑐᑦ 
300 ᖃᔅᓯᑦ ᓄᓇᕗᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᒋᔭᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑕᖅ. ᐃᒃᑯᐊ ᐊᑭᓕᖅᓱᖅᑕᐅᖏᖦᖢᑎᒃ 
ᐊᐅᓚᑦᓯᓂᐊᖅᑐᑦ ᐱᙳᐊᕆᐊᖅᑐᖅᑐᓪᓗ ᐱᖓᓱᑦ 
ᒐᕙᒪᒃᑯᓐᓂᖔᖅᑐᑦ ᐃᓚᐅᓂᐊᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ, ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᓕᕆᕝᕕᓯᖃᐃ, ᐱᓕᕆᕝᕖᖅᑲᐃ ᓇᐅᒃᑯᑦ 
ᓇᑲᑎᕆᔭᕆᐊᖃᓚᐅᖅᐸᑦ ᑖᓐᓇ 
ᐱᙳᐊᕕᒡᔪᐊᕐᓂᕐᒧᑦ ᑐᕌᖓᔪᖅ 
ᑮᓇᐅᔭᓕᖅᑕᐅᒃᑲᓐᓂᕈᓐᓇᕐᓂᐊᕐᒪᑦ 
ᓇᑲᑎᕆᔭᕆᐊᖃᓚᐅᖅᐱᓯ ᐊᓯᖏᓐᓂᒃ ᐅᕝᕙᓘᓐᓃᑦ 
ᒪᑯᐊ ᐃᓱᒪᖅᓲᑎᒋᔭᐅᓪᓗᑎᒃ ᐃᖅᑲᓇᐃᔭᖅᑏᑦ 
ᐃᖏᕐᕋᔭᖕᓂᕆᖃᑦᑕᖅᑕᖏᓐᓂᖔᖅᑐᑦ ᓇᐅᒃᑯᑦ 
ᓇᑲᑎᕆᓂᐊᖅᐱᑦ? ᑖᓐᓇ $1 ᒥᓕᐊᓐ 
ᓇᕝᕙᓪᓗᐊᖓ ᑮᓇᐅᔭᖃᕈᓐᓇᕐᓂᐊᕐᒪᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓄᑖᓂᒃ ᑮᓇᐅᔭᓂᒃ ᑐᒃᓯᕋᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒪᒥᐊᓇᖅ. ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
 
>>ᐃᓪᓚᖅᑐᑦ 
 
ᒥᔅᑕ ᒪᐃᓐ, ᐊᑏᓗ? 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ, ᑖᒃᑯᐊ 
ᐃᑲᔪᖅᑐᕐᓇᕋᓗᐊᑯᓂ ᒪᒃᑯᒃᑐᑦ. ᑭᓯᐊᓂ 
ᐊᑭᑐᓂᖓᑦᑕᐅᖅ ᐃᓱᒫᓗᑎᒋᑉᓗᒍ 
ᐊᑭᑦᑐᖅᐸᓪᓕᐊᒪᖏᓐᓇᕐᓂᐊᕐᓂᖅᐸᑦ ᑎᖕᒥᓲᒃᑰᕈᑎᑦ 
ᑕᑯᑉᓗᒋᑦ ᑭᖑᓪᓕᖅᐹᖅ ᐅᓇ ᐊᐱᖅᑯᑎᒐ, 300 
ᑕᒫᓂ ᖃᓂᒋᔮᓃᓐᓂᐊᕐᒪᑕᒎᖅ.  
 
ᑖᒃᑯᐊᓕᖃᐃ ᐊᕕᒃᑐᖅᓯᒪᓂᐅᔪᑦ ᐆᒃᑑᑎᒋᓗᒍ 
ᓄᓇᑦᓯᐊᖅ ᐅᕝᕙᓘᓐᓃᑦ ᔫᑳᓐ ᖃᓄᕐᓕᑭᐊᖅ 
ᐊᒥᓲᑎᒋᔪᓂᒃ ᑖᕗᖓᖅᑎᑦᓯᑕᕐᒪᑕ, 300 
ᖃᓂᒋᔮᓃᑦᑐᓂᒃᓘᕝᕙ ᖃᓄᖅ ᐆᒃᑑᑎᒋᒥᐊᕐᓗᒋᑦ 
ᐊᒥᓲᓂᖅᐹᓂᒃ ᑕᐅᕗᖓᖅᑎᑦᑎᕕᑖ?  

ᓇᐅᒡᓘᕝᕙ? ᑭᖑᓪᓕᖅᐹᕆᓕᖅᖢᒍ ᒪ’ᓇ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐃᒃᓯᕙᐅᑕᖅ. ᐋᒪᐃ, ᓇᓗᔭᒃᑲ ᖃᔅᓯᓂᒃ 
ᑕᐅᕗᖓᔾᔨᓂᐊᕐᒪᖔᑦ ᒫᓐᓇ ᐃ, ᑕᒪᓐᓇ 
ᖃᐅᔨᒋᐊᕈᓐᓇᕐᓂᐊᖅᐸᓯ ᐅᓄᓛᖑᖕᒪᖔᑦ 
ᐅᓄᖏᓛᖑᖕᒪᖔᑦ ᔫᑳᓐ ᐃᒃᑯᐊ ᒐᕙᒪᒃᑯᖏᑦ 
ᐅᓄᖏᓛᓂᒃ ᑮᓇᐅᔭᓂᒃ ᐊᑐᕐᓂᐊᖅᑐᑦ 
ᖃᖓᑦᑕᐅᓯᖅᓯᔭᕆᐊᖃᔾᔮᖏᓐᓇᒥᒃ ᐊᒻᒪᓗ 
ᓄᓇᑦᓯᐊᖅ ᑕᐃᑯᖓ ᖃᓂᑦᑐᑯᓘᓪᓗᓂ ᖃᔅᓯᓂᒃ 
ᑕᐃᑯᖓᐅᔾᔨᓂᐊᕐᒪᖔᑦ ᓇᓗᔪᖓ. ᖁᔭᓐᓇᒦᒃ, 
ᐱᓯᒪᖏᓐᓇᒃᑭᑦ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᑕᐅᑐᙱ. 
 
ᑕᐅᑐᙱ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ ᑲᓇᑕᒥ ᕿᒧᒃᓯᐅᑏᑦ 
ᑲᑐᔾᔨᖃᑎᒌᖏᓐᓂᑦ ᐃᓚᐅᓯᒪᓕᕋᒪ ᑖᓐᓇ 
ᐊᑭᑐᔪᐊᓘᖁᔨᔫᒐᓗᐊᖅ ᑭᓯᐊᓂ ᒪᓕᒐᓕᐅᖅᑏᑦ 
ᖃᐅᔨᒪᖁᔭᒃᑲ ᑕᐃᖕᓇ $6,000 ᑕᐃᓐᓇ 
ᐃᓱᕋᖅᑐᔪᖓ ᐊᑭᖃᕐᒪᑦ, 300−ᖑᓪᓗᓂ ᑕᐃᖕᓇ 
ᖃᓂᓐᓂᖅᐹᖅ $3,000−ᑐᕋᔭᖅᑐᑦ ᑕᐃᒃᑯᐊ 
ᕿᒻᒥᖏᑦ ᖃᕋᓴᐅᔭᕐᓄᑦ 
ᓇᓗᓇᐃᒃᑯᑦᑎᖅᑕᐅᖃᑦᑕᓕᕐᒪᑦ 
$200,000−ᖑᓂᐊᖅᑎᓪᓗᒍ ᑕᐃᒪᓐᓇ 
ᓱᓕᔪᐊᓘᔮᖅᑐᖅ ᐃᓛᒃ ᓇᓕᖅᑯᑦᑎᐸᓗᒃᑐᐊᓗᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ 
ᓂᓪᓕᐅᑎᒋᒐᖕᓂ. ᒥᔅ ᖃᒥᖑᐊᖅ, ᐋᒃᑳ? ᐅᓯᐅᒻᒪ 
ᐃᓵᖓᖃᐅᔪᑎᑦ. ᑮᓇᐅᔭᑦ ᐃᓚᒋᐊᕈᑎᑦ ᐊᐅᓚᔾᔪᑏᑦ  

ᒪᑭᒪᐅᑏᓪᓗ ᓈᓴᐅᑎᓕᒃ 2, 2019−2020 
ᓄᓇᓕᖕᓂᓗ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 
ᐊᐅᓚᔾᔪᑏᑦ ᒪᑭᒪᐅᑎᓪᓗ ᐊᖏᖅᑕᐅᖄᖅᓯᒪᖏᑦᑐᑦ 
ᑲᑎᓕᒫᕐᓗᒍ $544,000 ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᑎᕐᓗᑎᒃ 
ᒪᒃᐱᖅᑐᒐᖅ 2−ᒧᑦ ᓄᓇᕗᑦ ᒐᕙᒪᒃᑯᑦ ᑮᓇᐅᔭᑦ 
ᐃᓚᒋᐊᕈᑏᑦ ᐊᐅᓚᔾᔪᑏᑦ ᒪᑭᒪᐅᑎᓪᓗ ᓈᓴᐅᑎᓕᒃ 
2 2019−2020 1. ᐊᐅᓚᔾᔪᑏᑦ ᒪᑭᒪᐅᑎᓪᓗ 
ᑐᒃᓯᕌᕆᔭᐅᔪᑦ $544,000 ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᓕᒐᒃᓴᖅ 32 ᐅᑯᓇᓂ 
ᐱᖁᔭᒃᓴᓂ.ᒪᓕᒐᒃᓴᖅ 32 ᑮᓇᐅᔭᑦ ᐃᓚᒋᐊᕈᑏᑦ 
ᐊᐅᓚᔾᔪᑏᑦ ᒪᑭᒪᐅᑏᓪᓗ ᒪᓕᒐᖓ, ᓈᓴᐅᑎᓕᒃ 2, 
2019−2020. ᓈᓴᐅᑎᓕᒃ 1 .ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 2. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 3. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᐃᒍᖓᓄᑦ ᒪᒃᐱᖅᑐᒐᖅ 
2 ᑮᓇᐅᔭᑦ ᐃᓚᒋᐊᕈᑎ ᐊᑐᖅᑕᐅᔪᒃᓴᑦ ᒫᑦᓯ 31, 
2020−ᒧᑦ ᓈᓴᐅᑎᓕᒃ 1 ᐊᐅᓚᔾᔪᑏᑦ ᒪᑭᒪᐅᑏᓪᓗ 
ᑲᑎᓕᒫᕐᓗᒋᑦ ᐊᐅᓚᔾᔪᑏᑦ $544,000 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓈᓴᐅᑎᓕᒃ 
4. .ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 5. 
.ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 6. 
.ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 7. 
.ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓯ ᒪᓕᒐᒃᓴᖅ 32 
ᐃᓗᐃᒃᑲᖓ? ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒫᓘᑎᒋᔭᕋᐅᓇ ᓇᓗᓇᐃᑲᐃᓐᓇᕈᒪᒐᒃᑯ 
ᖃᐅᔨᒪᔭᒃᑯᑦ ᒐᕙᒪᒃᑯᑦ ᐊᓯᖏᓐᓂᒃ 
ᐃᑲᔪᖅᑎᒃᓴᒥᖕᓂᒃ ᐱᓯᒪᖏᒻᒪᑦ 
ᐊᑐᓕᖁᔭᓕᐅᖅᐳᖓ ᓯᕗᓂᒃᓴᑦᑎᓐᓂ ᐊᒻᒪᓗ 
ᐅᑭᐅᖅᑕᖅᑐᒥ ᐱᙳᐊᕕᒡᔪᐊᕐᓂᕐᒧᑦ 
ᑕᐃᒪᓐᓇᑎᒋᐊᓗᒃ ᑮᓇᐅᔭᓂᒃ ᐊᑐᕐᓂᐊᕈᑦᑕ 
ᑕᐃᒃᑯᐊ ᓇᖕᒥᓂᖅ ᐱᓯᓂᓯᒋᔭᐅᔪᑦ ᐃᑲᔪᕈᒪᖕᒪᖔᑕ 
ᐊᐱᕆᓗᒋᑦ ᒐᕙᒪᒃᑯᑦ ᑮᓇᐅᔭᖏᒃᓴᖃᑦᑕᕐᒪᑦ 
ᐃᒻᒥᒃᑯᖏᓐᓈᓗᒋᐊᖃᖏᓐᓇᑦᑕ ᐃᑲᔪᖅᑎᑦᑎᓐᓂᒃ 
ᐱᔭᕆᐊᖃᖅᑐᒍᑦ. ᒪ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᒪᐃᓐ. 
ᐊᖏᖅᐱᓯ ᒪᓕᒐᒃᓴᖅ 32 ᐃᓗᐃᒃᑲᐅᓪᓗᒍ 
ᐊᖏᖅᐱᓯ ᒪᓕᒡᓗᒍ 62 (2) ᒪᓕᒐᒃᓴᖅ 32 
ᑲᑎᒪᔾᔪᑎᒃᓴᓄᑦ ᐱᖓᔪᐊᓐᓂ 
ᐅᖃᓕᒫᖅᑕᐅᔪᓐᓇᖅᓯᔪᖅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖏᖅᐱᓰ 
ᒪᓕᒡᓗᒍ 62(2) ᒪᓕᒐᒃᓴᖅ 32 ᑲᑎᒪᔾᔪᑎᒃᓴᓄᑦ  

ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᖅᓯᔪᖅ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᐱᕆᓕᕆᕙᕋ ᒪᑐᓯᔾᔪᑎᒃᓴᓂᒃ ᐅᖃᐅᓯᒃᓴᖃᕐᒪᖔᑦ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᒪᓕᒐᓕᐅᖅᑏᑦ. ᓇᐃᓈᕐᓗᒍ, 
ᖁᔭᓐᓇᒦᕈᒪᓪᓗᒋᑦ ᑕᕝᕙᓃᑦᑐᐃᓐᓇᐃᑦ 
ᐃᑲᔪᖅᓱᕐᓂᖏᓐᓄᑦ. ᑖᒃᑯᐊ ᐱᙳᐊᖅᑐᓕᕆᓂᕐᒧᑦ 
ᖃᓄᐃᓕᐅᕈᑕᐅᔪᑦ ᐊᒻᒪᓗ 
ᐊᑕᐅᓯᐊᑐᐃᓐᓇᕐᕈᑎᐅᕗᑦ ᑖᒃᑯᓄᖓ ᐊᒻᒪᓗ 
ᓴᖅᑭᔮᖅᑎᑦᑎᓂᕐᒧᑦ ᖃᓄᐃᓕᐅᕈᑕᐅᔪᓂᒃ 
ᐃᖃᐃᓕᓴᕐᓂᕐᒧᑦ ᐊᒻᒪᓗ ᑕᐱᕇᖕᓂᕐᒧᑦ ᐊᒻᒪᓗ 
ᐅᐱᖅᑲᓂᕐᒧᑦ ᓄᓇᕗᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ ᐊᒻᒪᓗ ᑭᒡᒐᑐᕐᓗᒋᑦ ᑲᑎᒪᔨᕋᓛᑦ 
ᖁᔭᓐᓇᒦᖅᑯᒍᑦ ᐃᓕᓐᓄᑦ ᐊᒻᒪᓗ 
ᐃᖅᑲᓇᐃᔭᖅᑎᓐᓄᑦ ᑕᕝᕙᓃᒍᓐᓇᖅᑲᐅᒐᔅᓯ 
ᑭᐅᒍᓐᓇᓂᖅᓯᓐᓄᑦ ᐊᐱᖅᑯᑎᐅᔪᓂᑦ 
ᓴᖅᑭᑕᐅᖅᑲᐅᔪᑦ ᑭᓱᑐᐃᓐᓇᕐᓄᑦ, ᐱᖁᔭᒃᓴᐃᑦ 
ᐊᒻᒪᓗ ᐊᐱᕆᓕᖅᑲᕋ ᐃᖅᓱᖅᑎ 
ᐊᓂᑎᑦᑎᒍᓐᓇᕐᒪᖔᖅ ᐃᖅᑲᓇᐃᔭᖅᑎᖏᓐᓂ. ᒥᔅᑕ 
ᐋᖅᑯᐊᖅ.  
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᒋᐊᖅᑎᑦᑎᕗᖓ ᐱᖁᔨᕗᖔᓂᕐᒧᑦ ᐱᔭᕇᕐᓂᕐᒧᑦ 
ᐅᓂᒃᑳᕈᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖅᑯᐊᖅ. ᐱᖁᔨᕗᖔᕈᑎᑕᖃᕐᒪᑦ ᐱᔭᕇᕐᓂᕐᒧᑦ 
ᐅᓂᒃᑳᕈᒪᓪᓗᓂ. ᐊᐃᕙᔾᔪᑎᔅᓴᐅᓇᓂᓗ. ᐊᖏᖅᑐᑦ? 
ᖁᔭᓐᓇᒦᒃ. ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. 
ᓇᖏᖅᓯᓂᐊᓕᖅᐳᖓ ᐅᓂᒃᑳᕐᓗᖓ ᐱᔭᕇᕐᓂᕐᒥ 
ᐅᖃᖅᑎᒧᑦ.  
 
ᐅᖃᖅᑎ (ᑐᓵᔨᑎᒍᑦ): 20. ᑲᑎᒪᑐᐃᓐᓇᓂᕐᒧᑦ 
ᐅᓂᒃᑳᖓ. ᒥᔅᑕ ᕋᒻᐴᑦ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑲᑎᒪᔨᖁᑎᑎᑦ ᐅᓪᓗᒥ ᐱᓕᕆᑦᑎᐊᑐᒻᒪᕆᐅᒻᒪᑕ,  
 
>>ᐃᒡᓚᖅᑐᑦ 
 
ᐃᓱᒪᔅᓴᖅᓯᐅᕈᑎᖃᖅᑲᐅᒻᒪᑕ ᒪᓕᒐᒃᓴᐃᑦ 30, 31, 
ᐊᒻᒪᓗ 32 ᐊᒻᒪᓗ ᐅᓂᒃᑳᕈᒪᓪᓗᑎᒃ ᑖᒃᑯᐊ 30, 
31, ᐊᒻᒪᓗ 32 ᐱᖓᔪᐊᓐᓂ 
ᐅᖃᓕᒫᖅᑕᐅᔪᓐᓇᖅᓯᕗᖅ. ᐅᖃᖅᑏ, 
ᐱᒋᐊᖅᑎᑦᑎᕗᖓ ᑖᒃᑯᐊ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐱᖁᔨᕗᖔᕈᒻᒥᒃ ᕼᐊᖅᑭᑦᓯᒪᔪᖃᕐᒪᑦ. 
ᑐᒡᓕᖅᓯᔪᖃᖅᐹ? ᒪᓕᒐᓕᐅᖅᑎ ᖃᒪᓂᖅ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? 
ᓈᒻᒪᓴᙱᑦᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  
 
ᐱᖓᔪᒋᓕᖅᑖᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᕼᐃᒃᔅ.  
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 30 - ᑮᓇᐅᔭᖅᑑᑎᒃᓴᓄᑦ 

(ᐱᖁᑎᔾᔪᐊᑦ) ᒪᓕᒐᖅ 2020 - 2021 - 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᕕᐊᓱᑦᑎᐊᒻᒪᕆᑉᐳᖓ ᐱᒋᐊᖅᑎᓪᓗᖓ 
ᐊᐃᑉᐱᖅᑕᐅᓪᓗᖓ ᐊᕐᕕᐊᑦ ᓂᒋᐊᓄᑦ ᒪᓕᒐᒃᓴᖅ 
30 ᑮᓇᐅᔭᖅᑐᕈᑎᔅᓴᖏᑦ ᐊᑭᑐᔪᓄᑦ ᒪᓕᒐᒃᓴᖅ 
2020−2021 ᐱᖓᔪᖓᓐᓂ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ, (ᑐᓵᔨᒃᑯᑦ) 
ᐱᖁᔨᕗᖔᕈᒻᒧᑦ. (ᑐᓵᔨᒃᑰᕈᓐᓃᖅᑐᖅ) ᓈᒻᒪᒃᓴᖅᑐᑦ. 
ᓈᒻᒪᒃᓴᙱᑦᑐᑦ. ᐱᖁᔨᕗᖔᕈᑦ ᑲᔪᕼᐃᕗᖅ. ᑖᓐᓇ 
ᒪᓕᒐᒃᓴᖅ ᓇᐃᕼᐅᑎᓕᒃ 30 (ᑐᓵᔨᒃᑯᑦ)  



ᐊᐃᑉᐱᖅ, ᓄᕕᐱᕆ 5, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᙳᖅᑎᑕᐅᔪᓐᓇᖅᓯᕗᖅ. (ᑐᓵᔨᒃᑰᕈᓐᓃᖅᑐᖅ) 
ᑲᔪᕼᐃᓗᑕ. ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ, ᐱᕕᖃᕈᒪᒐᓗᐊᖅᐳᖓ 
ᐊᖏᖅᑕᐅᓗᖓ ᑖᔅᓱᒧᖓ ᑲᑎᒪᐅᑎᑦᑎᓐᓄᑦ 
ᓇᐃᓴᐅᑎᓕᖕᒧᑦ 13−ᒧᑦ ᐅᑎᕈᒪᓪᓗᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒪ’ᓇ. ᒥᓂᔅᑕ ᐊᕿᐊᕈᖅ ᐊᐱᕆᖕᒪᑦ 
ᑲᑎᒪᔾᔪᑎᒃᕼᐊᑉᑎᓐᓄᑦ ᐅᑎᕈᒪᑉᓗᓂ 
ᓇᐃᕼᐅᑎᓕᖕᒧᑦ 13. ᐋᒃᑳᖅᑐᖃᖅᐹ? ᒥᓂᔅᑕ 
ᐊᕿᐊᕈᖅ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 13−ᒧᑦ: 
ᓴᖅᑭᑕᐅᓂᖏᑦ ᑎᑎᖅᑲᐃᑦ 

 
ᓴᖅᑭᑕᐅᔪᖅ ᑎᑎᖅᑲᒃ 214 - 5(2): ᑐᓐᖓᕕᐊ: 

ᓄᓇᕗᒻᒥ 
ᐃᓅᓯᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ 
ᑲᐅᔨᓴᐃᓂᒥᒃ ᐅᓂᒃᑲᖅ (ᐊᑭᐊᕈᖅ) 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ 
ᒪᓕᒐᓕᐅᖅᑎᐅᖃᑎᒃᑲ. ᑖᓐᓇ ᐅᓪᓗᒥ ᓴᖅᑭᑉᐸᕋ. 
(ᑐᓵᔨᒃᑯᑦ) ᓴᖅᑭᑦᑎᕗᖓ ᓄᓇᕘᒻᒥ 
ᑮᓇᐅᔭᓕᐅᕋᓱᐊᕐᓂᕐᒧᑦ ᓇᐅᑦᑎᖅᓱᕐᓂᖅ 2018−ᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇ. ᓇᓗᓇᐃᑦᓯᐊᕐᓂᐊᕐᒪᑦ, ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, 
ᕼᐃᕗᓪᓕᖅᐹᒥᒃ ᑎᑎᖅᑲᒥᒃ ᕼᐅᖅᑭᑦᑎᔪᖅ. 
ᑲᔪᕼᐃᓗᑕ. ᓄᓇᓕᖕᓄᑦ ᒐᕙᒪᓕᕆᓂᕐᒧᑦ 
ᒥᓂᔅᑐᒋᔭᐅᔪᖅ, ᒥᓂᔅᑕ ᑯᓱᒐᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 215 - 5(2): 

ᖃᑦᑎᕆᔨᒻᒪᕆᐅᑉ ᑎᑎᕋᕐᕕᐊᑕ 2017−ᒧᑦ 
ᐊᕐᕌᒍᑕᒫᑦ ᐅᓂᒃᑳᖓᑦ (ᑯᓱᒐᖅ) 

 
ᓴᖅᑭᑕᐅᔪᖅ ᑎᑎᖅᑲᒃ 216 - 5(2): 2016-

17−ᒧᑦ ᐅᖅᓱᐊᓗᓕᕆᔨᒃᑯᑦ ᐊᕐᕌᒍᑕᒫᑦ 
ᐅᓂᒃᑳᖓᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ ᖁᔭᓐᓇᒦᒡᓗ ᑲᑎᒪᔨᐅᖃᑎᒃᑲ 
ᓈᒻᒪᒃᓴᖅᑲᐅᒪᑕ ᑕᕝᕗᖓ ᐅᑎᕈᓐᓇᖅᑎᑉᓗᑕ. 
 
(ᑐᓵᔨᒃᑰᓕᖅᑐᖅ) ᐅᖃᖅᑏ, ᓴᖅᑭᑦᑎᕗᖓ 2015 
ᐊᕐᕌᒍᑕᒫᖅ ᐅᓂᒃᑳᖁᑎᖏᓐᓂᒃ ᖃᑦᑎᕆᔨᒻᒪᕆᐅᑉ 
ᑎᑎᕋᕐᕕᖓᓂ ᐊᒻᒪᓗᑦᑕᐅᖅ ᐊᓯᖓ 
ᓴᖅᑭᑦᑐᒪᖕᒥᔭᕋ 2016-17 ᐊᕐᕌᒍᑕᒫᖅᓯᐅᑦ 
ᐅᖅᓱᐊᓗᓕᕆᔨᒃᑯᓐᓄᑦ ᐅᓂᒃᑳᕆᔭᐅᔪᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪ’ᓇ. ᑎᑎᖅᑲᓂᒃ ᕼᐊᖅᑭᑦᓯᓂᖅ. 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᖏᓐᓂᑦ ᒥᓂᔅᑕᒋᔭᐅᔪᖅ, 
ᒥᓂᔅᑕ ᐃᕼᐊᓪᓗᐊᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 217 - 5(2): 

2018−2019−ᒧᑦ ᐊᕐᕌᒍᑕᒫᑦ ᐅᓂᒃᑳᖓᑦ 
ᖁᓪᓕᒃ ᐆᒻᒪᖅᑯᑎᓕᕆᔨᒃᑯᑦ (ᐃᖃᓪᓗᐊᖅ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᒃᑯᑦ) ᐅᖃᖅᑏ, ᓴᖅᑭᑦᑎᕗᖓ ᑖᓐᓇ 2018-
19 ᐊᕐᕌᒍᑕᒫᖅᓯᐅᑦ ᐅᓂᒃᑳᖁᑎᖏᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪ’ᓇ. ᑎᑎᖅᑲᓂᖅ ᕼᐊᖅᑭᑦᓯᓂᖅ, 
ᒥᓂᔅᑕᒋᔭᐅᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ, 
ᒥᓂᔅᑕ ᕼᐃᒃᔅ. 
 
ᓴᖅᑭᑕᐅᔪᖅ ᑎᑎᖅᑲᒃ 218 - 5(2): 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖓᔪᖅᑲᖓᑕ 
2018−2019−ᒧᑦ ᑐᑉᐹᑲᓕᕆᓂᕐᒧᑦ 
ᒪᓕᒐᕐᒧᑦ ᐊᒻᒪ ᓯᕘᖅᑐᕐᕕᐅᒍᓐᓇᖏᑦᑐᓄᑦ 
ᒪᓕᒐᕐᒧᑦ ᐊᕐᕌᒍᑕᒫᑦ ᐅᓂᒃᑳᖅ (ᕼᐃᒃᔅ) 

 
ᓴᖅᑭᑕᐅᔪᖅ ᑎᑎᖅᑲᒃ 219 - 5(2): 

2018−2019−ᒧᑦ ᐊᕐᕌᒍᑕᒫᑦ ᐅᓂᒃᑳᖅ 
ᐋᓐᓂᐊᖅᑕᐃᓕᓂᕐᒧᑦ ᐸᕐᓇᐅᑎᐅᑉ 
ᐊᐅᓚᓂᖓᓄᑦ (ᕼᐃᒃᔅ) 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᓴᖅᑭᑎᔪᖓ ᒪᕐᕉᖕᓂᒃ ᑎᑎᖅᑳᖕᓂᒃ.  
 
ᑖᒃᑯᐊ ᐃᓅᓕᓴᐃᓂᕕᓃᑦ 2018-19 ᑕᕝᕚᒃᑯᒧᑦ 
ᐊᒻᒪᓗ ᓱᐴᖅᑐᕐᓇᖏᑦᑐᓂᒃ ᐊᕐᕌᒍᑕᒫᖅᓯᐅᒃ 
ᐅᓂᒃᑳᖏᑦ. 
 
ᐊᒻᒪᓗ ᓴᖅᑭᑦᑎᔪᒪᒋᓪᓗᒍ 2018-19 
ᐊᕐᕌᒍᑕᒫᖅᓯᐅᑦ ᐅᓂᒃᑳᑦ ᑖᒃᑯᐊ ᐸᕐᓇᐅᑎᓂᒃ 
ᐃᓅᓕᓴᐃᓂᕐᒧᑦ ᐸᕐᓇᐅᑎᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇ. ᑎᑎᖅᑲᓂᒃ ᕼᐊᖅᑭᑦᓯᓂᖅ, 
ᕼᐃᕗᓕᐅᖅᑎᐅᔪᖅ ᓄᓇᕗᑦᒥ, ᕼᐃᕗᓕᐅᖅᑎ 
ᓴᕕᑲᑖᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 220 - 5(2): 

2012−2013−ᒧᑦ ᓄᓇᕗᒻᒥᒃ 
ᐊᑐᓕᖅᑎᑦᑎᓂᕐᒧᑦ ᑲᑎᒪᔩᑦ ᐊᕐᕌᒍᑕᒫᑦ 
ᐅᓂᒃᑳᖓᑦ (ᓴᕕᑲᑖᖅ) 

 
ᓴᖅᑭᑕᐅᔪᖅ ᑎᑎᖅᑲᒃ 221 - 5(2): 

2014−2015−ᒧᑦ ᐊᕐᕌᒍᑕᒫᑦ ᐅᓂᒃᑳᖅ 
ᐃᓄᐃᑦ ᐃᓕᖅᑯᓯᖏᑕ 
ᐃᓅᖃᑎᒌᓐᓂᖏᓐᓄᓪᓗ 
ᖃᓄᐃᓕᖓᓕᕐᓂᖓᓂᒃ (ᓴᕕᑲᑖᖅ) 

 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ, ᒪᕐᕉᖕᓂᒃ ᑎᑎᖅᑳᖕᓂᒃ ᓴᖅᑭᑦᑎᔪᒪᔪᖓ, 
ᓯᕗᓪᓕᖅ 2012-13 ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ 
ᐊᕐᕌᒍᑕᒫᖅᓯᐅᑎᖓᓄᑦᑕᐅᖅ ᐊᒻᒪᓗ ᐊᐃᑉᐹ, 
2014-15 ᐊᕐᕌᒍᑕᒫᖅᓯᐅᑎ ᐅᓂᒃᑳᖓ ᐃᓄᐃᑦ 
ᐱᖅᑯᓯᖓᑕ ᖃᓄᐃᓕᖓᓕᕐᓂᖓ 
ᐃᓅᖃᑎᒌᖕᓂᖏᑕᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᑎᑎᖅᑲᓂᒃ ᕼᐊᖅᑭᑦᓯᓂᖅ. 
ᐱᑕᖃᕈᓐᓃᕐᒪᑦ. ᑲᔪᕼᐃᓗᑕ. ᑲᑎᒪᔾᔪᑎᒃᓴᑦ. 
ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
 
ᓄᕙᒻᐸ 6-ᒥᑦ ᑲᑎᒪᔾᔪᑎᒃᓴᐃᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

• ᒪᓕᒐᒃᓴᖅ 8 

• ᒪᓕᒐᒃᓴᖅ 26 

• ᒪᓕᒐᒃᓴᖅ 29 

• ᒪᓕᒐᒃᓴᖅ 33 

• ᒪᓕᒐᒃᓴᖅ 34 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
>>ᐸᑦᑕᒃᑐᖅᑐᑦ 
 
ᐅᖃᖅᑎ: ᒪ’ᓇ. ᓄᓇᕗᑦ ᒪᓕᒐᓕᐅᕝᕕᐊ 
ᑲᑎᒪᒋᐊᒃᑲᓐᓂᕈᒫᖅᑐᑦ ᐱᖓᔪᐊᓐᓂ ᑲᑕᒑᕆᕝᕕᒃ 6, 
2019, ᖃᐅᔨᕼᐊᐅᑦ 1:30 ᐅᓐᓄᓴᒃᑯᑦ. 
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 17:50ᒥ



 

 

 


